
PARLAMENT DE CATALUNYA





Mesa del Parlament

La Mesa del Parlament, en la sessió tinguda el 23 de juny de 2015, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya; l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de mesures fiscals, administratives, financeres i del sector públic, aprovada pel Ple del Parlament en la sessió del dia 22 de gener de 2014:

«Lei de mesures fiscaus, administratives, financères e deth sector public

Preambul

Aguesta lei s’estructure en nau títols: eth prumèr, dedicat as mesures fiscaus; eth dusau, ath regim juridic des finances publiques, e era rèsta, deth tresau ath nauau, a mesures administratives que complementen es actuacions adoptades en matèria de politica fiscau e financèra. Atau, se propòsen diferentes mesures e modificacions legislatives laguens deth marc d’actuacion qu’a dessenhat era jurisprudéncia constitucionau, que, damb era Senténcia 136/2011, deth 13 de seteme, s’a prononciat a favor dera constitucionalitat d’aguest tipe de leis. Concrètament, subergessen es títols tresau e quatau, qu’includissen, respectivament, mesures en matèria de foncion publica e mesures de reestructuracion e racionalizacion deth sector public. Fin finau, es darrèrs títols, deth siesau ath nauau, contien mesures en determinadi encastres deth sector public e privat, com ara abitatge, ordenacion ambientau, agricultura, pesca, alimentacion e politica sociau, entre d’auti, damb er objectiu d’optimizar es recorsi economics e dinamizar era activitat de determinadi sectors economics ena conjontura actuau, en tot simplificar es tramits administratius en bèth un des encastres nomentadi.

En totau, era Lei conten 217 articles, as que cau ahíger 31 disposicions addicionaus, 8 disposicions transitòries, ua disposicion derogatòria e 13 disposicions finaus.

Eth títol I, qu’arrecuelh es mesures fiscaus, se dividís en dus capítols: eth prumèr capítol conten quate seccions, e se dedique as nòrmes restacades damb es tributs pròpris; eth dusau capítol se dedique ara normativa reguladora des tributs cedits.

Entre es mesures relatives as tributs pròpris, eth capítol I conten, en prumèr lòc, es modificacions efectuades ena regulacion des canons sus era disposicion der arrefús de residus; atau, s’actualizen, d’un costat, eth tipe de gravamen deth canon sus era disposicion der arrefús des residus municipaus, e, der aute, se cree eth canon que grave era destinacion des residus industriaus en depòsit contrarotlat. Ara seguida, era seccion dusau arrecuelh un seguit de modificacions deth gravamen de proteccion civila, creat pera Lei 4/1997, deth 20 de mai, de proteccion civila de Catalonha, en quina se remèrque era modificacion dera forma de calcul des limits maxims de quòta. Per çò que hè ath canon dera aigua, e concrètament as modificacions des elements quantitatius deth canon, qu’afècten, entre d’auti, es usatges ramadèrs e es usatges industriaus de produccion d’energia electrica, cau soslinhar qu’aguestes modificacions s’inserissen en marc europèu d’actuacion dera politica dera aigua, fondamentades en principi de recuperacion des còsti des servicis deth cicle dera aigua, que s’a d’aplicar de manèra qu’incentive er usatge eficient deth recors, e, per tant, contribuïsque as objectius mieiambientaus perseguidi.

Era seccion quatau ei dedicada ath regim de taxes dera Generalitat. Es modificacions consistissen ena introduccion de naui hèts imposables en taxes ja existentes, en adaptacions formaus ara normativa substantiva de cada matèria, ena introduccion de naui supausats d’exempcion, en aclariments des concèptes que conformen es elements deth tribut e ena actualizacion des impòrts vigenti, entre d’auti. Cau rebrembar qu’era taxa ei eth tribut que grave era utilizacion deth domèni public, era prestacion de servicis o era realizacion d’activitats en regim de dret public que se referissen as persones que les solliciten, les afècten o les benefícien d’ua manèra particulara. Era creacion de naues taxes preten, d’un costat, conscienciar ara ciutadania deth còst que represente entara Administracion era prestacion de determinadi servicis qu’afècten o benefícien de manèra concrèta determinades persones e, dera auta, obtier ingrèssi que, maugrat que non compensen deth tot es despenes, òc que contribuïssen a redusir-ne er impacte.

Eth capítol II, dividit en sèt seccions, ei dedicat as mesures referides ar encastre des tributs cedits. En çò que hè ar impòst sus era renda des persones fisiques, mès enlà de nòrmes de caractèr tecnic damb relacion as deduccions per inversion e reabilitacion en abitatge abituau, s’apròve, en çò que tanh ara deduccion en concèpte d’inversion per un ange investidor per aqueriment d’accions o participacions sociaus d’entitats naues o de creacion recenta, un percentatge especific de deduccion en cas de societats creades o participades per universitats o centres de recèrca.

En çò que hè ar impòst sus successions e donacions, aguesta lei presente un seguit de modificacions des elements quantitatius deth tribut, entre es que subergés era modificacion des percentatges de bonificacion aplicables ara quòta, en qué se mantierà era bonificacion deth 99% entàs consòrts, en tant que tath rèste de parents des grops I e II s’establissen diferenti percentatges en foncion dera basa imposabla: entada aguesti darrèrs se mantierà era bonificacion deth 99% tàs eréncies de valor mès baish (enquia 100.000 èuros de basa imposabla) e s’introdusís progressivitat ena bonificacion, de manèra que, a mens valor de basa imposabla, era bonificacion ei mès nauta. D’aguesta manèra se da compliment ara Resolucion 323/X deth Parlament de Catalonha, sus era orientacion politica generau deth Govèrn, deth 27 de seteme de 2013, en quina s’inste ath Govèrn a reformar era regulacion der impòst damb era finalitat d’incrementar-ne era progressivitat e arténher un ingrès parièr ar artenhut abans dera anteriora reforma deth tribut.

En çò que hè ara tributacion indirècta, e per çò que tanh ar impòst sus transmissions patrimoniaus e actes juridics documentadi, se regule per prumèr viatge era tributacion des arrendaments, de manèra que s’apròve un tipe fixe e s’introdusís eth regim d’autoliquidacion der impòst, que remplace es efèctes timbradi, emplegadi enquia ara coma miei de pagament.

En un aute encastre, e per çò que hè ara tributacion deth jòc, s’apròve un tipe impositiu entà determinades maquines recreatives, de caracteristiques mès senzilles, e es tipes impositius des tòies, des tombòles e des combinacions aleatòries.

D’autes mesures restacades damb er impòst sus transmissions patrimoniaus oneroses e actes juridics documentadi hèn referéncia a obligacions formaus des obligats tributaris e as autoritats que intervien en autrejament des actes o contractes subjèctes a tributacion.

Barre aguest capítol er impòst sus idrocarburs, damb era regulacion des tipes impositius autonomics, coma conseqüéncia dera fusion en un unic tribut, des der 1 de gèr de 2013, der impòst sus es vendes minoristes de determinadi idrocarburs e er impòst especiau d’idrocarburs, e damb er establiment deth tipe de restitucion der impòst entath gasòl professionau.

Eth títol II dera Lei includís es mesures relatives ath regim juridic des finances publiques. Se dividís en tres capítols. 

Eth prumèr capítol conten mesures de gestion financèra e de contraròtle, per via dera modificacion deth tèxte rehonut dera Lei de finances publiques, aprovat peth Decrèt legislatiu 3/2002, deth 24 de deseme: s’ahig un apartat 14 ar article 7 e se modifique er article 71, entà pr’amor de clarificar es competéncies dera Intervencion Generau ena elaboracion e tramitacion deth Compde generau dera Generalitat. D’un aute biais, tanben s’establís era obligacion d’includir enes bases reguladores dera concession de subvencions o ajudes, coma motiu de modificacion des resolucions de concession, era possibilitat de reduccion parciau o totau dera subvencion, coma conseqüéncia des restriccions que deriven deth compliment des objectius d’estabilitat pressupostària e sostenibilitat financèra, mesura que preten dotar ara Administracion des estruments que cau entà complir aguesti objectius e poder dar ua responsa as possibles desajustaments pressupostaris.

En capítol III s’includissen modificacions deth tèxte rehonut dera Lei de patrimòni dera Generalitat, aprovat peth Decrèt legislatiu 1/2002, deth 24 de deseme. En concrèt, se modifiquen er apartat 1 der article 7, eth prumèr paragraf der apartat 2 der article 18, es apartats 1 e 3 der article 20, es apartats 1, 3 e 5 der article 22 e es articles 28, 29, 30 e 36, e s’ahig ua letra h ar apartat 5 der article 18, un apartat 7 en article 18 e un apartat 4 e article 20. Totes aguestes mesures pretenen agilizar era gestion deth patrimòni dera Generalitat e hèr mès eficienta era Administracion.

Eth títol III se referís a mesures en matèria de foncion publica e se dividís en dus capítols, que responen ath besonh des administracions de contunhar metent en practica procediments de generacion d’estauvis pressupostaris entà complir es principis e objectius d’estabilitat pressupostària e disciplina fiscau dauant dera situacion economica actuau.

Eth contèxte actuau de crisi economica e financèra obligue a hèr un esfòrç important de contencion deth deficit e d’ajustament dera despena publica. En prumèr capítol, de caractèr generau, se regulen es reassignacions foncionaus de trabalhadors publics, damb era finalitat d’arténher un melhor profitament des recorsi de qué dispòsen era Administracion dera Generalitat e es entitats deth sector public que garantisque era eficàcia deth servici que se balhe, e tanben eth Registre d’organs de representacion deth personau ath servici dera Administracion dera Generalitat, deth sòn sector public e des universitats publiques catalanes e entitats dependentes.

Eth dusau capítol, de biais sectoriau, entre d’autes mesures d’austeritat, e en marc des politiques de contencion des despenes de personau, establís ues mesures de caracter especific que se referissen a personau determinat, coma son eth personau estatutari sanitari e eth personau docent e investigador d’universitats. Atau, subergessen mesures com era consideracion der Institut Catalan dera Salut coma administracion publica a efèctes de prevencion de risqui laboraus e era comparticion deth personau d’administracion e servicis foncionari entre era Generalitat e es universitats publiques. Tanben se modifique era Lei 3/1995, deth 6 d’abriu, de reconeishement dera Universitat Dubèrta de Catalonha.

Eth títol IV agrope mesures de reestructuracion e racionalizacion deth sector public, e se dividís en dus capítols. Eth prumèr capítol s’adrece a entitats de dret public dera Generalitat e, fondamentaument, arrecuelh modificacions de naturalesa organizativa intèrna dera Administracion en nòrmes substantives coma son, entre d’autes, era modificacion dera Lei 6/2008, deth 13 de mai, deth Conselh Nacionau dera Cultura e des Arts; dera Lei 7/2007, deth 17 de junhsèga, dera Agéncia Tributària de Catalonha; dera Lei 5/1986, deth 17 d’abriu, de creacion dera Entitat Autonòma de Jòcs e Escomeses dera Generalitat; dera Lei 9/1991, deth 3 de mai, der Institut Catalan d’Energia; dera Lei 4/1980, deth 16 de deseme, de creacion der Institut Catalan deth Solèr; dera Lei 15/2007, deth 5 de deseme, dera Agéncia Catalana de Torisme; dera Lei 9/2007, deth 30 de junhsèga, deth Centre d’Atencion e Gestion de Telefonades d’Urgéncia 112 de Catalonha; dera Lei 15/2001, deth 14 de noveme, de meteorologia; dera Lei 11/2011, deth 20 de deseme, de reestructuracion deth sector public entà agilizar era activitat administrativa, e deth Decrèt lei 4/2010, deth 3 d’agost, de mesures de racionalizacion e simplificacion dera estructura deth sector public dera Generalitat de Catalonha.

Eth capítol dusau arrecuelh mesures de racionalizacion qu’afècten ara ordenacion sanitària. En aguest sens, se modifique era Lei 15/1990, deth 9 de junhsèga, d’ordenacion sanitària de Catalonha, en qu’era majoria de cambis consistissen en adaptar er articulat ara existéncia deth Sistèma sanitari integrau d’utilizacion publica de Catalonha (Siscat), en remplaçament des actuaus referéncies ena «Xarxa Hospitalària d’Utilització pública (XHUP)», e tà garantir era estabilitat e era contunhitat ena prestacion des servicis sanitaris de cobertura publica contractats mejançant concèrt sanitari en marc deth Siscat (contracte de gestion de servici public sosmetut ara normativa de contractacion deth sector public). Tanben, s’autrege mès autonomia ath Servici Catalan dera Salut, damb era finalitat de qu’eth Conselh de Direccion, coma organ superior de govèrn e gestion deth Servici, n’apròve era estructura, e s’agilizen es cambis d’estructura deth Servici. Ath delà d’açò, tanben se regule era participacion dera societat civila en sistèma sanitari public de Catalonha per miei deth Conselh de Salut de Catalonha e des conselhs territoriaus de salut, que se creen coma organs collegiadi de participacion agregadi ath Departament de Salut, remplaçant eth Conselh Catalan dera Salut, des conselhs de salut des regions sanitàries e des conselhs de participacion des sectors sanitaris. Tà acabar, eth capítol II tanben modifique era Lei 8/2007, deth 30 de junhsèga, der Institut Catalan dera Salut, damb era finalitat d’atribuïr-li era condicion de mejan pròpri estrumentau e de servici tecnic dera Administracion dera Generalitat e des entitats que’n depenen.

Eth títol V modifique era Lei 2/2000, deth 4 de mai, deth Conselh der Audiovisuau de Catalonha, damb era finalitat d’introdusir era figura d’ua declaracion d’activitats e bens des membres deth Conselh der Audiovisuau de Catalonha, laguens dera regulacion des incompatibilitats.

Eth títol VI, que conten quate capítols, agrope mesures en sectors tan estrategics enes circonstàncies economiques actuaus com eth der abitatge e eth der urbanisme, e prepause tanben modificacions legislatives en ordenacion ambientau e en matèria d’aigües. Eth títol modifique era Lei 18/2007, deth 28 de deseme, deth dret ar abitatge: entre d’autes mesures, tipifique coma infraccion fòrça grèu es irregularitats o inexactituds enes informes d’inspeccion tecnica des edificis, e introdusís tanben naues infraccions en matèria d’abitatge protegit. En matèria d’urbanisme, aguest siesau títol establís era suspension dera eficàcia temporau der article 114 deth tèxte rehonut dera Lei d’urbanisme, en çò que hè ara determinacion deth prètz just ena expropiacion forçosa, e includís mesures qu’afècten era ordenacion ambientau, com era proposicion d’un nau estrument de delimitacion definitiva des tèrmes des espacis deth Plan d’espacis d’interès naturau, o era incorporacion de naues tecnologies d’enlumenat, com es diòdes emissors de lum e d’autes lampes d’alurs ceramics, enes mesures de proteccion deth miei nocturne. Tanben includís mesures que hèn referéncia ara prevencion e eth contraròtle ambientau des activitats, com era simplificacion des procediments administratius, era avaloracion ambientau de plans e programes, era regulacion des residus e era ordenacion d’aigües entà pr’amor d’incorporar eth principi de recuperacion des còsti des servicis relacionadi damb era aigua, en adaptacion ara directiva CE 60/2000. E, fin finau, modifique era Lei 31/2010, deth 3 d’agost, der Airau Metropolitan de Barcelona, entà agilizar era tramitacion des procediments de contractacion, e modifique tanben eth tèxte rehonut dera Lei de carretères, aprovat peth Decrèt legislatiu 2/2009, deth 25 d’agost, tà perméter qu’era aucupacion urgenta des bens e drets afectadi per expropiacion forçosa sigue implicita ena aprobacion deth projècte de carretèra corresponent e tà perméter era introduccion dera eurovinheta, era taxa pera utilizacion des carretères per part des veïculs.

El títol VII, dividit en tres capítols, agrope mesures que hèn referéncia as encastres deth miei naturau, ara alimentacion e ara pesca. Per çò que hè ath prumèr d’aguesti encastres, simplifique es procediments de tramitacion des activitats regulades pera Lei forestau, especiaument es profitaments des recorsi forestaus, e agranís er encastre d’aplicacion dera Lei 5/2003, deth 22 d’abriu, de mesures de prevencion des huecs forestaus enes urbanizacions sense continuitat immediata damb era trama urbana, que passe a includir urbanizacions, nuclèus urbans, edificacions e installacions plaçades en terrens forestaus. D’un aute costat, eth capítol II regule de nau es encastres dera produccion agroalimentària ecologica e dera produccion integrada agrària, e se modifiquen es infraccions en matèria de qualitat agroalimentària. Entà acabar, eth capítol III modifique era Lei 2/2010, deth 18 de hereuèr, de pesca e accion maritimes, entà determinar es organs competenti tà començar e imposar sancions enes expedients sancionadors, e establís naues infraccions en matèria de pesca en aigües continentaus.

Eth títol VIII agrope mesures administratives en matèria de politica sociau. En aguest sens, s’i includissen certanes modificacions ena prestacion entà joeni extutelats, entà qu’aguesta dongue ua responsa efectiva as besonhs reaus d’aguesti joeni.

En çò que hè ath títol IX, qu’includís d’autes mesures administratives, se dividís en dus capítols, un adreçat a nòrmes de caractèr sectoriau e er aute adreçat a nòrmes de caractèr generau. En capítol prumèr, se modifiquen leis substanciaus de caractèr sectoriau, com era d’ordenacion des equipaments comerciaus, era de torisme, era de jòc o era de centres de culte, entre d’auti, e tanben era d’ordenacion farmaceutica, damb er objectiu de promòir qu’es poblacions dispòsen de burèus de farmacia. Cau tanben nomentar especiaument ua mesura entà possar era preséncia de tresaus lengües ena comunitat universitària, entà qu’aguesta artenhe competéncies plurilingües e interculturaus, que constituïsquen ua valor e un actiu estrategics entara internacionalizacion des universitats catalanes. Fin finau, eth capítol I introdusís modificacions ena regulacion deth foncionament des seccions de crèdit des cooperatives.

Eth dusau capítol d’aguest darrèr títol modifique aspèctes diuèrsi des leis de mesures fiscaus e financères des ans 2008 e 2011, e modifique tanben era Lei 26/2010, deth 3 d’agost, de regim juridic e de procediment des administracions publiques de Catalonha, en çò que hè ath regim sancionador aplicable as entitats collaboradores des administracions publiques.

Títol I. Mesures fiscaus

Capítol I. Tributs pròpris

Seccion prumèra. Canons sus era disposicion der arrefús des residus

Article 1. Modificacion des articles 1 e 2 dera Lei 8/2008

1. Se modifique er article 1 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, que rèste redigit dera manèra següenta:

«Article 1. Objècte

»Aguesta lei a per objècte regular eth finançament des infrastructures de gestion de residus municipaus, establir eth regim juridic deth Hons de gestion de residus creat pera Lei 6/1993, deth 15 de junhsèga, reguladora des residus, e regular es canons que graven era disposicion der arrefús des residus municipaus, eth depaus de residus industriaus e eth depaus de residus dera construccion.»

2. Se modifique er article 2 dera Lei 8/2008, que rèste redigit dera manèra següenta:

«Article 2. Finançament des infrastructures

»Era Generalitat assumís eth finançament des inversions que figuren en Plan territoriau sectoriau d’infrastructures de gestion de residus municipaus, ena quantitat e era forma que determine eth madeish Plan, e qu’a d’èster aprovat peth Govèrn.»

Article 2. Modificacion der article 3 dera Lei 8/2008

Se modifique er article 3 dera Lei 8/2008, deth 10 de junhsèga, de finançament des infrastructures  de gestion des residus e des canons sus era disposicion der arrefús des residus, que rèste redigit dera manèra següenta:

«Article 3. Creacion des canons

»1. Se creen es canons que graven era destinacion des residus municipaus entara disposicion der arrefús per miei de depòsit contrarotlat e incineracion, en installacions autant de titularitat publica coma privada plaçades en Catalonha.

»2. Se cree eth canon que grave era destinacion des residus industriaus en depòsit contrarotlat, en installacions autant de titularitat publica coma privada plaçades en Catalonha.

»3. Se cree eth canon que grave era destinacion des residus dera construccion pera disposicion der arrefús mejançant depòsit contrarotlat, en installacions autant de titularitat publica coma privada plaçades en Catalonha.»

Article 3. Modificacion der article 5 dera Lei 8/2008

S’ahig un apartat, eth 4 bis, ar article 5 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, damb eth tèxte següent:

«4 bis. Es actuacions referides ara gestion des residus industriaus que s’amien a tèrme damb cargue ath Hons s’an d’ajustar ath Programa generau de gestion de residus.»

Article 4. Modificacion der article 6 dera Lei 8/2008

S’ahig un apartat, er 11 bis, ar article 6 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, damb eth tèxte següent:

«11 bis. Era distribucion des hons procedenti des canons sus eth depaus der arrefús des residus industriaus s’a de destinar as actuacions d’estudis de prevencion e tecnologies nauères entath tractament de residus (maxim 10%); as actuacions d’execucion subsidiària de gestion de residus abandonats, hèti pera Agéncia de Residus de Catalonha e entà d’autes activitats restacades damb es residus industriaus (màxim 40%); eth rèste s’a de destinar a actuacions de prevencion. Es quantitats non utilizades en un exercici o recuperades posteriorament s’acumulen enes exercicis següents.»

Article 5. Modificacion deth capítol iii dera Lei 8/2008

S’ahig ua seccion, era prumèra bis, ath capítol III dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, damb eth tèxte següent:

«Seccion prumèra bis. Canon sus eth depaus contrarotlat de residus industriaus

»Article 16 bis. Encastre d’aplicacion e finalitat

»1. Eth canon sus eth depaus contrarotlat des residus industriaus s’aplique as residus que, d’acòrd damb era legislacion especifica vigenta, an aguesta consideracion e se destinen a depòsits contrarotlats.

»2. Eth canon sus eth depaus contrarotlat de residus industriaus ei un estrument economic que contribuís ath finançament des actuacions establides per article 6.11 bis.

»3. Non se considèren subjèctes ad aguest canon es residus industriaus assimilables a municipaus ne es residus industriaus perilhosi.

»Article 16 ter. Natura e afectacion

»Eth canon sus eth depaus contrarotlat des residus industriaus ei un impòst ecologic que rèste afectat ath Hons de gestion de residus.

»Article 16 quater. Destinacion

»Er impòrt deth canon sus eth depaus contrarotlat de residus industriaus s’a de destinar tà agilizar era gestion d’aguesti residus, d’acòrd damb es actuacions qu’establís er article 6.11 bis.

»Article 16 quinquies. Hèt imposable

»Constituís eth hèt imposable deth canon sus eth depaus contrarotlat des residus industriaus era destinacion d’aguesti residus tath depaus contrarotlat, en installacions autant de titularitat publica coma privada.

»Article 16 sexies. Subjèctes passius

»1. Son subjèctes passius en concèpte de contribuables es persones fisiques o juridiques, publiques o privades, que son considerades, d’acòrd damb era normativa vigenta, productores des residus industriaus.

»2. Son subjèctes passius remplaçants des contribuables a qué hè referéncia er apartat 1, e son obligats a complir es obligacions materiaus e formaus establides per aguesta lei, es persones fisiques o juridiques titulares des installacions de depòsit contrarotlat, autant publiques coma privades.

»Article 16 septies. Acreditament

»Eth canon sus eth depaus contrarotlat de residus industriaus s’acredite en moment en qu’eth possessor o possessora des residus industriaus les liure en depòsit contrarotlat e qui a era titularitat deth depòsit les accèpte.

»Article 16 octies. Basa imposabla

»1. Era basa imposabla ei constituïda pera quantitat de residus industriaus expressada en tones que se destine ath depaus.

»2. Era basa imposabla se determine peth regim d’estimacion dirècta, damb caractèr preferent, mejançant era aplicacion de sistèmes de pes o volum omologadi, e subsidiàriament, sonque en cas que non se pogue aplicar aguèst sistèma, pera via d’estimacion indirècta.

»3. Entà determinar era basa imposabla pera via d’estimacion indirècta, era Administracion pòt tier en compde quinsevolhe donada, circonstància o antecedent deth subjècte passiu indicatiu deth tonatge de residus industriaus destinadi a depaus.

»Article 16 novies. Tipe de gravamen

»Se fixe eth tipe de gravamen generau ena quantitat de 15,80 èuros per tona de residus industriaus destinadi a depaus contrarotlat.

»Article 16 decies. Quòta intègra

»Era quòta tributària ei eth resultat d’aplicar ara basa imposabla eth tipe de gravamen aplicable, d’acòrd damb er article 16 novies.»

Article 6. Modificacion der article 15 dera Lei 8/2008

Se modifique er article 15 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, que rèste redigit dera manèra següenta:

«Article 15. Tipe de gravamen

»1. Se fixe eth tipe de gravamen de 15,80 èuros per tona d’arrefús de residus municipaus destinadi a depòsit contrarotlat.

»2. Se fixe eth tipe de gravamen de 25,40 èuros per tona d’arrefús de residus municipaus destinadi a depòsit contrarotlat entàs residus municipaus procedenti des ens locaus que non an iniciat eth desvolopament dera arrecuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau ath que se tròbe agregat eth subjècte passiu dispause des corresponentes installacions de tractament dera fraccion organica arrecuelhuda selectivament integrades en Programa de gestion de residus municipaus de Catalonha.

»3. Se fixe eth tipe de gravamen de 7,40 èuros per tona d’arrefús de residus municipaus que s’incinère.

»4. Se fixe eth tipe de gravamen de 18,60 èuros per tona d’arrefús de residus municipaus que s’incinère procedenti des ens locaus que non an iniciat eth desvolopament dera arrecuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau ath que se tròbe agregat eth subjècte passiu dispause des corresponentes installacions de tractament dera fraccion organica arrecuelhuda selectivament integrades en Programa de gestion de residus municipaus de Catalonha.»

Article 7. Modificacion der article 27 dera Lei 8/2008

Se modifique er article 27 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, que rèste redigit dera manèra següenta:

«Article 27. Infraccions e sancions

»Eth regim d’infraccions e sancions aplicable ara gestion des canons sus eth depaus contrarotlat e era incineracion de residus municipaus, sus eth depaus contrarotlat des residus industriaus e sus eth depaus contrarotlat des residus dera construccion ei eth vigent entath rèste de tributs dera Generalitat.»

Article 8. Addicion d’ua disposicion addicionau tresau ara Lei 8/2008

S’ahig ua disposicion addicionau, era tresau, ara Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús, damb eth tèxte següent:

«Tresau. Canon sus eth depaus contrarotlat de residus industriaus

»Eth tipe de gravamen deth canon sus eth depaus contrarotlat de residus industriaus regulat per article 16 novies s’artenh graduaument, en termini de quate ans, d’acòrd damb era taula següenta:

	An d’aplicacion
	Tipe de gravamen

	2014
	3,95 èuros

	2015
	7,90 èuros

	2016
	11,85 èuros

	2017
	15,80 èuros


»Maugrat açò, es indústries o es sectors industriaus que presenten un acòrd volontari damb era Generalitat entà possar era valorizacion des sòns residus pendent er exercici deth 2014 rèsten exemptats deth canon des dera data de signatura enquiara data d’acabament der acòrd.»

Seccion dusau. Gravamen de proteccion civila

Article 9. Modificacion dera Lei 4/1997

1. Se modifique er article 58 dera Lei 4/1997, deth 20 de mai, de proteccion civila de Catalonha, que rèste redigit dera manèra següenta:

«Article 58. Finançament

»1. Damb era finalitat exclusiva de contribuir a finançar es activitats de prevision, prevencion, planificacion, intervencion, informacion e formacion a qué se referissen es seccions d’aguest capítol e es relatives as activitats des servicis de prevencion e escandiment de huecs, s’establís, enes tèrmes contengudi enes articles d’aguesta seccion, un gravamen sus es elements patrimoniaus afèctes as activitats des quini pogue derivar era activacion de plans de proteccion civila e que siguen plaçadi en territòri de Catalonha.

»2. Ar efècte de çò qu’establís er apartat 1, s’a de constituir un hons de seguretat, que s’a de neurir damb eth producte deth gravamen, sense perjudici de d’autes aportacions publiques e privades.

»3. Eth producte dera percepcion deth gravamen s’a de destinar a finançar es activitats de prevision, prevencion, planificacion, intervencion, informacion e formacion en matèria de proteccion civila e es relatives as activitats des servicis de prevencion e escandiment de huecs. Era part deth producte deth gavamen que se destine as activitats de prevision, prevencion, planificacion, informacion e formacion de proteccion civila s’a d’adjudicar as administracions que, segontes aguesta lei, son competentes ena matèria, d’acòrd damb un plan aprovat peth Govèrn.»

2. Se modifique er article 59 dera Lei 4/1997, que rèste redigit dera manèra següenta:

«Article 59. Subjeccion e quantitat deth gravamen

»1. Rèsten sosmetudi ath gravamen es següents elements patrimoniaus afèctes a activitats de risc e plaçadi en territòri de Catalonha:

»Prumèr. Es installacions industriaus o es magazins en quini s’utilizen, s’emmagazinen, se depausen o se produsissen substàncies considerades perilhoses d’acòrd damb er annèx I, part 1, «Relacion de substàncies», e part 2 «Categories de substàncies e preparats non denominats especificament ena part 1», deth Reiau decrèt 1254/1999, deth 16 de junhsèga, peth quin s’apròven mesures de contraròtle inerentes as accidents grèus enes qu’intervien substàncies perilhoses.

»Era subjeccion se produsís tostemp qu’era quantitat presenta ena installacion o en grop d’installacions de qué se tracte depasse eth 10% des que figuren ena colomna 3 der annèx I, part 1 e part 2 deth Reiau decrèt 1254/1999. Se se tracte de magazins plaçadi en terrens qualificadi coma terrens urbans, eth gravamen ei exigible s’era quantitat emmagazinada depasse, en quinsevolhe moment ath long der an naturau, eth 5%.

»Era basa deth gravamen ei constituïda pera quantitat mieja annau de substància o conjunt de substàncies perilhoses presentes ena installacion o en grop d’installacions, expressades en quilograms.

»Eth tipe aplicable se determine entà cada substància dividint 2.305 pes quantitats, expressades en quilograms, qu’apareishen ena colomna 3 der annèx I, part 1 e part 2, deth Reiau decrèt 1254/1999.

»Dusau. Es installacions e es estructures adreçades ath transpòrt per mejans fixes de substàncies perilhoses, en sens a qué hè referéncia er apartat prumèr.

»a) Enes conduccions de gas canalizat de pression egau o superiora a 36 quilograms per centimètre carrat, eth tipe de gravamen ei de 0,3227 èuros per mètre linhau.

»b) Entàs auti casi as quini hè referéncia aguest apartat, eth gravamen ei exigible ath tipe de 0,0046 èuros per mètre linhau.

»Tresau. Es aeropòrts e es aerodròms, sense perjudici deth gravamen sus es installacions industriaus annèxes que sigue procedent, d’acòrd damb er apartat prumèr. Era basa deth gravamen s’a de constituir damb eth movement miei des cinc ans naturaus anteriors ar acreditament, exprimit en nombre de vòls e segontes era capacitat de passatgèrs de cada aeronau enlairada o aterrada. Era tarifa ei era següenta: 

	Capacitat des aeronaus en passatgèrs
	Quantitat en èuros

	Entre 1 e 12
	12,28

	Entre 13 e 50
	25,56

	Entre 51 e 100
	48,95

	Entre 101 e 200
	88,81

	Entre 201 e 300
	141,96

	Entre 301 e 400
	195,11

	Entre 401 e 500
	248,25

	501 o mès
	301,40


»Aeronaus de carga: 12,28 èuros.

»Es aterratges o enlairament d’aeronaus d’emergéncies qu’utilizen er aeropòrt o aerodròm non se compdabilizaràn ena basa deth gravamen e se descompdaràn 1,5 èuros dera quòta per cada aterratge o enlairament d’aeronau d’emergéncies.

»Quatau. Es preses idrauliques. Era basa deth gravamen s’a de constituir damb era capacitat dera presa, expressada en mètres cubics. Eth tipe ei de 0,00023 èuros per mètre cubic.

»Cincau. Es centraus nucleares e d’autes installacions e estructures destinades ara produccion o ara transformacion d’energia electrica. Era basa deth gravamen s’a de constituir damb era poténcia nominau, expressada en megawatts. Eth tipe de gravamen ei de 44,14 èuros per megawatt tàs centraus nucleares, e de 22,07 èuros per megawatt tàs autes installacions.

»Siesau. Es installacions e es estructures destinades ath transpòrt o ath forniment d’energia electrica, d’acòrd damb era tarifa següenta: 

	Tram de poténcia en quilovòlts (kV)
	Èuros per mètre

	Entre 26 e 110
	0,0009

	Entre 111 e 220
	0,0046

	Entre 221 e 400
	0,0092

	Mès de 400
	0,0369


»2. Entà toti e cadun des apartats deth punt 1 e, laguens de cada apartat, entà cadun des elements patrimoniaus plaçadi en tèrmes municipaus diferenti, era quòta tà ingressar resulte dera aplicacion deth tipe impositiu ara basa imposabla determinada entà cada installacion o hilat.

»En quinsevolhe cas, era quantitat maxima tà ingressar per cada installacion o hilat non pòt depassar eth 0,1% dera facturacion dera installacion o hilat, e en cap de cas, er impòrt tà ingressar pòt depassar es 128.577 èuros entà cada activitat.

»3. S’es empreses sosmetudes ath gravamen son afectades per un plan especiau de proteccion civila exprèssament adreçat as risqui que’n poguen derivar, era quantitat deth gravamen se fixe en apartat 2. Ena elaboracion des plans especiaus an d’ester escotades es empreses afectades. Eth rèste des empreses sosmetudes ath gravamen, entre es quaus se tròben es afectades per article 7 deth Reiau decrèt 1254/1999, deth 16 de junhsèga e, ath madeish temps, non afectades per article 9 deth Reiau decrèt nomentat, an de seguir eth regim de quantificacion establit per apartat 1.»

3. Se modifique er apartat 1 der article 62 dera Lei 4/1997, que rèste redigit dera manèra següenta:

«1. Eth gravamen se merite eth 31 de deseme de cada an naturau en quin s’an hèt es activitats de risc que’n determinen era exigéncia.»

Seccion tresau. Canon dera aigua

Article 10. Modificacion der article 2 deth tèxte rehonut dera legislacion en matèria d’aigües de Catalonha

Se modifique er apartat 16.a der article 2 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«a) Usatges domètges dera aigua: es usatges residenciaus, particulars o comunitaris, efectuadi per persones fisiques o juridiques, que se corresponen damb er usatge dera aigua entà sanitaris, entà doches, entà codina e minjador, entà lauar era ròba e es vaishères, arrosar jardins, piscines e d’autes zònes comunitàries, refrigeracion e condicionaments domiciliaris, e damb d’auti usatges dera aigua que se poguen considerar consums inerents o pròpris dera activitat umana en abitatges.»

Article 11. Modificacion der article 62 deth tèxte rehonut dera legislacion en matèria d’aigües de Catalonha

Se modifique er apartat 5 der article 62 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«5. Era exaccion deth canon dera aigua ei compatibla damb era imposicion de contribucions especiaus e damb era percepcion de taxes o tarifes, quan sigue procedenta, pes ens locaus. Er establiment de tarifes o de tributs municipaus en matèria de sanejament a de respectar, en quinsevolhe cas, çò qu’establís aguesta lei damb relacion ath principi de recuperacion de còsti, e çò qu’establís eth rèste de normativa reguladora des relacions, en encastre tributari, entre es desparières administracions. Tanben, damb er objectiu d’evitar duplicitats des còsti trasladats ar usatgèr finau, es estudis economics que, d’acòrd damb era normativa vigenta an de constar en procediment entath sòn establiment e aprobacion, an d’especificar es còsti deth cicle dera aigua repercutits, damb eth detalh sufisent tath contraròtle deth compliment de çò qu’establís aguesta nòrma.»

Article 12. Modificacion der article 66 deth tèxte rehonut dera legislacion en matèria d’aigües de Catalonha

Se modifiquen era letra c e eth darrèr paragraf der apartat 3 der article 66 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèsten redigidi dera manèra següenta: 

«c) Qu’era entitat fornidora acredite auer instat ath crubament deth deute mejançant reclamacion judiciau o requeriment notariau.

»Es impòrts non crubadi s’an de justificar mejançant eth modèl que s’apròve per resolucion dera direccion dera Agéncia, en moment de presentar era autoliquidacion corresponenta.»

Article 13. Modificacion der article 67 deth tèxte rehonut dera legislacion en matèria d’aigües de Catalonha

Se modifiquen es letres a e b der apartat 5 der article 67 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèsten redigides dera manèra següenta: 

«a) En generau, e damb caractèr preferent, entath sistèma d’estimacion dirècta mejançant compdadors omologadi o d’auti mecanismes de contraròtle. Ad aguest efècte, es subjèctes passius son obligadi a installar e mantier, ath sòn cargue, un mecanisme de mesura dirècte deth volum d’aigua efectivament utilizada, e a declarar-ne es lectures ara Agéncia, segontes era forma e es tèrmes establidi, en cada supausat, per aguesta lei e es reglaments que la despleguen.

»S’es persones usatgères d’aigua entath provediment a tresaus non òpten exprèssament peth sistèma d’estimacion dirècta o non presenten es donades exigides tà que se pogue aplicar, s’enten que’n renóncien exprèssament a favor dera estimacion objectiva, exceptat des casi des persones usatgères qu’utilizen mès de cinc cents mil mètres cubics d’aigua annaus, des que liuren un volum entà usatges domètges non superior ath 75% deth volum totau liurat, e des que hèsquen provediments d’aigua en nauta, en qu’era basa s’a de determinar peth sistèma d’estimacion dirècta.

»b) Per estimacion objectiva, entà contribuables determinadi de manèra generica segontes er usatge dera aigua que hèn e eth volum de captacion, en tot tier en compde es caracteristiques e es circonstàncies deth profitament, e d’acòrd damb es formules de calcul següentes:

»–Entà quinsevolhe tipe d’usatge e en cas de captacions sosterranhes que non agen installades dispositius de mesura dirèctes de cabaus de forniment, eth consum mesadèr s’avalòre d’acòrd damb era poténcia nominau deth grop elevador mejançant era formula següenta:

Q = 37.500 x p/(h + 20)

»En quina,

Q = ei eth consum mesadèr facturable, exprimit en mètres cubics,

p = ei era poténcia nominau deth grop o des grops elevadors, expressada en quilovats,

h = ei era prigondor dinamica mieja der aqüifèr ena zòna considerada, expressada en mètres.

»– En cas de forniment mejançant contractes d’estimacion, en foncion deth volum contractat.

»– En cas d’establiments damb forniment mixte, era basa se determine per estimacion objectiva, d’acòrd damb es formules anteriores, mès era mieja des volums liurats o facturats pera entitat fornidora er an anterior ath dera opcion per aguest sistèma.

»– En casi d’usatges d’aigua entath provediment a tresaus, segontes era formula següenta:

Volum totau utilizat diari = 500 litres/abonat o abonada/dia x nombre de persones abonades.

»Tà aplicar es coeficients establidi per apartat 10 der article 71, cau considerar eth volum d’aigua non liurat a tresaus, qu’ei eth que resulte d’aplicar ath volum totau usat, determinat segontes era formula anteriora, un percentatge de pèrtes deth hilat de forniment deth 30%.»

Article 14. Modificacion der article 69 deth tèxte rehonut dera legislacion en matèria d’aigües de Catalonha

S’ahig un apartat, eth 9, ar article 69 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, damb eth tèxte següent:

«69.9. S’aplique as persones usatgères d’aigua provinenta de hònts pròpries un coeficient de 0,5 sus eth volum d’aigua subjècte ara tarifa domètge corresponenta ath quatau tram, tostemp qu’age estat degudament acreditat qu’er usatge dera aigua se destine exclusivament tà adaiguar eficientament.»

Article 15. Modificacion der article 71.4 deth tèxte rehonut dera legislacion en matèria d’aigües de Catalonha

Se modifique er apartat 4 der article 71 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«71.4. Enes usatges industriaus d’aigua entara produccion d’energia electrica enes centraus idroelectriques e enes centraus termiques damb un consum annau d’aigua superior a 500 ectomètres cubics, eth tipe s’afècte d’un coeficient 0,0053.»

Article 16. Addicion d’un apartat 11 ar article 71 deth tèxte rehonut dera legislacion en matèria d’aigües de Catalonha

S’ahig un apartat, er 11, ar article 71 deth tèxte rehonut dera legislacion en matèria d’aigües de Catalonha, damb eth tèxte següent:

«71.11. Enes usatges d’aigua destinada ath provediment a tresaus, hèti dirèctament der estanh de Banyoles, eth tipe s’afècte d’un coeficient 0.»

Article 17. Addicion d’un apartat 12 ar article 71 deth tèxte rehonut dera legislacion en matèria d’aigües de Catalonha

S’ahig un apartat, eth 12, ar article 71 deth tèxte rehonut dera legislacion en matèria d’aigües de Catalonha, damb eth tèxte següent:

«12. Enes usatges d’aigua entara refrigeracion en circuits dubèrti, damb un consum superior a 1,5 hm3/annaus e realizadi en aigües superficiaus continentaus damb un cabau miei superior a 60 m3/s en epòques d’estivatge, eth tipe s’afècte d’un coeficient 0,0053.»

Article 18. Modificacion der article 72.7 deth tèxte rehonut dera legislacion en matèria d’aigües de Catalonha

Se modifique er apartat 7 der article 72, en paragraf relatiu ath coeficient de salinitat (Ks), deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«Ks: Ei eth coeficient de salinitat; es abocaments hèti en aigües superficiaus continentaus damb cabaus superiors a 60m3 per segon en epòques d’estivatge rèsten afectadi d’un coeficient de salinitat entath paramètre de saus solubles equivalent a 0,2. Enes casi d’abocament d’aigües residuaus non tractades en ua depuradora publica, hèti en mar per miei de collectors o d’emissaris sosmarins publics, eth coeficient de salinitat entad aguest paramètre ei 0.»

Article 19. Modificacion der article 72.9 deth tèxte rehonut dera legislacion en matèria d’aigües de Catalonha

Se modifique er apartat 9 der article 72 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«9. D’un aute costat, en cas der usatge dera aigua hèt per centraus termiques, damb un consum annau d’aigua superior a 500 ectomètres cubics, s’aplique, sus era modalitat de tarifacion per volum, eth coeficient 0,00053.»

Article 20. Modificacion der article 73 deth tèxte rehonut dera legislacion en matèria d’aigües de Catalonha

Se modifique er article 73 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«73.1. Enes casi en quini, per arrason des caracteristiques, era perilhositat o era incidéncia especiaus der usatge dera aigua o dera contaminacion produsida per un subjècte passiu determinat, era Administracion bastisque o explòte installacions de produccion, tractament o evacuacion entà atier concrètament eth focus de contaminacion o era manca de disponibilitat deth recors, eth Govèrn, mejançant disposicion reglamentària, pòt acordar modificar o remplaçar eth tipe de gravamen generau o especific deth canon dera aigua, segontes eth cas, pera aplicacion d’ua o mès exaccions ath pagament des qu’ei obligat aqueth subjècte, determinada era sua quantitat annau pera soma des quantitats que s’acòrden damb relacion as magnituds següentes:

»a) Cabau abocat o provedit.

»b) Impòrt dera inversion.

»c) Còst d’explotacion annau.

»d) Vida utila dera infrastructura.

»73.2. Era Agéncia liquide dirèctament eth canon dera aigua ena part corresponenta ath tipe de gravamen que non age estat remplaçat pera exaccion prevista en apartat precedent.»

Article 21. Modificacion der article 75.3 deth tèxte rehonut dera legislacion en matèria d’aigües de Catalonha

Se modifique er apartat 3 der article 75 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«75.3. Es entitats fornidores an de declarar e ingressar, mejançant autoliquidacion, era totalitat des impòrts repercutits en concèpte de canon dera aigua, e tanben es impòrts de canon corresponenti as sòns autoconsums.

»Maugrat acò, e sonque en cas qu’es entitats fornidores complisquen era totalitat des obligacions que devèrs era Agéncia Catalana dera Aigua les impòse era normativa vigenta, e tanben es requeriments que’n deriven, se pòt aplicar, sus er impòrt totau tà ingressar per cada autoliquidacion, un percentatge de bonificacion determinat en foncion deth nombre d’abonats totaus de cada entitat fornidora, d’acòrd damb era taula e era formula següentes: 

	Trams entà calcular era bonificacion
	Escalat de  percentatges

	Abonats des de
	   Abonats enquia
	

	1
	1.000
	3,00 %

	1.001
	 10.000
	2,00 %

	10.001
	 100.000
	 0,50 %

	100.001
	 500.000
	0,20 %

	mès de 500.000
	
	0,10 %


                          n

% bonificacion = Σ (abonats trami x % bonificacion trami) / abonats totaus
                        i = 1
»En cas de que cap des municipis de forniment non depasse eth milion de mètres cubics annaus de forniment, s’aplique un coeficient 1,5 sus era valor resultanta dera bonificacion.

»Es declaracions e autoliquidacions establides per aguest article s’an de hèr ena forma e enes tèrmes a qué hèn referéncia es apartats 4 e 5 e que se desvolopen per reglament. Ad aguest efècte, an d’amplir mejançant era web dera Agéncia Catalana dera Aigua eth modèl de declaracion e d’autoliquidacion e, posteriorament, an de hèr er ingrès peth sistèma de domiciliacion bancària, mejançant quinsevolhe entitat bancària collaboradora o per quinsevolhe aute miei qu’establís era normativa vigenta. En aguest cas, era utilizacion de mejans electronics excludís era obligacion d’aportar quinsevolhe justificant d’ingrès.»

Article 22. Modificacion der article 75, apartats 4 e 5, deth tèxte rehonut dera legislacion en matèria d’aigües de Catalonha

Se modifiquen es apartats 4 e 5 der article 75 deth tèxte rehonut dera legislacion en matèria d’aigües de Catalonha, que rèsten redigidi dera manèra següenta: 

«75.4. Es entitats fornidores d’aigua damb ua facturacion superiora a cinc cents mil mètres cubics annaus son obligades a declarar e autoliquidar mesadèrament ara Agéncia Catalana dera Aigua es impòrts repercutits nets en concèpte de canon dera aigua, d’acòrd damb eth calendari següent e segontes eth modèl qu’ad aguest efècte s’apròve mejançant ua resolucion deth director o directora dera Agéncia: 

	Facturat
	Data limit de declaracion e d’ingrès des impòrts repercutits

	Gèr
	20 de hereuèr

	Hereuèr
	20 de març

	Març
	20 d’abriu

	Abriu
	20 de mai

	Mai
	20 de junh

	Junh
	20 de junhsèga

	Junhsèga
	5 de seteme

	Agost
	20 de seteme

	Seteme
	20 d’octobre

	Octobre
	20 de noveme

	Noveme
	20 de deseme

	Deseme
	20 de gèr der an següent


»Tanben, es entitats fornidores damb ua facturacion egau o inferiora a cinc cents mil mètres cubics annaus an de declarar e autoliquidar trimesadèrament es impòrts repercutits nets en concèpte de canon dera aigua, segontes eth modèl qu’ad aguest efècte s’apròve per resolucion deth director o directora dera Agéncia d’acòrd damb eth calendari següent:

	Facturat
	Data límit de declaracion e d’ingrès des impòrts repercutits

	1èr trimèstre
	20 d’abriu

	2au trimèstre
	20 de junhsèga

	3au trimèstre
	20 d’octobre

	4au trimèstre
	20 de gèr der an següent


»Se se detècte era manca de presentacion o d’ingrès d’ua o mès declaracions de repercussion neta e autoliquidacions mesadères o trimesadères laguens deth termini entà hèc, era Agéncia a de hèr es actuacions de besonh entà estimar e liquidar provisionaument es impòrts corresponenti a cada periòde non declarat. Tanben, a d’iniciar, s’escatz, es actuacions de comprobacion que correspongue, d’acòrd damb es procediments establidi pera normativa tributària vigenta.

»75.5. Sense perjudici de cò qu’establís er apartat 4, totes es entitats fornidores son obligades a presentar ena Agéncia Catalana dera Aigua, coma molt tard eth 10 de març de cada an, entà cadun des municipis de forniment, ua declaracion resum dera repercussion neta hèta er an naturau anterior, ajustada ath modèl que s’apròve per resolucion deth director o directora dera Agéncia.

»Es entitats fornidores damb ua facturacion superiora a cinc cents mil mètres cubics annaus an de presentar tanben coma molt tard eth 10 de març de cada an ua relacion detalhada dera facturacion e es documents equivalenti as factures, damb expression dera totalitat des dades que resulten dera repercussion deth canon dera aigua e es exigides pera normativa que regule es obligacions de facturacion. Aguesta relacion s’a d’ajustar as prescripcions tecniques que dicte era Agéncia.»

Article 23. Modificacion der article 76 bis deth tèxte rehonut dera legislacion en matèria d’aigües de Catalonha

Se modifiquen es apartats 1 e 2 der article 76 bis deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèsten redigidi dera manèra següenta: 

«1. Es usatgèrs d’aigua entath provediment a tresaus son obligadi a declarar ara Agéncia Catalana dera Aigua, per cada municipi de forniment, es lectures des aparelhs de mesura, e a declarar e autoliquidar eth canon dera aigua meritat pendent eth periòde d’acreditament, enes tèrmes previsti en aguest article e mejançant es modèls aprovadi pera Agéncia.

»Ad aguest efècte, s’establissen es sistèmes de declaracion e autoliquidacion següents:

»a) Ordinari, aplicable as usatgèrs d’aigua a qué se referís eth paragraf anterior que facturen mès de cinc cents mil mètres cubics annaus, en tot considerar eth conjunt de toti es municipis que fornissen.

»b) Simplificat, aplicable as usatgèrs d’aigua que facturen cinc cents mil mètres cubics annaus o mens en conjunt de municipis de forniment.

»2. Es usatgèrs d’aigua subjèctes ath procediment ordinari an de presentar, enes tèrmes que se mèrquen, es declaracions següentes:

»a) Declaracion mesadèra des lectures des aparelhs de mesura dera aigua utilizada. Aguesta declaracion a d’èster trimesadèra enes supausats d’entitats qu’utilizen un milion o mens de mètres cubics annaus.

»b) Declaracion deth volum d’aigua utilizat, en foncion dera sua procedéncia, en tot diferenciar es mètres cubics liurats a tresaus des non liurats, e autoliquidacion trimesadèra der impòrt deth canon corresponent.

»S’en termini tà declarar non se coneish era dada reau deth volum liurat a tresaus o era sua procedéncia, s’a de declarar, de manèra provisionau, era dada que resulte des aportacions ara Comission de prètzi entara aprobacion der expedient de tarifes o d’autes degudament justificades.

»c) Era declaracion e autoliquidacion trimesadèra s’a de hèr, coma molt tard, eth dia 20 deth mes següent ath trimèstre naturau ath quin se referís, sense perjudici des regularizacions que pertòque realizar, d’acòrd damb çò qu’establís er apartat d.

»d) Declaracion resum de toti es volums utilizadi en exercici, liurats e non liurats a tresaus, que s’a de presentar coma maxim eth 20 de març der an següent ath der exercici a qué se referís, e de manèra ajustada as prescripcions tecniques e formaus que fixe era Agència, sonque en cas que s’age declarat provisionaument, d’acòrd damb çò qu’establís er apartat b. Damb aguesta declaracion, s’escatz, eth contribuent a d’autoliquidar es impòrts de canon que pertòquen.

»e) Relacion detalhada dera sua facturacion, coma molt tard eth 10 de març de cada an. Aguesta relacion s’a de presentar de manèra ajustada as prescripcions tecniques que dicte era Agéncia, e damb era expression dera totalitat des dades exigides pera normativa que regule es obligacions de facturacion.»

Article 24. Modificacion der article 77.4 deth tèxte rehonut dera legislacion en matèria d’aigües de Catalonha

Se modifique er apartat 4 der article 77 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«77.4. Sense perjudici des infraccions establides pera Lei generau tributària, son infraccions restacades damb es tributs gestionadi pera Agéncia Catalana dera Aigua, es següentes:

»a) Era manca de repercussion deth canon dera aigua en madeish document dera factura des entitats fornidores d’aigua, que pòt èster tipificada coma infraccion leugèra, grèu o fòrça grèu, en foncion dera basa sus era que s’aplique, ei a díder, era quantitat que s’aurie d’auer includit enes factures per aguest concèpte tributari.

»Era tipificacion dera infraccion coma leugèra, grèu o fòrça grèu, e era determinacion dera sancion corresponenta s’an de hèr d’acòrd damb es critèris establidi pera normativa tributària aplicabla.

»b) Era manca de presentacion enes tèrmes reglamentaris dera declaracion d’usatge e contaminacion dera aigua per part des subjèctes passius, se non i a perjudici economic, que constituís ua infraccion leugèra ei sancionabla damb ua multa pecuniària fixa de 300 èuros.

»c) Era presentacion incomplèta, incorrècta o damb dades fausses dera declaracion d’usatge e contaminacion dera aigua per part des subjèctes passius, quan non i a perjudici economic entara Agéncia Catalana dera Aigua, que constituís ua infraccion grèu e ei sancionabla damb ua multa pecuniària fixa de 300 èuros.

»d) Era manca dera presentacion, d’acòrd damb era forma e es tèrmes establidi reglamentàriament tà hè’c, dera declaracion periodica deth volum d’aigua consumit de hònts pròpries (B6), de besonh tà practicar es liquidacions corresponentes, quan i a perjudici economic entara Agéncia Catalana dera Aigua.

»Era tipificacion d’aguesta infraccion coma leugèra, grèu o fòrça grèu, e era determinacion dera sancion corresponenta s’an de hèr d’acòrd damb es critèris establidi pera normativa tributària aplicabla.

»e) Era manca de presentacion, d’acòrd damb era forma e es tèrmes reglamentàriament establidi entà hè’c, o era presentacion incorrècta o fraudulenta, dera declaracion d’usatge e contaminacion dera aigua e des declaracions e autoliquidacions periodiques deth canon dera aigua o dera declaracion resum, se i a perjudici economic entara Agéncia Catalana dera Aigua, pòt èster tipificada d’infraccion leugèra, grèu o fòrça grèu, en foncion dera basa sus era que s’aplique.

»Era tipificacion dera infraccion coma leugèra, grèu o fòrça grèu e era determinacion dera sancion corresponenta s’an de hèr d’acòrd damb es critèris establidi pera normativa tributària aplicabla.

»f) Er ingrés en entitats collaboradores deth deute tributari sense eth liurament simultanèu dera huelha de liquidacion o autoliquidacion, e deth fichèr damb eth detalh de cadun des municipis de forniment ara Agéncia Catalana dera Aigua, constitituís ua infraccion leugèra e ei sancionabla damb ua multa pecuniària fixa de 200 èuros per cada ingrés sense eth liurament dera huelha de liquidacion e eth fichèr adjunhut.

»g) Era manca d’installacion d’aparelhs de mesura entà determinar de manèra corrècta es diferenti elements deth canon dera aigua segontes eth sistèma d’estimacion dirècta damb incompliment dera obligacion a qué hè referéncia aguesta Lei.

»Aguesta infraccion se considère grèu e ei sancionabla damb ua multa pecuniària fixa de 400 èuros. Totun açò, constituís ua infraccion fòrça grèu, e se sancione damb ua multa pecuniària fixa de 1.500 èuros, s’era Administracion a requerit era installacion der aparelh de mesurament e laguens deth termini autrejat non s’a hèt aguesta installacion.

»h) Era manca de declaracion dera totalitat des captacions d’aigua d’obligat tributari, que potenciaument meten de manifèst era realizacion deth hèt imposable deth tribut, ei ua infraccion grèu, sancionabla damb ua multa pecuniària fixa de 1.000 èuros. Constituís ua infraccion fòrça grèu, e se sancione damb ua multa pecuniària fixa de 1.500 èuros, era madeisha infraccion quan era Administracion a requerit per auança era declaracion de totes es hònts pròpries de forniment.

»i) Era presentacion des declaracions, es autoliquidacions e eth rèste de documents restacadi damb es obligacions tributàries derivades dera aplicacion des tributs gestionadi pera Agéncia per mejans diferenti des electronics, informatics e telematics, enes supausats en quini i age obligacion de hè’c per aguesti mejans. Aguesta infraccion a eth caractèr de grèu e se sancione damb ua multa pecuniària fixa de 1.500 èuros.»

Article 25. Addicion d’un article 77 bis ath tèxte rehonut dera legislacion en matèria d’aigües de Catalonha

S’ahig un article, eth 77 bis, ath tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, damb eth tèxte següent:

«Article 77 bis. Actuacions e procediments de gestion tributària

»77 bis.1. Correspon ara Agéncia Catalana dera Aigua, en encastre des sues competéncies, exercir es foncions administratives pròpries dera gestion tributària, d’acòrd damb çò qu’establís aguesta nòrma e es nòrmes de caractèr reglamentari que la despleguen e, en aquerò que non ei regulat de manèra especifica, pes disposicions legaus e reglamentàries de caractèr generau que regissen es tributs dera Generalitat de Catalonha.

»77 bis.2. D’acòrd damb aquerò qu’establís er apartat 1, era Agéncia pòt amiar a tèrme es actuacions pròpries des següents procediments de gestion tributària, entara aplicacion corrècta des tributs que’n conformen eth regim economicofinancèr:

»1. Era recepcion e tramitacion de declaracions, autoliquidacions, comunicacions de dades e d’auti documents damb transcendéncia tributària.

»2. Era realizacion d’actuacions de contraròtle deth compliment dera obligacion de hèr declaracions tributàries e d’autes obligacions formaus.

»3. Eth reconeishement e comprobacion dera procedéncia deth gaudiment de beneficis fiscaus d’acòrd damb era normativa aplicabla.

»4. Eth procediment iniciat mejançant declaracion.

»5. Eth procediment de verificacion de dades.

»6. El procediment de comprobacion de valors.

»7. Eth procediment de comprobacion limitada.

»8. quinsevolhe aute procediment de gestion que se desvolope reglamentàriament.

»77 bis.3. En particular, es procediments de comprobacion nomentadi en apartat 2 s’an d’aplicar d’acòrd damb era regulacion que conten era Lei der Estat 58/2003, deth 17 de deseme, generau tributària, e damb es especificitats tecniques establides pera presenta lei e peth reglament de gestion des tributs dera Agéncia Catalana dera Aigua, en tot tier en compde qu’aguest procediment pòrte implicit eth marge de tolerància que cau entà compensar possibles grads d’incertitud, includida era des metòdes analitics.»

Article 26. Modificacion der article 78 deth tèxte rehonut dera legislacion en matèria d’aigües de Catalonha

Se modifique er apartat 10 der article 78 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta: 

«78.10. Eth tipe deth canon de regulacion non pòt depassar en cap de cas era valor de referéncia fixat pera Agéncia Catalana dera Aigua. Era valor de referéncia resulte d’aplicar er increment annau deth tipe deth gravamen generau deth canon dera aigua ara valor de referéncia der an anterior. Era prumèra valor de referéncia a d’èster era mieja des tipes aprovadi es cinc darrèrs ans.

»Quan ena repercussion individuau entre es beneficiaris deth canon de regulacion non se poguen recuperar es despenes d’inversion atribuïbles ar exercici, per aplicacion de çò qu’establís eth paragraf precedent, se calculen es naui tèrmes d’amortizacion dera inversion pendenta. Tanben, en cas que pera madeisha rason non poguen èster repercutides era totalitat des despenes d’explotacion der exercici, aguestes s’incorpòren as calculs des ans següents entà anullar-les, de manèra prioritària, un cop cobèrtes es despenes d’explotacion, dirèctes e indirèctes, deth madeish exercici.»

Article 27. Addicion d’ua disposicion transitòria ath tèxte rehonut dera legislacion en matèria d’aigües de Catalonha

S’ahig ua disposicion transitòria, era uietau, ath tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, damb eth tèxte següent:

«Disposicion transitòria ueitau

»1. Der impòrt d’exaccion qu’establís er article 73, calculat d’acòrd damb çò qu’establís era redaccion actuau, se dedusís, per çò que hè ara component d’amortizacion dera inversion, er impòrt annau qu’es usatgèrs d’aigua ja pagauen, per aplicacion d’un acòrd de Govèrn anterior, e enquia qu’acabe eth periòde de vigéncia previst en acòrd nomentat.

»2. Eth còst d’explotacion repercutís proporcionaument enes beneficiaris dera infrastructura en foncion deth cabau annau, exceptat qu’eth nau acòrd de Govèrn determine un sistèma de repartiment nau.»

Seccion quatau. Taxes

Subseccion prumèra. Taxes

Article 28. Modificacion deth títol I deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 3 der article 1.2-7 deth capítol II deth títol I deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«3. Quan era presentacion dera sollicitud corresponenta se pogue hèr de manèra pressenciau o per mejans electronics, s’aplique ua bonificacion deth 10% dera quòta dera taxa que correspongue en cada cas pera prestacion deth servici o era realizacion d’activitats, se se hè era sollicitud per mejans electronics. Non s’aplique aguesta bonificacion en cas qu’era regulacion dera taxa corresponenta establisque ua bonificacion especifica entad aguest madeish concèpte.»

Subseccion dusau. Taxa pera gestion tecnica facultativa des servicis agronomics

Article 29. Modificacion deth capítol II deth títol IV deth tèxte rehonut dera Lei de taxes e prètzi publics dera Generalitat de Catalonha

1. Se modifiquen es apartats 1.3.2 e 1.3.3 der article 4.2-4 deth capítol II deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèsten redigidi dera manèra següenta: 

«1.3.2 Inscripcion de maquinària agricòla d’usatge agrari e non agrari, ei a díder en encastres diferenti dera produccion primària agrària, arrossegada o suspenuda: equips de tractaments entara aplicacion de fitosanitaris, aquerida abans der 1 de gèr de 2012: 27,62 èuros.

»1.3.3 Inscripcion de maquinària agricòla d’usatge agrari e non agrari arrossegada o suspenuda: equips entath trabalh deth terren, equips tà semiar, distribuïdors de fertilizants, equips de tractaments entara aplicacion de fitosanitaris e eth rèste de maquinària agricòla, aquerida damb posterioritat ar 1 de gèr de 2012: 7,07 èuros.»

2. S’ahig un article, eth 4.2-5, ath capítol II deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Article 4.2-5. Afectacion

»1. Es taxes a qué hè referéncia eth punt 3 der article 4.2-4 an caractèr finalista, per’mor d’açò, d’acòrd damb er article 1.1-3, es ingrèssi que’n deriven rèsten afectadi ath finançament des servicis balhadi peth Servici deth Laboratòri Agroalimentari, referidi en punt 3 nomentat.

»2. Es ingrèssi derivadi dera taxa peth seguiment d’ensagi oficiaus, establida en punt 4 der article 4.2-4, an caractèr finalista, per’mor d’açò, d’acòrd damb er article 1.1-3, rèsten afectadi ath finançament des servicis de laboratòris de sanitat vegetau balhadi peth departament competent en matèria d’agricultura.»

Subseccion tresau. Taxa pera prestacion de servicis facultatius veterinaris

Article 30. Modificacion deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha

1. S’ahig un punt, eth 2.5.5, ath punt 2 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«2.5.5. Pera emission per part des oficines comarcaus deth document d’identificacion vacum per cambi de titular: 0,15 èuros.»

2. S’ahig un punt, eth 2.6, ath punt 2 der article 4.3-5. deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«2.6. Pes servicis facultatius corresponenti ara identificacion en registre especific deth bestiar ovin e crabum, en aplicacion deth Reglament (CE) 21/2004 deth Conselh, deth 17 de deseme de 2003, peth quin s’establís un sistèma d’identificacion e registre des bèsties des espècies d’ovin e crabum e se modifique eth Reglament 1782/2003 (CE) e es directives 92/102/CEE e 64/432/CEE.

»Es ingrèssi derivadi dera aplicacion d’aguest tipe de gravamen rèsten afectadi ath finançament des servicis facultatius d’identificacion e registre d’ovin e crabum balhadi peth departament competent en matèria de ramaderia.

»2.6.1. Gestion e forniment des elements d’identificacion entàs bèsties neishudes en Catalonha:

»2.6.1.1. Unitat d’identificacion de dus crotals e bòl de 75 grams: 1,15 èuros.

»2.6.1.2. Unitat d’identificacion de dus crotals e bòl de 20 grams: 1,15 èuros.

»2.6.1.3. Unitat d’identificacion d’un crotal visuau e un crotal electronic: 1,66 èuros.

»2.6.1.4. Unitat d’identificacion de dus crotals e polsera electronica FDX1: 2,38 èuros.

»2.6.1.5. Unitat d’identificacion de dus crotals e polsera electronica HDX2: 2,38 èuros.

» (FDX: duplex)

» (HDX: semiduplex)

»2.6.2. Tà cada sollicitud d’autorizacion de forniment de duplicats d’elements d’identificacion d’ovin e crabum: 1,90 èuros.»

3. Se modifique eth punt 5.3 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«5.3. Pera modificacion de dades deth document d'identificacion de cavalham (DIE o passapòrt) entà cavalham de criança e renda: 2,50 èuros. S’era modificacion consistís en cambi de titularitat deth cavalham d’ua explotacion ramadèra de reproduccion o d’engrèish, era taxa ei de 2,50 èuros entara prumèra bèstia e de 0,15 èuros entath rèste.»

4. S’ahig un paragraf ara fin deth punt 5 der article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Es ingrèssi derivadi dera aplicacion d’aquest tipe de gravamen rèsten afectadi ath finançament des servicis d’identificacion de cavalham balhadi peth departament competent en matèria de ramaderia.»

5. S’ahig un punt, eth 10, ar article 4.3-5 deth capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«10. Pera expedicion de certificats entara comercializacion de productes destinadi ara alimentacion deth bestiar:

»10.1. Certificat de registre der establiment: 2,00 èuros.

»10.2. Certificat de producte (generic): 2,50 èuros.

»10.3. Certificat de producte (especiau): 3,50 èuros.

»10.4. Certificat d’exportacion: 5,00 èuros.

»10.5. Sagerat de documentacion: 0,15 èuros/pagina.

»10.6. Revision d’adequacion ara normativa d’etiquetatge: 2,50 èuros/etiqueta.

»10.7. Còpia addicionau de certificat: 1,00 èuros/pagina.»

6. S’ahig un article, eth 4.3-6, ath capítol III deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Article 4.3-6. Bonificacions

»Er impòrt des taxes pes servicis a qué hè referéncia eth punt 2.1 der article 4.3-5 rèste redusit en un 30% en cas qu’es persones interessades presenten era sollicitud d’extension dera documentacion sanitària de traslat, pes mieis telematics especifics establidi peth departament competent en matèria de ramaderia e sanitat deth bestiar, e en un 50% s’era tramitacion l’amien a tèrme es veterinaris abilitadi entà hè’c.»

Subseccion quatau. Taxa pes servicis des laboratòris de sanitat agrària que depenen deth Departament d’Agricultura, Ramaderia, Pesca, Alimentacion e Miei Naturau

Article 31. Modificacion deth capítol IV deth títol IV deth tèxte rehonut dera Lei de taxes e prètzi publics dera Generalitat de Catalonha

1. Se modifique eth punt 3 der article 4.4-3. deth capítol IV deth títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«3. Rèsten exemptes dera taxa pes analisis de laboratòri de determinacion de parasits des vegetaus es agropacions de defensa vegetau, tostemp qu’es mòstres non siguen restacades damb eth programa d’autocontraròtles deth registre oficiau des provedidors de materiau vegetau.»

2. Se modifique eth punt 3 der article 4.4-5 deth capítol IV deth títol IV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«3. Analisis serologiques.

»3.1. Aglutinacion petiti romiants (taxa per UBM): 2,85 èuros.

»3.2. Aglutinacion vacum e d’autes espècies: 2,85 èuros/mòstra.

»3.3. Precipitacion: 2,85 èuros/mòstra.

»3.4. Fixacion deth complement: 4,00 èuros/mòstra.

»3.5. ELISA paratuberculosi vacum: 4,50 èuros/mòstra.

»3.6. ELISA leucosi vacum enzoòtica: 5,50 èuros/mòstra.

»3.7. ELISA Neospora: 5,00 èuros/mòstra.

»3.8. ELISA IBR: 3,50 èuros/mòstra.

»3.9. ELISA IBR gB: 3,50 èuros/mòstra.

»3.10. ELISA IBR gE: 4,00 èuros/mòstra.

»3.11. ELISA BVD: 4,50 euros/mòstra.

»3.12. ELISA lengua blua 3,50 èuros/mòstra.

»3.13. ELISA lengua blua compac: 4,00 èuros/mòstra.

»3.14. ELISA brucèlla: 3,00 èuros/mòstra.

»3.15. ELISA brucèlla competicion: 4,50 èuros/mòstra.

»3.16. ELISA brucèlla en lèit: 3,00 èuros/mòstra.

»3.17. ELISA MVP: 3,50 èuros/mòstra.

»3.18. ELISA PPC: 4,00 èuros/mòstra.

»3.19. ELISA PPA: 3,50 èuros/mòstra.

»3.20. ELISA Aujezsky gB: 3,00 èuros/mòstra.

»3.21. ELISA Aujezsky gE: 3,00 èuros/mòstra.

»3.22. ELISA anèmia infecciosa cavalham: 5,00 èuros/mòstra.

»3.23. ELISA leishmaniòsi: 7,00 èuros/mòstra.

»3.24. ELISA leptospiròsi: 9,50 èuros/mòstra.

»3.25. Altres ELISA: 6,50 èuros/mòstra.

»3.26. Immunodifusion en agar-gel: 7,25 èuros/mòstra.

»3.27. Immunohistoquimic: 14,00 èuros/mòstra.

»3.28. Immunoblotting: 3,00 èuros/mòstra.

»3.29. Serumneutralizacion: 10,00 èuros/mòstra.

»3.30. D’auti: 9,00 èuros/mòstra.»

3. S’ahig un article, eth 4.4-6, ath capítol IV deth títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«4.4-6. Afectacion

»Es taxes establides per article 4.4-5 an caractèr finalista, per’mor d’açò, d’acòrd damb er article 1.1-3, es ingrèssi que’n deriven rèsten afectadi ath finançament dera prestacion des servicis de laboratòris de sanitat agrària balhadi peth departament competent en matèria d’agricultura e ramaderia.»

Subseccion cincau. Taxa pera tramitacion des expedients de segregacions per dejós dera unitat minima de coitiu de finques plaçades en terren non urbanizable

Article 32. Addicion d’un capítol XI al títol IV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, er XI, en títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XI. Taxa pera tramitacion des expedients de segregacions de finques plaçades en terren non urbanizable per dejós dera unitat minima de coitiu

»Article 4.11-1. Hèt imposable

»Constituís eth hèt imposable dera taxa era prestacion peth departament competent en matèria agrària des servicis e des actuacions inerentes ara autorizacion de segregacions de finques plaçades en terren non urbanizable per dejós dera unitat minima de coitiu.

»Article 4.11-2. Subjècte passiu

»Son subjèctes passius dera taxa es persones fisiques o juridiques que solliciten era autorizacion dera segregacion de finques.

»Article 4.11-3. Acreditament

»Era taxa s’acredite en moment en quin se balhe eth servici, mès pòt èster exigida era justificacion der ingrès en moment dera presentacion dera sollicitud.

»Article 4.11-4. Quòta

»Era quòta dera taxa ei de 51,17 èuros.»

Subseccion siesau. Taxa pera autorizacion des laboratòris elaboradors d’autovacunes d’usatge veterinari

Article 33. Addicion d’un capítol XII ath títol IV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XII, ath títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XII. Taxa pera autorizacion des laboratòris elaboradors d’autovacunes d’usatge veterinari

»Article 4.12-1. Hèt imposable

»Constituís eth hèt imposable dera taxa era prestacion, peth departament competent en matèria de ramaderia, des servicis e es actuacions inerentes ara autorizacion des laboratòris elaboradors d’autovacunes e des cambis substanciaus des installacions, es equips o es procèssi des laboratòris autorizadi.

»Article 4.12-2. Subjècte passiu

»Son subjèctes passius dera taxa es laboratòris que solliciten era autorizacion entara elaboracion d’autovacunes, que son medicaments veterinaris immunologics individualizadi, elaboradi damb d’organismes patogèns e antigèns non viraus, obtengudi d’ua o mès bèsties d’ua madeisha explotacion, inactius e destinadi ath tractament d’aquera bèstia o explotacion e es laboratòris ja autorizadi que comuniquen un cambi substanciau des installacions, des equips o des procediments.

»Article 4.12-3. Acreditament

»Era taxa s’acredite damb era prestacion deth servici, mès se’n pòt exigir era justificacion der ingrès en moment dera presentacion dera sollicitud.

»Article 4.12-4. Quòta

»Entara autorizacion deth laboratòri tara elaboracion d’autovacunes d’usatge veterinari e des cambis substanciaus des installacions, des equips o des procèssi d’un laboratòri elaborador d’autovacunes autorizat: 650 èuros.»

Subseccion setau. Taxa pera omologacion de corsi e activitats de formacion entath melhorament dera qualificacion professionau agrària

Article 34. Addicion d’un capítol XIII ath títol IV deth tèxte rehonut dera Lei de taxes e prètzi publics dera Generalitat de Catalonha

S’ahig un capitol, eth XIII, ath títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XIII. Taxa pera omologacion de corsi e activitats de formacion entath melhorament dera qualificacion professionau agrària

»Article 4.13-1. Hèt imposable

»Constituís eth hèt imposable dera taxa era omologacion de corsi e activitats de formacion tath melhorament dera qualificacion professionau agrària.

»Article 4.13-2. Subjècte passiu

»Son subjèctes passius d’aguesta taxa es persones fisiques o juridiques, publiques o privades, que siguen promotores de corsi o activitats de formacion e que’n solliciten era omologacion.

»Article 4.13-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 4.13-4. Quòta

»Er impòrt dera quòta se fixe en 80 èuros per cors o activitat de formacion omologada.

»Article 4.13-5. Afectacion dera taxa

»Es taxes d’omologacion de corsi e activitats de formacion entara melhora dera qualificacion professionau agrària an caractèr finalista, per çò que, d’acòrd damb er article 1.1-3, es ingrèssi que’n deriven rèsten afectadi ath finançament des servicis balhadi pes escòles e centres de capacitacion agrària.»

Subseccion ueitau. Taxa pera realizacion d’aplicacions aerianes de productes fitosanitaris en encastre deth contraròtle de plagues

Article 35. Addicion d’un capítol XIV ath títol IV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XIV, ath títol IV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XIV. Taxa pera realizacion d’aplicacions aerianes de productes fitosanitaris en encastre deth contraròtle de plagues

»Article 4.14-1. Hèt imposable

»Constituís eth hèt imposable dera taxa era realizacion d’aplicacions aerianas de productes fitosanitaris, qu’agen estat declarades obligatòries e d’utilitat publica, que pòrte a tèrme eth departament competent en matèria d’agricultura en encastre deth contraròtle de plagues.

»Article 4.14-2. Subjècte passiu

»Son subjèctes passius contribuables dera taxa es persones fisiques o juridiques e es entitats as quines hè referéncia er article 35.4 dera Lei generau tributària que siguen titulares des explotacions agràries includides en encastre deth plan d’aplicacion aeriana.

»Article 4.14-3 Acreditament

»Era taxa s’acredite damb era prestacion deth servici, mès se’n pòt exigir era justificacion der ingrès en moment dera comunicacion d’inici dera aplicacion aeriana.

»Article 4.14-4. Quòta

»Era quòta dera taxa ei de 10,50 èuros per ectara includida en encastre deth plan d’aplicacion aeriana.

»Article 4.14-5. Convènis

»Eth departament competent en matèria d’agricultura pòt soscríuer convénis damb es agropacions de defensa vegetau entà percéber era taxa.

»Article 4.14-6 Afectacion dera taxa

»D’acòrd damb çò qu’establís er article 1.1-3, es ingrèssi derivadi d’aguesta taxa rèsten afectadi ath finançament dera prestacion des servicis dera aplicacion aeriana de productes fitosanitaris balhadi peth departament competent ena matèria.»

Subseccion nauau. Taxes pera prestacion de servicis dera Agéncia Catalana dera Aigua

Article 36. Modificacion deth títol V deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 5.1-1 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 5.1-1. Hèt imposable

»Constituís eth hèt imposable dera taxa era prestacion des servicis següents per part dera Agéncia Catalana dera Aigua:

»Es actuacions administratives, facultatives e tecniques qu’a d’amiar a tèrme era Agéncia Catalana dera Aigua enes tramitacions d’ofici o a instància de part relatives ara seguretat de preses, restanques o basses, es autorizacions, concessions, declaracions responsables o d’auti títols qu’abiliten entara utilizacion o profitament deth domèni public idraulic e era sua zòna de policia o deth domèni public maritimoterrèstre, o des sistèmes de sanejament publics, includida era sua inscripcion en registre oficiau corresponent, ja sigue coma conseqüéncia de disposicions normatives en vigor o ben derivades des concessions o des autorizacions ja autrejades, o era emission de d’auti informes o responses a demandes d’informacion o consultes que non genèren cap resolucion e tanben es que dan lòc ara incoacion d’un procediment d’ofici entà determinar o comprovar eth tipe aplicable deth canon dera aigua.»

2. Se modifiquen es letres o, t, u e v der apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que rèsten redigides dera manèra següenta: 

«o) Autorizacions e concessions d’òbres, installacions o activitats extractives relatives ath domèni public idraulic, includides es tales damb profitament economic:

»Era quantitat dera taxa (t, en euros) ei era arraïcs cubica deth carrat deth pressupòst (p, en èuros) d’execucion materiau deth projècte, d’acòrd damb era formula següenta:

» t = p2/3
»Era quantitat dera taxa non pòt èster inferiora a 400 èuros ne superiora a 6.000 èuros.»

«t) Autorizacions d’òbres, installacions o activitats extractives en zòna de policia includides es tales damb profitament economic:

»Era quantitat dera taxa (t, en euros) ei era arraïcs cubica deth carrat deth pressupòst (p, en èuros) d’execucion materiau deth projècte, multiplicat per un coeficient de 0,5, d’acòrd damb era formula següenta:

» t = 0,5 p2/3

»Era quantitat dera taxa non pòt èster inferiora a 200 èuros ne superiora a 3.000 èuros.

»En cas d’installacions ramadères ja existentes o modificacions agricòles deth relèu deth terren que non compòrte aportacion de tèrres, era quòta dera taxa ei de 205,78 èuros. Se se tracte de tanques o murs en zòna de policia, era quòta dera taxa ei de 72,67 èuros.»

«u) Autorizacions de crotzament aerian e sosterranh sus o jos eth domèni public idraulic, respectivament 359,45 èuros.»

«v) Autorizacions entara derivacion temporau de cabaus e entà rebaishar eth nivèu freatic: 718,80 èuros.»

3. S’ahig ua letra, era w bis, ar apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«w bis) Comunicacion de profitaments privatius per disposicion legau, inclodint era inscripcion posteriora: 186,44 èuros.»

4. Se modifique era letra x der apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que rèste redigida dera manèra següenta: 

«x) Declaracions responsables entar exercici dera navegacion: 83,90 èuros.»

5. S’ahig ua letra, era z bis, en apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que rèsten redigides dera manèra següenta: 

«z bis) Era quòta dera taxa enes supausats de desistiment iniciau abans d’eméter es informes tecnics corresponenti ei de 82,58 èuros.»

6. S’ahig un paragraf entre eth prumèr e eth dusau des tres paragrafs finaus der apartat 1 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Era quòta dera taxa establida ena letra m se bonifique en un 50% en cas d’establiments de torisme rurau que dispausen deth distintiu de garantia de qualitat ambientau o era etiqueta ecologica dera Union Europèa.»

7. Se modifique er epigraf a.2 dera letra a der apartat 2 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«a.2. Se compòrte era analisi d’estudis d’inondabilitat: 667,21 èuros.»

8. Se modifique er apartat 4 der article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«4. Enes casi de determinacion d’ofici deth tipe aplicable deth canon dera aigua, era quòta dera taxa ei era següenta:

»a) Lheuament d’acta d’ua inspeccion puntuau (mens de dues ores): 89,55 èuros.

»b) Lheuament d’acta d’ua inspeccion de longa durada (mès de dues hores): 301,25 èuros.

»c) Analitica basica (MES, DQO decantada, DQO non decantada, SOL, CL, pH): 127 èuros.

»d) Analitica de matèries en suspension (MES): 22 èuros.

»e) Analitica de DQO decantada: 36 èuros.

»f) Analitica de DQO non decantada: 36 èuros.

»g) Analitica de saus solubles (SOL): 9 èuros.

»h) Analitica de nutrients (nitrogèn + fosfòr): 67 èuros.

»i) Analitica de nitrogèn Kjeldahl (organic e amoniacau): 36 èuros.

»j) Analitica de fosfòr totau: 31 èuros.

»k) Analitica de matèries inibidores: 120 èuros.

»l) Determinacion de dissolvents per cromatografia: 180 èuros.

»m) Analitica de carbòni organic totau (TOC): 45 èuros.

»n) Analitica d’AOX: 147 èuros.»

9. S’ahig un apartat, eth 5, ar article 5.1-5 deth capítol I deth títol V deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«5. Era quòta dera taxa enes procediments relatius ara seguretat de preses, restanques e basses ei era següenta:

»a) Classificacion de presa, restanca o bassa e inscripcion en Registre de seguretat de preses e restanques de Catalonha, entà prepauses tipe A: 815,57 èuros.

»b) Classificacion de presa, restanca o bassa e inscripcion en Registre de seguretat de preses e restanques de Catalonha, entà prepauses tipe B: 895,41 èuros.

»c) Classificacion de presa, restanca o bassa e inscripcion en Registre de seguretat de preses e restanques de Catalonha, entà prepauses tipe C: 1.106,68 èuros.

»d) Inscripcion en Registre de seguretat de preses e restanques de Catalonha, entà installacions classificades A: 231,01 èuros.

»e) Inscripcion en Registre de seguretat de preses e restanques de Catalonha, entà installacions classificades B: 212,93 èuros.

»f) Inscripcion en Registre de seguretat de preses e restanques de Catalonha, entà installacions classificades C: 203,89 èuros.

»g) Modificacion de dades o anotacion de documentacion complementària en Registre de seguretat de preses e restanques de Catalonha: era quòta ei equivalenta ath 50% der impòrt establit pera quòta d’inscripcion en Registre de seguretat de preses e restanques de Catalonha, segontes era sua classificacion A, B o C.

»h) Emission de certificat d’inscripcion en Registre de seguretat de preses e restanques de Catalonha: 71,95 èuros.

»i) Aprobacion des nòrmes d’explotacion de presa, restanca o bassa: 2.201,03 èuros.

»j) Aprobacion deth plan d’emergéncia de presa, restanca o bassa: 2.788,55 èuros.

»k) Emission d’informe especific relatiu a projèctes, òbres o cambi d’etapa ena vida dera presa, restanca o bassa, o de revision de seguretat: 1.168,81 èuros.»

Subseccion dètzau. Taxa pera expedicion de certificacions oficiaus der Institut d’Estadistica de Catalonha

Article 37. Modificacion deth capítol IV deth títol VI deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol VI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol IV. Taxa pera expedicion de certificacions oficiaus der Institut d’Estadistica de Catalonha

»Article 6.4-1. Hèt imposable

»Constituís eth hèt imposable dera taxa era expedicion de certificacions oficiaus des estadistiques elaborades per Institut d’Estadistica de Catalonha e des estadistiques oficiaus elaborades pes institucions e organs qu’intègren eth Sistèma estadistic de Catalonha.

»Article 6.4-2. Subjècte passiu

»Son subjèctes passius d’aguesta taxa es persones fisiques o juridiques deth sector public o deth sector privat que solliciten era certificacion.

»Article 6.4-3. Exempcions

»Son exemptes de pagar era taxa es departaments dera Generalitat de Catalonha.

»Article 6.4-4. Acreditament

»Era taxa s’acredite en moment de produsir-se eth hèt imposable, quan er lnstitut d’Estadistica emet era certificacion sollicitada e eth sollicitant la recep.

»Article 6.4-5. Quòta

»Era quòta dera taxa se fixe en 25 èuros per certificacion.»

Subseccion onzau. Taxa pera prestacion deth servici de resultats especifics d’estadistiques d’interès dera Generalitat

Article 38. Addicion d’un capítol VI ath títol VI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth VI, ath títol VI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol VI. Taxa pera prestacion deth servici de resultats especifics pera explotacion d’estadistiques d’interès dera Generalitat

»Article 6.6-1. Hèt imposable

»Constituís eth hèt imposable dera taxa eth servici de resultats especifics d’estadistiques d’interès dera Generalitat, enes tèrmes establidi per article 19.c dera Lei 23/1998, deth 30 de deseme, d’estadistica de Catalonha.

»Article 6.6-2. Subjècte passiu

»Son subjèctes passius d’aguesta taxa es persones fisiques o juridiques que solliciten eth servici.

»Article 6.6-3. Exempcions

»Son exemptats de pagar era taxa es organs estatutaris e era Administracion dera Generalitat e es organs, organismes e entitats publics que ne depenen o i son vinculadi.

»Article 6.6-4. Bonificacions

Pòden gaudir d’ua bonificacion deth 50% dera quòta resultanta es autes administracions publiques de Catalonha e es entitats que depenen d’aguestes administracions o que i son vinculades.

»Article 6.6-5. Acreditament

»Era taxa s’acredite en moment de realizacion deth hèt imposable e ei exigibla quan er Institut d’Estadistica de Catalonha liure eth resultat especific d’estadistica que s’a sollicitat.

»Article 6.6-6. Quòta

Era quòta dera taxa se determine multiplicant es ores de dedicacion deth personau estadistic ara prestacion deth servici sollicitat peth prètz ora de dedicacion deth personau estadistic, qu’ei de 60 èuros era ora.»

Subseccion dotzau. Taxa pera realizacion d’activitats que son competéncia deth Tribunau Catalan de Contractes deth Sector Public

Article 39. Addicion deth títol VII ter ath tèxte rehonut dera Lei de taxes e prètzi publics dera Generalitat de Catalonha

S’ahig un títol, eth VII ter, ath tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Títol VII ter. Contractacion publica

»Capítol I. Taxa pera realizacion d’activitats que son competéncia deth Tribunau Catalan de Contractes deth Sector Public

»Article 7 ter.1-1. Hèt imposable

»Constituís eth hèt imposable dera taxa, era tramitacion e resolucion des recorsi, es reclamacions e es qüestions de nullitat, que siguen competéncia deth Tribunau Catalan de Contractes deth Sector Public, següents:

»a) Recors especiau en matèria de contractacion.

»b) Reclamacions entara adopcion de mesures provisionaus sollicitades abans dera interposicion deth recors especiau en matèria de contractacion.

»c) Qüestions de nullitat basades enes supausats especiaus de nullitat contractuau.

»Era taxa s’aplique respècte as recorsi, es reclamacions e es qüestions de nullitat que deriven des procediments contractuaus que tramite era Administracion dera Generalitat, es entitats e es organismes que formen part deth sòn sector public qu’an era consideracion de poders adjudicadors, es administracions locaus integrades en sòn territòri, e es entitats e es organismes dera Administracion locau qu’an era consideracion de poders adjudicadors.

»Article 7 ter.1-2. Subjècte passiu

»Son subjèctes passius dera taxa es persones fisiques o juridiques que presenten es recorsi, es reclamacions o es qüestions de nullitat a quines hè referéncia er article 7 ter.1-1.

»Article 7 ter.1-3. Acreditament

»Era taxa s’acredite en moment en qu’es interessadi presenten es escrits d’interposicion deth recors especiau en matèria de contractacion, era reclamacion entara adopcion de mesures provisionaus o era qüestion de nullitat. Cau acreditar-ne eth pagament entà poder-les adméter a tramit.

»Article 7 ter.1-4. Quòta

»Cada recors especiau en matèria de contractacion, reclamacion entara adopcion de mesures provisionaus o qüestion de nullitat que constituïsquen eth hèt imposable d’aguesta taxa e que siguen sosmetudi ath coneishement deth Tribunau Catalan de Contractes deth Sector public compòrte eth pagament d’ua taxa der impòrt següent: 

	Valor estimada (*) deth contracte qu’ei objècte de recors,  reclamacion o qüestion de nullitat
	Impòrt dera taxa

	Enquia a 500.000 èuros
	750 èuros

	De 500.001 èuros a 1.000.000 d’èuros 
	1.500 èuros

	De 1.000.001 èuros a 5.000.000 d’èuros
	2.000 èuros

	De 5.000.001 èuros a 10.000.000 d’èuros
	3.500 èuros

	Mès de 10.000.000 d’èuros 
	5.000 èuros


(*) Era valor estimada deth contracte ei determinada per impòrt totau, sense includir impòst sus era valor ahijuda, enes tèrmes der article 88.1 deth tèxte rehonut dera Lei de contractes deth sector public, aprovat peth Reiau decrèt legislatiu 3/2011, deth 14 de noveme.

»Quan era taxa a estat abonada pera reclamacion d’adopcion de mesures provisionaus, non cau efectuar cap aute pagament entara interposicion deth recors posterior.

»Article 7 ter. 1-5. Devolucion

»Ei procedenta era devolucion dera taxa ar interessat quan, auent-se hèt per auança er ingrès deth sòn impòrt, eth Tribunau Catalan de Contractes deth Sector public declare que non ei competent entà conéisher er ahèr que li a estat sosmetut ara consideracion.»

Subseccion tretzau. Taxa pera tramitacion de sollicituds d’autorizacion des entitats de gestion collectiva de drets de proprietat intellectuau e pes servicis que balhe eth Registre dera Proprietat Intellectuau de Catalonha

Article 40. Modificacion deth capítol III deth títol VIII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol III deth títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol III. Taxa pera tramitacion de sollicituds d’autorizacion des entitats de gestion collectiva de drets de proprietat intellectuau e pes servicis que balhe eth Registre dera Proprietat Intellectuau de Catalonha

»Article 8.3-1. Hèt imposable

»1. Constituïssen eth hèt imposable dera taxa era tramitacion de sollicituds d’autorizacion des entitats de gestion collectiva de drets de proprietat intellectuau e era prestacion des servicis deth Registre dera Proprietat Intellectuau de Catalonha següents:

»a)Era tramitacion des expedients de sollicitud d’inscripcion en Registre dera Proprietat Intellectuau de Catalonha des drets, des actes e des contractes sus òbres, actuacions e produccions protegides pera Lei de proprietat intellectuau. S’includís era prumèra inscripcion, era transmission de drets posteriors, era anotacion preventiva, era anullacion, era modificacion de donades, eth renonciament e eth traslat d’inscripcions e expedient.

»b) Era emission de certificacions e nòtes simples relatives ath contengut des inscripcions deth Registre.

»c) Era emission de còpies certificades d’òbra.

»d) Era autenticacion de signatures.

»e) Era qualificacion de documents.

»f) Era realizacion de còpies compulsades de documents qualificadi.

»Article 8.3-2. Subjècte passiu

»Son subjèctes passius dera taxa es entitats de gestion collectiva de drets de proprietat intellectuau que solliciten autorizacion, e tanben es persones fisiques o juridiques que solliciten es servicis deth Registre dera Proprietat Intellectuau de Catalonha que constituïssen eth hèt imposable.

»Article 8.3-3. Acreditament

»Era taxa s’acredite en moment dera prestacion deth servici, mès pòt èster exigida en moment dera sollicitud.

»Article 8.3-4. Quòta

»Era quòta dera taxa ei:

»1. Pera tramitacion de sollicituds d’autorizacion des entitats de gestion collectiva de drets de proprietat intellectuau: 15 èuros.

»2. Pera tramitacion des expedients d’inscripcion en Registre dera Proprietat Intellectuau de Catalonha:

»a) Per cada òbra: 12 èuros.

»b) Per cada títol o unitat, a compdar deth dusau, de colleccions d’òbres: 3 èuros.

»En cas d’inscripcion de modificacion de dades, era quòta s’aplique per cada matritz d’inscripcion.

»3. Pera emission de certificat d’inscripcion: 12 èuros.

»4. Pera emission de nòta simpla: 4 èuros.

»5. Pera emission de còpia certificada d’òbra:

»a) Pera tramitacion: 12 èuros.

»b) Peth supòrt papèr:

»– Per pagina en blanc e nere: 0,05 èuros cada unitat.

»– Per pagina en color: 1,5 èuros cada unitat.

»c) Per d’auti supòrts: 3 èuros cada unitat.

»6. Per diligéncia d’autenticacion de signatura: 5 èuros per cada signatura.

»7. Pera qualificacion de document: 10 èuros per document.

»8. Pera compulsa de document qualificat: 1 èuro per pagina.

»Article 8.3-5. Afectacion

»Era taxa a caractèr finalista, per’amor d’açò es ingrèssi que’n deriven rèsten afectadi ath finançament des actuacions deth departament competent en matèria de cultura.»

Subseccion catorzau. Taxa pes reproduccions de documents der Archiu Nacionau de Catalonha, des archius istorics provinciaus, des archius comarcaus, des archius des musèus dera Generalitat e der archiu deth Centre de Restauracion de Bens Mòbles

Article 41. Modificacion deth capítol VI deth títol VIII deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol VI deth títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol VI. Taxa pes reproduccions de documents der Archiu Nacionau de Catalonha, des archius istorics provinciaus, des archius comarcaus, des archius des musèus dera Generalitat e der archiu deth Centre de Restauracion de Bens Mòbles»

2. Se modifique er article 8.6-1 deth capítol VI deth títol VIII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 8.6-1. Hèt imposable

»Constituïssen eth hèt imposable dera taxa era reproduccion de documents der Archiu Nacionau de Catalonha, des arxius istorics provinciaus, des archius comarcaus, des archius des musèus adscriti ath departament competent en matèria de cultura o des entitats que’n depenen e der archiu deth Centre de Restauracion de Bens Mòbles dera Generalitat, e er usatge comerciau des reproduccions.»

3. S’ahig un article, eth 8.6-5, ath capítol VI deth títol VIII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Article 8.6-5. Afectacion

»Era taxa a caractèr finalista, per açò es ingrèssi qu’en deriven rèsten afectadi ath finançament des actuacions deth departament competent en matèria de cultura.»

Subseccion quinzau. Taxa pera tramitacion de sollicituds de declaracion d’associacions e fondacions d’interès culturau

Article 42. Addicion d’un capítol IX ath títol VIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth IX, ath títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol IX. Taxa pera tramitacion de sollicituds de declaracion d’associacions e fondacions d’interès culturau

»Article 8.9-1. Hèt imposable

»Constituís eth hèt imposable dera taxa era tramitacion des expedients de declaracion d’associacions e fondacions d’interès culturau, independentament deth sens dera resolucion deth procediment.

»Article 8.9-2. Subjècte passiu

»Son subjèctes passius dera taxa es associacions e fondacions que presenten sollicituds tà qu’era entitat sigue declarada d’interès culturau.

»Article 8.9-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 8.9-4. Quòta

»Er impòrt dera quòta ei de 30 èuros.

»Article 8.9-5. Afectacion

»Era taxa a caractèr finalista, per açò es ingrèssi que’n deriven rèsten afectadi ath finançament des actuacions deth departament competent en matèria de cultura.»

Subseccion setzau. Taxa pera tramitacion de sollicituds d’autorizacion d’intervencions arqueologiques e paleontologiques preventives o integrades en un projècte d’investigacion

Article 43. Addicion d’un capítol X ath títol VIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth X, ath títol VIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol X. Taxa pera tramitacion de sollicituds d’autorizacion d’intervencions arqueologiques e paleontologiques preventives o integrades en un projècte d’investigacion.

»Article 8.10-1. Hèt imposable

»Constituís eth hèt imposable dera taxa era tramitacion des sollicituds d’autorizacion entà amiar a tèrme intervencions arqueologiques o paleontologiques preventives o integrades en un projècte d’investigacion.

»Article 8.10-2. Subjècte passiu

»Son subjèctes passius dera taxa es persones fisiques o juridiques que solliciten autorizacion entà amiar a tèrme intervencions arqueologiques o paleontologiques preventives o integrades en un projècte d’investigacion.

»Article 8.10-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 8.10-4. Quòta

»Er impòrt dera quòta ei de 20 èuros.

»Article 8.10-5. Afectacion

»Era taxa a caractèr finalista, per açò es ingrèssi que’n deriven rèsten afectadi ath finançament des actuacions deth departament competent en matèria de cultura.»

Subseccion dètz-e-setau. Taxa pera emission d’informes facultatius des comissions territoriaus deth patrimòni culturau

Article 44. Addicion d’un capítol XI ath títol VIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XI, ath títol VIII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol XI. Taxa pera emission d’informes facultatius des comissions territoriaus deth patrimòni culturau

»Article 8.11-1. Hèt imposable

»Constituís eth hèt imposable dera taxa era emission d’informes facultatius des comissions territoriaus deth patrimòni culturau coma conseqüéncia de sollicituds d’informe o consultes qu’es administracions publiques formulen damb relacion ath patrimòni arquitectonic, arqueologic e paleontologic, d’acòrd damb er article 2.1.k deth Decrèt 276/2005, deth 27 de deseme, des comissions territoriaus deth patrimòni culturau.

»Article 8.11-2. Subjècte passiu

»Son subjèctes passius dera taxa es administracions publiques que solliciten es informes facultatius o hèn es consultes as comissions territoriaus deth patrimòni culturau.

»Article 8.11-3. Acreditament

»Era taxa s’acredite en moment dera prestacion deth servici, mès pòt èster exigida en moment de liurar er informe.

»Article 8.11-4. Quòta

»Era quòta dera taxa ei:

»a) Se non cau préner dades de camp: 100 èuros.

»b) Se cau préner dades de camp: 200 èuros. En cas que calgue desplaçar-se mès d’un dia entà préner dades, era quòta s’incremente en 100 èuros per dia.

»Article 8.11-5. Afectacion

»Era taxa a caractèr finalista, per açò es ingrèssi que’n deriven rèsten afectadi ath finançament des actuacions deth departament competent en matèria de cultura.»

Subseccion dètz-e-ueitau. Taxa pera expedicion de títols academics e professionaus

Article 45. Modificacion deth capítol I deth títol IX deth tèxte rehonut dera Lei de taxes e prètzi publics dera Generalitat de Catalonha

1. S’ahig un apartat, eth 3.7, ar article 9.1-5 deth capítol I deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«3.7 Títols des ensenhaments artistics superiors adaptadi ar Espaci Europèu dera Educacion Superiora e equivalenti a grad universitari: 131,55 èuros.»

2. Se modifique er apartat 4 der article 9.1-5 deth capítol I deth títol IX deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«4. Reexpedicion (expedicion de duplicats): 15,15 èuros.»

Subseccion dètz-e-nauau. Taxa pera prestacion des servicis docents des escòles oficiaus d’idiòmes e pera inscripcion as pròves liures entara obtencion des certificats oficiaus

Article 46. Modificacion deth capítol II deth títol IX deth tèxte rehonut dera Lei de taxes e prètzi publics dera Generalitat de Catalonha

Se modifique er article 9.2-5 deth capítol II deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 9.2-5. Quòta

»Er impòrt dera quòta ei:

»1. Matrícula e servicis entàs alumnes oficiaus, per cors: 275,00 èuros.

»2. Matrícula e servicis entàs alumnes oficiaus, s’eth cors s’aufrís en dus blòcs oraris quadrimestraus, per cada blòc: 137,50 èuros.

»3. Matrícula e drets d’examen deth certificat deth nivèu intermiei entàs alumnes liures: 69,00 èuros.

»4. Matrícula e drets d’examen deth certificat deth nivèu auançat entàs alumnes liures: 85,00 èuros.

»5. Er impòrt dera matrícula e des servicis entàs alumnes oficiaus, se se hè era matrícula per dusau viatge en madeish cors e idiòma, ei eth resultat d’aplicar eth coeficient d’1,5 ara quòta establida.

»6. Er impòrt dera matrícula e des servicis entàs alumnes oficiaus, se se hè era matrícula per tresau còp en madeish cors e idiòma, ei eth resultat d’aplicar eth coeficient d’1,8 ara quòta establida.»

Subseccion vintau. Taxa pera inscripcion ara pròva d’accès tàs cicles formatius de grad miei e ara pròva d’accès tàs cicles formatius de grad superior de formacion professionau especifica e des ensenhaments d’arts plastiques e de dessenh, pera inscripcion ara pròva d’accès de caractèr generau tàs ensenhaments de regim especiau de tecnician o tecniciana d’espòrt e tecnician o tecniciana superior d’espòrt e tàs formacions esportives de nivèu 1 e de nivèu 3, e era inscripcion ara pròva entà alumnes que non an eth requisit academic entà accedir as ensenhaments artistics superiors

Article 47. Modificacion deth capítol IV deth títol IX deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol IV deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol IV. Taxa pera inscripcion ara pròva d’accés tàs cicles formatius de grad miei e ara pròva d’accès tàs cicles formatius de grad superior de formacion professionau especifica e des ensenhaments d’arts plastiques e de dessenh, pera inscripcion ara pròva d’accés de caractèr generau tàs ensenhaments de regim especiau de tecnician o tecniciana d’espòrt e tecnician o tecniciana superior d’espòrt e tàs formacions esportives de nivèu 1 e de nivèu 3, e era inscripcion ara pròva entà alumnes que non an eth requisit academic entà accedir as ensenhaments artistics superiors»

2. Se modifique er article 9.4-1 deth capítol IV deth títol IX deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 9.4-1. Hèt imposable

»Constituís eth hèt imposable dera taxa era inscripcion ara pròva d’accès tàs cicles formatius de grad miei e ara pròva d’accès tàs cicles formatius de grad superior de formacion professionau especifica e des ensenhaments d’arts plastiques e de dessenh, era inscripcion ara pròva d’accès de caractèr generau tàs ensenhaments de regim especiau de tecnician o tecniciana d’espòrt e tecnician o tecniciana superior d’espòrt e tàs formacions esportives de nivèu 1 e de nivèu 3, e era inscripcion ara pròva entà alumnes qu’an eth requisit academic entà accedir as ensenhaments artistics superiors.»

3. S’ahig un apartat, eth 7, ar article 9.4-5 deth capítol IV deth títol IX deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«7. Pròva entàs alumnes que non an eth requisit academic tà accedir as ensenhaments artistics superiors: 33,75 èuros.»

Subseccion vint-e-unau. Taxa pera inscripcion as pròves tara obtencion de determinats títols

Article 48. Modificacion deth capítol V deth títol IX deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 3 der article 9.5-5 deth capítol V deth títol IX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«3. Ena inscripcion ara pròva tara obtencion dirècta des títols de tecnician o tecniciana e de tecnician o tecniciana superior de formacion professionau:

»3.1. Inscripcion ara pròva tara obtencion dirècta deth títol de tecnician o tecniciana de formacion professionau: 90,00 èuros.

»3.2. Inscripcion ara pròva tara obtencion dirècta deth títol de tecnician o tecniciana superior de formacion professionau: 125,00 èuros.

»3.3. Inscripcion ara pròva tara obtencion dirècta deth títol de tecnician o tecniciana de formacion professionau, per credit: 13,00 èuros.

»3.4. Inscripcion ara pròva tara obtencion dirècta deth títol de tecnician o tecniciana superior de formacion professionau, per credit: 18,00 èuros.

»3.5. Inscripcion ara pròva tara obtencion dirècta deth títol de tecnician o tecniciana de formacion professionau, per unitat formativa: 3,00 èuros.

»3.6. Inscripcion ara pròva tara obtencion dirècta deth títol de tecnician o tecniciana superior de formacion professionau, per unitat formativa: 4,00 èuros.»

Subseccion vint-e-dusau. Taxa pes servicis balhadi pera Direccion General de Dret e d’Entitats Juridiques

Article 49. Modificacion deth títol X deth tèxte rehonut dera Lei de taxes e prètzi publics dera Generalitat de Catalonha

Se modifique er article 10.1-4 deth capitol I deth títol X deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 10.1-4. Quòta

»Es quòtes des taxes son:

»1. Fondacions

»Inscripcion de fondacions: 90 èuros.

»Modificacion d’estatuts: 90 èuros.

»Modificacion deth patronat: 50 èuros.

»Delegacion de facultats: 50 èuros.

»Inscripcion de hons especiaus: 50 èuros.

»Modificacion de hons especiaus: 50 èuros.

»Fusion, escission e extincion: 150 èuros.

»Inscripcion des delegacions de fondacions qu’actuen en Catalonha regulades pes leis de fondacions e d’autes com eth libre tresau deth Còdi civiu de Catalonha, relatiu as persones juridiques, aprovat pera Lei 4/2008, deth 24 d’abriu: 75 èuros.

»Autorizacion d’actes de contengut economic: 100 èuros.

»Liurament de fotocòpies des compdes annaus: 15 èuros per exercici.

»Revision de compdes annaus: 100 èuros.

»Emission de certificats, nòtes simples e còpies certificades: 20 èuros.

»Emission de listes: 10 èuros.

»Declaracion responsabla: 75 èuros.

»2. Associacions e federacions

»Inscripcion d’associacions o federacions: 55 èuros.

»Instruccion der expedient de declaracion d’utilitat publica: 90 èuros.

»Modificacion d’estatuts: 30 èuros.

»Modificacion dera junta directiva: 20 èuros.

»Liurament de fotocòpies des compdes annaus: 15 èuros per exercici.

»Emission de certificats, nòtes simples e còpies certificades: 20 èuros.

»Revision de compdes des associacions declarades d’utilitat publica: 100 èuros.

»Emission de listats: 10 èuros.

»Inscripcion de delegacion d’associacion estrangèra: 50 èuros.

»Transformacion d’ua associacion en fondacion: 100 èuros.

»3. Collègis professionaus e conselhs de collègis

»Inscripcion d’organs de govèrn: 20 èuros.

»Emission de certificats, nòtes simples e còpies certificades: 20 èuros.

»Emission de listes: 10 èuros.

»Declaracion d’adequacion ara legalitat des estatuts des collègis professionaus e conselhs de collègis de naua creacion: 180 èuros.

»Declaracion d’adequacion ara legalitat dera modificacion globau des estatuts des collègis professionaus e conselhs de collègis: 180 èuros.

»Declaracion d’adequacion ara legalitat dera modificacion parciau des estatuts des collègis professionaus e conselhs de collègis: 130 èuros.

»Declaracion d’adequacion ara legalitat des reglaments de collègis e conselhs de collègis: 180 èuros.

»Declaracion d’adequacion ara legalitat dera modificacion globau des reglaments de collègis e conselhs de collègis: 180 èuros.

»Declaracion d’adequacion ara legalitat dera modificacion parciau des reglaments de collègis e conselhs de collègis: 130 èuros.

»Delegacion de foncions e apoderaments: 50 èuros.

»Dubertura e tancament de delegacions territoriaus: 90 èuros.

»Fusion e escission: 130 èuros.

»Dissolucion: 130 èuros.

»4. Acadèmies

»Inscripcion d’organs de govèrn: 20 èuros.

»Emission de certificats, nòtes simples e còpies certificades: 20 èuros.

»Emission de listes: 10 èuros.

»Declaracion d’adequacion ara legalitat des estatuts e es sues modificacions: 130 èuros.

»5. Mediacion en encastre deth dret privat

»Omologacion de corsi de mediadors: 90 èuros.

»Renovament dera omologacion: 50 èuros.»

Subseccion vint-e-tresau. Taxa pes servicis balhadi peth Conselh Catalan der Espòrt

Article 50. Modificacion deth títol XI deth tèxte rehonut dera Lei de taxes e prètzi publics dera Generalitat de Catalonha

S'introdusís un nau capítol I ath títol XI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol I. Taxa pes servicis balhadi peth Conselh Catalan der Espòrt

»Article 11.1-1. Hèt imposable

»Constituïssen es hèts imposables dera taxa es servicis balhadi peth Conselh Catalan der Espòrt includidi en article 11.1-4.

»Article 11.1-2. Subjècte passiu

»Son subjèctes passius dera taxa es persones fisiques o juridiques que solliciten es servicis a quini hè referéncia er article 11.1-4.

»Article 11.1-3. Acreditament

»Era taxa s’acredite en moment dera prestacion deth servici. Era justificacion deth pagament s’exigís en moment dera presentacion dera sollicitud.

»Article 11.1-4. Quòta

»Es quòtes dera taxa son es següentes:

»1. Escòla Catalana der Espòrt

»1.1. Certificat de prumèr nivèu en periòde transitòri: 20 èuros.

»1.2. Certificat de dusau nivèu en periòde transitòri: 40 èuros.

»1.3. Certificat de tresau nivèu en periòde transitòri: 60 èuros.

»1.4. Duplicat de certificats de quinsevolhe nivèu: 20 èuros.

»1.5. Duplicat de certificat de formacion continuada: 20 èuros.

»2. Registre Oficiau de Professionaus der Espòrt de Catalonha

»2.1. Certificat de reconeishement de corsi impartits per d’autes entitats: 60 èuros.

»2.2. Duplicat de document deth Registre Oficiau de Professionaus der Espòrt de Catalonha o de quinsevolhe procediment vinculat (abilitacion, validacion): 20 èuros.

»Article 11.1-5. Bonificacions

»Er impòrt dera taxa pes servicis a qué hè referéncia er article 11.1-4 rèste redusit en un 50% en cas qu’es interessadi presenten es sollicituds per mieis telematics e s’agen implantat es sistèmes informatics que possibiliten era prestacion des servicis per vies telematiques.»

Subseccion vint-e-quatau. Taxa pera expedicion de licéncies de caça, matrícules d’airaus de caça e precintes d’arts entara caça

Article 51. Modificacion deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er apartat 1.6 der article 12.1-5 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«1.6. Entà caçar damb armes (de huec e assimilables) pendent tres ans seguidi en tot eth territòri de Catalonha: 70 èuros.»

2. Se modifique er apartat 1.7 der article 12.1-5 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«1.7. Entà caçar damb armes (de huec e assimilables) pendent cinc ans seguidi en tot eth territòri de Catalonha: 116,5 èuros.»

3. Se modifique er apartat 2 der article 12.1-5 deth capítol I deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«2. Matrícules airaus de caça

»Era quòta ei constituïda per un impòrt equivalent ath 15% dera renda cinegetica der airau de caça, d’acòrd damb es barèms següents:

»2.1. Airaus de caça

»– Damb caractèr generau, 1,50 èuros per ectara e an. S’intègren laguens d’aguest grop es airaus de caça qu’an un profitament d’espècies de caça menora i/o caça majora.

»– Quan eth titular der airau de caça ei ua associacion sense afan de lucre correspon ua quòta de 0,50 èuros per ectara e an.

»2.2. Airaus de caça damb profitament principau d’audèths aquatics

»– Damb caractèr generau, 4,0 èuros per ectara e an.

»– Quan eth titular der airau de caça ei ua associacion sense afan de lucre correspon ua quòta d’1,15 èuros per ectara e an.

»2.3. Airaus de caça damb reglamentacion especiau (entà tot er airau) e airaus de caça majora barradi, 4,50 èuros per ectara e an.

»2.4. Exceptat enes airaus de caça es titulars d’aguesti quan siguen associacions sense afan de lucre, era quòta corresponenta ara matrícula der airau non pòt èster inferiora a 220,87 èuros.

»2.5. Correspon as titulars des airaus de caça eth pagament dera taxa.

»2.6. Son exemptes de pagament de matrícula es airaus de caça qu’agen ua superfícia forestau afectada coma minim en un 25% pes huecs forestaus produsidi pendent er an anterior, d’acòrd damb era informacion que cònste ena Direccion Generau deth Miei Naturau e Biodiversitat.»

Subseccion vint-e-cincau. Taxa pes permisi de caça d’audèths aquàtics e de caça majora, excèptat eth sanglièr, enes zònes de caça contrarotlada

Article 52. Modificacion deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha

Se modifique er article 12.2-4 deth capítol II deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 12.2-4 Quòta

»Era quòta dera taxa de cada permís de caça s’exigís d’acòrd damb es tarifes següentes:

»1.1. En cas de caçador o caçadora locau, qu’ei era persona qu’a eth vesiatge administratiu en bèth un des tèrmes municipaus as quaus pertanh era zòna de caça contrarotlada corresponenta e eth propietari o propietària d’un minim de cinc ectares de terren rustic laguens dera nomentada zòna de caça contrarotlada:

»Audèths aquatics: 25 èuros.

»Mascle de mès de 5 ans de craba sauvatja: 200 èuros.

»Mascle de mens de 5 ans de craba sauvatja: 60 èuros.

»Femelha de craba sauvatja: 30 èuros.

»Mascle de dam: 35 èuros.

»Femelha de dam: 5 èuros.

»Mascle de moflon: 35 èuros.

»Femelha de moflon: 5 èuros.

»Mascle d’isard: 50 èuros.

»Femelha d’isard: 40 èuros.

»Mascle de cabiròu: 20 èuros.

»Femelha de cabiròu: 5 èuros.

»Mascle de cèrvi: 50 èuros.

»Femelha de cèrvi: 15 èuros.

»1.2. En cas de caçador o caçadora non locau:

»Audèths aquatics: 50 èuros.

»Mascle de mès de 5 ans de craba sauvatja: 400 èuros.

»Mascle de mens de 5 anys de craba sauvatja: 120 èuros.

»Femelha de craba sauvatja: 60 èuros.

»Mascle de dam: 70 èuros.

»Femelha de dam: 10 èuros.

»Mascle de moflon: 70 èuros.

»Femelha de moflon: 10 èuros.

»Mascle d’isard: 100 èuros.

»Femelha d’isard: 80 èuros.

»Mascle de cabiròu: 40 èuros.

»Femelha de cabiròu: 10 èuros.

»Mascle de cèrvi: 100 èuros.

»Femelha de cèrvi: 30 èuros.»

Subseccion vint-e-siesau. Taxa pes permisi de caça majora e menora laguens des resèrves nacionaus de caça e resèrves de caça

Article 53. Modificacion deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er apartat 1 der article 12.3-4 deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«1. Era quòta fixa o d’entrada s’exigís d’acòrd damb es tarifes següentes:

»1.1. Caça menora e sanglièr: 15 èuros.

»1.2. Audèths aquatics: 200,50 èuros.

»1.3. Cabiròu:

»Caça:

»De femelhes: 24,50 èuros.

»De mascle representatiu e trofèu: 150 èuros.

»1.4. Isard:

»Caça selectiva: 100,30 èuros.

»Caça de representatiu e trofèu: 292 èuros.

»1.5. Craba sauvatja:

»Caça selectiva:

»De femelhes e cries: 50 èuros.

»De mascles: 450,50 èuros.

»Caça de representatiu e trofèu: 601 èuros.

»1.6. Cèrvi:

»Caça selectiva:

»De femelhes: 48,75 èuros.

»De mascles: 100,30 èuros.

»Caça de representatiu e trofèu: 501,75 èuros.

»1.7. Dam:

»Caça selectiva:

»De femelhes: 43,20 èuros.

»De mascles: 86,40 èuros.

»Caça de representatiu e trofèu: 244 èuros.

»1.8. Moflon:

»Caça selectiva:

»De femelhes: 43,20 èuros.

»De mascles: 86,40 èuros.

»Caça de representatiu e trofèu: 244 èuros.

»1.9. Entara obtencion de permisi diaris de caça ena modalitat de mauta tà caçadors non locaus ne sòcis d’associacions locaus:

»Quòta d’entrada: 50 èuros.

»Espècies: sanglièr (andús sèxes), vop (andús sexes) e femelhes de cèrvi, dam, moflon e cabiròu.

»En cas de qu’eth permís autorize era caça de mascles de cèrvi, dam, moflon e cabiròu calerà, ath delà, pagar era taxa corresponenta ara quòta d’entrada d’un selectiu, un còp abatuda e crubada era bèstia.»

2. S’ahig un apartat, eth 3, ar article 12.3-4 deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«3. As efèctes dera aplicacion d’aguesta taxa, s’establissen es definicions següentes:

»1.1. Cabiròu

»1.1.1. Representatiu: quinsevolhe cabiròu mascle damb un maxim de 104,9 punts.

»1.1.2. Trofèu: quinsevolhe cabiròu mascle damb un minim de 105 punts.

»1.2. Isard

»1.2.1. Selectiu: quinsevolhe isard damb un maxim de 74,9 punts.

»1.2.2. Representatiu: quinsevolhe isard damb ua puntuacion compresa entre 75 punts e un maxim de 86,9 punts entàs mascles, e entre 75 punts e un maxim de 82,9 punts entàs femelhes.

»1.2.3. Trofèu: quinsevolhe isard mascle damb un minim de 87 punts entàs mascles e de 83 punts entàs femelhes.

»1.3. Craba sauvatja

»1.3.1. Selectiu: quinsevolhe femelha o es mascles d’edat egau o superiora as cinc ans damb ua puntuacion maxima de 165,9 punts.

»1.3.2. Representatiu: quinsevolhe mascle d’edat egau o superiora as ueit ans damb ua puntuacion d’entre 166 e 204,9 punts.

»1.3.3. Trofèu: quinsevolhe mascle d’edat egau o superiora as dètz ans damb ua puntuacion minima de 205 punts.

»1.4. Cèrvi

»1.4.1. Selectiu: quinsevolhe cèrvi femelha e es mascles damb bèra anomalia o defècte visible e/o damb ua puntuacion inferiora a 140 punts.

»1.4.2. Representatiu: quinsevolhe cèrvi mascle d’aproximadament cinc ans o mès gran damb ueit o mès puntes e damb un maxim de 164,9 punts.

»1.4.3. Trofèu: quinsevolhe cèrvi mascle d’aproximadament cinc ans o mès gran damb mès de ueit puntes e damb un minim de 165 punts.

»1.5. Dam:

»1.5.1. Selectiu: femelhes de dam o joeni damb còrna sense puntes.

»1.5.2. Representatiu: quinsevolhe exemplar mascle damb còrna desvolopada qu’age bèra anomalia o defècte visible.

»1.5.3. Trofèu: quinsevolhe exemplar mascle sense anomalies ne defèctes visibles.

»1.6. Moflon:

»1.6.1. Selectiu: quinsevolhe exemplar femelha e es exemplars mascles enquiàs tres ans aproximadament que non age un desvolopament adequat respècte dera mieja dera poblacion e damb bèra anomalia o defècte visible.

»1.6.2. Representatiu: quinsevolhe exemplar mascle de mès de tres ans. Pòt auer o non bèra anomalia o defècte visible.

»1.6.3. Trofèu: quinsevolhe exemplar mascle de mès de cinc ans.

»Totes es puntuacions referenciades son es obtengudes en referéncia ara mesura hèta en camp, un cop abatuda e crubada era bèstia.»

3. S’ahig un apartat, eth 4, ar article 12.3-5 deth capítol III deth títol XII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«4. Es caçaires que hèn a servir bales que non contien plomb pendent es cacères de caça majora per apropament an ua bonificacion deth 10% des tarifes dera quòta variabla o complementària de totes es espècies.»

Subseccion vint-e-setau. Taxa pera expedicion dera licéncia entà practicar era immersion ena zòna estrictament protegida des isles Medes

Article 54. Modificacion deth capítol IV deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 12.4-2 deth capítol IV deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera següenta manèra:

«Article 12.4-2. Subjècte passiu

»1. Son subjèctes passius dera taxa es persones fisiques que practiquen era activitat entara que se sollicite era expedicion dera licència.

»2. Es centres d’immersion que dispausen d’autorizacion entara gestion d’activitats tara practica dera immersion an de presentar era sollicitud d’expedicion dera licéncia pes usatgèrs que transpòrten.»

2. Se modifique er article 12.4-4 deth capítol IV deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera següenta manèra:

«Article 12.4-4. Acreditament

»1. Er acreditament dera taxa, quan era licéncia la solliciten persones fisiques, se produsís en moment de presentacion dera sollicitud de licéncia.

»2. Er acreditament dera taxa, quan era licéncia la solliciten centres d’immersion que dispausen d’autorizacion entara gestion d’activitats tara practica d’immersion, se produsís eth prumèr dia de cada mes damb era liquidacion dera computacion de licéncies autrejades eth mes anterior.»

Subseccion vint-e-ueitau. Taxa pera aucupacion de terrens forestaus proprietat dera Generalitat e pera aucupacion des camins ramadèrs classificadi

Article 55. Modificacion deth capítol VII deth títol XII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol VII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol VII. Taxa pera aucupacion de terrens forestaus proprietat dera Generalitat e era aucupacion des camins ramadèrs classificadi

»Article 12.7-1. Hèt imposable

»Constituís eth hèt imposable d’aguesta taxa era aucupacion de terrens forestaus proprietat dera Generalitat e era aucupacion des camins ramadèrs classificadi en vertut der autrejament des concessions o des autorizacions pertinentes.

»Article 12.7-2. Subjècte passiu

»Son subjèctes passius dera taxa es persones que solliciten era aucupacion des terrens forestaus e des camins ramadèrs classificadi.

»Article 12.7-3. Exempcion

»1. Es organismes, es entitats e es empreses publiques integradi ena estructura der Estat, des comunautats autonòmes, des municipis, des comarques e d’autes entitats publiques territoriaus o institucionaus, includides es corporacions de dret public, rèsten exemptats des taxes a qué hè referéncia er article 12.7-1 se presenten era sollicitud d’aucupacion en marc dera prestacion d’un servici public.

»2. Rèsten exemptes des taxes a qué hè referéncia er article 12.7-1 es persones autorizades d’ua aucupacion que non compòrte un benefici economic o, en cas qu’existisque aguest benefici, quan era aucupacion supause condicions o contraprestacions que l’anullen o la hèsquen pòc importanta.

»Article 12.7-4. Acreditament

»Era taxa s’acredite en moment que s’autrege era concession o era autorizacion pera aucupacion respècte der an en cors. Enes annades successives er acreditament se produsís er 1 de gèr de cada an.

»Article 12.7-5. Quòta

»1. Era quòta dera taxa des aucupacions de terrens forestaus proprietat dera Generalitat e era aucupacion des camins ramadèrs classificadi se determine aplicant es critèris generaus d’avaloracion següents:

»a) Era valor deth terren aucupat, que s’obten en tot tier en compde er encastre de proteccion der espaci en quin se place, es valors des terrens enfrontants e eth benefici demorat peth subjècte passiu.

»b) Es damatges sus es diferentes valors ambientaus e sus es profitaments deth camin ramadèr o dera forest, e tanben es usatges que se poguen veir afectadi pera aucupacion o concession.

»2. S’an d’aplicar es paramètres especifics d’avaloracion següents:

»a) Installacion d’estenudes aerianes de linhes electriques, telefoniques e d’autes linhes de natura parièra, damb subrevòl dera linha: era taxa s’establís, damb caractèr annau, en foncion des mètres carrats de subrevòl, damb part proporcionau d’aucupacion de supòrts, paus o tors e elements auxiliars. As efèctes deth calcul dera quòta, en cas de linhes electriques, era superfícia se determine considerant era amplada deth corredor definida en annèx 2 deth Decrèt 268/1996, deth 23 de junhsèga, peth que s’establissen mesures de talhada periodica e selectiva de vegetacion ena zòna d’influéncia des linhes aerianes de conduccion electrica entara prevencion de huecs forestaus e era seguretat des installacions. En cap de cas era amplada considerada pòt èster inferiora a dus mètres. Quan era estenuda trauèsse de manèra perpendiculara un camin ramadèr, era longada minima ei era amplada d’atermiament, o se non, era de classificacion deth camin ramadèr. Es supòrts, transformadors e d’auti elements accessòris des linhes electriques s’entenen includidi tostemp qu’era basa o era sua projeccion rèste includida ena superfícia nomentada. En cas contrari, se compute era superfícia addicionau damb era madeisha quòta.

»b) Parcs eolics: era taxa s’establís, damb caractèr annau, en foncion des mètres carrats de subrevòl der aerogenerador e part proporcionau dera superfícia de supòrts. Es linhes d’evacuacion necessàries s’an d’avalorar a part, autant se son linhes aerianes coma enterrades, e tanben es subestacions de transformacion e es vies d’accès qu’agen un usatge privatiu. As efèctes deth calcul dera quòta, era superfícia correspon ara qu’aucupe era projeccion des pales en tot eth sòn recorrut.

»c) Antenes, paus e d’auti supòrts d’elements de mesura o tara reemission de senhaus:

»c.1) Tors anemometriques: era taxa s’establís, damb caractèr annau, per unitat d’aucupacion de tor damb toti es sòns elements includidi, exceptat es linhes electriques de forniment o de connexion, que s’an d’avalorar a part, autant se son linhes aerianes coma enterrades.

»c.2) Tors entàs antenes de reemission de telefonia mobila: era taxa s’establís, damb caractèr annau, per unitat d’aucupacion de tor damb eth sòn recinte. Era connexion necessària s’a d’avalorar a part, autant se son linhes aèrianes coma enterrades.

»c.3) Antenes de reemission de ràdio e television: era taxa s’establís, damb caractèr annau, per unitat d’aucupacion dera tor damb eth sòn recinte. Es connexions necessàries s’an d’avalorar a part, autant se son linhes aerianes com enterrades.

»d) Estenudes de linhes electriques sosterranhes, canoades enterrades d’aigua o gas e d’autes installacions sosterranhes: era taxa s’establís, damb caractèr annau, per mètres carrats de superfícia, damb part proporcionau d’aucupacion de registres e elements auxiliars. As efèctes deth calcul dera quòta, era superfícia ei era projeccion superficiau dera conduccion, incrementada ena amplada de necessària entara execucion e manteniment dera installacion. Era amplada minima ei era necessària entath manteniment dera linha madeisha, que jamès a d’èster inferiora a 0,60 mètres. Quan era estenuda trauèsse de manèra perpendiculara un camin ramadèr, era longada minima serà era amplada d’atermiament, o se non, era de classificacion deth camin ramadèr.

»e) Pannèus e senhaus informatius, indicatius e publicitaris: era taxa s’establís, damb caractèr annau, per unitat calculada en mètres carrats deth pannèu. Era superfícia minima de computacion ei d’un mètre carrat.

»f) Basses de regulacion e de provediment dera aigua: era taxa s’establís, damb caractèr annau, en foncion des mètres carrats aucupadi.

»g) D’autes installacions damb aucupacion superficiau coma depòsits, subestacions electriques o similars: era taxa s’establís, damb caractèr annau, en foncion des mètres carrats aucupadi. Es connexions de besonh, dehòra deth recinte aucupat, s’an d’avalorar a part, coma linhes aerianes o enterrades, o canoades segontes es casi.

»h) Depòsit de materiaus de construccion o d’un aute tipe e airaus de parcatge de veïculs o maquinària: era taxa s’establís, damb caractèr annau, en foncion des mètres carrats aucupadi. Es connexions necessàries s’an d’avalorar a part, coma linhes aerianes o enterrades. Non s’i includís eth tancament.

»i) Construccion d’accèssi a finques enfrontades: era taxa s’establís, damb caractèr annau, en foncion des mètres carrats aucupadi. Non s’i includís eth tancament. As efèctes deth calcul dera quòta, era superfícia ei era projeccion de tot er airau afectat pes òbres, includidi es talussi de desmont e terrèrs.

»j) Usi recreatius privatius, campings e d’auti usatges parions:

»j.1) Usatges recreatius damb tancament: era taxa s’establís, damb caractèr annau, per mètre carrat d’aucupacion o servitud. As efèctes deth calcul dera quòta, era superfícia ei eth perimètre deth lòc barrat. S’i includissen es edificacions e infrastructures autorizades laguens deth recinte tostemp que non representen percentatges superiors ath 5% deth totau.

»j.2) Usatges recreatius sense tancament: era taxa s’establís damb caractèr annau, per mètre carrat aucupat. A efèctes deth calcul dera quòta, era superfícia ei er airau dirèctament afectat per usatge recreatiu privatiu. S’i includissen es infrastructures autorizades laguens deth recinte, totun s’an d’avalorar es edificacions e es lòcs barradi a part.

»k) Aucupacions per coitius agricòles: era taxa s’establís, damb caractèr annau, per mètre carrat aucupat o superfícia de coitiu. Non s’i includissen tanques.

»l) Peirères e activitats extractives: era taxa s’establís, damb caractèr annau, per mètre carrat aucupat.

»3. Era quòta dera taxa se determine pera aplicacion des bases imposables e es tipes de gravamen següents:

»a) Installacion d’estenudes aerianes de linhes electriques, telefoniques e d’autes linhes de natura parièra, damb subrevòl dera linha: 0,20 èuros/m2/an.

»b) Parcs eolics: 2,00 èuros/m2/an.

»c) Antenes, paus e d’auti supòrts d’elements de mesura o entara reemission de senhaus:

»c.1) Tors anemometriques: 900,00 èuros/ut/an.

»c.2) Tors entàs antenes de reemission de telefonia mobila: 4.000,00 èuros/ut/an.

»c.3) Antenes de reemission de ràdio e television: 3.000,00 èuros/ut/an.

»d) Estenudes de linhes electriques sosterranhes, canoades enterrades d’aigua o gas e d’autes installacions sosterranhes: 0,20 èuros/m2/an.

»e) Pannèus e senhaus informatius, indicatius e publicitaris: 50,00 èuros/m² de pannèu/an.

»f) Basses de regulacion e de provediment d’aigua: 2,00 èuros/m²/an.

»g) D’autes installacions damb aucupacion superficiau coma depòsits, subestacions electriques o parièrs: 5,00 èuros/m²/an.

»h) Depòsit de materiaus de construccion o d’un aute tipe e airaus d’estacionament de veïculs o maquinària: 0,10 èuros/m²/an.

»i) Construccion d’accèssi a finques enfrontades: 0,30 èuros/m²/an.

»j) Usatges recreatius privatius, campings e d’auti usatges parièrs:

»j.1) Usatges recreatius damb tanca: 0,12 èuros/m²/an.

»j.2) Usatges recreatius sense tanca: 0,07 èuros/m²/an.

»k) Aucupacions per coitius agricòles: 0,30 èuros/m²/an.

»l) Peirères e activitats extractives: 0,50 èuros/m²/an.

»4. Se, coma conseqüéncia dera aucupacion, se destruïssen o se maumeten es terrens, es subjèctes passius, sense perjudici deth pagament dera taxa, son obligadi ath reintegrament deth còst totau des despenes de reconstruccion o reparacion corresponenti. S’es damatges son irreparables, era indemnizacion a de consistir en ua quantitat egau ara valor des bens maumetudi o ar impòrt deth deteriorament des bens.

»Article 12.7-6. Afectacion

»Era taxa a caractèr finalista, per’mor d’açò, d’acòrd damb aquerò qu’establís er article 1.1-3, es ingrèssi que’n deriven rèsten afectadi tara proteccion des camins ramadèrs o des terrens forestaus que son proprietat dera Generalitat de Catalonha adscriti ath Departament d’Agricultura, Ramaderia, Pesca, Alimentacion e Miei Naturau o ath Hons forestau de Catalonha.»

Subseccion vint-e nauau. Taxa tara omologacion de trofèus de caça

Article 56. Modificacion deth capítol VIII deth títol XII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol VIII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol VIII. Taxa entara omologacion de trofèus de caça

»Article 12.8-1 Hèt imposable

»Constituís eth hèt imposable d’aguesta taxa era prestacion de servicis administratius inerenti ara omologacion de trofèus de caça pera Comission de Catalonha d’Omologacion de Trofèus de Caça.

»Article 12.8-2 Subjècte passiu

»Son subjèctes passius dera taxa es persones fisiques que solliciten era omologacion de trofèus de caça.

»Article 12.8-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 12.8-4. Quòta

»Era quòta dera taxa ei de 25 èuros per cada omologacion de trofèu de caça.

»Article 12.8-5. Afectacion

»Era taxa a caractèr finalista, per açò, d’acòrd damb aquerò qu’establís er article 1.1-3, es ingrèssi que’n deriven rèsten afectadi as partides corresponentes deth departament competent en matèria de miei naturau entath manteniment des despenes de foncionament e de materiau dera Comission de Catalonha d’Omologacion de Trofèus de Caça.»

Subseccion trentau. Taxa pera emission de declaracions d’impacte ambientau e es resolucions que determinen eth besonh o eth non-besonh de sosméter un projècte ath procediment d’avaloracion d’impacte ambientau

Article 57. Modificacion deth capítol IX deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol IX deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol IX. Taxa pera emission de declaracions d’impacte ambientau e es resolucions que determinen eth besonh o eth non-besonh de sosméter un projècte ath procediment d’avaloracion d’impacte ambientau»

2. Se modifique er apartat 1 der article 12.9-1 deth capítol IX deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«1. Constituís eth hèt imposable dera taxa:

»a) Era emission des declaracions d’impacte ambientau.

»b) Es resolucions que determinen era aplicacion o era non-aplicacion a un projècte deth procediment d’avaloracion d’impacte ambientau. S’i includissen es resolucions relatives as projèctes qu’afècten espacis deth Hilat Natura 2000 e es relatives as projèctes de petites installacions eoliques definides en Decrèt 147/2009, deth 22 de seteme, peth quau se regulen es procediments administratius aplicables entara implantacion de parcs eolics e installacions fotovoltaïques en Catalonha.»

3. Se modifique er article 12.9-3 deth capítol IX deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 12.9-3. Acreditament

»Era taxa s’acredite mejançant era prestacion deth servici e ei exigible per auança en moment en qué se hè era sollicitud.»

4. Se modifiquen es letres a e c der article 12.9-4 deth tèxte rehonut dera Lei de taxes e prètzi publics dera Generalitat de Catalonha, e s’ahig ath nomentat article ua letra, era d, damb eth tèxte següent:

«a) Pera emission d’ua declaracion d’impacte ambientau de d’auti projèctes qu’es establidi pes letres b e d: 3.868,25 èuros.»

«c) Pera emission d’ua resolucion que determine era aplicacion o era non-aplicacion a un projècte deth procediment d’avaloracion d’impacte ambientau: 2.097,55 èuros.

»d) Pera emission d’ua declaracion d’impacte ambientau des projèctes respècte des quini s’a emetut prealablament ua resolucion que determine era aplicacion deth procediment d’avaloracion d’impacte ambientau: 1.770,70 èuros.»

Subseccion trenta unau. Taxa tara obtencion e renovament deth distintiu de garantia de qualitat ambientau

Article 58. Modificacion deth capítol XI deth títol XII deth tèxte rehonut dera Lei de taxes e prètzi publics dera Generalitat de Catalonha

Se modifique er article 12.11-5 deth capítol XI deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 12.11-5. Quòta

»1. Era quòta dera taxa ei era següenta:

»a) Per cada sollicitud de distintiu de garantia de qualitat ambientau: 392,05 èuros.

»b) Per cada sollicitud de renovament deth distintiu de garantia de qualitat ambientau: 261,45 èuros.

»2. Ara quòta se pòden aplicar es bonificacions següentes, que son acumulables:

»a) Reduccion deth 50% s’eth subjècte passiu ei ua microempresa o ua petita o mejana empresa, segontes era definicion que ne hè era Recomanacion 2003/361/CE dera Comission.

»b) Reduccion deth 15% as subjèctes passius qu’acrediten qu’an era certificacion EMAS o ISO 14001.»

Subseccion trenta dusau. Taxa entara obtencion dera etiqueta ecologica europèa

Article 59. Modificacion deth capítol XII deth títol XII deth tèxte rehonut dera Lei de taxes e prètzi publics dera Generalitat de Catalonha
Se modifique er article 12.12-4 deth capítol XII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 12.12-4. Quòta

»a) Quòta generau: 392,94 èuros.

»b) Quòta s’eth subjècte passiu ei ua microempresa o PIME: 255,48 èuros.

»c) Quòta s’eth subjècte passiu ei fabricant de productes o prestador de servicis de païsi en desvolopament: 294,72 èuros.

»d) Quòta s’eth subjècte passiu ei ua microempresa o PIME e ei fabricant de productes o prestador de servici de païsi en desvolopament: 232,60 èuros.

»e) Quòta s’eth subjècte passiu ei ua microempresa includida ena categoria de servicis de sojorn: 232,60 èuros.

»D’acòrd damb çò qu’establís eth Reglament (UE) 782/2013 dera Comission, deth 14 d’agost de 2013, peth quau se modifique eth Reglament (CE) 66/2010 deth Parlament e deth Conselh, deth 25 de noveme de 2009 relatiu ara etiqueta ecologica dera Union Europèa, es quòtes mercades se redusissen en un 30% entàs sollicitants registradi en sistèma de gestion e auditoria ambientaus dera Union Europèa (EMAS) o, en un 15%, damb certificacion conforme ara nòrma ISO 14001. Es reduccions non son acumulatives. Quan se paguen es dus sistèmes sonque s’aplique era reduccion mès nauta. Era reduccion rèste subjècta ara condicion qu’eth subjècte passiu se compromete, de manèra exprèssa, a garantir que es sòns productes damb etiqueta ecologica complissen es critèris dera etiqueta pendent eth periòde de validesa deth contracte. Aguest compromís s’a d’incorporar adequadament ena sua politica mieiambientau e as objectius mieiambientaus detalhadi deth sistèma de gestion ambientau.»

subseccion trenta tresau. Taxa pes servicis d’autorizacion ambientau d’activitats

Article 60. Modificacion deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha

1. S’ahigen dues letres, era b bis e era d bis, ar article 12.13-1 deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, e se modifique era letra e deth nomentat article, damb eth tèxte següent:

«b bis) Es relatius a decision preliminara jos sosmetiment a avaloracion d’impacte ambientau laguens des procediments d’autorizacion ambientau d’activitats o de modificacion substanciau d’activitats.»

«d bis) Es relatius as procediments de modificacion dera autorizacion ambientau per modificacions non substanciaus damb efèctes sus eth miei ambient.»

«e) Es relatius as procediments de revision periodica dera autorizacion ambientau d’activitats e de revision prealabla a instància de part dera autorizacion ambientau d’activitats.»

2. Se modifique er article 12.13-3 deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«12.13-3. Exempcions e bonificacions

»1. Rèsten exempti dera taxa er Estat, era Generalitat e es ens locaus de Catalonha.

»2. S’establís ua bonificacion deth 50% sus es quòtes establides per article 12.13-5 entàs activitats que dispausen deth certificat de registre en sistèma de gestion e auditoria ambientaus dera Union Europèa (EMAS).

»3. S’establís ua bonificacion deth 60% sus es quòtes establides pes apartats 1, 2, 3 e 4 der article 12.13-5 en cas qu’era sollicitud correspongue a un projècte d’activitat en relacion damb eth quin s’aguesse declarat era caducitat d’un procediment prealable, d’acòrd damb er article 19 dera Lei 20/2009, deth 4 de deseme, de prevencion e contraròtle ambientau des activitats. Era aplicacion d’aguesta bonificacion requerís qu’era naua sollicitud sigue presentada peth madeish titular, entath madeish projècte d’activitat, e en termini de dus ans a compdar dera declaracion de caducitat.»

3. Se modifique er article 12.13-4 deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 12.13-4. Acreditament

»a) Enes supausats a qué hèn referéncia es letres a, b, b bis, c, d e e der article 12.13-1, en moment en quin se presente era sollicitud corresponenta.

»b) En supausat a qué hé referéncia era letra d bis der article 12.13-1, en moment en quin se comunique era modificacion non substanciau ara Administracion ambientau.»

4. S’ahigen dus apartats, eth 2 bis e eth 4 bis, ar article 12.13-5 deth capítol XIII deth títol XII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«2 bis. Pera prestacion deth servici a qué hè referéncia era letra b bis der article 12.13-1, se fixe ua quòta de 2.097,55 èuros.»

«4 bis. Pera prestacion deth servici a qué hè referéncia era letra d bis der article 12.13-1, se fixen es quòtes següentes:

»a) Entàs activitats que s’includissen en epigraf 11.1 der annèx I.1 dera Lei 20/2009: 496,92 èuros.

»b) Entàs activitats que s’includissen en rèste d’epígrafs der annèx I.1 e der annèx I.2 dera Lei 20/2009: 768,43 èuros.»

Subseccion trenta quatau. Taxa pes servicis d’abilitacion d’entitats collaboradores en matèria de miei ambient

Article 61. Modificacion deth capítol XIV deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol XIV deth títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol XIV. Taxa pes servicis d’abilitacion d’entitats collaboradores en matèria de miei ambient»

2. Se modifique er article 12.14-1 deth capítol XIV deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 12.14-1. Hèt imposable

»Constituís eth hèt imposable dera taxa era prestacion des servicis administratius següents:

»a) Es relatius ath procediment d’abilitacion e ara realizacion d’auditories de seguiment dera abilitacion des entitats collaboradores.

»b) Es relatius ath procediment de modificacion dera abilitacion e de renovament dera abilitacion des entitats collaboradores.

»c) Es relatius ara avaloracion des reclamacions fondamentades que se formulen contra es actuacions des entitats collaboradores.

»d) Es relatius ara supervision des entitats collaboradores e des actuacions hètes per aguestes.

»e) Es relatius ath procediment de lheuament d’ua suspension dera abilitacion.»

3. Se modifique er article 12.14-3 deth capítol XIV deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 12.14-3. Pagament dera taxa

»1. Era quòta en concèpte d’estudi documentat peth hèt imposable a, b e e der article 12.14-1 s’a de liquidar en moment de presentar era sollicitud corresponenta.

»2. Eth rèste des quòtes se liquiden un còp hètes es auditories o estudis documentaus corresponenti.»

4. Se modifique er article 12.14-4 deth capítol XIV deth títol XII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 12.14-4. Quòta

»Pera prestacion des servicis corresponenti as hèts imposables der article 12.14-1, se fixen es quòtes següentes:

»1. Hèt imposable der article 12.14-1.a, relatiu ath procediment d’abilitacion e realizacion d’auditories de seguiment dera abilitacion des entitats collaboradores dera Administracion.

»1.1 Quòta en concèpte d’estudi documentau, s’escatz: 540 èuros.

»1.2 Quòta en concèpte d’auditoria:

»a) Per jornada presenciau d’auditoria d’entitat e auditor: 1.209 èuros.

»b) Per jornada presenciau d’auditoria de camp e auditor: 921,15 èuros.

»2. Hèt imposable der article 12.14-1.b, relatiu ath procediment de modificacion dera abilitacion e de renovament dera abilitacion des entitats collaboradores.

»2.1 Quòta en concèpte d’estudi documentau, s’escatz: 270 èuros.

»2.2 Quòta en concèpte d’auditoria: era madeisha quòta en concèpte d’auditoria que peth hèt imposable der article 12.14-1.a.

»3. Hèt imposable der article 12.14-1.c, relatiu ara avaloracion des reclamacions fondamentades que se formulen contra es actuacions des entitats collaboradores.

»3.1. Quòta en concèpte d’investigacion documentau: 540 èuros.

»3.2. Quòta en concèpte des auditories derivades de cada reclamacion, s’escatz: era madeisha quòta en concèpte d’auditoria que peth hèt imposable der article 12.14-1.d.

»4. Hèt imposable der article 12.14.1.d, relatiu ara supervision des entitats collaboradores e des actuacions hètes per aguestes.

»4.1. Quòta en concèpte de supervision documentau d’ua actuacion: 360 èuros.

»4.2. Quòta en concèpte d’auditoria:

»a) Per jornada presenciau d’auditoria d’entitat e auditor: 921,15 èuros.

»b) Auditoria de camp: 600 èuros.

»4.3. Quòta per cada avaloracion addicionau des desviacions detectades ena auditoria, o ena supervision documentau, s’escatz: 540 èuros.

»5. Hèt imposable der article 12.14.1.e, relatiu ath procediment de lheuament dera suspension d’ua abilitacion.

»5.1. Quòta en concèpte d’estudi documentau: 540 èuros.

»5.2. Quòta en concèpte d’auditoria: era madeisha quòta en concèpte d’auditoria que peth hèt imposable der article 12.14-1.a.

»6. En cas qu’es auditories e supervisions compòrten despenes de desplaçament dehòra de Catalonha o pernoctacion, aguestes despenes van a cargue dera entitat qu’ac demane.»

Subseccion trenta cincau. Taxa peth servici de tramitacion des sollicituds de certificats de convalidacion d’inversions damb objectius de melhora ambientau as efèctes dera deduccion fiscau d’aguestes inversions

Article 62. Addicion d’un capítol XVII ath títol XII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XVII, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XVII. Taxa peth servici de tramitacion des sollicituds de certificats de convalidacion d’inversions damb objectius de melhora ambientau as efèctes dera deduccion fiscau d’aguestes inversions

»Article 12-17.1. Hèt imposable

»Constituís eth hèt imposable dera taxa eth servici de tramitacion des sollicituds deth certificat de convalidacion d’inversions damb objectius de melhora ambientau as efèctes dera deduccion fiscau d’aguestes inversions.

»Article 12-17.2. Subjècte passiu

»Son subjèctes passius d’aguesta taxa es persones fisiques o juridiques que solliciten eth certificat de convalidacion d’inversions.

»Article 12-17.3. Acreditament

»Era taxa s’acredite damb era prestacion deth servici e ei exigible per auança des deth moment que se formule era sollicitud.

»Article 12-17.4. Quòta

»Era quòta tà cada sollicitud de certificat de convalidacion d’inversions ei de 300 èuros. S’eth subjècte passiu ei ua microempresa o ua petita o mejana empresa, segontes era definicion que’n hè era Recomanacion 2003/361/CE dera Comission, deth 6 de mai, era quòta de sollicitud se redusís eth 50%.»

Subseccion trenta siesau. Taxa pes drets a examen d’aptitud coma persona damb formacion en manipulacion de carn de caça

Article 63. Addicion d’un capítol XVIII ath títol XII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XVIII, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XVIII. Taxa peth dret a examen d’aptitud coma persona damb formacion en manipulacion de carn de caça

»Article 12.18-1. Hèt imposable

»Constituís eth hèt imposable d’aguesta taxa eth dret a examen d’aptitud coma persona damb formacion en manipulacion de carn de caça.

»Article 12.18-2. Subjècte passiu

»Son subjèctes passius dera taxa es persones fisiques que solliciten eth dret a examen d’aptitud coma persona damb formacion en manipulacion de carn de caça.

»Article 12.18-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud deth dret a examen.

»Article 12.18-4. Quòta

»Era quòta dera taxa ei de 30 èuros peth dret a examen d’aptitud coma persona damb formacion en manipulacion de carn de caça.

»Article 12.18-5. Afectacion

»Era taxa a caractèr finalista, per’mor d’açò, d’acòrd damb aquerò qu’establís er article 1.1-3, es ingrèssi que’n deriven rèsten afectadi as partides corresponentes deth departament competent en matèria de miei naturau entath manteniment des despenes de foncionament entara formacion en manipulacion de carn de caça, despenes de materiau e deth personau docent e administratiu de besonh entà hèr toti es trabalhs restacadi.»

Subseccion trenta setau. Taxa pera expedicion de precintes de caça majora enes airaus privadi de caça e enes airaus locaus de caça

Article 64. Addicion d’un capítol XIX al títol XII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XIX, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XIX. Taxa pera expedicion de precintes de caça majora enes airaus privadi de caça e enes airaus locaus de caça

»Article 12.19-1. Hèt imposable

»Constituís eth hèt imposable dera taxa er autrejament deth precinte de caça majora enes airaus privadi e enes airaus locaus que, d’acòrd damb era legislacion, lo requerissen entà practicar era caça des espècies següentes:

»1.1. Craba sauvatja: mascle e femelha.

»1.2. Isard mascle e femelha.

»1.3. Cabiròu mascle.

»1.4. Cèrvi mascle.

»1.5. Potestativament, d’auti ongulats, o gènres, non includidi ena lista anteriora.

»Article 12.19-2. Subjècte passiu

»Son subjèctes passius dera taxa es persones, fisiques o juridiques, titulares des airaus privadi de caça o des airaus locaus de caça.

»Article 12.19-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud deth permís e deth precinte de caça majora enes airaus privadi de caça o enes airaus locaus de caça.

»Article 12.19-4. Quòta

»Era quòta per cada jòc de precintes ei de 2 èuros. Eth jòc de precintes cònste de dues parts damb era madeisha numeracion, ua entath còs e era auta entath cap dera peça abatuda.

»Article 12.19-5. Afectacion

»Era taxa a caractèr finalista, pr’amor d’açò, d’acòrd damb çò qu’establís er article 1.1-3, es ingrèssi que’n deriven rèsten afectadi tara conservacion d’aguest recors cinegetic enes partides corresponentes deth departament competent en matèria de miei naturau.»

Subseccion trenta ueitau. Taxa pera expedicion des anères oficiaus d’audèths fringillids qu’acompanhen as autorizacions de captura en viu d’audèths fringillids entara activitat tradicionau de concorsi de cant

Article 65. Addicion d’un capítol XX ath títol XII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XX, ath títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XX. Taxa pera expedicion des anères oficiaus d’audèths fringillids qu’acompanhen es autorizacions de captura en viu d’audèths fringillids entara activitat tradicionau de concorsi de cant.

»Article 12.20-1. Hèt imposable

»Constituís eth hèt imposable dera taxa era prestacion des servicis administratius inerents ara expedicion d’anères oficiaus que cau tara captura en viu d’audèths fringillids d’acòrd damb era legislacion vigenta.

»Article 12.20-2. Subjècte passiu

»Son subjèctes passius dera taxa es persones fisiques titulares des autorizacions de captura en viu d’audèths fringillids.

»Article 12.20-3. Acreditament

»Era taxa s’acredite damb era expedicion des anères.

»Article 12.20-4. Quòta

»Per cada anèra oficiau autorizada: 0,16 èuros.

»Article 12.20-5. Afectacion

»Era taxa a caractèr finalista, per’mor d’açò, d’acòrd damb aquerò qu’establís er article 1.1-3, es ingrèssi que’n deriven rèsten afectadi as partides corresponentes deth departament competent en matèria de miei naturau adreçades ara gestion sostenibla dera captura e possession d’audèths fringillids.»

Subseccion trenta nauau. Taxa peth servici d’inspeccion ambientau des establiments includidi en Plan d’inspeccion ambientau de Catalonha

Article 66. Addicion d’un capítol XXI ath títol XII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXI, al títol XII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXI. Taxa peth servici d’inspeccion ambientau des establiments includidi en Plan d’inspeccion ambientau de Catalonha

»Article 12.21-1. Hèt imposable

»Constituís eth hèt imposable dera taxa eth servici d’inspeccion ambientau des establiments includidi en Plan d’inspeccion ambientau de Catalonha, per’amor dera incidéncia ambientau des activitats qu’exercissen.

»Article 12.21-2. Subjècte passiu

»Son subjèctes passius dera taxa es persones fisiques o juridiques titulares des establiments includidi en Plan d’inspeccion ambientau de Catalonha.

»Article 12.21-3. Acreditament

»Era taxa s’acredite damb era prestacion deth servici d’inspeccion.

»Article 12.21-4. Quòta

»Pera prestacion deth servici corresponent ath hèt imposable der article 12.21-1, se fixen es quòtes següentes:

»a) Pera emission deth rapòrt d’inspeccion: 395,42 èuros.

»b) Pera visita as installacions, quan sigue de besonh entà eméter eth rapòrt d’inspeccion: 599,14 èuros.»

Subseccion quarantau. Taxa pera expedicion dera cedula d’abitabilitat

Article 67. Modificacion deth capítol I deth títol XIII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol I deth títol XIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol I. Taxa pera expedicion dera cedula d’abitabilitat

»Article 13.1-1. Hèt imposable

»Constituís eth hèt imposable dera taxa era prestacion des servicis administratius e era inspeccion tecnica deth procediment de sollicitud dera cedula d’abitabilitat.

»Article 13.1-2. Subjècte passiu

»Son subjèctes passius dera taxa es sollicitants dera cedula, ei a díder, es persones naturaus e juridiques publiques o privades, promotores, propietàries e cedentes en generau der abitatge, autant se se n’encueden eres madeishes coma se les liuren a d’autes persones per quinsevolhe títol. Ne rèsten exemptats es proprietaris sosmetudi a un procediment de dacion en pagament.

»Article 13.1-3. Acreditament

»Era taxa s’acredite en moment dera realizacion deth hèt imposable, mès ne pòt èster exigida era justificacion der ingrès en moment dera presentacion dera sollicitud.

»Article 13.1-4. Quòta

»Er impòrt dera quòta ei:

»1. Prumèra aucupacion:

»1.1. Per un abitatge: 39 èuros.

»1.2. Per cadun des abitatges, quan se tracte d’un immòble de 2 a 5 abitatges: 24 èuros.

»1.3. Per cadun des abitatges, quan se tracte d’un immòble de 6 abitatges o mès: 18 èuros.

»2. Dusau aucupacion: per cada abitatge: 18 èuros.

»Article 13.1-5. Bonificacion

»S’establís ua bonificacion deth 30% der impòrt dera taxa entàs sollicituds de cedula d’abitabilitat presentades e tramitades mejançant procediments telematics.

»Article 13.1-6. Afectacion

»Aguesta taxa a caractèr finalista, per açò es ingrèssi derivadi dera taxa rèsten afectadi ath finançament des actuacions protegides enes plans d’abitatge.»

Subseccion quaranta unau. Taxa pes sollicituds de desqualificacion volontària des abitatges de proteccion oficiau o damb proteccion oficiau

Article 68. Addicion d’un capítol IV ath títol XIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth IV, ath títol XIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol IV. Taxa pes sollicituds de desqualificacion volontària des abitatges de proteccion oficiau o damb proteccion oficiau

»Article 13.4-1. Hèt imposable

»Constituïssen eth hèt imposable dera taxa era prestacion des servicis administratius des sollicituds de desqualificacion volontària des abitatges de proteccion oficiau o damb proteccion oficiau, e er autrejament dera desqualificacion.

»Article 13.4-2. Subjècte passiu

»Son subjèctes passius dera taxa es persones sollicitantes dera desqualificacion volontària d’abitatges de proteccion oficiau o damb proteccion oficiau, e es persones que son beneficiàries der autrejament dera desqualificacion.

»Article 13.4-3. Acreditament

»Era taxa s’acredite en moment de presentacion dera sollicitud de desqualificacion volontària, e damb er autrejament dera desqualificacion, en cas que se resòlve era sollicitud d’acòrd damb es interèssi deth sollicitant.

»Article 13.4-4. Quòta

»Er impòrt dera quòta ei:

»a) Taxa pera sollicitud de desqualificacion volontària d’abitatge de proteccion oficiau o damb proteccion oficiau: 30 èuros/abitatge.

»b) Taxa per autrejament dera desqualificacion d’abitatge de proteccion oficiau o damb proteccion oficiau: 296 èuros/abitatge.

»Article 13.4-5. Afectacion

»Era taxa a caractèr finalista, per açò es ingrèssi derivadi dera taxa rèsten afectadi ath finançament des actuacions protegides enes plans d’abitatge.»

Subseccion quaranta dusau. Taxa pera prestacion de servicis en matèria de metrologia, autorizacions d’installacions, inscripcions registraus, contraròtle d’aparelhs e veïculs, ordenacion minèra e certificacions tecniques e informes

Article 69. Modificacion deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol I. Taxa pera prestacion de servicis en matèria de metrologia, autorizacions d’installacions, inscripcions registraus, contraròtle d’aparelhs e veïculs, ordenacion minèra e certificacions tecniques e informes»

2. Se modifique er apartat 1 der article 14.1-4 deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«1. Metrologia

»1.1. Aprobacion CE de modèl, certificat d’ensaig metrologic, autorizacion d’usatge metrologic, e es modificacions e renovaments corresponenti: era quòta ei de 650 èuros per modèl o familha de tipes.

»1.2. Autorizacion de laboratòris de verificacion metrologica e es modificacions e renovaments corresponenti: era quòta ei de 650 èuros.

»1.3. Nomentament de caps de laboratòris de verificacion metrologica e es modificacions e renovaments corresponenti: era quòta ei de 100 èuros.

»1.4. Autorizacion de laboratòris de contrastacion de metaus preciosi, e es modificacions e renovaments corresponenti: era quòta ei de 650 èuros.

»1.5. Designacion d’organismes notificats, organismes de contraròtle metrologic e organismes autorizadi de verificacion metrologica e es modificacions e renovaments corresponenti:

»1.5.1. Designacion d’organismes notificats, organismes de contraròtle metrologic e organismes autorizadi de verificacion metrologica: era quòta ei de 1.650 èuros.

»1.5.2. Modificacions e renovaments de designacions d’organismes notificats, organismes de contraròtle metrologic o organismes autorizadi de verificacion metrologica: era quòta ei de 938 èuros.

»1.5.3. Designacion, modificacions e renovaments per familha d’estruments de mesura: era quòta ei de 450 èuros.

»1.6. Inscripcion en Registre de contraròtle metrologic de fabricants, importadors, comercializadors, arrendadors e reparadors d’estruments e sistèmes de contraròtle metrologic e es modificacions e renovaments corresponenti: era quòta ei de 100 èuros.

»1.7. Verificacion primitiva, verificacion CE, verificacion en origina, verificacion periodica e verificacion dempús d’apraiament o modificacion:

»1.7.1 Hèta pera Administracion: era quòta d’emission dera etiqueta o deth certificat de verificacion ei de 8,15 èuros.

»1.7.2 Hèta per un laboratòri autorizat o abilitat o un organisme autorizat de verificacion metrologica: era quòta de tramitacion ei de 2 èuros per estrument de mesura.

»1.8. Verificacions per motius de reclamacion:

»1.8.1. Comptadors d’aigua de capacitat egau o inferiora a 20 m3/h: 19,55 èuros.

»1.8.2. Comptadors d’aigua de capacitat superiora a 20 m3/h: 145,85 èuros.

»1.8.3. Comptadors de gas de capacitat egau o inferiora a 20 m3/h: 34,95 èuros.

»1.8.4. Comptadors de gas de capacitat superiora a 20 m3/h: 470,40 èuros.

»1.8.5. Comptadors electrics monofasics: 42,15 èuros.

»1.8.6. Comptadors electrics trifasics: 231,10 èuros.»

3. Se modifique eth títol der apartat 2 der article 14.1-4 deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«2. Resolucion d’expedients d’autorizacion d’activitats industriaus e installacions subjèctes a reglaments de seguretat industriau e normalizacion, e comprobacion d’activitats e installacions que non requerissen autorizacion prealabla o qu’er autrejament non correspon ara Generalitat.»

4. Se derògue er apartat 2.1 der article 14.1-4 deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha.

5. Se derògue er apartat 3 der article 14.1-4 deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha.

6. Se modifique er apartat 5.1 der article 14.1-4 deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«5.1. Autorizacions e pròves de seguretat equivalenta.

»5.1.1. Autorizacions d’exempcion de nòrma: era quòta ei de 142 èuros.

»5.1.2. Autorizacions de pròves de seguretat equivalenta: era quòta ei de 75 èuros.»

Subseccion quaranta tresau. Taxa pera autorizacion de catalogacion coma veïcul istoric o pera autorizacion de reencunhacion deth numèro d'identificacion de veïcul

Article 70. Addicion d’un capítol IX ath títol XIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth IX, ath títol XIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol IX. Taxa pera autorizacion de catalogacion coma veïcul istòric o pera autorizacion de reencunhacion deth numèro d'identificacion de veïcul

»Article 14.9-1. Hèt imposable

»Eth hèt imposable d’aguesta taxa ei era activitat administrativa que genère era tramitacion der expedient d’autorizacion de catalogacion coma veïcul istoric o dera autorizacion de reencunhacion deth numèro d'identificacion de veïcul.

»Article 14.9-2. Subjècte passiu

»Es subjèctes passius dera taxa son es titulars des veïculs que solliciten es autorizacions. En cas deth tramit de reencunhacion deth numèro d'identificacion de veïcul ei subjècte passiu remplaçant eth titular dera estacion d’inspeccion tecnica de veïculs que la hèsque, que a de hèr a repercutir er impòrt dera taxa a qui la sollicite.

»Article 14.9-3. Acreditament

»Era taxa s’acredite mejançant era autorizacion dera catalogacion coma veïcul istoric o era autorizacion de reencunhacion deth numèro d'identificacion de veïcul. Era taxa a d’èster pagada en  moment de sollicitar era autorizacion. En cas deth tramit de reencunhacion deth numèro d'identificacion de veïcul, correspon ath titular dera estacion d’inspeccion tecnica de veïculs que la hèsque, crubar aguesta taxa en moment que recebe era peticion e ingressar-la ar organ competent dera Generalitat. 

»Article 14.9-4. Quòta

»Era quòta d’aguesta taxa, que s’a de liquidar entà cadun des expedients d’autorizacion, ei era següenta:

»a) Autorizacion de catalogacion coma veïcul istoric: 112 èuros.

»b) Autorizacion de reencunhacion deth numèro d'identificacion de veïcul: 31 èuros.

»Aguesti impòrts pòden èster revisadi annaument, d’acòrd damb es critèris establidi pera Lei de pressupòsti.»

Subseccion quaranta quatau. Taxa pera tramitacion e comprobacion dera declaracion d’inici d’activitat de gestor de cargues deth sistèma

Article 71. Addicion d’un capítol X ath títol XIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth X, ath títol XIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol X. Taxa pera tramitacion e comprobacion dera declaracion d’inici d’activitat de gestor de cargues deth sistèma

»Article 14.-10-1. Hèt imposable

»Constituís eth hèt imposable dera taxa era activitat administrativa que genère era tramitacion der expedient relatiu ar inici e contraròtle d’activitat des gestors de cargues deth sistèma qu’an comunicat ara administracion competenta er inici dera sua activitat.

»Article 14.10-2. Subjècte passiu

»Es subjèctes passius d’aguesta taxa son es empreses gestores de cargues deth sistèma que revenen energia electrica entara recarga de veïculs electrics e qu’opèren en Catalonha damb punts de recarga.

»Article 14.10-3. Acreditament

»Era taxa s’acredite en moment dera realizacion deth hèt imposable, mès pòt èster exigida en moment dera presentacion dera sollicitud.

»Article 14.10-4. Quòta

»Era quòta dera taxa ei era següenta:

»a) Tramitacion e comprobacion dera declaracion d’inici d’activitat coma gestor de cargues deth sistèma en encastre de Catalonha: 325,02 èuros.

»b) Modificacions de dades dera declaracion iniciau: 33,50 èuros. S’exceptuen es modificacions que sonque compòrten dar d’alta naui punts de recarga.

»c) Alta de punts de recarga d’empreses gestores de cargues deth sistèma: 33,50 èuros.»

Subseccion quaranta cincau. Taxa pera analisi, er estudi e era comprobacion dera solucion tecnica e economica de naui forniments electrics

Article 72. Addicion d’un capítol XI ath títol XIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, er XI, ath títol XIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XI. Taxa pera analisi, er estudi e era comprobacion dera solucion tecnica e economica de naui forniments electrics

»Article 14.11-1. Hèt imposable

»Constituís eth hèt imposable dera taxa era activitat administrativa que genère era tramitacion des expedients que requerissen ua analisi e comprobacion des solucions tecniques adoptades per naui forniments d’energia electrica, relatives ara eleccion dera tension de forniment, eth punt de liurament e connexion e es còsti associadi.

»Article 14.11-2. Subjècte passiu

»Es subjèctes passius dera taxa son es persones fisiques o juridiques que solliciten qu’era Administracion determine es caracteristiques deth forniment e era solucion tecnica e economica que compòrte un menor còst e garantís un desvolopament racionau e optim deth hilat electric e era qualitat deth forniment.

»Article 14.11-3. Acreditament

»Era taxa s’acredite en moment dera realizacion deth hèt imposable, mès pòt èster exigida en moment dera presentacion dera sollicitud.

»Article 14.11-4. Quòta

»Era quòta dera taxa, que s’a de liquidar entà cadun des expedients, ei era següenta:

»a) Tà installacions de poténcies inferiores a 50 kW: exempt.

»b) Tà installacions de poténcies entre 50kW e enquia 100kW: 357,48 èuros.

»c) Tà installacions de poténcies superiores a 100kW e inferiores a 250 kW: 406,94 èuros.

»d) Tà installacions de poténcies egaus o superiores a 250 kW: 649,12 èuros.»

Subseccion quaranta siesau. Taxa pera revision, eth contraròtle e era inspeccion de certificats d’eficiéncia energetica d’edificis

Article 73. Addicion d’un capítol XII ath títol XIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XII, ath títol XIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XII. Taxa pera revision, eth contraròtle e era inspeccion de certificats d’eficiéncia energética d’edificis

»Article 14.12-1. Hèt imposable

»Constituís eth hèt imposable dera taxa era revision, eth contraròtle e era inspeccion des certificats d’eficiéncia energetica d’edificis de Catalonha inscrits en Registre de certificats d’eficiéncia energetica.

»Article 14.12-2. Subjècte passiu

»Son subjèctes passius dera taxa es promotors d’edificis de naua construccion o granes reabilitacions e es propietaris, en cas d’edificis existenti que s’agen de certificar segontes era normativa vigenta.

»Article 14.12-3. Acreditament

»Era taxa s’acredite en moment dera realizacion deth hèt imposable e pòt èster exigida, per auança, en moment dera presentacion deth certificat d’eficiéncia energética der edifici dauant der organ competent dera Administracion tà qué la inscrigue en Registre de certificats d’eficiéncia energetica.

»Article 14.12-4. Quòta

»Era quòta que s’a de liquidar entà cadun des expedients ei era següenta:

»1. Certificacion d’edificis naui o granes reabilitacions en fasa d’edifici acabat:

»1.1. Abitatge unifamiliar o pis: 20 èuros.

»1.2. Blòc d’abitatges: era taxa ei proporcionau ath nombre d’abitatges deth blòc segontes aguesta relacion:

T = 9,69*H + 15,62, a on T ei era taxa e H eth nombre d’abitatges deth blòc.

»1.3. D’auti usatges: 20 èuros + 0,2 èuros/m2
»Era taxa non serà, en cap de cas, superiora a 500 èuros.

»2. Certificacion d’edificis existenti:

»2.1. Abitatge unifamiliar o pis: 11 èuros.

»2.2. Blòc d’abitatges: era taxa ei proporcionau ath nombre d’abitatges deth blòc segontes aguesta relacion:

T = 4,90*H + 5,20 a on T ei era taxa e H eth nombre d’abitatges deth blòc.

»2.3. D’auti usatges: 10 èuros + 0,1 èuros/m2
Era taxa non serà, en cap de cas, superiora a 250 èuros.

»Article 14.12-5. Afectacion

»Es quantitats percebudes procedentes dera taxa s’afècten ath foment dera eficiéncia energetica e utilizacion racionau dera energia e ath rèste de foncions regulades per article 4.1 dera Lei 9/1991, deth 3 de mai, der Institut Catalan d’Energia.»

Subseccion quaranta setau. Taxa pera garda de veïculs deth Patronat dera Montanha de Montserrat

Article 74. Modificacion deth títol XVI deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 16.1-4 deth capítol I deth títol XVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 16.1-4. Quòta

»Er impòrt dera quòta ei:

»De dia (des 6 h as 22 h):

»1. Temps maxim (1/2 hora):

»Torismes: 0 èuros.

»Mòtos: 0 èuros.

»Autocars: 20 èuros.

»2. Temps màxim (tot eth dia):

»Torismes: 6 èuros.

»Mòtos: 3 èuros.

»Autocars: 50 èuros.

»3. Temps maxim (3 dies):

»Torismes: 10 èuros.

»Mòtos: 7 èuros.

»Autocars: 57 èuros.

»4. Temps maxim (7 dies):

»Torismes: 11 èuros.

»Mòtos: 9 èuros.

»Autocars: 67 èuros.

»5. Temps maxim (15 dies):

»Torismes: 12 èuros.

»Mòtos: 11 èuros.

»Autocars: 77 èuros.

»6. Temps maxim (30 dies):

»Torismes: 17 èuros.

»Mòtos: 14 èuros.

»Autocars: 82 èuros.

»7. Temps maxim (60 dies):

»Torismes: 20 èuros.

»Mòtos: 17 èuros.

»Autocars: 87 èuros.»

2. Se modifique er article 16.1-5 deth capítol I deth títol XVI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 16.1-5. Exempcions e bonificacions

»1. Rèste exempta era prumèra mieja ora de parcatge entà quinsevolhe tipe de veïcul, excèpte autocars.

»2. S’establissen es següentes bonificacions ena quòta determinada per article 16.1-4:

»a) Gaudissen d’ua bonificacion de 2 èuros per veïcul es persones que participen en activitats o eveniments autorizadi peth Patronat, promoigudi per persones fisiques o juridiques legaument constituïdes, que transcorren laguens dera zòna urbana dera montanha de Montserrat e que son de tipe o contengut culturau, esportiu, religiós o sociau.

»b) Es persones que sojornen en espaci urban, enes refugis dera montanha, e tanben es qu’utilizen es servicis de funicular, de restauracion e d’oteleria en espaci urban dera montanha de Montserrat, gaudissen d’ua bonificacion unica de 2 èuros per veïcul. Aguesta bonificacion non ei acumulabla ara qu’establís era letra a.

»c) Es autocars qu’utilizen es servicis de visites culturaus, restauracion e oteleria laguens der espaci deth monastèri de Montserrat gaudissen d’ua bonificacion de 10 èuros per veïcul e servici, damb ua bonificacion maxima de 20 èuros. Aguesta bonificacion non ei acumulabla a d’autes.

»d) Gaudissen d’ua bonificacion de 60 minutes per veïcul (coche o mòto) es persones que s’acrediten coma «Amics de Montserrat». Aguesta bonificacion non ei acumulabla a d’autes.»

Subseccion quaranta ueitau. Taxa per pesca maritima

Article 75. Modificacion deth capítol I deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique er article 17.1-3 deth capítol I deth títol XVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 17.1-3. Bonificacions

»S’establís ua bonificacion deth 50% dera quòta establida en punt 3 der article 17.1-5 pera autorizacion de concorsi de pesca maritima recreativa en quini eth 50% des participants o mès siguen majors de 65 ans.»

Subseccion quaranta nauau. Taxa peth permís de pesca

Article 76. Modificacion deth capítol II deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique eth punt 2 der article 17.2-5 deth capítol II deth títol XVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«2. Es zònes de pesca contrarotlada que limiten damb era comunautat autonòma d’Aragon an ua quòta diferenciada, fixada per andues comunautats e que non ei objècte d’actualizacion mejançant er indèx de prètzi ath consum. Es quòtes son es següentes:

»2.1. Zònes de pesca contrarotlada damb mòrt de Baserca damb mòrt (NR-03A), Aneto-Senet damb mòrt (NR-04A), Lavaix (NR-05A), Escales (NR-06) e Montanyana damb mòrt (NR-08A):

»Tarifa generau: 12 èuros.

»Membres federadi: 8 èuros.

»Membres dera societat de pescadors que collabòre ena gestion dera zòna: 4 èuros.

»2.2. Zònes de pesca contrarotlada de Baserca sense mòrt-riu (NR-02), restanca de Baserca sense mòrt (NR-03B), Montanyana 2 (NR-07), Montanyana sense mòrt (NR-08B), Aneto-Senet sense mòrt (NR-04B) e Lavaix sense mòrt (NR-05B):

»Tarifa generau: 5 èuros.

»Membres federats: 3 èuros.

»Membres dera societat de pescadors que collabòre ena gestion dera zòna: 2 èuros.

»2.3. Zòna de pesca contrarotlada dera restanca de Riba-roja e Flix (EB-01):

»Permisi diaris:

»Tarifa generau: 5 èuros.

»Membres federats: 3 èuros.

»Membres dera societat de pescadors que collabòre ena gestion dera zòna: 3 èuros.

»Permís setmanau:

»Tarifa generau: 20 èuros.

»Membres federats: 7 èuros.

»Membres dera societat de pescadors que gestione era zòna: 7 èuros.

»Permís annau:

»Membres dera societat de pescadors que collabòre ena gestion dera zòna: 21 èuros.

»Membres dera societat de pescadors que collabòre ena gestion dera zòna e riberencs: 8 èuros.»

Subseccion cinquantau. Taxa pera licéncia de pesca recreativa e professionau

Article 77. Modificacion deth capítol III deth títol XVII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 17.3-1 deth capítol III deth títol XVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 17.3-1. Hèt imposable

»Constituís eth hèt imposable dera taxa era prestacion des servicis inerents ara expedicion des licéncies que, d’acòrd damb era legislacion vigenta, son de besonh entà practicar era pesca recreativa o professionau, e tanben era expedicion e eth renovament des targetes acreditatives des licéncies quan calgue, d’acòrd damb era normativa especifica.»

2. S’ahig un apartat, eth 3, a article 17.3-5 deth capítol III deth títol XVII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«3. Expedicion e renovament dera targeta acreditativa dera licéncia: 8,90 èuros.»

Subseccion cinquanta unau. Taxa per hèr competicions esportives

Article 78. Modificacion deth capítol IV deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol XVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol IV. Taxa per hèr competicions esportives

»Article 17.4-1. Hèt imposable

»Constituís eth hèt imposable dera taxa era prestacion des servicis inerents ara autorizacion per part deth departament competent en matèria de pesca non professionau en aigües continentaus entà hèr competicions esportives de pesca enes zònes de pesca contrarotlada.

»Article 17.4-2. Subjècte passiu

»Ei subjècte passiu dera taxa era Federacion Catalana de Pesca Esportiva e Casting o era societat de pescadors o entitat qu’organize era competicion esportiva.

»Article 17.4-3. Exempcions

»1. Son exemptes deth pagament dera taxa es competicions esportives de caractèr internacionau, estatau e autonomic ena modalitat de pesca sense mòrt.

»2. Son exemptes de pagament dera taxa es competicions esportives en quines es participants son menors d’edat.

»3. Son exemptes deth pagament dera taxa es competicions de pesca organizades per ajuntaments damb motiu dera celebracion dera hèsta major, un maxim de dus viatges ar an.

»Article 17.4-4. Acreditament

»Era taxa s’acredite en moment dera prestacion deth servici mès pòt èster exigida en moment dera presentacion dera sollicitud.

»Article 17.4-5. Quòta

»1. Er impòrt dera taxa se definís peth nombre de participants e eth tipe de zòna de pesca contrarotlada en quina se hè. Es quòtes que s’an d’aplicar son es següentes:

»– Zònes de pesca contrarotlada intensiva sense mòrt: ≤20 participants: 63 èuros; >20 participants: 130 èuros.

»– Zònes de pesca contrarotlada de salmonids sense mòrt: ≤20 participants: 42 èuros; >20 participants: 87 èuros.

»– Zònes de pesca contrarotlada de ciprinids: ≤20 participants: 42 èuros; >20 participants: 87 èuros.

»2. Es dètz prumères competicions organizades per cada societat de pescadors computen coma ua soleta competicion perque se considèren fases classificatòries dera competicion. En cas que se requerisquen mès fases classificatòries, se haràn moduls de cinc en cinc, en quini calerà abonar era quòta dera prumèra competicion.»

Subseccion cinquanta dusau. Taxa peth permís d’extraccion de flòra e fauna marines damb finalitats de recèrca, educatives e d’aquariofilia ornamentau, o per d’autes arrasons d’interès generau que la justifiquen

Article 79. Addicion d’un capítol V al títol XVII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth V, ath títol XVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol V. Taxa peth permís d’extraccion de flòra e fauna marines damb finalitats de recèrca, educatives e d’aquariofilia ornamentau, o per d’autes arrasons d’interès generau que la justifiquin

»Article 17.5-1. Hèt imposable

»Constituís eth hèt imposable dera taxa era prestacion deth servici inerent ar autrejament dera autorizacion entara extraccion de flòra e fauna marines damb finalitats de recèrca, educatives e d’aquariofilia ornamentau, o per d’autes arrasons d’interès generau que la justifiquen.

»Article 17.5-2. Subjècte passiu

»Son subjèctes passius dera taxa es persones fisiques o juridiques que solliciten era autorizacion corresponenta.

»Article 17.5-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 17.5-4. Quòta

»Quòta dera taxa pera extraccion de flòra e fauna marines damb finalitats de recèrca, educatives e d’aquariofilia ornamentau, o per d’autes arrasons d’interès generau que la justifiquen: 28,65 èuros.»

Subseccion cinquanta tresau. Taxa pes drets d’inscripcion as pròves entara obtencion des certificats de coneishements de catalan que convòque era Direccion Generau de politica Lingüistica

Article 80. Modificacion deth capítol I deth títol XVIII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 18.1-5 deth capítol I deth títol XVIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 18.1-5. Quòta

»Er impòrt dera quòta ei eth següent:

»a) Pròves entara obtencion des certificats de nivèu basic, elementau e intermiei de catalan: 21,00 èuros.

»b) Pròves entara obtencion des certificats de nivèu de suficiéncia e superior de catalan: 50,49 èuros.»

2. S’ahig un article, eth 18.1-6, ath capítol I deth títol XVIII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Article 18.1-6. Afectacion

»Era taxa a caractèr finalista, per’mor d’açò es ingrèssi que’n deriven rèsten afectadi ath finançament des actuacions deth departament competent en matèria de promocion e foment dera lengua catalana.»

Subseccion cinquanta quatau. Taxa pera tramitacion deth nomentament coma professionau dera traduccion o interpretacion jurada deth catalan a ua auta lengua e vicevèrsa e era inscripcion en Registre de traductors e interprèts jurats

Article 81. Addicion d’un capítol III ath títol XVIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth III, ath títol XVIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol III. Taxa pera tramitacion deth nomentament coma professionau dera traduccion o interpretacion jurada deth catalan a ua auta lengua e vicevèrsa e era inscripcion en Registre de traductors e interprèts jurats.

»Article 18.3-1. Hèt imposable

»Constituís eth hèt imposable dera taxa era tramitacion deth nomentament coma professionau dera traduccion o interpretacion jurada deth catalan a ua auta lengua e vicevèrsa e, s’ei eth cas, era inscripcion en Registre de traductors e interprèts jurats, que non siguen conseqüéncia de passar es pròves de traduccion e interpretacion jurades dera Direccion Generau de Politica Lingüistica.

»Article 18.3-2. Subjècte passiu

»Son subjèctes passius dera taxa es persones fisiques que solliciten eth nomentament coma professionau dera traduccion o interpretacion jurades.

»Article 18.3-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 18.3-4. Quòta

»Era quòta dera taxa ei de 36 èuros.

»Article 18.3.5. Afectacion

»Era taxa a caractèr finalista, per’mor d’açò es ingrèssi que’n deriven rèsten afectadi ath finançament des actuacions deth departament competent en matèria de promocion e foment dera lengua catalana.»

Subseccion cinquanta cincau. Taxa pes drets d’expedicion, remplaçament, modificacion o duplicacion deth carnet acreditatiu dera abilitacion entara traduccion o interpretacion jurades

Article 82. Addicion d’un capítol IV ath títol XVIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth IV, ath títol XVIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol IV. Taxa pes drets d’expedicion, remplaçament, modificacion o duplicacion deth carnet acreditatiu dera abilitacion entara traduccion o interpretacion jurades

»Article 18.4-1. Hèt imposable

»Constituís eth hèt imposable dera taxa era expedicion, remplaçament, modificacion o duplicacion deth carnet acreditatiu dera abilitacion entara traduccion o interpretacion jurades.

»Article 18.4-2. Subjècte passiu

»Son subjèctes passius dera taxa es persones fisiques que solliciten era expedicion, eth remplaçament, era modificacion o era duplicacion deth carnet acreditatiu dera abilitacion entara traduccion o interpretacion jurades.

»Article 18.4-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 18.4-4. Quòta

»Era quòta dera taxa ei de 6 èuros.

»Article 18.4-5. Afectacion

»Era taxa a caractèr finalista, per’mor d’açò es ingrèssi que’n deriven rèsten afectadi ath finançament des actuacions deth departament competent en matèria de promocion e foment dera lengua catalana.»

Subseccion cinquanta siesau. Taxa pera publicacion d’anoncis en Diari Oficial de la Generalitat de Catalunya

Article 83. Modificacion deth títol XIX deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 1 der article 19.1-4 deth capítol I deth títol XIX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«1. Era quòta dera taxa pera publicacion d’anoncis en Diari Oficial de la Generalitat de Catalunya non sosmetudi a exempcion pera normativa vigenta s’establís en ua quantitat fixa de 200 èuros per anonci, e, en cas d’anoncis damb termini d’urgéncia, s’establís ua quantitat fixa de 300 èuros. En aguesti impòrts s’includís era publicacion dera edicion en lengua catalana e dera edicion en lengua castelhana.»

Subseccion cinquanta setau. Taxes dera Agéncia de Residus de Catalonha

Article 84. Modificacion deth títol XX deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol I deth títol XX deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol I. Taxes dera Agéncia de Residus de Catalonha

»Article 20.1-1. Hèt imposable

»Constituïssen hèts imposables es següents servicis dera Agéncia de Residus de Catalonha:

»1. Es foncions d’inspeccion des irregularitats detectades en marc dera tramitacion d’un procediment administratiu enes activitats o es installacions autorizades de gestion de residus.

»2. Era tramitacion d’expedients d’inscripcion e era anotacion de modificacions en Registre de productors de residus industriaus.

»3. Era supervision des documents de contraròtle e seguiment següents:

»3.1. Ficha d’acceptacion de residus.

»3.2. Huelha de seguiment.

»3.3. Huelha de seguiment itinerant.

»3.4. Huelha d’importacion e d’expedicion de transpòrts transfronterèrs de residus.

»3.5. Justificant de recepcion de residus.

»4. Era tramitacion d’expedients entara declaracion dera gestion coma sosproducte des residus.

»Article 20.1-2. Subjècte passiu

»Son subjèctes passius dera taxa:

»1. En supausat 1 der article 20.1-1, era persona fisica o juridica qu’exercís era activitat o explòte era installacion autorizada de gestion de residus.

»2. En supausat 2 der article 20.1-1, era persona fisica o juridica productora de residus.

»3. En supausat 3 der article 20.1-1, era persona fisica o juridica que sollicite era prestacion deth servici.

»4. En supausat 4 der article 20.1-1, era persona fisica o juridica productora o possessora des residus

»Article 20.1-3. Acreditament

»1. Era taxa s’acredite mejançant era realizacion deth hèt imposable, mès era justificacion der ingrès pòt èster exigida per auança en moment dera presentacion dera sollicitud.

»2. Es hèts imposables descrits pes punts 2 e 4 der article 20.1-1 s’acrediten e son exigibles en moment dera presentacion dera sollicitud qu’inície era actuacion administrativa; eth hèt imposable deth punt 3 s’acredite e ei exigible en moment deth liurament deth document imprés.

»Article 20.1-4. Quòta

»Era quòta tà cada hèt imposable establit per article 20.1-1 ei era següenta:

»1. Hèt imposable 1: 209,70 èuros.

»2. Hèt imposable 2: 35,90 èuros.

»3. Hèt imposable 3:

»3.1. Per ficha d’acceptacion de residus: 53,15 èuros.

»3.2. Per huelha de seguiment: 3,35 èuros.

»3.3. Per huelha de seguiment itineranta: 3,35 èuros.

»3.4. Per huelha d’importacion d’expedicion de transpòrts transfronterèrs de residus: 96,05 èuros.

»3.5. Per justificant de recepcion de residus: 1,10 èuros per huelha unitària.

»4. Hèt imposable 4: 96,05 èuros.»

Subseccion cinquanta ueitau. Taxa pes servicis administratius d’acreditacion de centres sanitaris, de centres d’atencion sociosanitària, de centres d’atencion ara salut mentau e as addiccions en regim d’internament e ambulatòri, d’equips d’atencion primària e pes servicis d’autorizacion d’entitats avaloradores e des actes que’n deriven

Article 85. Modificacion deth capítol V deth títol XXI deth tèxte rehonut dera Lei de taxes e prètzi publics dera Generalitat de Catalonha

1. Se modifique era rubrica que titole eth capítol V deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol V. Taxa pes servicis administratius d’acreditacion de centres sanitaris, de centres d’atencion sociosanitària, de centres d’atencion ara salut mentau e as addiccions en regim d’internament e ambulatòri, d’equips d’atencion primària e pes servicis d’autorizacion d’entitats avaloradores e des actes que’n deriven»

2. Se modifique er article 21.5-1 deth capítol V deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 21.5-1. Hèt imposable

»Constituís eth hèt imposable dera taxa era prestacion peth Departament de Salut des servicis e es actuacions inerentes ara acreditacion de centres sanitaris, de centres d’atencion sociosanitària, de centres d’atencion ara salut mentau e as addiccions en regim d’internament e ambulatòri, d’equips d’atencion primària e pes servicis d’autorizacion d’entitats avaloradores e des actes que’n deriven.»

3. Se modifique er article 21.5-4 deth capítol V deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 21.5-4. Quòta

»1. Er impòrt dera quòta pes servicis e es actuacions inerentes ara acreditacion d’un centre d’atencion espitalària aguda ei eth següent:

»a) Pera acreditacion: 774,50 èuros.

»b) Peth renovament: 444,35 èuros.

»2. Er impòrt dera quòta pes servicis e es actuacions inerentes ara acreditacion d’un centre d’atencion sociosanitària ei eth següent:

»2.1. Damb regim d’internament:

»a) Pera acreditacion: 1.000 èuros.

»b) Peth renovament: 857 èuros.

»2.2. Sense internament:

»a) Pera acreditacion: 667 èuros.

»b) Peth renovament: 578 èuros.

»3. Er impòrt dera quòta pes servicis e es actuacions inerentes ara acreditacion d’un centre d’atencion ara salut mental e as addiccions ei eth següent:

»3. 1. Damb regim d’internament:

»a) Pera acreditacion: 1.150 èuros.

»b) Peth renovament: 917 èuros.

»3.2. Sense internament:

»a) Pera acreditacion: 667 èuros.

»b) Peth renovament: 578 èuros.

»4. Er impòrt dera quòta pes servicis e es actuacions inerentes ara acreditacion d’un equip d’atencion primària ei eth següent:

»a) Pera acreditacion: 546 èuros.

»b) Peth renovament dera acreditacion: 456 èuros.

»5. Er impòrt dera quòta pes servicis e es actuacions inerentes ara autorizacion coma entitat avaloradora ei eth següent:

»a) Pes servicis e es actuacions inerentes ara autorizacion coma entitat avaloradora: 5.742,90 èuros.

»b) Pes servicis e es actuacions inerentes as auditories:

»– Per auditories de seguiment entath manteniment dera autorizacion: 2.377,05 èuros.

»– Per auditories extraordinàries de camp: 2.377,05 èuros.

»c) Peth renovament dera autorizacion dera entitat avaloradora: 439,95 èuros.

»d) Per un cors de formacion entath personau tecnic avalorador des entitats avaloradores, damb dret d’assisténcia d’enquia tres tecnicians, nombre a compdar deth quin s’a d’abonar era taxa per cada grop de tres o per cada fraccion:

»– Pera formacion iniciau: 806,50 èuros.

»– Pera formacion continuada: 806,50 èuros.»

Subseccion cinquanta nauau. Taxa per activitats de contraròtle e inspeccion sanitària en auciders, sales de despeçament e establiments de transformacion dera caça e d’auti establiments alimentaris

Article 86. Modificacion deth capítol VII deth títol XXI deth tèxte rehonut dera Lei de taxes e prètzi publics dera Generalitat de Catalonha

1. Se modifique er apartat 3 der article 21.7-4 deth capítol VII deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«3. Entàs contraròtles des sales de despeçament, era quòta se determine en foncion deth nombre de visites de contraròtle oficiau que hèsquen es agents dera autoritat sanitària ar establiment.

»Per visita ordinària de contraròtle oficiau hèta ena arrason industriau der establiment: 51,80 èuros.»

2. Se modifique era letra b der article 21.7-5 deth capítol VII deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigida dera manèra següenta: 

«b) Quòtes de manipulacion de caça:

»Eth subjècte passiu se pòt aplicar, quan correspongue, era deduccion per sistèmes d’autocontraròtle avaloradi. Aguesta deduccion se pòt aplicar quan er establiment dispause d’un sistèma d’autocontraròtle basat ena analisi de perilhs e punts de contraròtle critics (APPCC), ei avalorat oficiaument pera autoritat competenta e aguesta da un resultat favorable.

»S’establís coma impòrt dera deduccion era aplicacion deth percentatge deth 20% sus era quòta nomentada.»

Subseccion seishantau. Taxa pera inspeccion e eth contraròtle dera indústria farmaceutica

Article 87. Modificacion deth capítol XII deth títol XXI deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 21.12-1 deth capítol XII deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 21.12-1. Hèt imposable

»Constituís eth hèt imposable dera taxa era realizacion peth Departament de Salut des activitats següentes:

»a) Era verificacion deth compliment des nòrmes de fabricacion corrècta de medicaments, mejançant inspeccions e actuacions inerentes ad aguestes inspeccions, ja sigue a sollicitud de part o a instàncies deth Departament de Salut.

»b) Servicis e actuacions inerentes ara presa de mòstres reglamentàries de medicaments o de matèries prumères, o de totes dues, de productes intermieis o materiau de condicionament emplegadi ena fabricacion de medicaments e, s’escatz, eth hèt de trameter-les a un laboratòri oficiau d’analisi.

»c) Servicis e actuacions inerentes ara emission d’un certificat de compliment des nòrmes de fabricacion corrècta de medicaments.»

2. Se modifique er article 21.12-2 deth capítol XII deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 21.12-2. Subjècte passiu

»Son subjèctes passius dera taxa es laboratòris farmaceutics installadi en Catalonha que, damb era autorizacion per auança dera Agéncia Espanhòla de Medicaments e Productes Sanitaris, d’acòrd damb çò qu’establís era Lei 29/2006, deth 26 de junhsèga, de garanties e usatge racionau des medicaments e producte sanitaris, fabriquen, impòrten, expòrten o comercializen medicaments o ne son titulars, o ben que participen en bèra ua des sues fases de fabricacion, com ara er envasament, eth condicionament e era presentacion tara venda.»

3. Se modifique er article 21.12-3 deth capítol XII deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«21.12-3. Acreditament

»1. Ena inspeccion d’un laboratòri farmaceutic entà verificar eth compliment des nòrmes de fabricacion corrècta de medicaments, era taxa s’acredite en moment en quin se comence era prestacion deth servici. Era obligacion deth pagament dera taxa sorgís en moment en qu’eth laboratòri farmaceutic sollicite era visita d’inspeccion o ben quan era Administracion notifique era visita d’inspeccion. Eth pagament s’a de hèr efectiu abans deth dia programat entar inici dera inspeccion. Er impòrt rèste fixat en resultat de multiplicar era tarifa diària peth nombre de dies programadi. Eth nombre de dies que se programen entà amiar a tèrme era inspeccion a d’anar en foncion dera mesura deth laboratòri e deth nombre e tipe de formes farmaceutiques que fabrique.

»2. Ena presa de mòstres reglamentàries de medicaments o de matèries prumères, o de totes dues, e de productes intermieis e materiau de condicionament emplegat ena fabricacion de medicaments, era taxa s’acredite en moment en quin s’inície era prestacion deth servici. Era obligacion deth pagament dera taxa sorgís des deth moment qu’eth laboratòri farmaceutic presente era sollicitud dera presa de mòstres reglamentàries. Eth pagament s’a de hèr efectiu abans deth dia programat entà qu’un inspector farmaceutic se presente en laboratòri entara presa de mòstres reglamentàries.

»3. Enes servicis e es actuacions inerentes ara emission d’un certificat de compliment des nòrmes de fabricacion corrècta de medicaments, era taxa s’acredite en moment en quin comence era prestacion deth servici. Era obligacion deth pagament s’inície quan eth laboratòri presente era sollicitud d’emission deth certificat. Eth pagament s’a de hèr efectiu en aguest moment.»

Subseccion seishanta unau. Taxa pes servicis des laboratòris de salut publica dependents deth Departament de Salut o entitat competenta

Article 88. Modificacion deth capítol XV deth títol XXI deth tèxte rehonut dera Lei de taxes e prètzi publics dera Generalitat de Catalonha

Se modifique er article 21.15-4 deth capítol XV deth títol XXI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«21.15-4. Quòta

»Era quòta dera taxa ei:

»1. Analisis per metòdes basadi en creishements per miei de coitiu.

»1.1. Identificacion per investigacion de microorganismes: 24,86 èuros.

»1.2. Recompde de microorganismes: 34,78 èuros.

»1.3. Identificacion/recompde de Legionella pneumophila per investigacion/recompde de Legionella spp: 79,31 èuros.

»1.4. Investigacion de substàncies inibidores: 39,81 èuros.

»1.5. Determinacion de resisténcies microbianes: 64,74 èuros.

»2. Analisis per metòdes basadi en tecniques moleculares.

»2.1. Deteccion e/o investigacion de bactèris patogèns per PCR: 74,73 èuros.

»2.2. Quantificacion de virus e d’auti microorganismes per PCR: 271,84 èuros.

»2.3. Tipificacion moleculara de soques: 79,79 èuros.

»3. Analisis per metòdes basadi en bioensagi.

»3.1. Investigacion de biotoxina marina: 104,96 èuros.

»3.2. Identificacion e quantificacion de d’autes substàncies non identificades per bioensagi: 198,74 èuros.

»4. Analisis per metòdes basadi en tecniques de parasitologia.

»4.1. Deteccion de larves de triquina: 29,76 èuros.

»4.2. Deteccion de larves d’Anisakis: 21,65 èuros.

»5. Analisis per metòdes basadi en tecniques fisicoquimiques.

»5.1. Gravimetries: 20,39 èuros.

»5.2. Volumetries: 24,68 èuros.

»5.3. Identificacion e quantificacion de substàncies per d’autes tecniques non estrumentaus non especificades: 29,97 èuros.

»6. Analisis per metòdes basadi en tecniques estrumentaus.

»6.1. Potenciometria: 14,82 èuros.

»6.2. Turbidimetria: 14,94 èuros.

»6.3. Conductimetria: 14,82 èuros.

»6.4. Espectrometria ultraviolada visibla: 28,57 èuros.

»6.5. Identificacion e quantificacion de substàncies per d’autes tecniques estrumentaus non especificades: 293,98 èuros.

»7. Analisis per metòdes basadi en tecniques estrumentaus separatives (d’1 a 10 analits).

»7.1. Cromatografia de gasi (CG-FID/NPD/FPD/ECD): 99,21 èuros.

»7.2. Cromatografia de gasi (CG-MS): 208,77 èuros.

»7.3. Cromatografia liquida CL-DAD/IR/FLD/COND: 208,77 èuros.

»7.4. Cromatografia liquida CL-MS-MS: 399,58 èuros.

»8. Analisis de metaus (individuau).

»8.1. Metau per emission de plasma indusit ICP: 39,99 èuros.

»8.2. Metau per emission de plasma indusit ICP-MS: 84,56 èuros.

»9. Analisis per metòdes basadi en tecniques immunologiques.

»9.1. Identificacion serologica de microorganismes: 44,32 èuros.

»9.2. Tecniques enzimatiques d’identificacion de substàncies damb equips especifics: 79,15 èuros.

»9.3. Tecniques immunologiques d’identificacion de substàncies. ELISA: 78,84 èuros.

»9.4. Tecniques immunologiques de quantificacion de substàncies. ELISA: 159,89 èuros.

»10. Preparacion de mòstres, a compdabilizar ahijut ara analisi.

»10.1. Preparacion de mòstres entara analisi damb operacions basiques (extraccions, destillacions, mineralizacions, etc.): 24,89 èuros.

»10.2. Preparacion de mòstres mejançant sistèmes estrumentaus: 39,52 èuros.

»11. Paramètres procedenti de calcul.

»11.1. Se compdabilize era soma deth prètz des paramètres de besonh entath calcul figuren o non ena sollicitud.»

Subseccion seishanta dusau. Taxa peth renovament e era reposicion dera targeta sanitària individuau

Article 89. Addicion d’un capítol XXV Ath títol XXI dera Lei de taxes e prètzi publics dera Generalitat de Catalonha

S’ahig un capítol, eth XXV, ath títol XXI dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXV. Taxa peth renovament e era reposicion dera targeta sanitària individuau

»Article 21.25-1. Hèt imposable

»Constituís eth hèt imposable dera taxa eth renovament e era reposicion dera targeta sanitària individuau per motius non imputables ara Administracion, coma son es casi de robatòri, deteriorament o pèrta.

»Article 21.25-2. Subjècte passiu

»Eth subjècte passiu dera taxa a títol de contribuable ei era persona fisica que sollicite eth renovament dera targeta sanitària qu’acredite eth sòn dret ara assisténcia sanitària.

»Article 21.25-3. Acreditament

»Era taxa s’acredite en moment dera sollicitud dera targeta sanitària individuau.

»Article 21.25-4. Quòta

»Er impòrt dera taxa ei de 7,00 èuros.

»Article 21.25-5. Exempcions

»Rèsten exemptats deth pagament d’aguesta taxa:

»a) Es persones que demanen era reposicion per rectificacion e cambi des dades que cònsten ena targeta.

»b) Es renovaments periodiques que gestione e promò era Administracion.

»Article 21.25-6. Gestion deth crubament

»Eth crubament dera taxa s’amiarà a tèrme enes entitats bancàries que se determine, qu’emeteràn eth corresponent recebut de crubament dera taxa.»

Subseccion seishanta tresau. Taxa peth servici d’emission deth certificat d’abilitacion ena profession sanitària

Article 90. Addicion d’un capítol XXVI ath títol XXI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXVI, ath títol XXI ath tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXVI. Taxa peth servici d’emission deth certificat d’abilitacion ena profession sanitària

»Article 21.26-1. Hèt imposable

»Constituís eth hèt imposable dera taxa era prestacion que hè eth Departament de Salut o era entitat que sigue competenta deth servici d’emission de certificats d’abilitacion ena profession sanitària.

»Article 21.26-2.Subjècte passiu

»Son subjèctes passius dera taxa es persones fisiques en interès des quines se balhen es servicis.

»Article 21.26-3. Acreditament

»Era taxa s’acredite damb era prestacion des servicis constitutius deth hèt imposable, mès ne pòt èster exigit eth pagament per auança en moment qu’es persones interessades ne hèsquen era sollicitud.

»Article 21.26-4. Quòta

»Er impòrt dera quòta entà amiar a tèrme es servicis ei de 19,87 èuros.

»Article 21.26-5. Afectacion dera taxa

»Era taxa a caractèr finalista, per’mor d’açò, de conformitat damb aquerò qu’establís er article 1.1-3, es ingrèssi que’n deriven rèsten afectadi ath finançament des mesures qu’a d’adoptar eth Departament de Salut entà aumentar era qualitat en exercici des professions sanitàries damb era finalitat de melhorar eth nivèu de salut dera poblacion de Catalonha.»

Subseccion seishanta quatau. Taxa pera abilitacion acreditativa des pompièrs d’èmpresa e deth personau tecnic competent entà elaborar plans d’autoproteccion, e tanben des centres de formacion

Article 91. Modificacion deth capítol III deth títol XXII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 22.3-1 deth capítol III deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 22.3-1. Hèt imposable

»Constituís eth hèt imposable dera taxa era prestacion des activitats administratives següentes:

»a) Abilitacion acreditativa entà exercir era foncion de pompièrs d’empresa.

»b) Acreditacion de personal tecnic competent entara elaboracion de plans d’autoproteccion en encastre dera proteccion civila per arrason dera experiéncia.

»c) Acreditacion de centres de formacion de tecnicians ena elaboracion de plans d’autoproteccion en encastre dera proteccion civila.

»d) Omologacion de centres entà formar pompièrs d’empresa.

»e) Acreditacion de personal tecnic competent entara elaboracion de plans d’autoproteccion en encastre dera proteccion civila mejançant era superacion d’un examen.

»f) Inscripcion ar examen liure entà obtier era certificacion tecnica de besonh entara abilitacion coma tecnician o tecniciana entà actuar en encastre dera prevencion e era seguretat en cas de huec per miei des entitats collaboradores dera Administracion.»

2. Se modifique er article 22.3-4 deth capítol III deth títol XXII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 22.3-4. Quòta

»a) Abilitacion acreditativa entà exercir era foncion de pompièr d’empresa: 46,55 èuros.

»b) Acreditacion de personal tecnic competent entara elaboracion de plans d’autoproteccion en encastre dera proteccion civila per arrason dera experiéncia: 46,55 èuros.

»c) Acreditacion de centres de formacion de tecnicians ena elaboracion de plans d’autoproteccion en encastre dera proteccion civila: 356,80 èuros.

»d) Omologacion de centres entà formar pompièrs d’empresa: 356,80 èuros.

»e) Acreditacion de personal tecnic competent entara elaboracion de plans d’autoproteccion en encastre dera proteccion civila mejançant era superacion d’un examen: 80,85 èuros.

»f) Inscripcion ar examen liure entà obtier era certificacion tecnica de besonh entara abilitacion coma tecnician o tecniciana entà actuar en encastre dera prevencion e era seguretat en cas de huec per miei des entitats collaboradores dera Administracion: 44,10 èuros.

Subseccion seishanta cincau. Taxa pes servicis balhadi peth Còs de Mossos d’Esquadra

Article 92. Modificacion deth capítol IV deth títol XXII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol IV. Taxa pes servicis balhadi peth Còs de Mossos d’Esquadra

»Article 22.4-1. Hèt imposable

»1. Constituís eth hèt imposable dera taxa era prestacion des servicis següents, quan son balhadi per efectius deth Còs de Mossos d’Esquadra:

»a) Era escòrta, eth contraròtle e era regulacion dera circulacion de transpòrts especiaus.

»b) Era susvelhança, era regulacion e era proteccion de pròves esportives qu’afècten vies interurbanes o qu’an mès incidéncia en nuclèu urban, sense perjudici des competéncies municipaus.

»c) Era regulacion e era susvelhança en filmacions cinematografiques, publicitàries, televisives o de quinsevolhe aute tipe, quan afècten era circulacion normau per espacis e vies publiques e era disponibilitat normau d’aguestes vies, sense perjudici des competéncies municipaus que i concorren.

»d) Era prestacion deth servici policiau damb recorsi extraordinaris, en quinsevolhe eveniment esportiu que se hèsque en lòcs publics o privadi o en espacis publics, entà per’mor de garantir-ne eth desvolopament corrècte pendent er eveniment e eth temps imprescindible anterior e posterior, exceptat des qu’organizen es entitats sense afan de lucre, se non cruben entrada entà anar-i e se non se financen damb drets de retransmission televisiva. Era taxa s’a d’aplicar en toti es casi quan er eveniment age estat declarat de naut risc, a critèri dera autoritat competenta en matèria de seguretat publica.

»2. Tanben constituís eth hèt imposable dera taxa era obtencion, per quinsevolhe mejan, der rapòrt de comunicat d’accidents de transit elaborat peth Còs de Mossos d’Esquadra, tostemp que non constituïsque ua suposicion qu’a de conéisher era autoritat judiciau.

»Article 22.4-2. Subjècte passiu

»1. Enes prestacions de servicis a qué hèn referéncia es letres a, b e c der apartat 1 e er apartat 2 der article 22.4-1, es subjèctes passius contribuables dera taxa son es persones fisiques o juridiques que solliciten es servicis que constituïssen eth hèt imposable o en favor des quini se balhen aguesti servicis. Maugrat açò, en supausat a qué hè referéncia er apartat 2 der article 22.4-1 sonque pòden sollicitar eth rapòrt es companhies asseguradores des veïculs implicadi en accident e eth personau qu’acredite que balhe servicis entada aguestes companhies, es persones qu’agen era condicion d’interessades d’acòrd damb era normativa deth procediment administratiu e es avocats collegiadi qu’acrediten qu’actuen per compde des nomentades companhies asseguradores o persones interessades.

»2. Ena prestacion deth servici regulada pera letra d der apartat 1 der article 22.4-1, es subjèctes passius contribuables dera taxa son es entitats perceptores des ingrèssi der eveniment esportiu.

»Article 22.4-3. Acreditament

»1. Enes suposicions a qué hèn referéncia es letres a, b e c der apartat 1 der article 22.4-1, era taxa s’acredite e s’a de hèr efectiva en moment d’obtier era autorizacion entara realizacion des servicis que constituïsquen eth hèt imposable.

»2. Ena suposicion a qué hè referéncia era letra d der apartat 1 der article 22.4-1, era taxa s’acredite damb era prestacion deth servici, se ben s’a de hèr efectiva en moment en qu’ac acòrde eth dispositiu deth servici policiau, quan se produsisque era declaracion de naut risc o quan se preveiguen risqui excepcionaus.

»3. Ena suposicion a qué hè referéncia er apartat 2 der article 22.4-1, era taxa s’acredite e s’a de hèr efectiva abans dera obtencion der informe.

»Article 22.4-4. Quòta

»1. Enes suposicions a qué hè referència er apartat 1 der article 22.4-1, era quòta dera taxa se fixe en 35,35 èuros per ora e persona destinada ara prestacion deth servici sollicitat. Er impòrt dera liquidacion ei eth resultat dera aplicacion dera quòta dera taxa ath nombre d’ores efectivament requerides entara prestacion deth servici e peth totau d’efectius que i a intervingut.

»2. Ena suposicion a qué hè referéncia er apartat 2 der article 22.4-1, era quòta dera taxa se fixe en 55,60 èuros per informe.

»Article 22.4-5. Afectacion dera taxa

»Es ingrèssi percebudi mejançant era taxa establida per article 22.4-1 s'afècten as finalitats de seguretat ciutadana e seguretat viària pròpries deth departament competent en matèria de seguretat publica.

»Article 22.4-6. Gestion, liquidacion e recaptacion

»1. Era gestion, era liquidacion e era recaptacion dera taxa establida pes letres a, b e c der apartat 1 der article 22.4-1 corresponen ath Servici Catalan de Transit. Eth pagament dera taxa s’a d’efectuar ath servici Catalan de Transit, eth quau a d’ingressar er impòrt totau recaptat ath Tresòr dera Generalitat enes tèrmes legaument establidi.

»2. Era gestion, era liquidacion e era recaptacion dera taxa establida pera letra d der apartat 1 e per apartat 2 der article 22.4-1 corresponen ath departament competent en matèria de seguretat publica. Eth pagament dera taxa s’a d’efectuar ath nomentat departament, qu’a d’ingressar er impòrt totau recaptat ath Tresòr dera Generalitat enes tèrmes legaument establidi.

»Article 22.4-7. Exempcions

»Son exemptats deth pagament dera taxa establida ena letra b der apartat 1 der article 22.4-1 pera prestacion deth servici de susvelhança, regulacion e proteccion de pròves esportives qu’afècten vies interurbanes o qu’an mès incidéncia en nuclèu urban, es casi següents:

»a) Quan es pròves les organizen es institucions locaus.

»b) Quan es pròves les organizen entitats sense afan de lucre e non cruben entrada entà assistir-i o non se financen damb drets de retransmission televisiva.»

Subseccion seishanta siesau. Taxa pera prestacion de servicis de prevencion e escandiment de huecs e de sauvaments

Article 93. Modificacion deth capítol V deth títol XXII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol V deth títol XXII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol V. Taxa pera prestacion de servicis de prevencion e escandiment de huecs e sauvaments

»Article 22.5-1. Hèt imposable

»1. Constituís eth hèt imposable dera taxa era prestacion des servicis deth Còs de Pompièrs dera Generalitat de Catalonha enes casi següents:

»a) Accidents de transit.

»b) Rescat e sauvament de persones o bens en quinsevolhe des casi següents:

»– Se passe en zònes senhalades coma perilhoses o d’accès proïbit.

»– S’es persones rescatades o sauvades non portauen er equipament adequat entara practica dera activitat.

»– S’era persona sollicite eth servici sense que i age motius objectivament justificadi.

»c) Huecs intencionadi o conseqüéncia d’ua imprudéncia grèu deth subjècte passiu, tostemp que se poguen identificar, en bens mòbles o immòbles, o huecs de vegetacion forestau, agricòla o urbana, o d’auti tipes de huecs.

»d) Neteja per versament de combustibles, òlis, liquids perilhosi o parièrs.

»e) Intervencions en elements interiors o exteriors d’immòbles, includit eth sanejament de façades, anoncis publicitaris, alarmes, ascensors, e d’auti elements, s’aguesta intervencion ei per causa d’ua construccion o un manteniment deficient per imprudéncia.

»f) Inondacions ocasionades per obstruccion der escolament, acumulacion de lordèra, depòsits en mau estat e casi parièrs.

»g) Susvelhança e proteccion de huecs o accidents enes pròves esportives o en d’autes activitats culturaus o de léser, sense perjudici des competéncies municipaus, exceptat des qu’organizen es entitats sense afan de lucre, se non cruben entrada entà anar-i e se non se financen damb drets de retransmission televisiva.

»2. Non se produsís eth hèt imposable ne pes servicis de prevencion e escandiment de huecs e sauvaments ne pera prestacion de d’auti servicis en cas de situacions de catastròfa o calamitat publica o de fenomèns meteorologics extraordinaris.

»Article 22.5-2. Subjèctes passius

»1. Son subjèctes passius contribuables dera taxa es persones fisiques o juridiques e es entitats as quaus hè referéncia er article 35.4 dera Lei generau tributària que siguen receptores dera prestacion deth servici.

»2. Son obligats tributaris, en concèpte de remplaçants deth contribuable, es entitats o societats asseguradores damb quines age contractada ua polissa d’assegurança que corbisque es suposicions objècte de tributacion e enquiara limita establida coma soma assegurada en aguesta polissa. En cas d’accident de transit, son obligats tributaris, en concèpte de remplaçants des contribuables, es entitats asseguradores des veïculs implicats qu’an estat receptors deth servici.

»Per çò que hè ara obligacion de suportar era taxa, quan i concorrissen diferentes persones receptores dera prestacion deth servici, era taxa s’a d’imputar proporcionaument as efectius emplegadi enes trabalhs en benefici de cada subjècte passiu. Se non se pòden individualizar o i concorrissen multiples responsables, era taxa s’a d’imputar a parts egaus. En cas d’accident de transit, era taxa s’a d’imputar intègrament a cadun des veïculs implicadi qu’an estat receptors deth servici, d’acòrd damb era quòta establida per article 22.5-4.

»Article 22.5-3. Acreditament e exigibilitat

»1. Era taxa s’acredite en moment que s’inicie era prestacion deth servici, que coincidís damb era gessuda dera dotacion corresponent.

»2. Sense perjudici d’aquerò qu’establís er apartat 1, en supausat establit per apartat 1.g der article 22.5-1, se pòt exigir eth pagament dera taxa per auança ara prestacion deth servici. Se, un viatge acabada era pròva esportiva o era activitat culturau, era taxa definitiva, segontes çò qu’establís er article 22.5-4, ei superiora ara pagada per auança, s’a de virar ua liquidacion complementària pera diferéncia dera quòta acreditada.

»Article 22.5-4. Quòta

»1. En cas d’accident de transit, era quòta ei de 184,65 èuros per veïcul implicat qu’a estat receptor deth servici.

»2. Entara rèsta de hèts imposables, era quòta se determine, d’un costat, a compdar deth nombre d’efectius e mejans, autant personaus coma materiaus, qu’intervenguen ena prestacion deth servici, e, dera auta, segontes eth temps invertit en aguest servici per cadun des efectius e mejans.

»3. Cossent damb er apartat 2, es impòrts que s’an de computar en cada hèt imposable son es següents:

»a) Pompièrs: 37,85 èuros per unitat e ora.

»b) Veïculs: 49,15 èuros per unitat e ora.

»c) Elicoptèrs: 2.857,20 èuros per unitat e ora.

»En cas de fraccions d’ora, es impòrts anteriors s’an d’aplicar de manèra proporcionau.

»Article 22.5-5. Liquidacion

»1. Un viatge prestat eth servici que constituís eth hèt imposable e emetut eth rapòrt pera unitat responsabla des pompièrs dera Generalitat de Catalonha, er organ competent entà liquidar era taxa a d’eméter era proposicion de liquidacion, era quau, ath delà de complir damb toti es requisits e elements exigits pera normativa vigenta, a d’especificar es efectius e mejans que i an intervengut e eth nombre d’ores emplegades, e tanben er impòrt vigent corresponent a cada concèpte segontes çò qu’establís er article 22.5-4. Aguesta especificacion d’efectius e mejans non ei exigibla en cas dera liquidacion dera taxa en supausat d’accidents de transit.

»2. En cas d’accident de transit, ateses es previsions contengudes en article 27.6 dera Lei der Estat 11/2007, deth 22 de junh, d’accès electronic des ciutadans as servicis publics, e en vista dera natura de persones juridiques des obligats tributaris, es notificacions ad aguesti se haràn per mieis electronics.

»3. As efèctes deth crubament dera taxa, era Direccion Generau de Prevencion, Escandiment de Huecs e Sauvaments e, s’escatz, es membres deth Còs de Pompièrs dera Generalitat de Catalonha pòden accedir as dades des veïculs que cònsten enes informes de comunicat d’accidents de transit elaboradi peth Còs de Mossos d’Esquadra e, s’escatz, pes policies locaus.

»Article 22.5-6. Afectacion dera taxa

»D’acòrd damb çò qu’establís er article 1.1-3, es ingrèssi derivadi dera taxa rèsten afectadi ath finançament deth còst des servicis prestadi peth Còs de Pompièrs dera Generalitat de Catalonha, damb cargue ath pressupòst de despenes deth departament competent ena matèria.

»Article 22.5-7. Convènis

»Era representacion autorizada des entitats asseguradores pòt sollicitar ar organ liquidador qu’establisque convènis exclusivament entà recaptar era taxa.

»Article 22.5-8. Infraccions e sancions

»Es infraccions tributàries dera taxa s’an de qualificar e sancionar d’acòrd damb çò qu’establís era Lei der Estat 58/2003, deth 17 de deseme, generau tributària, e es nòrmes que la despleguen.»

Subseccion seishanta setau. Taxa pes actuacions deth Registre d’entitats, servicis e establiments Sociaus

Article 94. Modificacion deth capítol I deth títol XXIII deth tèxte rehonut dera Lei de taxes e prètzi publics dera Generalitat de Catalonha

S’ahig un article, eth 23.1-6, ath capítol I deth títol XXIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Article 23.1-6. Afectacion

»D’acòrd damb çò qu’establís er article 1.1-3, es ingrèssi derivadi dera taxa rèsten afectadi ath finançament deth còst des servicis sociaus balhadi peth departament competent en matèria de servicis sociaus.»

Subseccion seishanta ueitau. Taxa pera inspeccion de servicis e establiments sociaus

Article 95. Modificacion deth capítol II deth títol XXIII deth tèxte rehonut dera Lei de taxes e prètzi publics dera Generalitat de Catalonha

S’ahig un article, eth 23.2-6, ath capítol II deth títol XXIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Article 23.2-6. Afectacion

»D’acòrd damb çò qu’establís er article 1.1-3, es ingrèssi derivadi dera taxa rèsten afectadi ath finançament deth còst des servicis des programes 315 «Promocion dera autonomia personau» e 318 «Atencion ara infància e ara adolescéncia» balhadi peth departament competent en matèria de servicis sociaus, damb cargue as crèdits des capítols 2 e 4.»

Subseccion seishanta nauau. Taxa pera emission des rapòrts d’estrangeria

Article 96. Addicion d’un capítol III ath títol XXIII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth III, ath títol XXIII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol III. Taxa pera emission des rapòrts d’estrangeria

»Article 23.3-1. Hèt imposable

»1. Constituïs eth hèt imposable dera taxa era emission e notificacion des rapòrts d’estrangeria de competéncia dera Generalitat en marc deth Reiau decrèt 557/2011, deth 20 d’abriu, peth que s’apròve eth reglament dera Lei organica 4/2000, sus drets e libertats des estrangèrs en Espanha e era sua integracion sociau, dempús dera sua reforma pera Lei organica 2/2009.

»2. S’includissen, concrètament, es modalitats de rapòrt següentes:

»INF01: adequacion der abitatge entath reagropament familiar.

»INF02: grad d’integracion sociau entar arraïtzament sociau.

»INF03: esfòrç d’integracion tath renovament de residéncies temporaus.

»INF04: adequacion der abitatge entath renovament de residéncia tath reagropament familiar.

»3. Non constituïssen eth hèt imposable d’aguesta taxa es actuacions administratives municipaus de besonh e prealables ath rapòrt d’estrangeria que, s’escatz, desvolope er ajuntament dera demorança abituau deth subjècte passiu.

»Article 23.3-2. Subjècte passiu

»Eth subjècte passiu dera taxa ei era persona estrangèra extracomunitària que sollicite eth rapòrt d’estrangeria.

»Article 23.3-3. Acreditament

»Era taxa s’acredite en moment en qu’era persona interessada sollicite eth rapòrt d’estrangeria. Totun açò, s’exigís era justificacion der ingrès dera taxa en moment dera presentacion dera sollicitud e coma condicion prealabla entà admeter-la a tramit.

»Article 23.3-4. Quòta

»Era quòta dera taxa se fixe en 35 èuros entà quinsevolhe des modalitats de rapòrt d’estrangeria a qué hè referéncia er apartat 2 der article 23.3-1, exceptat dera modalitat INF02, relativa ath grad d’integracion sociau entar arraïtzament sociau, que se fixe en 20 èuros.

»Article 23.3-5. Afectacion

» D’acòrd damb çò qu’establís er article 1.1-3, es ingrèssi derivadi dera taxa rèsten afectadi ath finançament deth còst des politiques d’immigracion que desvolope eth departament qu’a assignades es foncions en aguesta matèria.»

Subseccion setantau. Taxa pera emission de certificacions de presentacion de projèctes tecnics d’infrastructures comunes de telecomunicacions enes edificis e de bulletins o de certificats d’installacion

Article 97. Modificacion deth capítol I deth títol XXIV deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 24.1-4 deth capítol I deth títol XXIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 24.1-4. Quòta

»Er impòrt dera quòta ei:

»– Per certificacions corresponentes a projèctes tecnics en quini non ei obligatòria era direccion d’òbra: 29,35 èuros.

»– Per certificacions corresponentes a projèctes tecnics en quini ei obligatòria era direccion d’òbra: 45,90 èuros.»

2. Se modifique er article 24.1-5 deth capítol I deth títol XXIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 24.1-5. Afectacion

»D’acòrd damb çò qu’establís er article 1.1-3, es ingrèssi derivadi dera taxa rèsten afectadi ath finançament des despenes dera Direccion Generau de Telecomunicacions e Societat dera Informacion entà dotar es edificis de Catalonha damb es equipaments e es mejans necessaris entà garantir eth nivèu de qualitat ena recepcion des servicis de telecomunicacions.»

Subseccion setanta unau. Taxa per actuacions de contraròtle e d’inspeccion respècte des activitats de prestacion de servicis de comunicacion audiovisuau, gestionada peth Conselh der Audiovisuau de Catalonha

Article 98. Modificacion deth capítol III deth títol XXIV deth tèxte rehonut dera Lei de taxes e prètzi publics dera Generalitat de Catalonha

1. Se derògue er article 24.3-3 deth capítol III deth títol XXIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008.

2. Se modifique er article 24.3-5 deth capítol III deth títol XXIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 24.3-5. Quòta

»1. Era quòta ei formada per ua quantitat fixa e, se s’escatz, ua de variabla:

»S’establís ua quòta minima de 61 èuros entà toti es prestadors.

»As prestadors damb ua poblacion de curbertura assignada de mès de 10.000 abitants, d’acòrd damb eth projècte tecnic, les repercutirà en 1,7 èuros per cada 1.250 abitants. Er impòrt totau des quòtes a pagar peth prestador de servicis de comunicacion audiovisuau non pòt depassar eth 3‰ deth sòn volum deth negòci, segontes çò qu’establís era disposicion addicionau dusau dera Lei 22/2005.

»2. Entath calcul dera quòta s’an d’utilizar, se s’escatz, es dades depositades en registre corresponent relatives ar exercici comptable immediatament anterior ar an en quin se produsís era acreditacion dera taxa, e tanben es darrères dades oficiaus publicades per Institut d’Estadistica de Catalonha en moment dera liquidacion dera taxa.»

3. Se modifique er article 24.3-6 deth capítol III deth títol XXIV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 24.3-6. Liquidacion dera taxa e ingrès

»Era taxa s’exigís en regim de liquidacion en moment dera resolucion der expedient d’autrejament deth títol. Enes anualitats successives era taxa se liquide e se hè efectiva mejançant ingrès pendent eth dusau semèstre der exercici corresponent.»

Subseccion setanta dusau. Taxa pera verificacion de projèctes tecnics d’infrastructures comunes de telecomunicacions que se presenten sense era verificacion d’ua entitat abilitada

Article 99. Addicion d’un capítol V ath títol XXIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth V, ath títol XXIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol V. Taxa pera verificacion de projèctes tecnics d’infrastructures comunes de telecomunicacions que se presenten sense era verificacion d’ua entitat abilitada.

»Article 24.5-1. Hèt imposable

»Constituís eth hèt imposable dera taxa era verificacion documentau e tecnica des projèctes tecnics d’infrastructures comunes de telecomunicacions que se presenten sense era verificacion d’ua entitat abilitada.

»Article 24.5-2 Subjècte passiu

»Son subjèctes passius dera taxa es persones fisiques e juridiques que presenten un projècte tecnic d’infrastructura comuna de telecomunicacions sense era verificacion documentau e tecnica hèta per ua empresa abilitada.

»Article 24.5-3. Acreditament

»Era taxa s’acredite en moment de presentar dauant dera Administracion eth projècte tecnic d’infrastructura comuna de telecomunicacions que non a estat verificat per una entitat abilitada.

»Article 24.5-4. Quòta

»Er impòrt dera quòta dera taxa ei:

»– Per projèctes tecnics d’ICT en quini non ei obligatòria era direccion d’òbra: 90 èuros.

»– Per projèctes tecnics d’ICT de mès de 20 abitatges en quini ei obligatòria era direccion d’òbra: 130 èuros.

»Article 24.5-5. Afectacion

»De conformitat damb er article 1.1-3, es ingrèssi derivadi dera taxa rèsten afectadi ath finançament des despenes dera Direccion Generau de Telecomunicacions e Societat dera Informacion entà melhorar es equipaments e es mejans de besonh tà garantir eth contraròtle sus era activitat d’installacion e manteniment d’equips e sistèmes de telecomunicacions.»

Subseccion setanta tresau. Taxa pera verificacion des dades dera declaracion responsabla presentada pes installadors de telecomunicacions de Catalonha e era posteriora inscripcion en Registre d’installadors de telecomunicacions de Catalonha

Article 100. Addicion d’un capítol VI ath títol XXIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth VI, ath títol XXIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol VI. Taxa pera verificacion des dades dera declaracion responsabla presentada pes installadors de telecomunicacions de Catalonha e era posteriora inscripcion en Registre d’installadors de telecomunicacions de Catalonha

»Article 24.6-1. Hèt imposable

»Constituís eth hèt imposable dera taxa era activitat administrativa que genere era verificacion posteriora des requisits e obligacions que son exigibles as installadors de telecomunicacions que comencen era sua activitat en Catalonha, e tanben era inscripcion en Registre d’installadors de telecomunicacions de Catalonha.

»Article 24.6-2. Subjècte passiu

»Son subjèctes passius dera taxa es persones fisiques e juridiques que presenten ua declaracion responsabla per auança ar inici dera activitat coma installadors de telecomunicacions en Catalonha.

»Article 24.6-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera declaracion responsabla.

»Article 24.6-4. Quòta

»Er impòrt dera quòta dera taxa ei de 82 èuros.

»Article 24.6-5. Afectacion

»D’acòrd damb er article 1.1-3, es ingrèssi derivadi dera taxa rèsten afectadi ath finançament des despenes dera Direccion Generau de Telecomunicacions e Societat dera Informacion entà melhorar es equipaments e es mejans de besonh tà garantir eth contraròtle sus era activitat d’installacion e manteniment d’equips e sistèmes de telecomunicacions.»

Subseccion setanta quatau. Taxa pera emission de certificacions d’acreditacion dera inscripcion en Registre d’installadors de telecomunicacions de Catalonha

Article 101. Addicion d’un capítol VII ath títol XXIV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth VII, ath títol XXIV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol VII. Taxa pera emission de certificacions d’acreditacion dera inscripcion en Registre d’installadors de telecomunicacions de Catalonha

»Article 24.7-1. Hèt imposable

»Constituís eth hèt imposable dera taxa era emission de certificacions d’acreditacion dera inscripcion en Registre d’installadors de telecomunicacions de Catalonha.

»Article 24.7-2. Subjècte passiu

»Son subjèctes passius dera taxa es persones fisiques e juridiques que solliciten era emission deth certificat d’acreditacion dera inscripcion en Registre d’installadors de telecomunicacions de Catalonha.

»Article 24.7-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud dera certificacion d’acreditacion dera inscripcion en Registre d’installadors de telecomunicacions de Catalonha.

»Article 24.7-4. Quòta

»Er impòrt dera quòta dera taxa ei de 19 èuros.

»Article 24.7-5. Afectacion

»De conformitat damb er article 1.1-3, es ingrèssi derivadi dera taxa rèsten afectadi ath finançament des despenes dera Direccion Generau de Telecomunicacions e Societat dera Informacion entà melhorar es equipaments e es mejans de besonh entà garantir eth contraròtle sus era activitat d’installacion e manteniment d’equips e sistèmes de telecomunicacions.»

Subseccion setanta cincau. Taxa per informes e d’autes actuacions facultatives

Article 102. Modificacion deth capítol II deth títol XXV deth tèxte rehonut de taxes e prètzi publics dera Generalitat de Catalonha

Se modifique eth capítol II deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 25.2-1. Hèt imposable

»1. Constituís eth hèt imposable dera taxa era elaboracion de rapòrts tecnics, era expedicion de certificats e d’autes actuacions facultatives qu’a de hèr eth Departament de Territòri e Sostenibilitat a instància d’entitats, empreses o particulars, o quan s’an de hèr coma conseqüéncia de disposicions en vigor o des madeishi tèrmes des concessions o es autorizacions.

»2. Non son sosmetudi ara taxa es informes emetudi pes comissions territoriaus d’urbanisme laguens des procediments entara aprobacion deth planejament urbanistic generau o derivat establit peth tèxte rehonut dera Lei d’urbanisme, aprovat peth Decrèt legislatiu 1/2010, deth 3 d’agost, exceptat des suposicions establides per article 25.2-4.

»Article 25.2-2. Subjècte passiu

»Son subjèctes passius dera taxa es persones fisiques o juridiques as quaus afècte era prestacion deth servici.

»Article 25.2-3. Acreditament

»Era taxa s’acredite en moment en quin se balhe eth servici o s’execute era actuacion, mès pòt èster exigida era justificacion der ingrès en moment dera presentacion dera sollicitud.

»Article 25.2-4. Quòta

»1. Per informes preceptius que correspon d’eméter as comissions territoriaus d’urbanisme competentes en procediment d’autrejament de licéncies urbanistiques en terren non urbanizable e terren urbanizable delimitat e d’usatges e òbres provisionaus: 250 èuros.

»2. Pera tramitacion, a instància de particulars, de plans urbanistics derivadi e d’auti projèctes, quan s’actue per subrogacion, e de plans especiaus urbanistics qu’an per objècte era implantacion de sistèmes urbanistics d’interès supramunicipau:

»a) Per encastre d’actuacion d’enquia 10 ectares o infrastructures linhaus de mens de 50 km: 1.500 èuros.

»b) Per encastre d’actuacion superior a 10 ectares o infrastructures linhaus de mès de 50 km: 2.500 èuros.

»c) Ath delà, entath cas que s’age d’efectuar eth tramit d’informacion publica: 2.000 èuros.

»3. Pera tramitacion de projèctes d’actuacion especifica e d’auti plans especiaus urbanistics per auança ar autrejament de licéncies urbanistiques en terren non urbanizable e terren urbanizable non delimitat enes suposicions en quines ei preceptiva era intervencion des comissions territoriaus d'urbanisme competentes: er 1% deth pressupòst d’execucion materiau, damb un minim de 500 èuros e un maxim de 3.000 èuros.

»4. Per trabalhs de camp diuèrsi, d’inspeccion d’òbres e de lheuaments topografics e d’autes actuacions facultatives, com lheuament d’actes, expedicion de certificat finau, liurament de plans o redaccion deth document dera actuacion hèta: 300 èuros.»

Subseccion setanta siesau. Taxa pera tramitacion dera sollicitud d’expedicion o renovament deth títol de capacitacion entar exercici dera profession de transportista per carretèra; deth títol de capacitacion entara activitat de conselhèr o conselhèra de seguretat entàth transpòrt de mercaderies perilhoses per carretèra, per camin de hèr o per via navegabla; deth certificat de conductor o conductora entath transpòrt de mercaderies o de viatgèrs per carretèra, o dera targeta de tacograf digitau

Article 103. Modificacion deth capítol V deth títol XXV deth tèxte rehonut de taxes e prètzi publics e prètzi publics dera Generalitat de Catalonha

1. Se modifique era rubrica que titole eth capítol V deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigida dera manèra següenta: 

«Capítol V. Taxa pera tramitacion dera sollicitud dera expedicion o eth renovament deth títol de capacitacion entar exercici dera profession de transportista per carretèra; deth títol de capacitacion entara activitat de conselhèr o conselhèra de seguretat entath transpòrt de mercaderies perilhoses per carretèra, per camin de hèr o per via navegabla; deth certificat de conductor o conductora entath transpòrt de mercaderies o de viatgèrs per carretèra, o dera targeta de tacògraf digitau»

2. Se modifique er article 25.5-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 25.5-1. Hèt imposable

»Constituís eth hèt imposable dera taxa era tramitacion dera sollicitud pera expedicion o eth renovament deth títol de capacitacion entar exercici dera profession de transportista per carretèra; deth títol de capacitacion entara activitat de conselhèr o conselhèra de seguretat entath transpòrt de mercaderies perilhoses per carretèra, per camin de hèr o per via navegabla; deth certificat de conductor o conductora entath transpòrt de mercaderies o de viatgèrs per carretèra, o dera targeta de tacograf digitau.»

3. Se modifiquen es articles 25.5-3 e 25.5-4 deth tèxte rehonut dera Lei de taxes e prètzi publics dera Generalitat de Catalonha, que rèsten redigidi dera manèra següenta: 

«Article 25.5-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud.

»Article 25.5-4. Quòta

»1. Per cada títol o certificat: 24,24 èuros.

»2. Per cada targeta: 39,39 èuros.»

5. S’ahig un article, eth 25.5-5, ath tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Article 25.5-5. Afectacion

»Era taxa a caractèr finalista. Es ingrèssi derivadi dera aplicacion dera taxa s’an de destinar a actuacions d’ordenacion e foment deth transpòrt per carretèra.»

Subseccion setanta setau. Taxa pera tramitacion d’autorizacions ena zòna de servitud de proteccion e d’autorizacions d’òbres en domèni public maritimoterrèstre

Article 104. Modificacion deth capítol X deth títol XXV deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol X deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol X. Taxa pera tramitacion d’autorizacions ena zòna de servitud de proteccion e d’autorizacions d’òbres en domèni public maritimoterrèstre

»Article 25.10-1. Hèt imposable

»Constituís eth hèt imposable dera taxa era tramitacion, peth departament competent en matèria de còstes, d’expedients relatius as sollicituds d’autorizacion en zòna de servitud de proteccion e as sollicituds d’autorizacion d’òbres que non se tròben emparades per cap de títol d’aucupacion en domèni public maritimoterrèstre.

»Article 25.10-2. Subjècte passiu

»Ei subjècte passiu dera taxa era persona fisica o juridica, publica o privada, que sollicite era tramitacion der expedient corresponent.

»Article 25.10-3. Acreditament

»Era taxa s’acredite en moment en quin se balhe eth servici, mès pòt èster exigida en moment dera presentacion dera sollicitud, sense perjudici deth sens favorable o desfavorable dera resolucion corresponenta.

»Article 25.10-4. Basa imposabla

»Constituís era basa imposabla er impòrt deth pressupòst totau d’execucion materiau deth projècte.

»Article 25.10-5. Quòta

»Era determinacion dera quantia dera taxa (t, en èuros) s’obten mejançant era multiplicacion dera arraïtz cubica deth carrat dera basa imposabla (p, en èuros) per un coeficient de 0,5, d’acòrd damb era formula següent:

t = 0,5 p2/3

»Era quantitat dera taxa non pòt èster inferiora a 80 èuros ne superiora a 3.000 èuros.

»Article 25.10-6. Exempcions

»Son exemptats de pagar era taxa per aguest concèpte es administracions publiques territoriaus e entitats de dret public vinculades a quinsevolhe des administracions publiques o que’n depenen.»

Subseccion setanta vueitau. Taxa pera tramitacion de concessions d’aucupacion, o des sues modificacions, en domèni public maritimoterrèstre

Article 105. Modificacion deth capítol XIX deth títol XXV deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol XIX deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 
«Article 25.19-1. Hèt imposable

»Constituís eth hèt imposable dera taxa era tramitacion, peth departament competent en matèria de còstes, d’expedients relatius a concessions d’aucupacion deth domèni public maritimoterrèstre o ara modificacion de concessions ja autrejades.

»Article 25.19-2. Subjècte passiu

»Ei subjècte passiu dera taxa era persona fisica o juridica, publica o privada, que sollicite era tramitacion der expedient.

»Article 25.19-3. Exempcions

»Son exemptes de pagar era taxa per aguest concèpte es administracions publiques territoriaus e entitats de dret public ligades o dependentes de quinsevolhe administracion publica.

»Article 25.19-4. Acreditament

»Era taxa s’acredite en moment en quin se balhe eth servici, mès pòt èster exigida en moment dera presentacion dera sollicitud, sense perjudici deth sens favorable o desfavorable dera resolucion corresponenta, includides es des sollicituds que s’opòsen notòriament ad açò que determine era normativa vigenta en matèria de còstes.

»Article 25.19-5. Basa imposabla, tipe de gravamen e quòta

»1. Constituís era basa imposabla er impòrt deth pressupòst totau d’execucion materiau deth projècte. Era quantitat dera taxa (t, en èuros) ei era arraïtz cubica deth carrat deth pressupòst (p, en èuros) d’execucion materiau deth projècte, multiplicat per un coeficient de 0,5, d’acòrd damb era formula següenta:

t = 0,5 p2/3

»2. Era quantitat dera taxa nòn pòt èster inferiora a 800 èuros ne superiora a 3.000 èuros.

»3. En cas d’expedients que se tramiten parciaument coma conseqüéncia de competéncies compartides, er acotador minim dera taxa, a qué hè referéncia er apartat 2, s’establís en 500 èuros.»

Subseccion setanta nauau. Taxa pera tramitacion d’autorizacions d’aucupacion deth domèni public maritimoterrèstre o d’autorizacions laguens der encastre de concessions en domèni public maritimoterrèstre

Article 106. Modificacion deth capítol XX deth títol XXV deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol XX deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 25.20-1. Hèt imposable

»Constituís eth hèt imposable dera taxa era tramitacion, peth departament competent en matèria de còstes, d’expedients relatius as sollicituds d’autorizacion d’aucupacion deth domèni public maritimoterrèstre e as sollicituds d’autorizacion laguens der encastre de concessions vigentes en domèni public maritimoterrèstre.

»Article 25.20-2. Subjècte passiu

»Ei subjècte passiu dera taxa era persona fisica o juridica, publica o privada, que sollicite era tramitacion der expedient.

»Article 25.20-3. Exempcions e bonificacions

»1. Son exemptes de pagar era taxa per aguest concèpte es administracions publiques territoriaus e entitats de dret public vinculades o dependentes de quinsevolhe administracion publica.

»2. Se bonifiquen, damb un 50% dera quòta, es aucupacions que non genèren beneficis economics ne activitat economica dirèctament o indirèctament laguens des tramitacions d’autorizacions d’aucupacion deth domèni public maritimoterrèstre.

»3. Se bonifique, damb un 50% dera quòta, era presentacion dera sollicitud d’autorizacion d’aucupacion deth domèni public maritimoterrèstre damb ua auança superiora ath termini que determine era normativa vigenta entà resòlver respècte dera activitat. Aguesta bonificacion prevau sus era anteriora e, en cap de cas, non pòden acumular-se era ua damb era auta.

»Article 25.20-4. Acreditament

»Era taxa s’acredite en moment en quin se balhe eth servici, mès pòt èster exigida en moment dera presentacion dera sollicitud, sense perjudici deth sens favorable o desfavorable dera resolucion corresponenta, includides es des sollicituds que s’opòsen notòriament ad açò que determine era normativa vigenta en matèria de còstes.

»Article 25.20-5. Quòta

»Era quòta dera taxa ei de 168,50 èuros.»

Subseccion ueitantau. Taxa pera aucupacion privativa deth domèni public pòrtuari adscrit a servicis pòrtuaris dera Generalitat de Catalonha

Article 107. Modificacion deth capítol XXI deth títol XXV deth tèxte rehonut dera Lei de taxes e prètzi publics dera Generalitat de Catalonha

1. Se modifiquen es articles 25.21-1 e 25.21-2 deth capítol XXI deth títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèsten redigidi dera manèra següenta: 

«Article 25.21-1. Hèt imposable

»Eth hèt imposable dera taxa consistís ena aucupacion de quinsevolhe ben de domèni public portuari en vertut d’ua autorizacion o ua concession autrejada pera Administracion dera Generalitat.
»Article 25.21-2. Subjècte passiu

»An era condicion de subjèctes passius dera taxa es persones fisiques o juridiques e es entitats as quines se referís er article 35.4 dera Lei der Estat 58/2003, deth 17 de deseme, generau tributària, qu’amien a tèrme era aucupacion deth domèni public pòrtuari en vertut d’ua autorizacion o d’ua concession autrejada pera Administracion dera Generalitat de Catalonha.»

2. Se modifique er article 25.21-5 deth capítol XXI deth títol XXV deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 25.21-5 Basa imposabla e tipe de gravamen

»1. Era basa imposabla dera taxa ei constituïda pera valor de mercat des bens de domèni public pòrtuari aucupadi e s’a de tier en compde era modalitat deth ben de domèni public afectat. En tant qu’eth departament competent en matèria portuària nòn apròve era avaloracion de mercat des bens de domèni public portuari tutelat pera direccion generau competenta en matèria de pòrts, s’a d’utilizar coma valor de referéncia era mieja dera valor de mercat des bens de domèni public adscriti a Pòrts dera Generalitat, enes tèrmes següents:

»– Valor mieja deth mètre carrat o linhau de terrens: 467,40 èuros.

»– Valor mieja deth mètre carrat o linhau de lamina d’aigua: 15,74 èuros.

»– Valor mieja deth mètre carrat o linhau des òbres e installacions: 1.000,27 èuros.

»Era superfícia de domèni public pòrtuari aucupada se compute en mètres carrats. Totun açò, quan era aucupacion s’efectue mejançant canoades, linhes, canalizacions e d’auti elements de caractèr parièr, se compute en mètres linhaus.

»2. Eth tipe de gravamen dera taxa s’establís en foncion dera classa d’usatge pòrtuari adscrit ath ben de domèni public pòrtuari aucupat e dera modalitat deth ben afectat, d’acòrd damb eth quadre següent: 

	Classe d’usatge
	Terrens
	Aigua
	Òbres

	Nautic esportiu
	3,00%
	2,70%
	3,30%

	Pesquèr
	2,00%
	1,80%
	2,20%

	Atipic
	5,00%
	4,50%
	5,50%

	Pòrt esportiu intègre en regim de concession
	3,00%
	2,70%
	3,30% 


3. Se modifique er apartat 3 der article 25.21-6 deth capítol XXI deth títol XXV deth tèxte rehonut dera lei de taxes e prètzi publics dera Generalitat de Catalonha, que rèste redigit dera manèra següenta: 

«3. Bonificacions

»3.1. Bonificacion per inversion: es obligats tributaris que hèsquen ua inversion economica en domèni public pòrtuari consistent en òbres vinculades ara potenciacion dera activitat nautica esportiva qu’afècten ara infrastructura portuària e ara superestructura entà possar era melhora e qualitat deth servici pòden sollicitar era aplicacion d’ua bonificacion der 1% dera quòta intègra dera taxa per cada 200.000 èuros objècte d’inversion. Aguesta bonificacion se pòt aplicar pendent tot eth termini dera concession.

»3.2 Bonificacions tà possar practiques mieiambientaus e incentivar era qualitat ena prestacion de servicis: es obligats tributaris qu’acrediten era implantacion d’un sistèma de gestion e auditoria mieiambientaus segontes eth reglament europèu EMAS o dispausen d’un sistèma de gestion mieiambientau segontes era nòrma internacionau ISO 14001 pòden sollicitar era aplicacion d’ua bonificacion dera quòta intègra dera taxa deth 15% o deth 10%, respectivament, de manèra non acumulativa. Se se dispause d’ISO 9001 de qualitat, era bonificacion ei deth 5%, acumulabla as anteriors. Aguesta bonificacion s’a d’aplicar pendent tot eth termini de concession tostemp qu’es certificacions siguen en vigor.

»En cas d’obligats tributaris que corresponguen a pòrts gestionadi totaument en regim de concession que, pera gestion de tota era installacion portuària, dispausen deth sistèma de gestion e auditoria mieiambientau segontes eth reglament europèu EMAS o dispausen d’un sistèma de gestion mieiambientau o de qualitat segontes es nòrmes internacionaus ISO 14001 e ISO 9001 pòden sollicitar era aplicacion d’ua bonificacion dera quòta intègra dera taxa deth 40%, deth 30% o deth 5%, respectivament, de manèra non acumulativa. Aguesta bonificacion s’a d’aplicar pendent tot eth termini de concession tostemp qu’es certificacions siguen en vigor.

»3.3. Bonificacion tath foment dera vela: es obligats tributaris que destinen espacis entath foment dera vela pòden sollicitar era aplicacion d’ua bonificacion deth 50% dera computacion des mètres carrats destinadi ad aguesta activitat.

»3.4. Bonificacion tara pesca artesanau enes pòrts esportius: es obligats tributaris que destinen espacis ath manteniment dera activitat tradicionau de pesca artesanau pòden sollicitar era aplicacion d’ua bonificacion deth 90% dera computacion des mètres carrats destinadi ad aguesta activitat, damb era obligacion de hèr a repercutir era bonificacion enes quòtes que se viren per aucupacion as pescadors acreditadi degudament.

»3.5. Bonificacion as superfícies adreçades tà airaus tecnics o escars enes pòrts esportius gestionadi intègrament en regim de concession: es obligats tributaris corresponenti a pòrts esportius gestionadi totaument en regim de concession pòden sollicitar era aplicacion d’ua bonificacion deth 50% ena computacion dera superfícia non edificada que correspongue a airau tecnic o escar e que se destine ath manteniment e reparacion d’embarcacions coma activitat complementària deth pòrt.

»3.6. Bonificacion especiau per manteniment de plages: es pòrts esportius que participen activament en manteniment des trams de còsta deth sòn entorn pòden sollicitar era aplicacion d’ua bonificacion deth 5% dera quòta intègra dera taxa per cada 200.000 èuros d’inversion en aguest manteniment, que non s’age previst enes obligacions de concession. Aguesta bonificacion se pòt aplicar pendent tot eth termini de concession.

»3.7 Limit maxim de bonificacions: era acumulacion des bonificacions establides pes apartats 3.1 e 3.2 non pòt depassar eth 50% dera quòta intègra.

»Eth conjunt totau de bonificacions des apartats 3.1, 3.2 e 3.6 non pòt depassar eth 75% dera quòta intègra.»

Subseccion ueitanta unau. Taxa pera utilizacion o eth profitament deth domèni public viari

Article 108. Addicion d’un capítol XXIV ath títol XXV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXIV, ath títol XXV deth tèxte rehonut dera lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXIV. Taxa pera utilizacion o profitament deth domèni public viari

»Article 25.24-1. Hèt imposable

»Constituís eth hèt imposable dera taxa era utilizacion privativa o eth profitament deth domèni public viari adreçadi ara realizacion des activitats següentes:

»1. Crotzament sosterranh de servicis publics essenciaus (conduccions de liquids o gasi, conduccions electriques o conduccions de telecomunicacions).

»2. Parallèlisme sosterranh de servicis publics essenciaus (conduccions de liquids o gasi, conduccions electriques o conduccions de telecomunicacions).

»3. Accès de 1ª categoria a carretèra convencionau

»Article 25.24-2. Exempcions e bonificacions

»1. Ei exempta dera taxa era utilizacion deth domèni public per causa d’accès a proprietats rustiques destinades a usatges agricòles e forestaus.

»2. Son exemptes dera taxa es autorizacions de domèni public autrejades abans der 1 de gèr de 2014.

»Article 25.24-3. Subjècte passiu

»Son subjèctes passius dera taxa es persones fisiques o juridiques titulares des autorizacions o, se s’escatz, es que s’i subròguen.

»Article 25.24-4. Acreditament

»1. Era taxa s’acredite mejançant er autrejament dera autorizacion corresponenta respècte dera annalitat en cors.

»2. Enes successives annalitats de vigéncia dera autorizacion, er acreditament s’a de hèr er 1 de gèr de cada an e ei exigible ena quantitat que sigue procedenta e, s’escatz, enes tèrmes e es condicions que se mèrquen ena autorizacion.

»Article 25.24-5. Basa imposabla, tipe de gravamen e quòta

»1. Era basa imposabla dera taxa se determine d’acòrd damb es critèris d’avaloracion següents:

»1.1. Pera utilizacion privativa des bens de domèni public: era valor deth terren aucupat e, se s’escatz, des installacions aucupades, prenent coma referéncia es valors següents:

»– Terren urban (aplicable tanben en pònts e tunèls): 36 èuros/m2.

»– Terren urbanizable: 20 èuros/m2.

»– Terren non urbanizable: 1,5 èuros/m2.

»1.2. Entà calcular era superfícia d’aucupacion objècte de gravamen s’a de considerar en quinsevolhe cas ua amplada minima d’1 m.

»2. Eth tipe de gravamen ei deth 100%, en tot aplicar-i es factors de correccion següents:

»a) En cas de crotzament sosterranh de servicis publics: 2,50.

»b) En cas de parallèlisme sosterranh de servicis publics: 0,45.

»c) En cas d’accès de prumèra categoria a carretèra convencionau: 0,67.

»3. En quinsevolhe cas, s’establís ua quòta minima de 200 èuros per expedient tramitat.

»Article 25.24-6. Afectacion

Era taxa a caractèr finalista, per’mor d’açò damb er article 1.1-3, es ingrèssi que’n deriven s’an de destinar a finançar es actuacions de manteniment e conservacion deth hilat viària de titularitat dera Generalitat.»

Subseccion ueitanta dusau. Taxa pera tramitacion d’expedients de declaracion d’abandon d’embarcacions, veïculs e objèctes abandonadi enes pòrts tuteladi pera direccion generau competenta en matèria de pòrts

Article 109. Addicion d’un capítol XXV ath títol XXV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXV, al títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXV. Taxa pera tramitacion d’expedients de declaracion d’abandon d’embarcacions, veïculs e objèctes abandonadi enes pòrts tuteladi pera direccion generau competenta en matèria de pòrts

»Article 25.25-1. Hèt imposable

»Constituís eth hèt imposable dera taxa era realizacion peth departament competent en matèria portuària des tramits instadi pes pòrts enes expedients de declaracion d’abandon d’embarcacions, veïculs e objèctes abandonadi enes pòrts tuteladi pera direccion generau competenta en matèria de pòrts.

»Article 25.25-2. Subjècte passiu

»Ei subjècte passiu dera taxa era persona publica o privada concessionària deth pòrt que sollicite era tramitacion der expedient de declaracion d’abandon.

»Article 25.25-3. Acreditament

»Era taxa s’acredite en moment dera prestacion deth servici, mès pòt èster exigida en moment dera presentacion dera sollicitud d’inici d’expedient de declaracion d’abandon, e s’abone ara entitat Pòrts dera Generalitat.

»Article 25.25-4. Quòta

»Era quòta dera taxa ei de 113,45 èuros per expedient de declaracion d’abandon.»

Subseccion ueitanta tresau. Taxa per usatge des carretères de titularitat dera Generalitat

Article 110. Addicion d’un capítol XXVI ath títol XXV deth tèxte rehonut dera Lei de taxes e prètzi publics dera Generalitat

S’ahig un capítol, eth XXVI, ath títol XXV deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol XXVI. Taxa per usatge des carretères de titularitat dera Generalitat

»Article 25.26-1. Hèt imposable

»1. Constituís eth hèt imposable dera taxa er usatge totau o parciau dera carretèra C-25, des der enlaç damb era A-2 en tèrme municipau de Cervera (Segarra) enquiar enlaç damb era A-2 en tèrme municipau de Caldes de Malavella (Selva), per un veïcul pesant de transpòrt de mercaderies per carretèra de 12 tones o mès.

»2. Era longada maxima dera carretèra C-25 subjècta ara taxa ei de 152 km.

»Article 25.26-2. Subjècte passiu

»1. Son subjèctes passius d’aguesta taxa es persones fisiques o juridiques titulares deth veïcul pesant de transpòrt de mercaderies per carretèra de 12 tones o mès que realizen eth hèt imposable.

»2. Son subjèctes passius remplaçants deth contribuable es societats abilitades de telepeatge que balhen un servici de telepagament ath contribuable.

»Article 25.26-3. Exempcions objectives

»1. Son exemptats deth pagament dera taxa es veïculs destinadi ara defensa nacionau e ara proteccion civila; es veïculs des servicis de luta contra es incendis e des servicis d’urgéncia; es de manteniment, susvelhança e contraròtle des carretères de titularitat dera Generalitat, e es veïculs des Mossos d’Esquadra e deth rèste de còssi de seguretat.

»2. Son exemptats deth pagament dera taxa es veïculs que se tròben exemptats dera obligacion d’installar o utilizar es aparelhs de contraròtle consideradi en Reglament 3821/85 deth Conselh, deth 20 de deseme de 1985, relatiu ar aparelh de contraròtle en sector de transpòrt per carretèra.

»Article 25.26-4. Acreditacion

»Era taxa s’acredite en moment en qu’eth veïcul pesant de transpòrt de mercaderies per carretèra passe per un punt de contraròtle abilitat.

»Article 25.26-5. Basa imposabla

»1. Era basa imposabla (kmy) dera taxa son es quilomètres associadi a cada punt de contraròtle abilitat, d’acòrd damb es critèris que siguen establidi per reglament.

»2. Era totalitat des quilomètres afectadi en sòn usatge ad aguesta taxa e que resulten dera soma de toti es trams que se fixen ei de 152 km.

»Article 25.26-6. Quòta

»Era quòta corresponenta a cada tram (y) e a cada tipe de veïcul pesant de transpòrt de mercaderies per carretèra segontes era categoria d’emissions (Qy,j,k) se determine multiplicant era basa imposabla deth tram en qüestion (kmy) per 0,115 (euros/km) e peth coeficient de modulacion corresponent ara classa de veïcul e categoria d’emissions (Mj,k) segontes era taula adjunhuda.

»Era formula entath calcul dera quòta ei:

Qy,j,k (èuros) = B (kmy) x 0,115 (euros/km) x Mj,k

	
	Classes de veïculs pesanti

	Categoria d’emissions
	Classa I
	Classa II
	Classa III

	Èuro 0-II
	0,974
	1,060
	1,146

	Èuro III– IV
	0,942
	1,025
	1,108

	Èuro V– VEM
	0,909
	0,989
	1,070

	Èuro VI
	0,877
	0,954
	1,031


Coeficients de modulacion per classa de veïculs pesanti e categoria d’emissions

»Article 25.26-7. Bonificacion

»Se pòt aplicar ua bonificacion d’enquiath 10% dera quòta dera taxa as subjèctes passius que hèn eth pagament mejançant eth servici d’ua societat abilitada de telepeatge.

»Article 25.26-8. Liquidacion dera taxa

»Era taxa se poderà liquidar mejançant ua d’aguestes tres modalitats:

»a) Mejançant un servici de telepagament d’ua societat abilitada de telepeatge e deth dispositiu telematic corresponent.

»b) Mejançant eth pagament a trauès dera web abilitat damb aguesta finalitat, enes tèrmes e es condicions que se determinen reglamentàriament.

»Article 25.26-9. Afectacion e creacion d’un hons

»1. Era taxa a caractèr finalista, per’mor d’açò, d’acòrd damb aquerò qu’establís er article 1.1-3, es ingrèssi que’n deriven genèren crèdit addicionau en pressupòst deth departament competent en matèria d’infrastructures viàries adreçat ara creacion d’un hons entath desvolopament, era melhora, eth manteniment e era optimizacion des infrastructures viàries e deth sector deth transpòrt.

»2. Se cree eth Hons entath desvolopament, era melhora, eth manteniment e era optimizacion des infrastructures viàries e deth sector deth transpòrt.

»3. Eth departament competent en matèria d’infrastructures viàries e transpòrt ei qui s’encuede dera gestion deth Hons, enes tèrmes e damb es condicions que s’establissen reglamentàriament.

»4. Era assignacion e distribucion des recorsi deth Hons s’a de hèr enes tèrmes e es condicions que s’establissen per reglament.

»Article 25.26-10. Gestion deth crubament

»Era gestion deth crubament dera taxa correspon ath departament competent en matèria d’infrastructures viàries e transpòrt.»

Subseccion ueitanta quatau. Taxa pes actuacions deth Registre d’empreses acreditades de Catalonha

Article 111. Modificacion deth capítol IV deth títol XXVI deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol IV. Taxa pes actuacions deth Registre d’empreses acreditades de Catalonha

»Article 26.4-1. Hèt imposable

»Constituïssen eth hèt imposable dera taxa era tramitacion des sollicituds d’inscripcion e renovament en Registre d’empreses acreditades de Catalonha, e tanben era tramitacion des sollicituds de variacion de dades e anullacion a instància de part dera inscripcion registrau.

»Article 26.4-2. Subjècte passiu

»Son subjèctes passius dera taxa es persones fisiques o juridiques as quaus se balhen es servicis derivadi des actuacions deth Registre d’empreses acreditades de Catalonha.

»Article 26.4-3. Acreditament

»Era taxa s’acredite quan se presente era sollicitud qu’inície era actuacion, que non se pòt tramitar se non s’a efectuat er ingrès dera taxa. Pòt èster exigida era justificacion der ingrès dera taxa en moment dera presentacion dera sollicitud, exceptat qu’era Administracion d’ofici pogue comprovar que s’a efectuat aguest ingrès.

»Article 26.4-4. Quòta

»Era quòta dera taxa ei:

»a) Pera tramitacion dera sollicitud d’inscripcion: 100 èuros.

»b) Pera tramitacion dera sollicitud de renovament: 100 èuros.

»c) Pera tramitacion dera sollicitud de variacion de dades: 20 èuros.

»d) Pera tramitacion dera sollicitud d’anullacion a instància de part: 20 èuros.»

Subseccion ueitanta cincau. Taxes pes servicis balhadi pera Direccion Generau d’Economia Sociau e Cooperativa e Trabalh Autonòm

Article 112. Modificacion deth capítol V deth títol XXVI deth tèxte rehonut dera Lei de taxes e prètzi publics

Se modifique eth capítol V deth títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol V. Taxes pes servicis balhadi pera Direccion Generau d’Economia Sociau e Cooperativa e Trabalh Autonòm

»Article 26.5-1. Hèt imposable

»Constituïssen es hèts imposables des taxes es servicis balhadi pera Direccion Generau d’Economia Sociau e Cooperativa e Trabalh Autonòm descriti en article 26.5.-5.

»Article 26.5-2. Subjècte passiu

»Son subjèctes passius des taxes es persones fisiques o juridiques que solliciten es servicis descrits en article 26.5-5.

»Article 26.5-3 Exempcion

»Es administracions publiques e es organs jurisdiccionaus son exemptats des taxes relatives as servicis de publicitat registrau a qué hèn referéncia es apartats 1.6, 1.7, 1.8, 1.10, 1.11, 2.11, 2.12 e 2.13 der article 26.5-5.

»Article 26.5-4. Acreditament

»Es taxes s’acrediten en moment dera realizacion deth hèt imposable, mès era justificacion deth pagament s’exigís en moment dera presentacion dera sollicitud. Era liquidacion dera taxa ei un requisit prealable tara prestacion deth hèt imposable.

»Article 26.5-5. Quòta

»Es quòtes des taxes son es següentes:

»1. Cooperatives:

»1.1. Inscripcion de constitucion de cooperatives: 60,40 èuros.

»1.2. Inscripcion pera transformacion d’ua societat en cooperativa: 60,40 èuros.

»1.3. Inscripcion de constitucion o dissolucion d’un grop cooperatiu: 60,40 èuros.

»1.4. Emission de certificacion negativa de denominacion dera societat cooperativa o, s’escatz, dera resolucion corresponenta: 13,94 èuros.

»1.5. Prorròga dera certificacion de denominacion: 3,03 èuros.

»1.6. Emission de certificats de dades registraus, nòtes simples e còpies certificades: 13,94 èuros per certificat, nòta simpla o còpia certificada.

»1.7. Liurament des compdes annaus en papèr: 5,05 èuros per exercici.

»1.8. Liurament des compdes annaus en CD: 3,03 èuros per exercici.

»1.9. Legalizacion de libres: 2,02 èuros per cada volum de libre.

»1.10. Emission de listats en papèr: 5,05 èuros.

»1.11. Emission de listats en CD: 3,03 èuros.

»1.12. Modificacion d’estatuts: 22,22 èuros.

»1.13. Transformacion en un aute tipe de societat: 22,22 èuros.

»1.14. Fusion o escission de cooperatives: 22,22 èuros.

»1.15. Acòrd d’integracion o separacion d’un membre d’un grop cooperatiu: 22,22 èuros.

»1.16. Modificacion des compromisi generaus assumidi dauant deth grop cooperatiu: 22,22 èuros.

»1.17. Dissolucion dera cooperativa: 22,22 èuros.

»1.18. Liquidacion dera cooperativa: 22,22 èuros.

»1.19. Dissolucion e liquidacion dera cooperativa: 22,22 èuros.

»1.20. Nomentament e/o cessament de cargues sociaus, directius e/o gerenciaus: 38,38 èuros.

»1.21. Presentacion de compdes annaus: 22,22 èuros per exercici.

»1.22. Nomentament e cessament der auditor: 10,10 èuros.

»1.23. Delegacion de facultats e/o apoderaments que non derive deth cessament d’un cargue directiu o gerenciau: 22,22 èuros.

»1.24. Alta o baisha d’ua seccion de credit: 22,22 èuros.

»1.25. Acòrds intercooperatius: 22,22 èuros.

»1.26. Autorizacion tara constitucion de cooperatives de consumidors e usatgèrs per dejós deth nombre minim de sòcis exigidi per lei: 10,10 èuros.

»2. Societats laboraus.

»2.1. Inscripcion dera constitucion d’ua societat laborau: 20,20 èuros.

»2.2. Inscripcion der aqueriment o pèrta dera condicion de societat laborau: 20,20 èuros.

»2.3. Modificacion d’estatuts: 20,20 èuros.

»2.4. Transmission d’accions e participacions: 10,10 èuros.

»2.5. Transformacion de societat laborau limitada en societat anonima limitada: 10,10 èuros.

»2.6. Transformacion de societat anonima laborau en societat limitada laborau: 10,10 èuros.

»2.7. Dissolucion: 10,10 èuros.

»2.8. Liquidacion: 10,10 èuros.

»2.9. Dissolucion e liquidacion: 10,10 èuros.

»2.10. Fusion o escission: 20,20 èuros.

»2.11. Emission de certificats de dades registraus, nòtes simples e còpies certificades: 5,05 èuros per cada certificat, nòta simpla o còpia certificada.

»2.12. Emission de listats en papèr: 5,05 èuros.

»2.13. Emission de listats en CD: 3,03 èuros.»

Subseccion ueitanta siesau. Taxa pera inscripcion e modificacion de dades en Registre de centres e entitats de formacion professionau entara aucupacion deth Servici d’Aucupacion de Catalonha

Article 113. Addicion d’un capítol VI al títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth VI, ath títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol VI. Taxa pera inscripcion e modificacion de dades en Registre de centres e entitats de formacion professionau entara aucupacion deth Servici d’Aucupacion de Catalonha

»Article 26.6-1. Hèt imposable

»Constituís eth hèt imposable dera taxa era tramitacion dera sollicitud d’inscripcion en Registre de centres e entitats de formacion professionau entara aucupacion, e tanben es modificacions que se solliciten posteriorament ar includiment.

»Article 26.6-2. Subjècte passiu

»Son subjèctes passius dera taxa es empreses, es entitats e es centres de formacion que solliciten era inscripcion o es modificacions dera inscripcion en registre.

»Article 26.6-3. Acreditament

»Era taxa s’acredite en moment dera prestacion deth servici, mès ei exigida en moment dera presentacion dera sollicitud dera inscripcion o modificacion en Registre de centres e entitats de formacion professionau entara aucupacion deth Servici d’Aucupacion de Catalona.

»Article 26.6-4. Quòta

»Era taxa s’exigís d’acòrd damb es quòtes següentes:

»a) Pera inscripcion en Registre d’enquia dues adreces formatives: 335 èuros.

»b) Pera alta de cada naua adreça formativa, a compdar de dues, includides en madeish expedient d’inscripcion dera entitat: 60 èuros.

»c) Per modificacions que compòrten era emission d’un acte administratiu en ua adreça formativa: 245 èuros.

»d) Per modificacions que non compòrten era emission d’un acte administratiu: 45 èuros.»

Subseccion ueitanta setau. Taxa d’autorizacion e seguiment d’entitats acreditades peth Servici d’Acupacion de Catalonha entà impartir accions formatives de certificats de professionalitat non finançades damb Hons publics

Article 114. Addicion d’un capítol VII ath títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth VII, ath títol XXVI deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, damb eth tèxte següent:

«Capítol VII. Taxa d’autorizacion e seguiment d’entitats acreditades peth Servici d’Aucupacion de Catalonha entà impartir accions formatives de certificats de professionalitat non finançades damb hons publics

»Article 26.7-1. Hèt imposable

»Constituïssen eth hèt imposable dera taxa era tramitacion dera sollicitud d’autorizacion entà impartir accions formatives adreçades ara artenhuda de certificats de professionalitat, non finançades damb hons publics, e tanben eth seguiment, eth contraròtle e era avaloracion des accions autorizades.

»Article 26.7-2. Subjècte passiu

»Son subjèctes passius dera taxa es empreses, es centres e es entitats de formacion d’iniciativa privada que solliciten autorizacion entà impartir accions formatives de certificats de professionalitat non finançades damb hons publics, e tanben eth seguiment, eth contraròtle e era avaloracion des accions autorizades.

»Article 26.7-3. Acreditament 

»1. Era taxa pera sollicitud d’autorizacion entà impartir accions formatives s’acredite en moment dera prestacion deth servici, mès ei exigibla en moment dera presentacion dera sollicitud d’autorizacion.

»2. Era taxa peth seguiment, eth contraròtle e era avaloracion des accions formatives s’acredite en moment dera prestacion deth servici, mès ei exigibla per auança ar inici des accions formatives.

»Article 26.7-4. Quòta

»Era taxa s’exigís d’acòrd damb es quòtes següentes:

»a) Pera sollicitud d’autorizacion entà impartir, damb finançament privat, accions formatives adreçades ara artenhuda de certificats de professionalitat: 130 èuros.

»b) Peth seguiment, eth contraròtle e era avaloracion de cada accion formativa autorizada: 460 èuros.»

Subseccion ueitanta ueitau. Taxa pes drets de renovament o emission de duplicats deth carnet acreditatiu dera abilitacion de guida de torisme de Catalonha e peth reconeishement d’abilitacions de guides de torisme expedides per d’autes comunautats autonòmes der Estat espanhòu o organismes oficiaus de d’auti estats membres dera Union Europèa pera via des practiques professionaus

Article 115. Modificacion deth títol XXVI bis deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol II deth títol XXVI bis deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Capítol II. Taxa pes drets de renovament o emission de duplicats deth carnet acreditatiu dera abilitacion de guida de torisme de Catalonha e peth reconeishement d’abilitacions de guides de torisme expedides per d’autes comunautats autonòmes der Estat espanhòu o organismes oficiaus de d’auti estats membres dera Union Europèa pera via des practiques professionaus

»Article 26 bis.2-1. Hèt imposable

»Constituís eth hèt imposable dera taxa era emission d’un nau carnet acreditatiu dera abilitacion de guida de torisme de Catalonha, sigue perque s’age acabat era validesa deth carnet anterior o perque se n’a sollicitat un duplicat per pèrta, panatòri o deteriorament laguens deth sòn periòde de validesa, e eth reconeishement d’ua abilitacion de guida de torisme expedida per ua auta comunautat autonòma der Estat espanhòu o un aute organisme oficiau de un aute estat membre dera Union Europèa pera via des practiques professionaus.

»Article 26 bis.2-2. Subjècte passiu

»Son subjèctes passius dera taxa es persones que solliciten un nau carnet acreditatiu dera abilitacion de guida de torisme de Catalonha e es que solliciten eth reconeishement d’ua abilitacion de guida de torisme expedida per ua auta comunitat autonòma der Estat espanhòu o per un organisme oficiau de un aute estat membre dera Union Europèa pera via des practiques professionaus.

»Article 26 bis.2-3. Acreditament

»Era taxa s’acredite damb era realizacion deth hèt imposable, mès pòt èster exigida en moment dera presentacion des sollicituds d’emission deth nau carnet, deth duplicat e de reconeishement dera abilitacion de guida de torisme.

»Article 26 bis.2-4. Quòta

»Er impòrt dera quòta ei eth següent:

»1. Peth renovament deth carnet: 15 èuros.

»2. Pera emission de duplicat per pèrta, panatòri o deteriorament: 15 èuros.

»3. Peth reconeishement dera abilitacion de guida de torisme: 15 èuros.»

Subseccion ueitanta nauau. Taxa pera prestacion de servicis dera Agéncia tara Qualitat deth Sistèma Universitari de Catalonha

Article 116. Modificacion deth títol XXVII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 27.1-2 deth capítol I deth títol XXVII deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèste redigit dera manèra següenta: 

«Article 27.1-2. Subjècte passiu

»Son subjèctes passius dera taxa es persones fisiques o juridiques que solliciten era emission des informes, es acreditacions o es avaloracions dera Agéncia tara Qualitat deth Sistèma Universitari de Catalonha, e tanben pera emission des sòns duplicats, que constituïssen eth hèt imposable.»

2. Se modifique er article 27.1-5 deth capítol I deth títol XXVII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta: 

«Article 27.1-5. Quòta

»Er impòrt dera quòta ei:

»1. Pera emission des informes pertinents pera contractacion de professorat lector: 50,50 èuros.

»2. Pera emission des acreditacions de recèrca, entà accedir ara categoria de professor agregat o professora agregada, o de recèrca auançada, tà accedir ara categoria de catedratic o catedratica: 80 èuros.

»3. Pera avaloracion dera activitat investigadora deth personau docent e investigador foncionari e contractat e des investigadors des universitats publiques: 50 èuros.

»4. Pera avaloracion dera activitat investigadora deth personau docent e investigador des universitats privades: 80 èuros.

»5. Pera emission deth rapòrt prealable ara autorizacion des centres que se volguen establir en Catalonha entà impartir, jos quinsevolhe modalitat, ensenhaments qu’amien ara artenhuda de títols d’educacion superiora universitària non omologadi as titols universitaris oficiaus: 1.500 èuros.

»6. Pera emission des duplicats des rapòrts, des acreditacions e des avaloracions a qué hè referéncia aguest article: 15,15 èuros.»

Subseccion nauantau. Orde informativa

Article 117. Modificacion dera disposicion addicionau tresau deth tèxte rehonut dera Lei de taxes e prètzi publics dera Generalitat de Catalonha

Se modifiquen es apartats 2 e 3 dera disposicion addicionau tresau deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, que rèsten redigidi dera manèra següenta: 

«2. En termini de dus mesi a compdar dera data d’entrada en vigor dera lei que modifique o cree taxes o n’actualize es impòrts, es departaments dera Generalitat que gestionen es taxes afectades an de publicar en Diari Oficial de la Generalitat de Catalunya, mejançant ua orde deth conselhèr o conselhèra deth departament competent ena matèria, e damb efèctes sonque informatius, ua relacion des taxes vigentes, en quina s’identifiquen es servicis e es activitats que merite cada taxa e era quòta corresponenta.

»Era orde a de contier es taxes que gestionen dirèctament es departaments e tanben es gestionades pes organismes e es entitats que’n depenen.

»3. Era relacion de taxes a qué hè referéncia er apartat 2 a d’èster exposada, tanben, en totes es dependéncies e oficines deth departament, e des organismes o es entitats corresponentes, e a d’èster a disposicion des contribuables que la solliciten.»

Subseccion naunta unau. Taxa pera aucupacion privativa deth domèni public portuari

Article 118. Modificacion der article 20 deth tèxte articulat des taxes aplicables per Pòrts dera Generalitat

Se modifique er apartat 3 der article 20 deth tèxte articulat des taxes aplicables per Pòrts dera Generalitat, aprovat peth Decrèt legislatiu 2/2010, que rèste redigit dera manèra següenta: 

«3. Bonificacions:

»3.1. Bonificacion per inversion: es obligats tributaris que realizen ua inversion economica en domèni public pòrtuari que consistisque en òbres vinculades ara activitat nautica esportiva qu’afècten era infrastructura portuària e era superestructura entà possar era melhora e qualitat deth servici pòden sollicitar era aplicacion d’ua bonificacion der 1% dera quòta intègra dera taxa per cada 200.000 èuros objècte d’inversion, damb eth limit maxim deth 50% dera quòta intègra. Aguesta bonificacion se pòt aplicar pendent tot eth termini de concession.

»3.2. Bonificacions per potenciacion de practiques mieiambientaus e incentivacion dera qualitat ena prestacion de servicis: es obligats tributaris qu’acrediten era implantacion d’un sistèma de gestion e auditoria mieiambientau segontes eth reglament europèu EMAS o dispausen d’un sistema de gestion mieiambientau segontes era nòrma internacionau ISO 14001 pòden sollicitar era aplicacion d’ua bonificacion dera quòta intègra dera taxa deth 15% o deth 10%, respectivament, de manèra non acumulativa. Se dispausen dera ISO 9001 de qualitat, era bonificacion ei deth 5%, acumulable as anteriores. Aguesta bonificacion s’a d’aplicar pendent tot eth termini de concession tostemp qu’es certificacions siguen en vigor.

»3.3. Bonificacion peth foment dera vela: es obligats tributaris que destinen espacis entath foment dera vela pòden sollicitar era aplicacion d’ua bonificacion deth 50% dera computacion des mètres carrats destinadi ad aguesta activitat.

»Aguestes bonificacions se pòden aplicar simultanèament damb eth limit maxim, amassa damb es reduccions aplicades, deth 50% dera quòta intègra.»

Capítol II. Tributs cedits
Seccion prumèra. Impòst sus era renda des persones fisiques

Article 119. Deduccion pera inversion en abitatge abituau

1. Per çò que hè ara deduccion en impòst sus era renda des persones fisiques per inversion en abitatge abituau, se deròguen, damb efèctes der 1 de gèr de 2013, es disposicions següentes:

a) Er apartat 2 der article 1 dera Lei 31/2002, deth 20 de deseme, de mesures fiscaus e administratives.

b) Era disposicion transitòria dera Lei 5/2007, deth 4 de junhsèga, de mesures fiscaus e financères.

c) Er apartat 2 dera disposicion addicionau tresau dera Lei 19/2010, deth 7 de junh, de regulacion der impòst sus successions e donacions.

2. Pòden aplicar era deduccion per inversion en abitatge abituau, enes tèrmes qu’establissen er article 1.2 dera Lei 31/2002, deth 30 de deseme, de mesures fiscaus e administratives, ena redaccion vigenta eth 31 de deseme de 2012, e era disposicion transitòria siesau dera Lei 7/2011, deth 27 de junhsèga, de mesures fiscaus e financères:

a) Es contribuables qu’agen aquerit er abitatge abituau abans der 1 de gèr de 2013 o agen satisfèt abans d’aguesta data quantitats tara construccion der abitatge abituau.

b) Es contribuables qu’abans der 1 de gèr de 2013 agen satisfèt quantitats entà òbres de reabilitacion o ampliacion der abitatge abituau, tostemp qu’aguestes òbres siguen acabades abans der 1 de gèr de 2017.

c) Es contribuables qu’abans der 1 de gèr de 2013 agen satisfèt quantitats entà hèr òbres e installacions d’adequacion der abitatge abituau de persones damb discapacitat, tostemp qu’aguestes òbres o installacions s’acaben abans der 1 de gèr de 2017.

3. En quinsevolhe cas, es contribuables a qué hè referéncia er apartat 2 an d’auer practicat era deduccion per inversion en abitatge abituau damb relacion as quantitats satisfètes entar aqueriment o construccion der abitatge en un periòde impositiu meritat abans der 1 de gèr de 2013, exceptat que sigue aplicable çò que dispause er article 68.1.2au dera Lei der Estat 35/2006, deth 28 de noveme, der impòst sus era renda des persones fisiques e de modificacion parciau des leis des impòsti sus societats, sus era renda de non residents e sus er auviatge, ena redaccion vigenta eth 31 de deseme de 2012.

Article 120. Deduccion per reabilitacion der abitatge abituau

Se modifique er apartat 2 der article 3 deth Decrèt lei 1/2008, d’1 de junhsèga, de mesures urgentes en matèria fiscau e financèra, que rèste redigit dera manèra següenta: 

«2. Era basa maxima dera deduccion regulada per aguest article s’establís en un impòrt de 9.040 èuros annaus.»

Article 121. Deduccion en concèpte d’inversion per un ange investidor per aqueriment d’accions o participacions sociaus d’entitats naues o de creacion recenta

S’ahig un apartat, eth 4, ar article 20 dera Lei 26/2009, deth 23 de deseme, de mesures fiscaus, financères e administratives, damb eth tèxte següent:

«4. Era deduccion referida enes apartats anteriors ei deth 50%, damb un limit de 12.000 èuros, en cas de societats creades o participades per universitats o centres de recèrca.»

Seccion dusau. Impòst sus successions e donacions
Article 122. Modificacion dera Lei 19/2010

1. Se modifique er apartat 3 der article 1 dera Lei 19/2010, deth 7 de junh, de regulacion d’impòsti sus successions e donacions, que rèste redigit dera manèra següenta: 

«3. Es reduccions qu’establissen es precèptes enumeradi ara seguida son reduccions pròpries:

»– article 4 (reduccion entà persones granes)

»– seccion cincau (reduccion per aqueriment de participacions per persones damb vincles laboraus)

»– seccion ueitau (reduccion per bens utilizadi ena explotacion agrària deth dretavent)

»– seccion detzau (reduccion per bens deth patrimòni naturau).»

2. Se modifique er article 2 dera Lei 19/2010, que rèste redigit dera manèra següenta: 

«Article 2. Reduccion per parentiu

»Enes aqueriments per causa de mòrt, s’aplique era reduccion que correspongue, d’entre es següentes, per arrason deth grad de parentiu entre er aqueridor e eth causant:

»a) Grop I (aqueriments per descendents menors de vint-e-un ans): 100.000, mès 12.000 èuros per cada an de mens de vint-e-un qu’age dretavent, enquia un limit de 196.000 èuros. 

»b) Grop II (aqueriments per descendents de vint-e-un ans o mès, consòrts e ascendents):

»– Consòrt: 100.000 èuros.

»– Hilh: 100.000 èuros.

»– Rèste des descendents: 50.000 èuros.

»– Ascendents: 30.000 èuros.

»c) Grop III (aqeriments per collateraus de dusau e tresau grad e per ascendents e descendents per afinitat): 8.000 èuros.

»d) Grop IV (aqueriment per collateraus de quatau grad o de grads mès luenhencs e per estranhs): non s’aplique cap reduccion per rason de parentiu.»

3. Se modifique er apartat 1 der article 4 dera Lei 19/2010, que rèste redigit dera manèra següenta: 

«1. Enes aqueriments per causa de mòrt per persones deth grop II de setanta cinc ans o mès s’aplique ua reduccion de 275.000 èuros.»

4. Se deròguen es articles 30 e 31 dera Lei 19/2010.

5. Se modifique er apartat 1 der article 36 dera Lei 19/2010, que rèste redigit dera manèra següenta: 

«1. Enes aqueriments per causa de mòrt entre membres d’ua relacion de convivéncia d’ajuda mutuau, es aqueridors rèsten assimiladi ara rèsta de descendents deth grop II que definís er article 2, ar efècte dera aplicacion des reduccions qu’establissen es seccions prumèra e siesau e ar efècte dera aplicacion deth coeficient multiplicador pera determinacion dera quòta tributària.»

6. Se modifique er article 58 bis dera Lei 19/2010, que rèste redigit dera manèra següenta:
«Article 58 bis. Bonificacion dera quòta tributària

»1. Es consòrts pòden aplicar ua bonificacion deth 99% dera quòta tributària der impòst sus successions enes aqueriments per causa de mòrt, includides es quantitats percebudes pes beneficiaris d’assegurances de vida que s’acumulen ath rèste de bens e drets qu’intègren era sua porcion ereditària.

»2. Eth rèste de contribuables des grops I e II poden aplicar era bonificacion en percentatge miei ponderat que resulte dera aplicacion entà cada tram de basa imposable des percentatges següents: 

	
	Basa imposabla
Enquia euros
	Bonificacion  (Percentatge)
	Rèste basa imposabla
 Enquia èuros
	Bonificacion marginau (percentatge)

	1
	0,00
	0,00
	100.000,00
	99,00

	2
	100.000,00
	99,00
	100.000,00
	97,00

	3
	200.000,00
	98,00
	100.000,00
	95,00

	4
	300.000,00
	97,00
	200.000,00
	90,00

	5
	500.000,00
	94,20
	250.000,00
	80,00

	6
	750.000,00
	89,47
	250.000,00
	70,00

	7
	1.000.000,00
	84,60
	500.000,00
	60,00

	8
	1.500.000,00
	76,40
	500.000,00
	50,00

	9
	2.000.000,00
	69,80
	500.000,00
	40,00

	10
	2.500.000,00
	63,84
	500.000,00
	25,00

	11
	3.000.000,00
	57,37
	en endauant
	20,00


»3. En cas de desmembrament deth domèni, era basa imposabla a qué hè referéncia er apartat 2 ei era basa imposabla teorica.

»4. Es percentatges de bonificacion der apartat 2 se redussissen ara mitat, d’acòrd damb eth quadre següent, en cas qu’eth contribuable òpte per aplicar quinsevolhe des reduccions e exempcions següentes:

»a) Es reduccions qu’establissen es seccions tresau a detzau, exceptat dera reduccion per abitatge abituau establida pera seccion siesau, qu’ei aplicabla en toti es casi.

»b) Es exempcions e reduccions regulades pera Lei der Estat 19/1995, deth 4 de junhsèga, de modernizacion des explotacions agràries.

»c) Quinsevolhe auta reduccion dera basa imposabla o exempcion que requerisque qu’eth contribuable la sollicite e que depengue dera concurréncia de determinadi requisits eth compliment des quini correspongue exclusivament ara volontat deth contribuent.

	
	Basa imposabla
Enquia èuros
	Bonificacion  (Percentatge)
	Rèste basa imposabla

 Enquia èuros
	Bonificacion marginau (percentatge)

	1
	0,00
	0,00
	100.000,00
	49,50

	2
	100.000,00
	49,50
	100.000,00
	48,50

	3
	200.000,00
	49,00
	100.000,00
	47,50

	4
	300.000,00
	48,50
	200.000,00
	45,00

	5
	500.000,00
	47,10
	250.000,00
	40,00

	6
	750.000,00
	44,73
	250.000,00
	35,00

	7
	1.000.000,00
	42,30
	500.000,00
	30,00

	8
	1.500.000,00
	38,20
	500.000,00
	25,00

	9
	2.000.000,00
	34,90
	500.000,00
	20,00

	10
	2.500.000,00
	31,92
	500.000,00
	12,50

	11
	3.000.000,00
	28,68
	en endauant
	10,00


»5. Eth percentatge miei ponderat resultant a d’auer sonque dus decimaus, de manèra que s’aproximen es millesimes ara centesima mès propèra: s’era millèsima ei egau o inferiora a 5, se manten era centesima; s’ei superiora a 5, s’apròpe ara centesima superiora.

»6. Era opcion a qué hè referéncia er apartat 4 s’enten qu’ei exercida damb era presentacion dera autoliquidacion. Se pendent eth termini volontari de presentacion dera autoliquidacion eth contribuable manifèste opcions diferentes, s’enten qu’ei valedera era opcion manifestada en darrèr lòc.

»Eth dret d’opcion non se reabilite se, de resultes dera comprobacion administrativa, se constate que non se pòden aplicar ua o mès d’ua des reduccions o exempcions qu’especifique er apartat 4. Tanpòc non se reabilite se s’incomplissen es règles de manteniment a quines rèste condicionat eth gaudiment definitiu des reduccions o exempcions nomentades.»

7. Se modifique er apartat 1 der article 73 dera Lei 19/2010, que rèste redigit dera manèra següenta: 

«1. Es organs dera Agéncia Tributària de Catalonha competenti en matèria de gestion der impòst sus successions e donacions pòden acordar, a sollicitud deth contribuable, un ajornament d’enquia un an deth pagament des liquidacions practicades per causa de mòrt, tostemp qu’er inventari dera eréncia non comprengue sufisenti sòs efectius o bens facilament realizables entà pagar es quòtes liquidades e tostemp qu’er ajornament se sollicite abans deth finiment deth termini reglamentari de pagament. Era concession der ajornament implique era obligacion de satisfèr er interès de demora corresponent. Alternativament, a sollicitud dera persona interessada, e tostemp qu’ac autorize era direccion generau competenta en matèria de patrimòni, damb eth rapòrt prealable favorable deth departament o entitat competenta en foncion der usatge deth ben immòble que s’aufrís, es organs de gestion nomentadi pòden acordar qu’eth pagament se hèsque mejançant bens immòbles constitutius dera eréncia.»

8. Se modifique era disposicion transitòria dusau dera Lei 19/2010, que rèste redigida dera manèra següenta: 

«Dusau. Ajornament excepcionau der impòst sus successions e donacions pes organs de gestion

»Damb caractèr excepcionau, er ajornament que concedissen es organs de gestion dera Administracion tributària en vertut der article 73.1 pòt èster d’enquia dus ans en cas des quòtes der impòst sus successions e donacions corresponentes a hèts imposables meritats en periòde que va der 1 d’agost de 2009 ath 31 de deseme de 2015.»

9. Se modifique er apartat 1 dera disposicion finau prumèra dera Lei 19/2010, que rèste redigit dera manèra següenta: 

«1. Aguesta lei entre en vigor londeman d’auer estat publicada en Diari Oficial de la Generalitat de Catalunya, maugrat que s’aplique, sauvant çò qu’establís era disposicion transitòria dusau, as hèts imposables meritats a compdar der 1 de gèr de 2010, e, en aquerò que dispausen es articles 19, 35.3, 40, 43, 51, 53.3 e 73.1, tanben as hèts imposables meritats abans d’aguesta data.»

10. Se derògue er apartat 1 bis dera disposicion finau prumèra dera Lei 19/2010.

Seccion tresau. Impòst sus transmissions patrimoniaus e actes juridics documentadi
Article 123. Arrendaments

En marc des competéncies normatives establides pes apartats 1.a e 2 der article 49.1 dera Lei der Estat 22/2009, deth 18 de deseme, per quina se regule eth sistèma de finançament des comunautats autonòmes de regim comun e ciutats damb estatut d’autonomia e se modifiquen determinades nòrmes tributàries, eth tipe de gravamen der impòst sus transmissions patrimoniaus e actes juridics documentadi aplicable as arrendaments ei deth 0,3% pendent er an 2014 e deth 0,5% a compdar der 1 de gèr de 2015. Eth pagament der impòst s’a d’efectuar mejançant autoliquidacion, en modèl aprovat pera orde deth conselhèr o conselhèra deth departament competent en matèria tributària.

Article 124. Modificacion dera Lei 31/2002 damb relacion ara bonificacion dera quòta pera transmission d’abitatges a empreses immobiliàries

1. Se modifique er apartat 3 der article 13 dera Lei 31/2002, deth 30 de deseme, de mesures fiscaus e administratives, que rèste redigit dera manèra següenta: 

«3. Se non se produsís era transmission a qué se referís er apartat 2 laguens deth periòde mercat o, se se produsís mès non s’a hèt a favor des aqueridors concrèts que s’i remèrquen, eth subjècte passiu a de presentar, laguens deth termini reglamentari de presentacion, compdat des de londeman dera data de finiment deth termini de cinc ans, o dera data dera venda posteriora, respectivament, ua autoliquidacion complementària sense bonificacion e damb deduccion dera quòta ingressada, damb aplicacion des interèssi de demora corresponenti.»

2. Se modifiquen es apartats 4.b e 4.c der article 13 dera Lei 31/2002, que rèsten redigidi dera manèra següenta: 

«b) Era bonificacion ei aplicabla ar abitatge e ath terren en quin se trape enclauat tostemp que formen ua madeisha finca registrau e era venda posteriora laguens deth termini des cinc ans comprengue era totalitat d’aguesta.

»c) En cas d’aqueriments de parts indivises, eth dia iniciau deth termini de cinc ans a qué hè referéncia ar apartat 2 ei era data d’aqueriment dera prumèra part indivisa.»

Article 125. Termini de presentacion dera autoliquidacion entàs hèts imposables subjèctes ar impòst sus transmissions patrimoniaus e actes juridics documentadi
1. Damb caractèr generau, entàs hèts imposables subjèctes ar impòst sus transmissions patrimoniaus e actes juridics documentadi, eth termini dera presentacion dera autoliquidacion e ingrès deth deute tributari, amassa damb eth document o era declaracion escrita remplaçanta d’aguest, ei d’un mes a compdar dera data der acte o deth contracte.

2. Enes casi següents, en quini es subjèctes passius an de declarar conjuntament totes es operacions subjèctes ara modalitat de transmissions patrimoniaus oneroses meritades en mes naturau, eth termini de presentacion dera autoliquidacion e ingrès deth deute tributari, amassa damb era declaracion informativa des aqueriments de bens realizades en periòde, ei eth mes naturau immediatament posterior ath mes a qué se referissen es operacions declarades:

a) En cas des empresaris qu’aquerissen objèctes fabricadi damb metaus preciosi e que son obligadi a portar es libres de registre a qué hè referéncia er article 91 deth Reiau decrèt 197/1988, deth 22 de hereuèr, peth quin s’apròve eth reglament dera Lei d’objèctes fabricadi damb metaus preciosi.

b) En cas des empresaris dedicadi ara revenda, damb transformacion o sense, de bens mòbles usadi, qu’an de declarar conjuntament totes es operacions subjèctes ara modalitat de transmissions patrimoniaus oneroses meritades en mes naturau.

3. Era Agéncia Tributària de Catalonha a de determinar, damb relacion a cò que dispòse er apartat 2, eth contengut dera informacion que se li a de reméter, e tanben es condicions en qu’ei obligatòria era presentacion dera autoliquidacion mejançant supòrt dirèctament legibla per ordinador o mejançant transmission per via telematica, qu’en andús casi an era consideracion de declaracions tributàries a toti es efèctes.

4. Eth Govèrn pòt modificar mejançant un decrèt eth termini de presentacion establit pes apartats anteriors.

5. Se derògue er article 13 dera Lei 12/2004, deth 27 de deseme, de mesures financères.

Seccion quatau. Tributacion sus eth jòc
Subseccion prumèra. Taxa fiscau sus es jòcs de sòrt, relança o azard
Article 126. Modificacion dera Lei 25/1998

Se modifique eth paragraf quatau der apartat 1.b der article 33 dera Lei 25/1998, deth 31 de deseme, de mesures administratives, fiscaus e d’adaptacion ar èuro, que rèste redigit dera manèra següenta: 

«En jòc de bingo, era soma totau de çò que paguen es jogadors per aqueriment des cartons o era valor faciau des cartons, levat deth bingo electronic, en quin n’ei er impòrt jogat un còp descompdada era quantitat destinada a prèmis. En cas deth bingo electronic jogat en mès d’ua sala simultanèament, er impòrt jogat totau e era quantitat totau destinada a prèmis s’an de prorratejar entre es sales ena proporcion que represente er impòrt jogat en cadua d’eres respècte der impòrt jogat totau.»

Article 127. Modificacion dera Lei 21/2001

S’ahig un paragraf ara fin der article 8.1.a dera Lei 21/2001, deth 28 de deseme, de mesures fiscaus e administratives, damb eth tèxte següent:

«Se se tracte de màquines de tipe B d’un solet jogador, qu’an limitada era escomesa a 10 centimes d’euro: 375 èuros trimestraus. Era empresa operairitz de maquines recreatives deth tipe B pòt explotar maquines damb aguestes caracteristiques en remplaçament des maquines de tipe B que son en situacion de suspension temporau. Aguestes maquines computen en percentatge deth 20% establit per article 22.7 deth Decrèt 23/2005, deth 22 de hereuèr, peth quin s’aprove eth Reglament de maquines recreatives e d’azard, e non poden depassar en cap de cas eth limit deth 50% d’aqueth percentatge.»

Subseccion dusau. Taxa fiscau sus tòies, tombòles e combinacions aleatòries
Article 128. Modificacion dera Lei 21/2005

S’ahigen dus articles, eth 13 bis e eth 13 ter, ara Lei 21/2005, deth 29 de deseme, de mesures financères, damb eth tèxte següent:

«Article 13 bis. Basa imposabla e tipes tributaris des tòies e des tombòles

»1. Era basa imposabla de tòies e des tombòles ei constituïda per impòrt totau des bulletes, es bilhets o es auti mejans de participacion aufridi, o, a manca de supòrt fisic, per impòrt totau des ingrèssi obtengudi. Se non se pòden determinar prealablament es ingrèssi que s’obtieràn, s’a de presentar ua liquidacion pes ingrèssi estimadi e efectuar a compde er ingrès corresponent, de conformitat damb er organ autorizant e sense perjudici dera liquidacion tributària qu’escaigue un còp se justifique er impòrt definitiu des ingrèssi obtengudi.

»2. Es tipes tributaris aplicables as tòies e es tombòles son es següents:

a) Eth tipe tributari generau ei deth 20%.

b) Eth tipe tributari corresponent as tòies e es tómboles declarades d’utilitat publica o benefica ei deth 7%.

»Article 13 ter. Basa imposabla e tipes tributaris des combinacions aleatòries

»1. Era basa imposabla des combinasons aleatòries damb finalitats publicitàries e promocionaus ei constituïda pera valor des prèmis aufrits.

»2. Eth tipe tributari aplicable as combinasons aleatòries ei deth 10%.»

Article 129. Obligacions formaus des notaris damb relacion as tributs sus eth jòc

1. Entà per’mor de facilitar eth contraròtle adequat deth compliment des obligacions tributàries des subjèctes passius des tributs sus eth jòc, es notaris destinadi en Catalonha, en collaboracion damb es registradors dera proprietat e mercantils, an de traméter ara Agéncia Tributària de Catalonha ua declaracion informativa notariau comprensiva des elements qu’agen importància a efèctes tributaris des bases de toti es jòcs, concorsi o tiratges a sòrt que se depausen dauant sòn e qu’agen er encastre territoriau de Catalonha, e tanben dera resolucion d’aguesti. Es notaris an de velhar pera mès estricta veracitat dera informacion corresponenta as bases, e tanben dera correspondéncia dera informacion damb es documents depausadi dauant sòn, e son responsables de quinsevolhe discrepància que i age entre era declaracion informativa e es documents nomentadi. Tanben an de traméter, a sollicitud dera Agéncia Tributària de Catalonha, ua còpia electronica des documents depausadi, de conformitat damb çò que dispause era legislacion notariau.

2. Era Agéncia Tributària de Catalonha pòt establir mejançant resolucion es procediments, era estructura, eth format, es terminis e es condicions en qu’a d’èster trametuda era informacion.

Seccion cincau. Obligacions formaus
Article 130. Transmissions patrimoniaus oneroses

Se modifique era letra b der apartat 1 der article 12 dera Lei 12/2004, deth 27 de deseme, de mesures financères, que rèste redigida dera manèra següenta: 

«b) Veïculs de dètz ans d’antiquitat o mès.»

Article 131. Forniment d’nformacion sus er autrejament de concessions administratives

1. Es administracions publiques qu’autregen concessions o actes e negòcis administratius, sigue quina sigue era modalitat o denominacion, per quini, coma conseqüéncia der autrejament de facultats de gestion de servicis publics o dera atribucion der usatge privatiu o der profitament especiau de bens de domèni o usatge public, s’origine un desplaçament patrimoniau en favor de particulars, son obligades a méter en coneishement dera Agéncia Tributària de Catalonha es nomentades concessions, actes o negòcis autrejadi, damb indicacion dera natura, data e objècte dera concession, acte o negòci, e tanben es dades identificadores deth concessionari o autorizat.

2. Era Agéncia Tributària de Catalonha a d’establir era estructura e eth format en qu’es administracions publiques qu’autregen concessions, actes o negòcis administratius an de remeter-li era informacion exigibla d’acòrd damb era lei.

Article 132. Forniment d’informacion damb transcendéncia tributària ara Administracion tributària de Catalonha

1. Ara empara der article 29 dera Lei der Estat 58/2003, deth 17 de deseme, generau tributària, e en encastre de competéncies dera Generalitat, eth Govèrn pòt exigir mejançant reglament era aportacion d’informacion damb transcendéncia tributària quan eth compliment dera concrèta obligacion formau sigue restacat damb eth desvolopament d’actuacions o procediments tributaris qu’afècten tributs pròpris dera Generalitat, tributs estataus que li agen estat cedits totaument o era gestion recaptatòria des ingrèssi publics dera Generalitat.

2. Eth conselhèr o conselhèra deth departament competent en matèria tributària a d’aprovar mejançant orde es modèls des declaracions que, as efèctes que determine er apartat 1, siguen de presentacion obligatòria, e a d’establir es terminis, era forma e es condicions en quines s’an de complir es obligacions d’informacion, includides es regulades pes articles 93 e 94 dera Lei generau tributària, quan se determinen mejançant disposicions de caractèr generau. Es declaracions an d’èster presentades ena Agéncia Tributària de Catalonha.

3. Era informacion obtenguda pera Administracion tributària de Catalonha sonque se pòt cedir o comunicar a tresaus enes casi que determine er article 95 dera Lei generau tributària.

Article 133. Aportacion o liuramentde de declaracions tributàries as organs dera Administracion dera Generalitat entath compliment des sues foncions

1. Es organs dera Administracion dera Generalitat pòden sollicitar eth liurament o exigir era aportacion de declaracions tributàries s’eth coneishement des dades declarades ei de besonh entath desvolopament des foncions qu’an atribuïdes. Eth liurament o era aportacion des declaracions tributàries se pòt efectuar pes mejans electronics metudi a disposicion des contribuables ara Agéncia Tributària de Catalonha.

2. Era informacion damb transcendéncia tributària contenguda enes declaracions aportades o liurades en vertut de çò qu’establís er apartat 1 e enes certificacions emetudes damb es madeishi efèctes pera Administracion tributària estatau pòt èster utilizada per organ peticionari damb era finalitat entara qu’a estat sollicitada e s’a d’incorporar ar expedient administratiu corresponent. Tanben, era informacion tributària obtenguda pòt èster cedida ara Agéncia Tributària de Catalonha, d’acòrd damb çò que determine er article 94 dera de la Lei generau tributària, ar efècte dera comprobacion deth compliment d’obligacions fiscaus en encastre des sues competéncies.

3. Eth contraròtle e era seguretat dera informacion contenguda enes declaracions tributàries liurades o aportades as organs dera Administracion dera Generalitat en vertut de çò qu’establís er apartat 1 se regís per çò que dispausen era Lei generau tributària e era normativa de proteccion de dades de caractèr personau e de seguretat des fichèrs automatizadi que contenguen donades de caractèr personau.

Seccion siesau. Taxacion periciau contradictòria
Article 134. Rapòrt deth perit tresau

1. En procediment de taxacion periciau contradictòria der article 135 dera Lei 58/2003, deth 17 de deseme, general tributària, e enes articles 161 e 162 deth Reiau decrèt 165/2007, deth 27 de junhsèga, peth quin s’apròve eth Reglament generau des actuacions e es procediments de gestion e inspeccion tributària e de desvolopament des nòrmes comunes des procediments d’aplicacion des tributs, s’er organ competent dera Administracion obsèrve bèth defècte o vici en informe deth perit tresau, lo remeterà de nau ad aguest perit tà que l’esmende en un termini de quinze dies. S’eth perit tresau non emet ua avaloracion o non esmende er informe en termini establit, era Administracion pòt deishar sense efècte era designacion deth perit, que non meritarà cap onorari.

2. Mejançant ua orde deth conselhèr o conselhèra deth departament competent en matèria tributària se determinaràn es requisits minims qu’a de contier er informe d’avaloracion que pogue eméter eth perit tresau, tà que se pogue considerar valid damb relacion ath procediment a qué hè referéncia er apartat 1.

Seccion setau. Impòst sus idrocarburs
Article 135. tipe de gravamen

1. Se modifique er article 66 dera Lei 5/2012, deth 20 de març, de mesures fiscaus, financères e administratives e de creacion der impòst sus es sojorns en establiments toristics, que rèste redigit dera manèra següenta: 

«Article 66. Tipe de gravamen

»Damb efèctes der 1 de hereuèr de 2014, eth tipe de gravamen autonomic der impòst sus idrocarburs, tàs forniments efectuadi en Catalonha, entàs diferenti carburants, enes epigrafs qu’especifique er article 50 dera Lei der Estat 38/1992, deth 28 de deseme, d’impòsti especiaus, ei eth següent:

»a) Gasolina damb plomb (epígraf 1.1): 48 èuros per cada 1.000 litres.

»b) Gasolina sense plomb de 98 octans o mès (epigraf 1.2.1): 48 èuros per cada 1.000 litres.

»c) D’autes gasolines sense plomb (epígraf 1.2.2): 48 èuros per cada 1.000 litres.

»d) Gasòl entar usatge generau (epigraf 1.3): 48 èuros per cada 1.000 litres.

»e) Gasòl entar usatge coma carburant o combustible (epigraf 1.4): 6 èuros per cada 1.000 litres.

»f) Fuèl (epigraf 1.5): 2 èuros per tona.

»g) Querosèn entar usatge generau (epigraf 1.11): 48 èuros per cada 1.000 litres.

»h) Bioetanòl e biometanòl entar usatge coma carburant (epigraf 1.13): 48 èuros per cada 1.000 litres.

»i) Biodiesèl entar usatge coma carburant (epigraf 1.14): 48 èuros per cada 1.000 litres.

»j) Biodiesèl e bioetanòl entar usatge coma combustible (epígraf 1.15): 6 èuros per cada 1.000 litres.»

2. Se derògue er article 4 e se suprimís era seccion dusau deth capítol II deth títol I dera Lei 7/2004, deth 16 de junhsèga, de mesures fiscaus e administratives.

Article 136. tipe autonomic de restitucion deth gasòl d’usatge professionau der impòst sus idrocarburs

Eth tipe autonomic de restitucion deth gasòl d’usatge professionau der impòst sus idrocarburs, regulat per article 52 bis.6.a dera Lei der Estat 38/1992, deth 28 de deseme, d’impòsti especiaus, ei de 48 èuros per 1.000 litres.

Títol II. Mesures relatives ath regim juridic des finances publiques
Capítol I. Gestion financèra e contraròtle

Article 137. Modificacion dera Lei de finances publiques

1. S’ahig un apartat, eth 14, ar article 7 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, damb eth tèxte següent:

«14. Es auti ingrèssi que, d’acòrd damb era lei que sigue aplicabla, agen era consideracion d’ingrèssi de dret public.»

2. S’ahig un article, eth 31 bis, ath tèxte rehonut dera Lei de finances publiques dera Generalitat de Catalonha, damb eth tèxte següent:

«Article 31 bis. Avaloracion economica de politiques publiques

»1. Eth departament competent en matèria de finances, en collaboracion damb es departaments e es entitats deth sector public dera Generalitat, a de possar e coordinar era avaloracion economica des politiques publiques entà assegurar era importància, era eficiéncia e era efectivitat autant des politiques existentes coma des futures.

»2. Sense perjudici der informe d’impacte pressupostari que sigue preceptiu en cada cas, es projèctes d’inversion e es intervencions publiques que se preveigue qu’agen un impacte important an d’anar acompanhadi d’un rapòrt d’impacte economic e sociau en quin s’avalòren es còsti e es beneficis qu’implique eth projècte entàs sòns destinataris e entara realitat sociau e economica, mejançant era analisi còst benefici o d’auti sistèmes d’avaloracion enes tèrmes qu’establisque eth Govèrn.»

3. Se modifique er article 71 deth tèxte rehonut dera Lei de finances publiques dera Generalitat de Catalonha, que rèste redigit dera manèra següenta: 

«Article 71

»1. Es entitats publiques que formen part deth sector public dera Generalitat damb participacion majoritària, dirèctament o indirèctament, e tanben es autes entitats includides en sector d’administracions publiques dera Generalitat segontes eth sistèma europèu de compdes, son objècte de contraròtle financèr mejançant era forma d’auditoria jos era direccion dera Intervencion Generau, d’acòrd damb eth plan annau qu’entà cada exercici economic apròve eth conselhèr o conselhèra deth departament competent en matèria d’economia e finances a prepausa dera Intervencion Generau.

»2. Es subvencions correntes e de capitau, prèsts, avals e d’autes ajudes dera Generalitat e entitats que’n depenguen que receben es persones e entitats privades e publiques aliènes ara Generalitat o participades minoritàriament pera Generalitat son objècte de contraròtle financèr mejançant era forma d’auditoria jos era direccion dera Intervencion Generau.

»3. Es entitats autonòmes de tipe comerciau, industriau e financèr; es empreses publiques, autant se son constituïdes en forma de societat anonima coma se no’n son; es universitats publiques finançades pera Generalitat, e es fondacions e es consòrcis en quini participe era Generalitat an de traméter ara Intervencion Generau dera Generalitat e ara Sindicatura de Compdes, abans deth 30 d’abriu de cada an, era liquidacion deth pressupòst, es compdes annaus e era memòria de gestion der exercici anterior. Tanben an de traméter era madeisha documentacion referida as empreses e a d’autes entitats en quines participen.

»4. Es universitats publiques, e es empreses e es entitats que, d’acòrd damb es nòrmes reguladores deth sistèma europèu de compdes, se considère que formen part deth sector des administracions publiques, e tanben era rèsta d’entitats eth pressupòst des quines figure enes pressupòsti dera Generalitat qu’apròve eth Parlament, an de traméter ara Intervencion Generau dera Generalitat mesadèrament, laguens deth mes següent, o damb era periodicitat que se determine, era informacion sus era execucion deth pressupòst e era situacion d’endeutament, damb eth modèl e damb eth contengut que ad aguest efècte a d’establir era Intervencion Generau dera Generalitat.

»5. Sense perjudici de çò qu’establís er apartat 3, era Sindicatura de Compdes a de presentar annalament ath Parlament un rapòrt de fiscalizacion des entitats a qué hè referéncia er apartat 4 quan eth sòn pressupòst annau depasse es cent cinquanta milions d’èuros o era chifra que determine annalament era Lei de pressupòsti.

»6. Es entitats a qué hè referéncia er apartat 3 pòden establir organs propris de contraròtle economic e financèr intèrn. Corresponen ara Intervencion Generau dera Generalitat es foncions de coordinacion, inspeccion, assessorament e impuls d’aguesti organs.

»7. Es actuacions de contraròtle as quines se referís aguest article an de compréner ua auditoria financèra e de regularitat, entà comprovar qu’era actuacion dera entitat s’a ajustat ara legalitat vigenta e as directritzes deth Govèrn e deth departament competent en matèria de finances que li siguen aplicables, e tanben qu’es transferéncies recebudes dera Generalitat s’an aplicat as finalitats previstes; en cas contrari, pòden includir era proposicion des mesures d’ajustament e de compensacion que siguen pertinentes.»

4. S’ahig ua letra, era g bis, ar article 92.2 deth tèxte rehonut dera Lei de finances publiques dera Generalitat de Catalonha, damb eth tèxte següent:

«g bis) Era possibilitat de reduccion parciau o totau dera subvencion, abans que non se dicte era resolucion definitiva, coma conseqüéncia des restriccions que deriven deth compliment des objectius d’estabilitat pressupostària e sostenibilitat financèra.»

5. Se modifique er apartat 7 der article 107 deth tèxte rehonut dera Lei de finances publiques dera Generalitat de Catalonha, que rèste redigit dera manèra següenta: 

«7. En cas de pagaments per auança non ei procedenta era constitucion de garanties, levat qu’er estrument de concession ac preveigue exprèssament.»

6. Se modifique er apartat 3 der article 108 deth tèxte rehonut dera Lei de finances publiques dera Generalitat de Catalonha, que rèste redigit dera manèra següenta: 

«3. En cas de pagaments per auança non ei procedenta era constitucion de garanties, levat qu’es bases reguladores ac preveiguen exprèssament.»

Capítol II. Estabilitat pressupostària
Article 138. Modificacion dera Lei 6/2012 (Estabilitat pressupostària)

1. Se modifiquen es paragrafs tresau e quatau deth preambul dera Lei 6/2012, deth 17 de mai, d’estabilitat pressupostària, que rèsten redigidi dera manèra següenta: 

«Entà garantir eth manteniment d’aguestes prestacions ath long deth temps, cau, d’un costat, compdar damb un nivèu d’ingrèssi sufisent, çò que demane er establiment d’un nau marc de finançament que permete dispausar d’uns fondaments de sufisença enes ingrèssi e dera coresponsabilitat der Estat, e cau tanben, de un aute costat, qu’es despenes s’ajusten as ingrèssi, damb era finalitat d’acotar eth besonh d’endeutament. Un endeutament excessiu non ei factible a un còst moderat e, ath delà, compromet era autonomia financèra. Ara ora, e laguens deth marc legislatiu vigent, cau tier en compde era accion anticiclica e d’estabilizacion economica des poders publics per miei deth pressupòst, coma ua airina fondamentau entath desvolopament e pera madeisha estabilitat pressupostària a miei e long tèrme en marc dera Union Europèa.

»Atau, entà garantir aguesta estabilitat e en coeréncia damb er article 214 der Estatut, qu’atribuís ara Generalitat era artenhuda des objectius d’estabilitat pressupostària, en tot atier es principis dera Union Europèa, entre d’auti, ei de besonh era aprobacion d’aguesta lei. Era prevision pressupostària a miei termini ei un element essenciau entara artenhuda d’aguesti objectius. En aguest sens, aguesta prevision a miei termini tanben poderà desvolopar ua foncion addicionau: reflectir era volontat deth Govèrn per çò que hè ara evolucion des futures partides previstes de despena e d’ingrès.»

2. Se modifique er apartat 1 der article 2 dera Lei 6/2012, que rèste redigit dera manèra següenta: 

«1. Era Generalitat se compromet damb eth compliment deth principi d’estabilitat pressupostària. Eth compromís ena artenhuda des objectius de consolidacion fiscau preten preservar era viabilitat economica dera Generalitat, era equitat intergeneracionau e intrageneracionau des sues politiques e era sua autonomia financèra.»

3. Se modifique er article 6 dera Lei 6/2012, que rèste redigit dera manèra següenta: 

«Article 6. Objectiu d’estabilitat pressupostària

»Entà garantir era sostenibilitat des finances dera Generalitat, er objectiu d’estabilitat pressupostària s’establís en un deficit estructurau deth 0,14% deth producte interior brut catalan, que s’a de complir er an 2019.»

4. Se modifique er article 9 dera Lei 6/2012, que rèste redigit dera manèra següenta: 

«Article 9. Periòde transitòri

»Es compdes dera Generalitat corresponenti ath periòde 2012-2018 s’an d’elaborar ajustant-se ath camin qu’a de perméter arténher er objectiu de deficit estructurau er an 2019 e d’acòrd damb eth punt 1b dera disposicion transitòria prumèra dera Lei organica 2/2012, deth 27 d’abriu, d’estabilitat pressupostària e sostenibilitat financèra.»

5. Se modifique er article 10 dera Lei 6/2012, que rèste redigit dera manèra següenta: 

«Article 10. Principi de transparéncia pressupostària e de gestion financèra

»1. Eth departament responsable dera politica economica dera Generalitat a de provedir era disponibilitat publica dera informacion economica financèra relativa as subjèctes integradi en encastre d’aplicacion d’aguesta lei.

»2. Es entitats e organismes qu’intègren era Generalitat e es que’n depenen an de fornir tota era informacion de besonh entath compliment des disposicions d’aguesta lei.
»3. Eth departament competent en matèria de finances a d’elaborar un rapòrt annau de caractèr especific sus es cargues financères dera Generalitat, e l’a de liurar ath Parlament integrat laguens der Informe economic e financèr qu’acompanhe eth projècte de lei de pressupòsti dera Generalitat.»

6. S’ahig ua disposicion addicionau, unica, ara Lei 6/2012, damb eth tèxte següent:

«Disposicion addicionau. Recuperacion dera despena publica laguens deth marc pressupostari a miei termini

»Laguens deth marc pressupostari a miei termini a qué hè referéncia er article 12, era recuperacion dera despena publica s’a de restacar ath restabliment des corbertures sociaus enes encastres educatius, sanitaris e sociaus, tà preservar es drets des collectius sociaus mès vulnerables e damb major risc d’excludiment sociau, damb er objectiu de garantir eth principi d’egalitat d’oportunitats, e s’a de restacar tanben a politiques d’estimulacion que promòiguen era generacion de naua aucupacion e era activitat economica. En quinsevolhe cas, eth Govèrn a de cercar eth maxim consens ena elaboracion deth marc pressupostari a miei termini.»

Capítol III. Modificacions legislatives en matèria patrimoniau
Article 139. Modificacion dera Lei de patrimòni

1. Se modifique er apartat 1 der article 7 deth tèxte rehonut dera Lei de patrimòni dera Generalitat de Catalonha, aprovat peth Decrèt legislatiu 1/2002, deth 24 de deseme, que rèste redigit dera manèra següenta: 

«1. Era desafectacion des bens de domèni public dera Generalitat correspon ara persona titulara deth departament competent en matèria de patrimòni. Abans, totun, era unitat directiva competenta en matèria de patrimòni a d’instruir un expedient qu’acredite que non ei de besonh era afectacion en usatge generau o enes servicis publics.»

2. Se modifique eth prumèr paragraf der apartat 2 der article 18 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«2. Era alienacion de bens immòbles o drets reaus se pòt hèr per subasta publica, per concors public o per adjudicacion dirècta, d’acòrd damb er apartat 5.»

3. S’ahig ua letra, era h, en apartat 5 der article 18 deth tèxte rehonut dera Lei de patrimòni dera Generalitat de Catalonha, damb eth tèxte següent:

«h) Quan era valor de taxacion deth ben non depasse de vint mil èuros e s’incorpòren tres aufèrtes ath procediment, tostemp que sigue possible.»

4. S’ahig un apartat, eth 7, ar article 18 deth tèxte rehonut dera Lei de patrimòni dera Generalitat de Catalonha, damb eth tèxte següent:

«7. Es bens immòbles qu’era Generalitat a aquerit per títol de succession intestada se pòden alienar per subasta publica, per concors public o per adjudicacion dirècta, enes tèrmes previsti en aguest article e ena normativa reguladora des eréncies intestades.

»De manèra excepcionau, eth Govèrn, damb un rapòrt prealable favorable dera unitat directiva competenta en matèria de patrimòni, e a proposicion dera persona titulara deth departament competent en matèria de patrimòni, pòt acordar, sigue quina sigue era valor de taxacion deth ben, era adjudicacion dirècta, en tot atier era peculiaritat deth ben o era urgéncia dera alienacion o per arrasons des limitacions deth mercat immobiliari dera localitat a on ei plaçat eth ben.

»Eth producte dera venda s’a de destinar a dar compliment as finalitats que prevé era normativa civila aplicabla.»

5. Se modifique er apartat 1 der article 20 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«1. Correspon ath titular deth departament competent en matèria de patrimòni acordar era alienacion des bens mòbles. Era resolucion qu’acòrde era alienacion implique era desafectacion des bens.

»Era alienacion de bens mòbles s’a de hèr mejançant subasta publica e se pòt acordar per bens individualizadi o per lòts, seguint eth madeish procediment que se prevé entara alienacion de bens immòbles. Era publicitat dera subasta d’aguesti bens mòbles, quan era sua valor ei inferiora a 60.000 èuros, pòt basar-se exclusivament en mejans electronics, se atau ac decidís er organ competent entà acordar era alienacion.

»Maugrat çò d’abans, era alienacion pòt efectuar-se de manèra dirècta enes madeishes suposicions as quines se referís er article 18.5, se ben, damb relacion ar apartat h der article 18.5, entàs bens mòbles era valor non a de depassar de 6.000 èuros. Egalament se pòt acordar era alienacion dirècta quan se tracte de bens obsolets, peribles o deterioradi per usatge.

»Ena suposicion d’alienacion dirècta des bens mòbles non se requerís er establiment de cap garantia.

»Se se tracte d’òbres d’art o d’objèctes d’interès istoric, arqueologic o artistic era aprobacion correspon ath Govèrn; mès correspon ath Parlament, per miei d’ua lei, s’era valor, segontes taxacion periciau, depasse de 500.000 èuros.»

6. Se modifique er apartat 3 der article 20 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«3. Eth departament competent en matèria de patrimòni pòt acordar era cession gratuïta o damb contraprestacion de bens mòbles e d’usatge des drets dera propietat intellectuau a favor d’entitats vinculades ara Generalitat o a favor de quinsevolhe administracion publica, o a favor de corporacions publiques o privades sense afan de lucre, entà finalitats d’utilitat publica o d’interès sociau. Tanben, es departaments qu’an adscriti drets de proprietat intellectuau pòden signar convènis de cooperacion damb es entitats nomentades qu’agen per objècte un escambi de programari.»

7. S’ahig un apartat, eth 4, ar article 20 deth tèxte rehonut dera Lei de patrimòni dera Generalitat de Catalonha, damb eth tèxte següent:

«4. Es bens mòbles qu’era Generalitat a aquerit per títol de succession intestada se pòden alienar per subasta publica enes tèrmes d’aguesta lei e dera normativa reguladora des eréncies intestades.

»Era persona titulara deth departament competent en matèria de patrimòni, damb er informe prealable favorable dera unitat directiva competent en matèria de patrimòni, e tostep damb era incorporacion de tres aufèrtes, pòt acordar era alienacion dirècta des bens mòbles, en tot atier era peculiaritat deth ben o era urgéncia dera alienacion o per arrasons des limitacions deth mercat.

»Se se tracte d’òbres d’art o d’objèctes d’interès istoric, arqueologic o artistic, damb er informe prealable favorable dera unitat directiva competenta ena matèria de patrimòni, e a proposicion dera persona titulara deth departament competent en matèria de patrimòni, era aprobacion correspon ath Govèrn.

»Quan era alienacion dirècta sigue procedenta non se requerís er establiment de cap garantia.

»Eth producte dera venda s’a de destinar a dar compliment as finalitats qu’establís era normativa civila aplicabla.»

8. Se modifique er apartat 1 der article 22 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«1. Mejançant acòrd, eth Govèrn, a proposicion dera persona titulara deth departament competent en matèria de patrimòni, pòt cedir gratuïtament eth domèni de bens immòbles patrimoniaus dera Generalitat a favor de d’autes administracions o institucions publiques o entitats privades sense afan de lucre qu’agen d’utilizar-les tàs finalitats d’utilitat publica o d’interès sociau.

»Enes madeishi tèrmes e condicions, era persona titulara deth departament competent en matèria de patrimòni, mejançant resolucion, pòt cedir gratuïtament er usatge des bens immòbles patrimoniaus dera Generalitat.»

9. Se modifique er apartat 3 der article 22 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«3. Er acòrd o era resolucion de cession tostemp a de consignar er usatge concrèt e es finalitats a qué es entitats cessionàries an de destinar es bens e eth termini entà complir es finalitats e entà èster destinadi es bens, e a d’establir eth dret de reversion automatica de plen dret ath patrimòni dera Generalitat entath cas qu’es bens cedidi non se destinen ar usatge determinat o dèishen d’èster-i destinadi enes terminis fixadi.»

10. Se modifique er apartat 5 der article 22 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«5. Era resolucion de cession d’usatge o era publicacion en Diari Oficial de la Generalitat de Catalunya der acòrd de cession deth domèni pòrte implicita era desafectacion des bens objècte de cession sense cap aute requisit.»

11. Se modifique er article 28 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«Article 28

»1. Er usatge de bens immòbles de domèni public hèt per persones o entitats determinades qu’implique era limitacion o er excludiment de d’auti exigís er autrejament d’un permís d’aucupacion temporau per part dera persona titulara dera secretaria generau deth departament competent en matèria de patrimòni, se non implique era realizacion d’òbres de caractèr permanent. Aguest permís se pòt autrejar per un termini maxim de tres ans, que se pòt prorrogar per causa degudament justificada, se ben pòt èster liurament revocat en quinsevolhe moment pera Administracion. S’es sollicitants son mès d’un, s’an d’observar tostemp es règles de publicitat e de concurréncia. Eth permís d’aucupacion temporau se pòt autrejar gratuïtament o damb contraprestacion, en tot atier era finalitat o er usatge per part der aucupant.

»2. Era persona titulara dera secretaria generau qu’age adscrit un ben immòble domaniau pòt autorizar-ne, sigue de manèra gratuïta o damb contraprestacion, era aucupacion temporau, tostemp qu’eth termini non sigue superior a un mes, o pera organizacion de seminaris, conferéncies, presentacions o usatges analògs. Ena autorizacion s’an de fixar es condicions d’utilizacion der immòble, e s’i a d’establir çò que sigue de besonh entà que non interferisque en bon foncionament des servicis. Era autorizacion s’a de notificar ara unitat directiva competenta en matèria de patrimòni en termini des cinc dies següents, a compdar der autrejament dera autorizacion.»

12. Se modifique er article 29 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«Article 29

»1. Quan er usatge des bens especificadi per article 28 requerisque era execucion d’òbres de caractèr permanent, aguest a d’èster autrejat mejançant concession administrativa. Er autrejament de concessions sus bens de domèni public correspon ara persona titular deth departament competent en matèria patrimoniau, e s’a d’efectuar en regim de concurréncia, se ben se pòt acordar er autrejament dirècte enes suposicions a quines se referís er article 18.5 o se se dan circonstàncies especiaus justificades degudament.

»2. Es concessions sus bens de domèni public damb relacion a proprietats administratives especiaus s’a n de regular pera sua normativa pròpria e, supletòriament, per aguesta lei.

»3. En cap de cas non pòden èster titulares de concessions domaniaus es persones que se tròben afectades per bèra ua des proïbicions de contractar regulades pera legislacion de contractes deth sector public. Se, damb posterioritat ar autrejament dera concession, eth concessionari incorrís en quauqu’ua des proïbicions entà contractar, se produsís era extincion dera concession, sense dret a indemnizacion.

»4. Sigui quin sigui eth procediment que s’agie seguit entara adjudicacion, un còp autrejada era concession domaniau s’a de procedir a formalizar-la en document administratiu. Aguest document ei sufisent entà inscríuer era concession en Registre dera Proprietat.

»5. Es concessions s’an d’autrejar per termini determinat, se ben eth termini maxim de durada, prorrògues includides, non pòt èster superior a 75 ans, levat que s’establisque un termini inferior en es nòrmes especiaus que li siguen aplicables.

»6. Es concessions domaniaus se pòden autrejar damb caractèr gratuït o damb contraprestacion. Pòden èster gratuïtes enes supausats en quini era utilizacion privativa o eth profitament deth ben de domèni public non compòrte ua utilitat economica entath concessionari, o, en cas que la compòrte, s’era utilizacion o eth profitament compòrte condicions o contraprestacions entath beneficiari que l’anullen o la hèn pòc importanta.»

13. Se modifique er article 30 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«Article 30

»1. Es bens patrimoniaus dera Generalitat que non interèsse d’alienar s’an d’explotar d’acòrd damb eth critèri de mès rendibilitat, enes condicions usuaus ena practica civila o mercantila.

»2. Es arrendaments a particulars e quinsevolhe auta forma de cession acordada en vertut der apartat 1 s’an de subjectar as principis de publicitat e de concurréncia.

»3. Eth conselhèr o conselhèra deth departament competent en matèria de patrimòni pòt acordar era explotacion de bens patrimoniaus quan era explotacion s’age d’estrumentar damb subjeccion ara legislacion reguladora des arrendaments rustics o urbans.

»4. Era persona titulara dera unitat directiva competenta en matèria de patrimòni pòt autorizar er usatge des bens patrimoniaus immòbles per un termini inferior a dus mesi, o entara organizacion de seminaris, conferéncies, presentacions o usatges analògs. Er autrejament dera autorizacion a de fixar es condicions dera utilizacion der immòble e pòt èster de caractèr gratuït o damb contraprestacion, en tot atier era utilizacion deth ben per part dera persona autorizada.»

14. Se modifique er article 36 deth tèxte rehonut dera Lei de patrimòni dera Generalitat de Catalonha, que rèste redigit dera manèra següenta: 

«Article 36

»1. Es entitats o es organismes que depenen dera Administracion dera Generalitat e es que, sigue quina sigue era sua forma juridica, agen participacion majoritària dera Generalitat, quan contracten servicis d’assegurances, an de sollicitar, prealablament ara licitacion publica o invitacion a persones candidates, eth rapòrt tecnic dera direccion generau competenta en matèria de patrimòni. Eth rapòrt, qu’a caractèr preceptiu, a d’analizar es condicions economiques e tecniques que regulen era contractacion e era sua adequacion ara normativa sectoriau e ara geréncia de risqui dera Generalitat.

»2. Era emission deth rapòrt a qué hè referéncia er apartat 1 a per objècte especiaument eth plec de prescripcions tecniques e eth pressupòst de licitacion i, ad aguest efècte, cau traméter ara direccion generau competenta en matèria de patrimòni er expedient de contractacion.

»Eth rapòrt s’a d’eméter en termini de quinze dies obrants a compdar dera recepcion dera sollicitud.

»En termini des quinze dies posteriors ara formalizacion deth contracte o dera polissa d’assegurances se n’a d’enviar ua còpia ara direccion generau nomentada.

»3. Se se tramite ua modificacion deth contracte d’assegurances, se requerís, abans deth tramit d’audiéncia damb era entitat asseguradora, un rapòrt prealable sus es naues condicions, segontes es determinacions der apartat 1. Un viatge formalizada era modificacion, s’a de comunicar en termini de quinze dies ara direccion generau competenta en matèria de patrimòni, e cau aportar eth suplement o er apendix corresponent.

»4. Es renovaments des contractes d’assegurances que non altèren es sues condicions s’an de comunicar, en termini de quinze dies, dempús de formalizar-les damb era entitat asseguradora.

»5. Totes es comunicacions entre es organs se pòden hèr per mejans electronics.»

Article 140. Modificacion dera Lei der estatut dera empresa publica catalana

1. Se modifique er apartat 2 der article 26 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, deth 24 de deseme, que rèste redigit dera manèra següenta: 

«2. Se se tracte de bens immòbles, era transmission a qué hè referéncia er apartat 1 a d’èster autorizada peth Govèrn, sigue quina sigue era valor periciaument fixada, s’era transmission se hè a favor d’entitats de dret public o societats damb participacion majoritària dera Generalitat qu’agen eth madeish objècte sociau. Ena rèsta de casi, era competéncia tara autorizacion s’a de determinar d’acòrd damb çò qu’establís er article 5.»

2. S’ahig un apartat, eth 4, ar article 26 deth tèxte rehonut dera Lei 4/1985, damb eth tèxte següent:

«4. Correspon ath Govèrn era autorizacion tara transmission de bens e drets que formen part der actiu dera entitat transmissora e que non siguen restacadi damb er objècte dera transmission, sigue quina sigue era valor periciaument fixada e tostemp qu’era entitat crompadora sigue ua entitat publica o ua societat damb participacion majoritària dera Generalitat ja constituïdes o que se constituïsquen entà explotar-les, sigue dirèctament, sigue indirèctament.»

Títol III. Mesures administratives en matèria de foncion publica
Capítol I. Nòrmes generaus

Article 141. Modificacion dera Lei dera foncion publica

1. S’ahig ua disposicion addicionau, era vint-e-siesau, ath tèxte unic dera Lei dera foncion publica dera Administracion dera Generalitat de Catalonha, aprovat peth Decrèt legislatiu 1/1997, deth 31 d’octobre, damb eth tèxte següent:

«Vint-e-siesau. Reassignacions foncionaus d’emplegats publics

»Damb era finalitat d’arténher un melhor profitament des recorsi que garantisque era eficàcia deth servici que se balhe as ciutadans, es departaments e es entitats deth sector public que i son ligades, en marc de convènis de collaboracion interadministrativa o de programes entath desvolopament de projèctes d’interès comun, identificadi e damb er informe prealable deth departament competent en matèria de foncion publica, pòden amiar a tèrme reassignacions foncionaus d’emplegats publics, d’acòrd damb era normativa laborau e de foncion publica aplicabla.»

2. S’ahig ua disposicion addicionau, era vint-e-setau, ath tèxte unic dera Lei dera foncion publica dera Administracion dera Generalitat de Catalonha, damb eth tèxte següent:

«Vint-e-setau. Distribucion de servicis en matèria d’universitats

»Era Generalitat e es universitats publiques, quan actuen de manèra consorciada, damb er objectiu fondamentau de distribuïr servicis academics, scientifics e de gestion, entà possar es sinergies e es economies d’escala, e d’arténher a melhorar era eficàcia, era eficiéncia e era qualitat des servicis que balhen, pòden assignar personau ath consòrci, d’acòrd damb eth regim juridic aplicable. Eth personau d’administracion e servicis foncionari demore, preferentament, respècte dera sua entitat d’origina, ena situacion administrativa de servicis en d’autes administracions publiques e consèrve era condicion de personau dera sua entitat d’origina.»

3. S’ahig ua disposicion addicionau, era vint-e-ueitau, ath tèxte unic dera Lei de foncion publica dera Administracion dera Generalitat de Catalonha, damb eth tèxte següent:

«Vint-e-ueitau. Registre d’organs de representacion deth personau ath servici dera Administracion dera Generalitat de Catalonha, deth sòn sector public e des universitats publiques catalanes e entitats dependentes.

»1. Se cree, jos era dependéncia deth departament competent en matèria de foncion publica, eth Registre d’organs de representacion deth personau ath servici dera Administracion dera Generalitat de Catalonha, deth sòn sector public e des universitats publiques catalanes e entitats dependentes.

»2. Son objècte d’inscripcion o anotacion en Registre a qué hè referéncia er apartat 1 es actes adoptadi pera Administracion dera Generalitat, peth sòn sector public e pes universitats publiques catalanes e entitats dependentes qu’afècten es matèries següentes:

»a) Creacion, modificacion e supression d’organs de representacion deth personau foncionari, estatutari o laborau: juntes de personau, delegats de personau, comitats d’empresa e comitats de seguretat e salut.

»b) Nombre e identitat des membres des organs nomentadi, e tanben es variacions que s’i produsisquen.

»c) Creacion, modificacion e supression de seccions sindicaus, e tanben eth nombre e era identitat des delegats corresponenti.

»d) Cessions de crèdits oraris legaument o convencionaument establidi que dan dret ara dispensa totau o parciau d’assisténcia ath trabalh.

»e) Liberacions institucionaus que deriven, se s’escatz, de çò que dispausen es nòrmes, es pactes o es convènis e quinsevolhe auta modificacion ena obligacion o en regim d’assisténcia ath trabalh.

»3. Era gestion deth Registre a qué hè referéncia er apartat 1 s’a d’ajustar ad aquerò que dispause era normativa vigenta en matèria de proteccion de dades de caractèr personau.»

Capítol II. Nòrmes sectoriaus
Article 142. Impòrt des triennis deth personau estatutari der Institut Catalan dera Salut

1. Es triennis deth personau estatutari der Institut Catalan dera Salut consistissen, d’acòrd damb er article 23.b dera Lei der Estat 7/2007, deth 13 d’abriu, der estatut basic deth trabalhador public, en ua quantitat egau entà cada subgrop o grop de classificacion professionau.

Es retribucions des professionaus que perceben en concèpte de triennis quantitats diferentes as que figuren enes leis de pressupòsti dera Generalitat s’adequaràn ad açò qu’establís eth paragraf anterior.

2. Eth personau que, pera adequacion retributiva a qué hè referéncia aguest article, passe a percéber retribucions brutes ena computacion annau inferiores as que percebie, percep un complement personau transitòri absorbible consistent ena diferéncia entre era totalitat des retribucions anteriores e era totalitat des naues retribucions.

Entath calcul deth complement personau transitòri absorbible non se tien en compde es retribucions que non son ne fixes ne periodiques o que se pòden percéber per acumulacion de places o en concèpte d’indemnizacion.

Aguest complement s’a d’absorbir d’acòrd damb çò qu’establisquen es leis de pressupòsti dera Generalitat.

Article 143. Consideracion der Institut Catalan dera Salut coma administracion publica ar efècte dera prevencion de risqui laboraus

En matèria de prevencion de risqui laboraus, er Institut Catalan dera Salut a era consideracion d’administracion publica e rèste subjècte a çò que dispause era normativa reguladora deth procediment administratiu especiau entara imposicion de mesures correctores d’incompliments en matèria de prevencion de risqui laboraus en encastre dera Administracion dera Generalitat.

Article 144. Modificacion dera Lei 3/1995 (Universitat Dubèrta de Catalonha)

1. Se modifique er apartat 3 der article 8 dera Lei 3/1995, deth 6 d’abriu, de reconeishement dera Universitat Dubèrta de Catalonha, que rèste redigit dera manèra següenta: 

«3. Eth Patronat dera Fondacion pera Universitat Dubèrta de Catalonha ei constituït pes membres següents:

»a) Tres patrons en representacion des entitats següentes: un representant dera Federacion Catalana de Caishes d’Estauvi, o era entitat que la succedisque, un representant dera Cramba Oficiau de Comèrç, Indústria e Navegacion de Barcelona e un representant der Institut d’Estudis Catalans.

»b) Tres patrons designadi per ua comission compausada pes entitats a qué hè referéncia era letra a d’entre persones fisiques o juridiques, d’importància enes encastres sociau, culturau, scientific o professionau, que non pertanhen ath sector public. Era comission a de designar es tres patrons per unanimitat, en tot auer escotat eth rector, e a de garantir era independéncia des patrons respècte des membres dera comission que les designe.

»c) Cinc patrons designadi peth Govèrn.»

2. S’ahigen dus apartats, eth 3 bis e eth 3 ter, ar article 8 dera Lei 3/1995, damb eth tèxte següent:

«3 bis. Eth president deth Patronat ei escuelhut pes patrons per majoria. Actue coma secretari deth Patronat eth secretari generau dera Universitat Dubèrta de Catalonha.

»3 ter. Eth Patronat dera Fondacion pera Universitat Dubèrta de Catalonha pòt acordar, per ua majoria de dus tèrci, de modificar era composicion qu’establís er apartat 3, mejançant era modificacion des estatuts, d’acòrd damb era normativa aplicabla. Era composicion deth Patronat a d’auer en tot cas era representacion dera Administracion dera Generalitat, mejançant eth departament competent en matèria d’universitats.»

3. Eth Patronat dera Fondacion pera Universitat Dubèrta de Catalonha a d’adaptar es sòns estatuts ara modificacion dera Lei 3/1995 establida pes apartats 1 e 2 en termini de tres mesi a compdar dera entrada en vigor dera lei presenta. Un viatge aprovada era modificacion, eth Govèrn a de nomentar en termini de dus mesi es cinc patrons que li correspon de designar, e dempús d’aguest nomentament s’a de completar era designacion dera rèsta de membres deth Patronat.

Article 145. Modificacion dera Lei 17/2003 (Còs d’Agents Ruraus)

1. Se modifique er article 17 dera Lei 17/2003, deth 4 de junhsèga, deth Còs d’Agents Ruraus, que rèste redigit dera manèra següenta: 

«Article 17. Cargues de comandament

»Era provision de comandaments deth Còs d’Agents Ruraus s’a de hèr per concors de merits e capacitats entre es membres des diuèrses escales deth còs, tret des lòcs de cap d’airau regionau, era provision des quini s’a d’amiar a tèrme per liura designacion d’entre es foncionaris dera escala executiva, e d’inspector o inspectora en cap, era provision deth quau s’a d’amiar a tèrme per liura designacion d’entre es foncionaris dera escala superiora deth Còs d’Agents Ruraus.»

2. S’ahig ua disposicion transitòria, era quatau, ara Lei 17/2003, damb eth tèxte següent:

«Quatau

»Mentretant qu’eth Còs d’Agents Ruraus non dispause d’agents en bèra ua des categories professionaus establides per article 15, er accès ara categoria vacanta se pòt hèr prescindint deth requisit temporau de dus ans de servici actiu ena escala immediatament inferiora qu’establís eth nomentat article.»
3. Pendent er exercici pressupostari deth 2014, s’an d’iniciar es tramits entà amiar a tèrme eth desplegament dera escala executiva deth Còs d’Agents Ruraus, que compren era categoria de sosinspector o sosinspectora, en foncion des disponibilitats pressupostàries.

Títol IV. Mesures de reestructuracion e racionalizacion deth sector public
Capítol I. Entitats de dret public dera Generalitat

Article 146. Modificacion dera Lei 6/2008 (Conselh Nacionau dera Cultura e des Arts)

1. Se modifiquen es letres a e c der article 8 dera Lei 6/2008, deth 13 de mai, deth Conselh Nacionau dera Cultura e des Arts, que rèsten redigides dera manèra següenta: 

«a) Eth Plenari lo convòque era presidéncia, a iniciativa pròpria o s’ac solliciten tres membres coma minim.»

«c) Entara constitucion valida deth Plenari ei de besonh era preséncia de quate des sòns membres, coma minim, includida era presidéncia e era secretària o qui les remplace legaument.»

2. Se modifique er apartat 2 der article 12 dera Lei 6/2008, que rèste redigit dera manèra següenta: 

«2. Era direccion deth Conselh Nacionau dera Cultura e des Arts ei subjècte as incompatibilitats der article 9.3 e ath regim d’incompatibilitats des nauti cargues ath servici dera Generalitat en tot aquerò que non s’opause a çò qu’establís eth nomentat article 9.3.»

Article 147. Modificacion dera Lei 7/2007 (Agéncia Tributària de Catalonha)

1. Se modifique era letra d der apartat 1 der article 2 dera Lei 7/2007, deth 17 de junhsèga, dera Agéncia Tributària de Catalonha, que rèste redigida dera manèra següenta: 

«d) Amiar a tèrme era relacion damb era Agéncia Estatau d’Administracion Tributària e es organs damb foncions equivalentes de d’autes administracions publiques, respècte ara gestion, ara liquidacion, ara inspeccion e ara recaptacion des tributs estataus cedidi totaument o parciaument ara Generalitat, en tot includir era obtencion de dades e informacion, e tanben era relacion damb es organs economicoadministratius, sense perjudici des informes prealables qu’escaiguen qu’agen d’èster elaboradi pera direccion generau competenta en matèria de tributs.»

2. Se modifique era letra f der apartat 1 der article 2 dera Lei 7/2007, que rèste redigida dera manèra següenta: 

«f) Quinsevolhe auta que li sigue atribuïda per lei, per convèni administratiu, per encargue de gestion o per quinsevolhe auta formula juridica establida pera normativa vigenta.»

3. Se modifique er apartat 1 der article 7 dera Lei 7/2007, que rèste redigit dera manèra següenta: 

«1. Era presidéncia dera Agéncia Tributària de Catalonha correspon ara persona titulara der organ mejançant eth qu’era Agéncia s’assigne ath departament competent en matèria de finances.»

4. Se modifique era letra a der apartat 2 der article 9 dera Lei 7/2007, que rèste redigida dera manèra següenta: 

«a) Exercir era direccion ordinària dera Agéncia, qu’includís dar es instruccions sus toti es ahèrs restacadi damb es servicis e foncions dera Agéncia e dictar es instruccions de caractèr tributari laguens des sues competéncies.»

5. Se modifique er apartat 1 der article 10 dera Lei 7/2007, que rèste redigit dera manèra següenta: 

«1. Eth Comitat Executiu dera Agéncia ei presidit peth director o directora dera Agéncia, e ei integrat pes caps d’airau e pes delegats territoriaus que se determinen per reglament. Actue coma secretari o secretària eth membre deth Comitat o eth foncionari o foncionària que determine eth director o directora, se ben en aguest darrèr cas non a dret a vòt.

»Eth president o presidenta deth Comitat Executiu pòt decidir sus era assisténcia as sessions deth Comitat, damb veu mès sense vòt, de persones que siguen restacades damb es ahèrs objècte de debat.»

6. Se modifique er apartat 7 dera disposicion addicionau quatau dera Lei 7/2007, que rèste redigit dera manèra següenta: 

«7. Er ingrès as escales d’inspeccion tributària e tecnica tributària deth Còs Superior d’Inspeccion e Tecnica Tributària dera Generalitat de Catalonha se hè, damb ua convocatòria publica prealabla, pes sistèmes d’oposicion o de concors oposicion, e mejançant torns d’accès liure e/o torns de promocion intèrna.

»Entà accedir as escales d’inspeccion tributària e tecnica tributària deth Còs Superior d’Inspeccion e Tecnica Tributària dera Generalitat de Catalonha cau auer eth títol de doctor, de graduat o licenciat, d’engenahire, d’arquitècte o equivalent.

»Enes convocatòries d’accès ara escala d’inspeccion tributària deth Còs Superior d’Inspeccion e Tecnica Tributària dera Generalitat de Catalonha, an dret a préner part en torn de promocion intèrna es foncionaris dera Generalitat que pertanhen a còssi o escales deth subgrop A1 e complisquen es formalitats e condicions establides pera normativa generau de foncion publica.

»En çò que hè ar accès ara escala tecnica tributària, aumens un 50% des places que se convòquen s’an de provedir peth procediment d’oposicion peth torn liure. Enes convocatòries corresponentes s’an d’establir, en quinsevolhe cas, dus torns de promocion intèrna, un tàs foncionaris de carrèra damb ua antiquitat minima de dus ans en quinsevolhe des còssi e escales deth grop A, subgrop A1, e er aute entàs foncionaris de carrèra damb ua antiquitat minima de dus ans en quinsevolhe des còssi e escales deth grop A, subgrop A2. Es foncionaris que pertanhen ath grop A, subgrop A2, an de complir, en quinsevolhe cas, es formalitats de titolacion entà accedir ath grop A, subgrop A1.»

7. Se modifique era disposicion addicionau nauau dera Lei 7/2007, que rèste redigida dera manèra següenta: 

«Disposicion addicionau nauau. Regim pressupostari

»Enquia que non se modifique era normativa reguladora des finances publiques dera Generalitat e eth regim juridic deth sòn sector public, ei aplicable ara Agéncia Tributària de Catalonha eth regim pressupostari regulat entàs organismes determinadi per apartat b.1 der article 1 deth tèxte rehonut dera Lei der estatut dera empresa publica catalana, aprovat peth Decrèt legislatiu 2/2002, deth 24 de deseme.»

8. S’ahig ua disposicion addicionau, era quinzau, ara Lei 7/2007, damb eth tèxte següent:

«Disposicion addicionau quinzau. Còs Tecnic de Gestors Tributaris dera Generalitat de Catalonha

»1. Se cree eth Còs Tecnic de Gestors Tributaris dera Generalitat de Catalonha, pertanhent ath grop A, subgrop A2, d’acòrd damb es disposicions deth capítol 2 deth títol 3 deth tèxte unic dera Lei dera foncion publica dera Administracion dera Generalitat de Catalonha, aprovat peth Decrèt legislatiu 1/1997, deth 31 d’octobre.

»2. Eth Còs Tecnic de Gestors Tributaris dera Generalitat de Catalonha s’assigne ara Agéncia Tributària de Catalonha, dera que depen organicament e foncionaument.

»3. Ath Còs Tecnic de Gestors Tributaris dera Generalitat de Catalonha li correspon de complir es foncions d’aplicacion deth sistèma tributari regulades per aguesta lei e pes nòrmes que la despleguen.

»4. Es foncions pròpries deth Còs Tecnic de Gestors Tributaris dera Generalitat de Catalonha se desvolopen en marc des procediments tributaris existenti, e son es següents:

»a) Efectuar es actuacions de deteccion der incompliment des obligacions tributàries formaus, includida era presentacion de declaracions e autoliquidacions tributàries.

»b) Efectuar es actuacions pròpries des procediments d’aplicacion des tributs e des procediments de revision en via administrativa que li agen estat assignades per organ competent.

»c) Prepausar era practica de liquidacions derivades des procediments tributaris e era imposicion de sancions tributàries ar organ competent entà dictar-les.

»d) Efectuar es actuacions d’obtencion d’informacion restacades damb era aplicacion des tributs que li agen estat assignades per organ competent.

»e) Balhar assisténcia tributària as contribuables e informar-les des sues obligacions e drets.

»f) Complir era rèsta de foncions d’aplicacion deth sistèma tributari e de supòrt en desvolopament des procediments tributaris que li siguen atribuïdes pera normativa o assignades pes organs competents.

»5. Eth director o directora dera Agéncia pòt concretar es foncions e trabalhs especifics des foncionaris deth Còs Tecnic de Gestors Tributaris dera Generalitat de Catalonha.

»6. Entar ingrès en Còs Tecnic de Gestors Tributaris dera Generalitat de Catalonha s’a d’exigir eth títol d’enginhaire tecnic, de diplomat universitari de prumèr cicle, d’arquitècte tecnician, de formacion professionau de tresau grad o equivalent.

»7. Es membres deth Còs Tecnic de Gestors Tributaris dera Generalitat de Catalonha an de complir es sues foncions en regim de dedicacion exclusiva, damb incompatibilitat respècte de quinsevolhe auta activitat professionau. D’aguest regim s’exceptuen es activitats compatibles qu’establís eth capítol II dera Lei 21/1987, deth 26 de noveme, d’incompatibilitats deth personau ath servici dera Administracion dera Generalitat, e es de professor o professora universitari associat a temps parciau.»

9. S’ahig ua disposicion addicionau, era setzau, ara Lei 7/2007, damb eth tèxte següent:

«Disposicion addicionau setzau. Presentacion d’un projècte de lei sus era ordenacion de còssi e escales d’assignacion exclusiva ara Agéncia Tributària de Catalonha

»En termini de sies mesi, eth Govèrn a de presentar ath Parlament un projècte de lei sus era ordenacion des còssi e es escales d’assignacion exclusiva ara Agéncia Tributària de Catalonha, damb era finalitat d’adequar es estructures corporatives as diferentes foncions e competéncies qu’a assignades e as qu’age d’assumir.»

10. S’ahig ua disposicion addicionau, la dètz-e-setau, ara Lei 7/2007, damb eth tèxte següent:

«Disposicion addicionau dètz-e-setau. Forniment d’informacion pes registradors dera proprietat e mercantils

»1. Es registradors dera proprietat e mercantils destinadi en Catalonha an de traméter ara Agéncia Tributària de Catalonha, pendent era prumèra quinzena de cada trimèstre, ua declaracion informativa que contengue era relacion des documents relatius a actes o contractes subjèctes ar impòst sus successions e donacions o ar impòst sus transmissions patrimoniaus e actes juridics documentadi que s’agen inscrit enes nomentadi registres eth trimèstre anterior.

»2. Era Agéncia Tributària de Catalonha pòt establir mejançant resolucion es procediments, era estructura, eth format e es condicions en qu’a d’èster transmetuda era informacion, que se pòt facilitar en un supòrt dirèctament legible per ordinador o per via telematica.»

11. S’ahig ua disposicion transitòria, era siesau, ara Lei 7/2007, damb eth tèxte següent:

«Disposicion transitòria siesau. Compliment de foncions de còssi tributaris per part de membres de d’auti còssi dera Administracion dera Generalitat o de d’autes administracions publiques

»1. Damb caractèr transitòri, e mentretant non s’age corbit eth 60% dera plantilha maxima prevista ena disposicion addicionau quatau entara escala tecnica tributària deth Còs Superior d’Inspeccion e Tecnica Tributària dera Generalitat de Catalonha, es foncions qu’a atribuïdes aguesta escala pòden èster desvolopades per membres deth Còs Superior d’Administracion Generau dera Generalitat de Catalonha.

»2. Damb es madeishi efèctes, e mentretant non s’age corbit eth 60% dera plantilha maxima prevista ena disposicion addicionau cincau entà escales d’avaloracion rustica e avaloracion urbana deth Còs tecnic d’Avaloracion Tributària dera Generalitat de Catalonha, es foncions qu’an atribuïdes aguestes escales pòden èster desvolopades per membres des còssi de diplomats, arquitèctes tecnicians e enginhaires tecnicians agricòles o enginhaires tecnicians forestaus, respectivament, o ben per membres deth Còs de Gestion d’Administracion Generau dera Generalitat de Catalonha, tostemp que complisquen es formalitats de titolacion establides per aguesta lei.

»3. Eth compliment de foncions de còssi tributaris per part de membres de d’auti còssi dera Administracion dera Generalitat o d’autes administracions publiques s’exercís, damb plenitud d’efèctes juridics, mejançant era abilitacion temporau emetuda ad aguest efècte peth director o directora dera Agéncia Tributària de Catalonha.»

Article 148. Modificacion dera Lei 5/1986 (Entitat Autonòma de Jòcs e Escomeses dera Generalitat)

Se modifique er apartat 2 der article 3 dera Lei 5/1986, deth 17 d’abriu, de creacion dera Entitat Autonòma de Jòcs e Escomeses dera Generalitat, que rèste redigit dera manèra següenta: 

«3.2. Eth Conselh d’Administracion dera Entitat Autonòma de Jòcs e Escomeses dera Generalitat exercís es foncions directives e ei format peth president o presidenta, qu’ei era persona titulara dera secretaria generau deth departament competent en matèria de jòc, levat que i age ua secretaria sectoriau en aguesta matèria, suposicion en quina era presidéncia requè ena persona titulara d’aguesta; peth conselhèr delegat o conselhèra delegada, qu’exercís es foncions executives e qu’ei era persona titulara der organ qu’a atribusides es competéncies en matèria de jòc; per cinc vocaus, coma maxim, designadi peth Govèrn, e peth secretari o secretària, designat peth madeish Conselh d’Administracion. En quinsevolhe cas, i an d’èster representadi eth departament competent en matèria de finances e eth departament competent en matèria de benèster sociau.»

Article 149. Modificacion dera Lei 9/1991 (Institut Catalan d’Energia)

1. S’ahig ua letra, era g bis, en apartat 1 der article 4 dera Lei 9/1991, deth 3 de mai, der Institut Catalan d’Energia, damb eth tèxte següent:

«g bis) Gestionar eth Registre de certificats d’eficiéncia energetica des edificis.»

2. Se modifiquen es letres b e c der apartat 2 der article 6 dera Lei 9/1991, que rèsten redigides dera manèra següenta: 

«b) Eth vicepresident o vicepresidenta, qu’assistís ath president o presidenta, coordine e contraròtle er exercici des foncions delegades peth Conselh d’Administracion e presidís es amassades deth Conselh en cas d’abséncia o d’impossibilitat d’assisténcia deth president o presidenta.

»c) Sies vocaus en representacion dera Administracion dera Generalitat, pertanhents as departaments competenti enes matèries d’energia, indústria e d’auti de restacadi damb era matèria energetica.»

3. Se modifique er apartat 3 der article 6 dera Lei 9/1991, que rèste redigit dera manèra següenta: 

«3. Eth vicepresident o vicepresidenta e es vocaus deth Consell d’Administracion son nomentadi e separadi peth Govèrn, a prepausa deth conselhèr o conselhèra deth departament competent en matèria d’energia.»

4. S’ahig ua disposicion addicionau, unica, ara Lei 9/1991, damb eth tèxte següent:

«Disposicion addicionau. Registre de certificats d’eficiéncia energetica des edificis
»1. D’acòrd damb era disposicion transitòria tresau deth Reiau decrèt 235/2013, deth 5 d’abriu, peth quin s’apròve eth procediment basic tara certificacion d’eficiéncia energetica des edificis, se cree eth Registre de certificats d’eficiéncia energetica des edificis en encastre territoriau de Catalonha, damb er objectiu de dar compliment as exigéncies qu’establís era Directiva 2010/31/UE deth Parlament Europèu e deth Conselh, deth 19 de mai de 2010, relativa ara eficiéncia energetica des edificis.

»2. Er organ competent entara gestion deth Registre de certificats d’eficiéncia energetica des edificis ei er Institut Catalan d’Energia.

»3. Eth Govèrn, a proposicion deth conselhèr o conselhèra deth departament ath qu’ei asignat er Institut Catalan d’Energia, a de regular abans der 1 de hereuèr de 2015 eth Registre de certificats d’eficiéncia energetica des edificis.»

Article 150. Modificacion dera Lei 4/1980 (Institut Catalan deth Solèr)

1. Se modifique era letra t der apartat 1 der article 3 dera Lei 4/1980, deth 16 de deseme, de creacion der Institut Catalan deth Solèr, que rèste redigida dera manèra següenta: 

«t) Quinsevolhe auta que li sigui encomanada pera lei, eth Govèrn o es organismes locaus, enes tèrmes establidi pera lei presenta.»

2. S’ahig un apartat, eth 2 bis, ar article 12 dera Lei 4/1980, damb eth tèxte següent:

«2 bis. Er Institut Catalan deth Solèr, en compliment des sues foncions, tanben pòt auer era condicion de mejan pròpri estrumentau e de servici tecnic des organismes locaus qu’atau ac acòrden volontàriament.»

2. Se modifiquen es apartats 3 e 4 der article 12 dera Lei 4/1980, que rèsten redigidi dera manèra següenta: 

«3. Es relacions der Institut Catalan deth Solèr damb es departaments e es organismes o es entitats des qu’ei mejan pròpri estrumentau e de servici tecnic non an natura contractuau e s’articulen mejançant encargues. Es encargues an d’especificar, coma minim, era artenhuda der encargue, era prevision des còsti e eth sistèma de finançament. En cas qu’er Institut Catalan deth Solèr age era condicion de mejan pròpri d’un organisme locau, er encargue a d’especificar, coma minim, era artenhuda der encargue, era prevision des còsti e eth sistèma de finançament, d’acòrd damb es tarifes aprovades peth Conselh d’Administracion der Institut Catalan deth Solèr, e tanben es mejans de contraròtle qu’er organisme locau exercirà sus er Institut Catalan deth Solèr ena execucion d’aguest encargue.

»4. Er Institut Catalan deth Solèr ei obligat a amiar a tèrme, en encastre des foncions establides per aguesta lei, es encargues que li formulen es departaments dera Administracion dera Generalitat e es organismes integradi en sòn sector public, e tanben es organismes locaus.»

Article 151. Modificacion dera Lei 14/2009 (Aeropòrts de Catalonha)

1. Se suprimís e finalize era personalitat juridica dera entitat de dret public Aeropòrts de Catalonha, creada pera Lei 14/2009, deth 22 de junhsèga, d’aeropòrts, elipòrts e d’autes infrastructures aeroportuàries, damb efèctes des dera entrada en vigor dera lei presenta.

2. Es foncions e facultats assignades a Aeropòrts de Catalonha pera Lei 14/2009 son assumides peth departament dera Generalitat competent en matèria aeroportuària e pera entitat assignada ad aguest departament que, d’acòrd damb er objècte sociau, age atribusides foncions en matèria aeroportuària.

3. Se modifiquen es apartats 3, 4 e 5 der article 44 dera Lei 14/2009, que rèsten redigidi dera manèra següenta: 

«3. Era gestion des aeropòrts e es aerodròms de titularitat dera Generalitat correspon ath departament competent en matèria aeroportuària, dirèctament o mejançant ua entitat assignada.

»4. As efèctes de çò qu’establís er apartat 3, e d’acòrd damb aquerò que determine era normativa aplicabla ara empresa publica catalana, se pòden crear societats mercantiles que gestionen es aeropòrts e es aerodròms.

»5. Es societats gestores d’aeropòrts e aerodròms, as efèctes d’aquerò qu’establís er apartat 4, an de rèstar integrades pera Generalitat, dirèctament o mejançant es entitats des qué se servisque tara gestion d’aguestes infrastructures, damb ua participacion majoritària, e pera rèsta d’entitats publiques damb ligam en encastre territoriau d’implantacion dera infrastructura.»

4. Se deròguen es articles 10.2, 10.3 e 11 a 25, era disposicion addicionau prumèra e era disposicion transitòria tresau dera Lei 14/2009.

5. Totes es referéncies qu’era normativa vigenta hèsque a Aeropòrts de Catalonha, e en particular es des articles 6.2, 27, 28 e 34.2, era disposicion addicionau setau e era disposicion transitòria dusau dera Lei 14/2009, s’enten que se hèn as organs a qué hè referéncia er apartat 2. 

Article 152. Creacion der Institut Cartografic e Geologic de Catalonha e supression der Institut Cartografic de Catalonha e der Institut Geologic de Catalonha

1. Se cree, en tot depéner deth departament competent en matèria de politica territoriau e urbanisme, era entitat de dret public Institut Cartografic e Geologic de Catalonha, qu’assumís es competéncies e foncions der Institut Cartografic de Catalonha e der Institut Geologic de Catalonha. As efèctes de poder mantier era linha de trabalh der Institut Geologic de Catalonha, ara ora de confeccionar es pressupòsti dera naua entitat e de definir-ne es foncions se tieràn en compde es competéncies e es objectius estrategics der Institut Geologic que la precedie, e se’n garantirà era independéncia tecnica des trabalhs.

Era entitat publica Institut Cartografic e Geologic de Catalonha adòpte era forma d’entitat de dret public prevista en article 1.b.1 deth tèxte rehonut dera Lei 4/1985, deth 29 de març, der estatut dera empresa publica catalana, aprovat peth Decrèt legislatiu 2/2002, deth 24 de deseme, e a personalitat juridica pròpria, autonomia administrativa, tecnica e economica e plea capacitat d’obrar entar exercici des sues foncions.

2. Aguesta entitat de dret public se regís per aguesta lei e pes disposicions que la despleguen, pes nòrmes deth dret civil, mercantil e deth trabalh, pera normativa reguladora des empreses publiques dera Generalitat e, en çò que sigue aplicable, pera normativa reguladora des finances publiques e de patrimòni dera Generalitat, e rèste sosmetuda ath dret public enes matèries següentes:

a) Eth regim d’acòrds e foncionament des sòns organs de govèrn, que se sosmet ara normativa generau sus organs collegiadi dera Administracion dera Generalitat.

b) Es sues relacions damb es departaments dera Generalitat e damb d’autes administracions publiques e entitats publiques.

c) Eth regim de contractacion administrativa.
d) Er exercici de potestats publiques.

3. Era contractacion d’aguesta entitat de dret public se regís pera legislacion de contractes deth sector public. Corresponen ara Presidéncia deth Conselh Rector es foncions pròpries der organ de contractacion.

En compliment des sues foncions aurà era consideracion de mejan pròpri estrumentau e de servici tecnic dera Administracion dera Generalitat e des institucions, es organismes e es entitats que ne depenen o i son ligadi e qu’an era consideracion de poders adjudicadors, e des ajuntaments, ar efècte de çò qu’establís era normativa de contractes deth sector public. Es relacions dera entitat damb es departaments e es institucions, organismes o entitats des qu’ei mejan pròpri estrumentau e de servici tecnic non an natura contractuau e s’articulen mejançant encargues qu’an d’especificar, coma minim, era artenhuda dera prestacion, era prevision des còsti e eth sistèma de finançament.

Era entitat non pòt participar enes licitacions publiques convocades pes poders adjudicadors respècte des qu’a era consideracion de mejan pròpri estrumentau e de servici tecnic. Maugrat açò, quan non i concorre cap licitador, se pòt encargar ara entitat era execucion dera activitat objècte dera licitacion publica.

Eth Govèrn a d’aprovar annalament es directritzes entara fixacion individualizada des tarifes de referéncia que s’an d’aplicar entàs desparières activitats dera entitat e es condicions basiques d’execucion d’aguestes activitats. Era Comission de Govèrn Locau a d’informar prealablament dera proposicion de directritzes entara fixacion des tarifes entàs encargues des ens locaus.

4. Tostemp qu’eth compliment des sues foncions ac exigisque, era entitat de dret public pòt gaudir dera condicion de beneficiària as efèctes dera expropriacion forçosa. Tanben, dispause dera facultat d’establir servituds forçoses entà installar senhaus, enes tèrmes dera legislacion reguladora des senhaus geodesics o geofisics o de quinsevolhe auta que sigue aplicabla.

5. Es sues foncions son es restacades damb er exercici des competéncies sus geodèsia e cartografia e sus era infrastructura de dades espaciaus de Catalonha, e tanben es de possar e amiar a tèrme es actuacions relatives ath coneishement, era prospeccion e era informacion sus eth solèr e eth sòtol, enes tèrmes establidi pera Lei 16/2005, deth 27 de deseme, dera informacion geografica e der Institut Cartografic de Catalonha, e pera Lei 19/2005, deth 27 de deseme, der Institut Geologic de Catalonha.

6. Es recorsi economics dera entitat son es següents:

a) Es dotacions que se consignen enes pressupòsti dera Generalitat.

b) Es derivadi deth rendiment deth sòn pròpri patrimòni o deth que li sigue assignat.

c) Es ingrèssi qu’obtengue pes estudis o trabalhs qu’amie a tèrme en compliment des sues foncions o pera venda des sues produccions e des sòns servicis.

d) Es guanhs derivadi des participacions o des ingrèssi que procedisquen des consòrcis, societats o d’autes entitats en quines intervengue.

e) Es subvencions, es transferéncies, es aportacions o es dotacions que concedisquen ath sòn favor particulars, entitats o organismes de caractèr public o privat.

f) Toti es recorsi non determinadi per aguest apartat que li siguen atribusits per disposicion legau o reglamentària.

Era entitat tanben pòt soscríuer operacions de credit, de prèst e quinsevolhe aute tipe d’endeutament o manlhèu, d’acòrd damb çò qu’establís era legislacion vigenta.

Era Administracion dera Generalitat, mejançant eth departament d’asignacion e era entitat an de soscríuer un contracte programa qu’a d’includir, coma minim, era definicion annau des objectius a arténher, era prevision de resultats que cau obtier e es estruments de seguiment e contraròtle e d’avaloracion a quini era activitat dera entitat s’a de sosméter pendent era vigéncia deth contracte.

7. Es organs de Govèrn e administracion der Institut Cartografic e Geologic de Catalonha son eth Conselh Rector e era Direccion.

7.1. Eth Conselh Rector ei er organ colegiat superior de govèrn, direccion e contraròtle dera entitat, e ne son membres:

a) Era Presidéncia, que requè ena persona titulara deth departament competent en matèria de territòri.

b) Era Vicepresidéncia, que requè ena persona que nomente era presidéncia d’entre es vocaus.

c) Es vocalies, que, enquia un maxim de catorze, son:

– Sies persones en representacion dera Generalitat, nomentades pes persones titulares des departaments que determine eth Govèrn mejançant acòrd.

– Dues persones en representacion des organismes locaus, nomentades pes sues entitats representatives.

– Eth director o directora der Institut.

– Ua persona en representacion des universitats catalanes, nomentada peth Conselh Interuniversitari de Catalonha.

– Quate professionaus d’acreditada competéncia en encastre d’actuacion dera entitat, nomentadi pera presidéncia deth Conselh Rector.

d) Eth secretari o secretària.

7.2. Correspon ath Conselh Rector:

a) Aprovar er avantprojècte de programa d’actuacion, d’inversions e de finançament, e eth pressupòst d’explotacion e de capitau.

b) Aprovar era proposicion de contracte programa entre era entitat e era Generalitat, mejançant eth departament d’assignacion, e tanben era sua actualizacion.

c) Aprovar es compdes annaus e era liquidacion finau deth pressupòst der exercici.

d) Aprovar era estructura organizativa de natura laborau dera entitat, a proposicion dera Direccion.

e) Era rèsta de foncions que se determinen enes estatuts.

7.3. Era direccion dera entitat requè en ua persona nomentada peth Govèrn, a proposicion dera persona titulara deth departament d’assignacion.

7.4. Correspon ara Direccion:

a) Dirigir era activitat dera entitat jos es directritzes deth Conselh Rector.

b) Hèr a complir e executar es acòrds deth Conselh Rector.

c) Prepausar ath Conselh Rector era estructura organizativa de natura laborau dera entitat.

d) Exercir era direccion superiora deth personau dera entitat.

e) Ordenar e autorizar es despenes e es pagaments.

f) Era rèsta de foncions que determinen es estatuts.

8. Er Institut Cartografic e Geologic de Catalonha entre en foncionament er 1 de hereuèr de 2014, çò que compòrte, automaticament, era dissolucion der Institut Cartografic de Catalonha e der Institut Geologic de Catalonha.

9. D’acòrd damb çò qu’establís er apartat 8, era entrada en foncionament der Institut Cartografic e Geologic de Catalonha compòrte era derogacion dera Lei 6/1997, der 11 de junh, de modificacion dera Lei 11/1982, deth 8 d’octobre, de creacion der Institut Cartografic de Catalonha, dera Lei 16/2005, deth 27 de deseme, dera informacion geografica e der Institut Cartografic de Catalonha, e dera Lei 19/2005, deth 27 de deseme, der Institut Geologic de Catalonha, en tot aquerò que contradisque çò qu’establís era lei presenta, s’i opause o en sigue incompatibla. Era aprobacion, per miei d’un decrèt, des estatuts der Institut Cartografic e Geologic de Catalonha compòrte tanben era derogacion automatica de totes es disposicions de desplegament des nomentades leis que se contradiguen, s’i opausen o en siguen incompatibles.

10. Subrogacion der Institut Cartografic e Geologic de Catalonha:

a) Er Institut Cartografic e Geologic de Catalonha assumís totaument es foncions, es facultats, es drets, es obligacions de tota sòrta e eth patrimòni afectat ara activitat der Institut Cartografic de Catalonha e der Institut Geologic de Catalonha e se subrògue ena posicion juridica d’aguestes dues entitats per çò que hè as bens, as drets e as obligacions de quinsevolhe tipe de quini siguen titulares.

b) Es actuacions a qué hè referéncia era letra a compòrten era succession universau dera entitat ena posicion juridica der Institut Cartografic de Catalonha e der Institut Geologic de Catalonha e era transmission, cession o atribucion de bens de quinsevolhe sòrta e natura juridica e, en generau, de toti es actius e passius d’andues entitats, damb subjeccion ara normativa que sigue aplicabla a cada operacion e damb era aplicacion de totes es exempcions fiscaus que poguen èster autrejades pera Generalitat.

c) Eth personau laborau qu’ena data de dissolucion der Institut Cartografic de Catalonha e der Institut Geologic de Catalonha balhe es sòns servicis en aguestes entitats s’intègre en Institut Cartografic e Geologic de Catalonha peth mecanisme de succession d’empresa.

d) Eth personau foncionari qu’ena data de dissolucion der Institut Cartografic de Catalonha e der Institut Geologic de Catalonha balhe es sòns servicis en aguestes entitats s’intègre en Institut Cartografic e Geologic de Catalonha d’acòrd damb era relacion de lòcs de trabalh que s’apròve. Aguest personau pòt optar per aucupar coma personau laborau un lòc de trabalh previst ena relacion de lòcs de trabalh dera naua entitat, en termini de tres mesi a compdar dera sua constitucion, e rèste en situacion d’excedéncia volontària per incompatibilitat en sòn còs d’origina. Autament, eth lòc de trabalh se declare a anullar.

e) Totes es referéncies qu’era normativa vigenta hèsque ar Institut Cartografic de Catalonha e ar Institut Geologic de Catalonha s’a d’enténer que se hèn ar Institut Cartografic e Geologic de Catalonha.

f) Mentretant que non se produsisque eth nomentament peth Govèrn dera Direccion der Institut Cartografic e Geologic de Catalonha, era direccion d’aguesta entitat requè ena persona nomentada director o directora der Institut Cartografic de Catalonha, que represente era naua entitat. Ad aguesti efèctes, se considère sufisent e valid eth poder de representacion autrejat ath sòn favor entà representar er Institut Cartografic de Catalonha.

11. Eth Govèrn a d’aprovar en termini de ueit mesi a compdar dera entrada en vigor d’aguesta lei es estatuts dera naua entitat, qu’an de desvolopar es determinacions contengudes en aguest article e an de fixar-ne e completar-ne eth regim juridic e de foncionament.

Article 153. Modificacion dera Lei 15/2007 (Agéncia Catalana de Torisme)

1. Se modifique er apartat 1 der article 5 dera Lei 15/2007, deth 5 de deseme, dera Agéncia Catalana de Torisme, que rèste redigit dera manèra següenta: 

«1. Es organs dera Agéncia Catalana de Torisme son:

»a) Eth Conselh de Direccion.

»b) Eth Conselh Generau de Participacion.

»c) Era Presidéncia.

»d) Era Vicepresidéncia.

»e) Era Vicepresidéncia Executiva.

»f) Era Direccion.»

2. Se modifiquen es apartats 2 e 5 der article 6 dera Lei 15/2007, que rèsten redigidi dera manèra següenta: 

«2. Eth Conselh de Direccion ei integrat pes següents membres, qu’an d’èster coma minim dètz e coma maxim dèt-e-ueit:

»a) Eth president o presidenta.

»b) Eth vicepresident o vicepresidenta.

»c) Eth vicepresident executiu o vicepresidenta executiva.

»d) Eth director o directora dera Agéncia Catalana de Torisme.

»e) Representants deth departament competent en matèria de torisme, nomentadi peth consellhèr o conselhèra d’aguest departament.

»f) Representants des entitats de promocion toristica mès representatives de caractèr territoriau e sectoriau, e en especiau des entitats titulares des marques toristiques mès significatives.

»g) Representants deth Conselh Generau des Crambes Oficiaus de Comèrç, Indústria e Navegacion de Catalonha, representatius des empreses toristiques de sojorns, de restauracion e de mediacion e dera rèsta de principaus branques deth sector toristic.

»h) Un secretari o secretària, damb votz mès sense vòt, nomentat peth president o presidenta deth Conselh de Direccion.»

«5. Era participacion coma membres deth Conselh de Direccion de representants des entitats non pertanhentes ara Generalitat rèste condicionada ara aportacion economica, finalista o no, qu’aguestes entitats hèsquen ara Agéncia, enes tèrmes establidi peth decrèt a que hè referéncia er apartat 4.

»En cas qu’era aportacion sigue finalista, cau concertar damb era Agéncia era tipologia e era artenhuda des actuacions exercici per exercici.

»Era quantitat d’aportacion, que pòt èster dinerària o en espècia, s’a de determinar per decrèt, d’acòrd damb es critèris següents:

»a) Es recorsi economics e financèrs des entitats nomentades.

»b) Eth ligam, dirècte o indirècte, d’aguestes entitats ara activitat toristica, segontes çò que se desprengue des estudis que hèsque era Generalitat en aguest encastre, e eth pes dera activitat toristica deth territòri en quin opèren, mesurada damb ratios d’especializacion o concentracion.»

3. Se modifique er apartat 2 der article 7 dera Lei 15/2007, que rèste redigit dera manèra següenta: 

«2. Eth Conselh Generau de Participacion ei integrat pes membres següents:

»a) Eth president o presidenta.

»b) Eth vicepresident o vicepresidenta.

»c) Eth vicepresident executiu o vicepresidenta executiva.

»d) Eth director o directora dera Agéncia Catalana de Torisme.

»e) Representants deth departament competent en matèria de torisme, nomentadi peth conselhèr o conselhèra d’aguest departament.

»f) Representants de d’auti departaments o organismes era competéncia des quini age relacion damb eth torisme, de manèra dirècta o indirècta.

»g) Representants des entitats de promocion toristica de caractèr territoriau e sectoriau, e en especiau des entitats titulares des marques toristiques.

»h) Representants deth Conselh Generau des Crambes Oficiaus de Comèrç, Indústria e Navegacion de Catalonha, de manèra que se’n garantisque ua preséncia territoriau equitativa.

»i) Representants des collectius professionaus, es empreses e es entitats mès representatius deth sector toristic.

»j) Representants des sindicats de trabalhadors mès representatius deth sector toristic.

»k) Dus representants des entitats municipalistes de Catalonha.

»l) Un secretari o secretària, damb votz mès sense vòt, nomentat peth president o presidenta deth Conselh Generau de Participacion.»

4. Se modifique er apartat 3 der article 8 dera Lei 15/2007, que rèste redigit dera manèra següenta: 

«3. Eth president o presidenta dera Agéncia Catalana de Torisme pòt delegar er exercici des sues foncions en vicepresident o vicepresidenta, en vicepresident executiu o vicepresidenta executiva o en director o directora dera Agéncia Catalana de Torisme.»

5. Se modifique er article 9 dera Lei 15/2007, que rèste redigit dera manèra següenta: 

«Article 9. Es vicepresidéncies

»1. Era vicepresidéncia requè en secretari o secretària sectoriau competent en matèria de torisme, que pòt remplaçar eth president o presidenta en Conselh de Direccion e en Conselh Generau de Participacion. En cas de non auer-i secretari o secretària sectoriau, era vicepresidéncia correspon ath secretari o secretària generau deth departament competent en matèria de torisme.

»2. Era vicepresidéncia executiva requè en director o directora generau competent en matèria de torisme, qu’a d’adoptar es mesures adequades entà possar, garantir e velhar pera efectivitat des acòrds e decisions prenudi en encastre d’aguest organ, e tanben peth compliment des objectius dera Agéncia.

»3. Eth decrèt de desplegament d’aguesta lei a d’establir es foncions concrètes de besonh entà atier eth mandat exprimit per apartat 1.»

6. Se modifique era letra j der apartat 2 der article 10 dera Lei 15/2007, que rèste redigida dera manèra següenta: 

«j) Executar es acòrds deth Conselh Generau de Participacion e deth Conselh de Direccion, sense perjudici des potestats qu’ad aguest efècte corresponen ara Presidéncia, ara Vicepresidéncia e ara Vicepresidéncia Executiva en exercici des sues foncions.»

7. Se modifique era letra b der apartat 1 der article 13 dera Lei 15/2007, que rèste redigida dera manèra següenta: 

«b) Es aportacions des membres, que pòden èster dineràries o en espècia.»

Article 154. Modificacion dera Lei 9/2007 (Centre d’Atencion e Gestion de Telefonades d’Urgéncia 112 Catalonha)

1. Se modifique er article 15 dera Lei 9/2007, deth 30 de junhsèga, deth Centre d’Atencion e Gestion de Telefonades d’Urgéncia 112 Catalonha, que rèste redigit dera manèra següenta: 

«Article 15. Eth Conselh Rector

»1. Eth Conselh Rector deth Centre d’Atencion e Gestion de Telefonades d’Urgéncia 112 Catalonha ei integrat peth president o presidenta, eth vicepresident o vicepresidenta e es vocaus titulars següents:

»a) Tres persones designades peth conselhèr o conselhèra deth departament competent en matèria de seguretat publica, ua des quines a d’èster era persona titulara dera unitat directiva competenta en matèria de proteccion civila.

»b) Eth secretari o secretària generau deth departament competent en matèria de seguretat publica.

»c) Tres persones designades peth conselhèr o conselhèra deth departament competent en matèria de salut, ua des quines a d’èster eth director o directora deth Servici Catalan dera Salut.

»d) Era persona titulara dera unitat directiva qu’age atribusidi eth comandament e era direccion superiora deth Còs d’Agents Ruraus, d’acòrd damb era normativa vigenta.

»e) Dues persones en representacion des ens locaus, prepausades pes entitats associatives representatives des municipis catalans.

»f) Ua persona en representacion der Ajuntament de Barcelona, prepausada per alcalde o alcaldessa.

»g) Ua persona en representacion dera Delegacion deth Govèrn der Estat en Catalonha, s’ac acòrden atau es organs competents dera Administracion der Estat.

»2. Assistís tàs amassades deth Conselh Rector eth director o directora deth Centre d’Atencion e Gestion de Telefonades d’Urgéncia 112 Catalonha, damb votz mès sense vòt.

»3. Exercís eth cargue de secretari o secretària deth Conselh Rector era persona qu’ad aguest efècte sigui designada peth madeish Conselh.

»4. Er organ administratiu responsable dera designacion des membres a de procurar garantir era preséncia equilibrada de hemnes e òmes ena composicion deth Conselh.»

2. Se modifique er article 36 dera Lei 9/2007, que rèste redigit dera manèra següenta: 

«Article 36. Sancions

»1. Es infraccions qu’aguesta lei tipifique coma fòrça grèus se sancionen damb ua multa d’entre 15.001 èuros e 60.000 èuros.

»2. Es infraccions qu’aguesta lei tipifique coma grèus se sancionen damb ua multa d’entre 601 èuros e 15.000 èuros.

»3. Es infraccions qu’aguesta lei tipifique coma leugères se sancionen damb ua multa d’entre 150 èuros e 600 èuros. Era sancion imposada pera comission d’infraccions leugères pòt èster remplaçada per mesures reeducadores, damb eth consentiment prealable dera persona interessada o, s’aguesta ei menora, damb eth consentiment prealable des sòns pairs o des persones qu’an era autoritat familiara, des tutors, des acuelhedors o des cuedadors legaus o de hèt. Es mesures reeducadores s’an d’establir per reglament.

»4. Eth Govèrn pòt actualizar periodicament era quantitat des sancions d’acòrd damb es variacions der indèx de prètzi ath consum.»

3. Se modifique er article 39 dera Lei 9/2007, que rèste redigit dera manèra següenta: 

«Article 39. Organs competenti entà imposar es sancions

»1. Era potestat sancionadora en matèria de telefonades d’urgéncia correspon ara Administracion dera Generalitat.

»2. Es organs competents entà imposar es sancions establides per aguesta lei son:

»a) Eth director o directora deth Centre d’Atencion e Gestion de Telefonades d’Urgéncia 112 Catalonha, s’er impòrt dera sancion ei inferior o egau a 600 èuros, o s’era sancion consistís ena adopcion de mesures reeducadores.

»b) Eth secretari o secretària competent en matèria de proteccion civila, s’er impòrt dera sancion ei d’entre 601 èuros e 15.000 èuros.

»c) Eth conselhèr o conselhèra competent en matèria de seguretat publica, s’er impòrt dera sancion ei d’entre 15.001 èuros e 30.000 èuros.

»d) Eth Govèrn, s’er impòrt dera sancion ei d’entre 30.001 èuros e 60.000 èuros.»

Article 155. Modificacion dera Lei 15/2001 (Servici Meteorologic de Catalonha)

1. Se modifique er apartat 3 der article 3 dera Lei 15/2001, deth 14 de noveme, de meteorologia, que rèste redigit dera manèra següenta: 

«3. Eth Servici Meteorologic de Catalonha ei adscrit ath departament competent en matèria de miei ambient.»

2. S’ahig un apartat, eth 4, ar article 3 dera Lei 15/2001, damb eth tèxte següent:

«4. Eth Servici Meteorologic de Catalonha, en compliment des sues foncions, a era condicion de mejan pròpri estrumentau e de servici tecnic dera Administracion dera Generalitat de Catalonha e des institucions, es organismes e es entitats que’n depenen o que i son restacadi e qu’an era consideracion de poders adjudicadors, ar efècte de çò qu’establís er article 4.1.n deth tèxte rehonut dera Lei de contractes deth sector public, aprovat peth Reiau decrèt legislatiu 3/2011, deth 14 de noveme. En conseqüéncia, eth Servici Meteorologic de Catalonha ei obligat a amiar a tèrme, en encastre des foncions qu’establís aguesta lei, es encargues que li formulen es departaments dera Administracion dera Generalitat e es institucions integrades en sòn sector public. Es relacions deth Servici Meteorologic de Catalonha damb es departaments e es institucions o es entitats des qu’ei mejan pròpri estrumentau e de servici tecnic non an natura contractuau e s’articulen mejançant encargues.»

3. S’ahig un article, eth 5 bis, ara Lei 15/2001, damb eth tèxte següent:

«Article 5 bis. Actuacion coma mejan pròpri

»1. Eth Servici Meteorologic de Catalonha, ena sua actuacion coma mejan pròpri estrumentau e de servici tecnic, articule es relacions damb es departaments dera Administracion dera Generalitat e es institucions, es organismes e es entitats que ne depenen o que i siguen ligadi mejançant encargues que non an natura contractuau. Es encargues an d’especificar, coma minim, era artenhuda der encargue, era prevision des còsti e eth sistèma de finançament.

»2. Eth Servici Meteorologic de Catalonha non pòt participar enes licitacions publiques convocades pes institucions respècte des quines a consideracion de mejan pròpri estrumentau e de servici tecnic. Non obstant açò, quan non i concorrisque cap licitador, se pòt encargar ath Servici Meteorologic de Catalonha era execucion dera activitat objècte dera licitacion publica.

»3. Eth Govèrn a d’aprovar annalament es directritzes entara fixacion individualizada des tarifes de referéncia que s’an d’aplicar entàs desparières activitats deth Servici Meteorologic de Catalonha e es condicions basiques d’execucion d’aguestes activitats.»

Article 156. Modificacion dera denominacion e era regulacion dera Agéncia de Supòrt ara Empresa Catalana

1. Se modifique era denominacion dera Agéncia de Supòrt ara Empresa Catalana, que passe a denominar-se Agéncia tara Competitivitat dera Empresa, e se modifiquen en aguest sens totes es referéncies ad aguest organ que conten era Lei 11/2011, deth 29 de deseme, de reestructuracion deth sector public entà agilizar era activitat administrativa, que se remplacen pera naua denominacion. Es referéncies qu’era rèsta de normativa hè ara Agéncia de Supòrt ara Empresa Catalana s’a d’enténer que se hèn ara Agéncia tara Competitivitat dera Empresa.
2. Se modifique er apartat 4 der article 158 dera Lei 11/2011, que rèste redigit dera manèra següenta: 

«4. Es resolucions deth Conselh d’Administracion e deth conselhèr delegat o conselhèra delegada dera Agéncia tara Competitivitat dera Empresa agòten era via administrativa. Contra aguestes resolucions se pòt interpausar un recors potestatiu de reposicion o dirèctament un recors dauant dera jurisdiccion contenciosa administrativa.»

3. Se deròguen era letra a der apartat 2 der article 160 e er article 161 dera Lei 11/2011.

4. Se modifique er apartat 3 der article 162 dera Lei 11/2011, que rèste redigit dera manèra següenta: 

«3. Intègren eth Conselh d’Administracion dera Agéncia tara Competitivitat dera Empresa, necessàriament, es membres següents:

»a) Eth conselhèr o conselhèra deth departament competent en matèria d’indústria, en qualitat de president o presidenta.

»b) Eth secretari o secretària sectoriau en matèria d’indústria, e en cas d’abséncia eth secretari o secretària generau deth departament competent en matèria d’indústria, en qualitat de vicepresident o vicepresidenta.

»c) Eth director o directora generau en matèria d’indústria, e en cas d’abséncia ua persona nomentada peth conselhèr o conselhèra deth departament competent en matèria d’indústria.

»d) Eth conselhèr delegat o conselhèra delegada dera Agéncia.»

5. Se derògue er apartat 5 der article 162 dera Lei 11/2011.

6. Se modifique er apartat 1 der article 163 dera Lei 11/2011, que rèste redigit dera manèra següenta: 

«1. Era presidéncia dera Agéncia tara Competitivitat dera Empresa, qu’ei tanben era deth Conselh d’Administracion, correspon ath conselhèr o conselhèra deth departament competent en matèria d’indústria.»

7. Se modifique er apartat 3 der article 167 dera Lei 11/2011, que rèste redigit dera manèra següenta: 

«3. Eth Conselh d’Administracion pòt acordar de destinar quinsevolhe aute recors diferent des qu’establís era letra a der apartat 1 e que non apareishe iniciaument en pressupòst dera Agéncia tara Competitivitat dera Empresa tà finançar despenes excepcionaus.»

8. Se derògue er apartat 4 der article 167 dera Lei 11/2011.

9. Se modifiquen es apartats 1, 2, 4, 5 e 6 der article 168 dera Lei 11/2011, que rèsten redigidi dera manèra següenta: 

«1. Eth Conselh d’Administracion a d’elaborar e aprovar er avantprojècte de pressupòst dera Agéncia tara Competitivitat dera Empresa.

»2. Er avantprojècte de pressupòst dera Agéncia tara Competitivitat dera Empresa, un còp aprovat, s’a de traméter ath departament ath qu’ei assignada era Agéncia tà qu’aguest lo transferisque ath departament competent en matèria d’economia e finances. Un còp aprovat per aguest departament, er avantprojècte s’a d’incorporar ath projècte de lei de pressupòsti dera Generalitat tà qu’eth Govèrn l’apròve e lo tramete ath Parlament.»

«4. Era autorizacion des variacions pressupostàries dera Agéncia entara Competitivitat dera Empresa correspon ath departament competent en matèria d’economia e finances en cas des variacions der impòrt globau deth pressupòst e des variacions qu’afècten despenes de personau, a proposicion deth Conselh d’Administracion. Era autorizacion des autes variacions pressupostàries correspon ath Conselh d’Administracion.

»5. Es restants de crèdit dera Agéncia tara Competitivitat dera Empresa que resulten dera liquidacion der exercici pressupostari non afectadi ath finançament der exercici següent se pòden aplicar ath pressupòst d’ingrèssi e destinar-se a finançar er increment de despenes per acòrd deth Conselh d’Administracion.

»6. Era execucion deth pressupòst dera Agéncia tara Competitivitat dera Empresa correspon ath Conselh d’Administracion e ath conselhèr delegat o conselhèra delegada, qu’an d’elaborar un estat d’execucion pressupostària damb era periodicitat qu’establisquen es estatuts dera Agéncia.»

Article 157. Modificacion dera regulacion der Institut entath Desvolopament des Comarques der Ebre
Se modifique era disposicion finau cincau dera Lei 11/2011, deth 29 de deseme, de reestructuracion deth sector public entà agilizar era activitat administrativa, que rèste redigida dera manèra següenta: 

«Cincau. Composicion deth Conselh Rector e deth Conselh Assessor der Institut entath Desvolopament des Comarques der Ebre

»Eth Govèrn, a proposicion deth Conselh Rector der Institut entah Desvolopament des Comarques der Ebre e auent escotat eth Conselh Assessor der Institut, a d’establir es critèris entara designacion e era durada deth mandat des membres deth Conselh Rector e deth Consell Assessor, en tot garantir era pluralitat e era diversitat des representacions que lo constituïssen.»

Capítol II. Mesures de racionalizacion en encastre sanitari

Article 158. Modificacion dera regulacion dera Agéncia de Qualitat e Desvolopament Professionau en Salut
1. Se deròguen es letres e, f, g e h der article 3 deth Decrèt lei 4/2010, deth 3 d’agost, de mesures de racionalizacion e simplificacion dera estructura deth sector public dera Generalitat de Catalonha, sense perjudici de çò qu’establís er apartat 2 dera disposicion addicionau tresau dera lei present.

2. Se modifique era letra i der article 3 deth Decrèt lei 4/2010, que rèste redigida dera manèra següenta: 

«i) Establir e gestionar un sistèma d’informacion integrat sus es professionaus que desvolopen era sua activitat en Catalonha, per compde pròpri o alien, en centres publics e privats, que respongue as besonhs dera Administracion sanitària entar exercici des sues competències, especiaument en matèria de planificacion e organizacion de recorsi sanitaris e de desvolopament professionau, e damb eth quin se comunique en Registre estatau de professionaus sanitaris es dades necessàries entath manteniment e desvolopament deth sistèma d’informacion sanitària deth Sistèma Nacionau de Salut, enes tèrmes der article 53 dera Lei der Estat 16/2003, deth 28 de mai, de coesion e qualitat deth Sistèma Nacionau de Salut. Damb aguestes finalitats, era Agéncia pòt accedir as dades personaus necessàries que cònsten enes registres de recorsi umans des administracions publiques e es entitats que i son ligades, es corporacions professionaus, es centres, servicis e establiments sanitaris e es entitats d’assegurances qu’actuen en ram dera malautia. Es comunicacions d’aguestes dades an d’èster subjèctes ara legislacion en matèria de proteccion de dades.»

3. Se modifique er apartat 4 der article 4 deth Decrèt lei 4/2010, que rèste redigit dera manèra següenta: 

«4. Eth Conselh de Participacion ei er organ de participacion, consulta, debat e proposicion des administracions competentes e des sectors e es organizacions damb foncions restacades damb er objectiu deth melhorament dera qualitat deth sistèma de salut. Es estatuts dera Agéncia an de determinar era composicion deth Conselh.»

Article 159. Modificacion dera Lei 15/1990 damb relacion ara regulacion deth Servici Catalan dera Salut

1. Se derògue era letra b der article 9 dera Lei 15/1990, deth 9 de junhsèga, d’ordenacion sanitària de Catalonha.

2. Se modifique era letra m der article 10 dera Lei 15/1990, que rèste redigida dera manèra següenta: 

«m) Er acòrd de nomentament e de cessament des vocaus deth Conselh de Direccion deth Servici Catalan dera Salut, enes casi e ena forma establidi per aguesta lei.»

3. Se modifique er article 12 dera Lei 15/1990, que rèste redigit dera manèra següenta: 

«Article 12. Organs de direccion e de gestion

»Eth Servici Catalan dera Salut s'estructure enes organs centraus de direccion e de gestion següents:

»a) Eth Conselh de Direccion.

»b) Eth Director.

»c) Es unitats que s’establisquen per acòrd deth Conselh de Direccion.»

4. S’ahig ua letra, era m bis, en apartat 1 der article 14 dera Lei 15/1990, que rèste redigida dera manèra següenta: 

«m bis) Aprovar era estructura en unitats deth Servici Catalan dera Salut.»

Article 160. Modificacion dera Lei 15/1990 damb relacion ara regulacion des organs de participacion dera societat civila en sistèma sanitari public

1. Se deròguen es letres n, q e r der article 10 dera Lei 15/1990, deth 9 de junhsèga, d’ordenacion sanitària de Catalonha.

2. S’ahig un article, eth 10 bis, ara Lei 15/1990, damb eth tèxte següent:

«Article 10 bis. Eth Conselh de Salut de Catalonha e es conselhs de participacion territoriau de salut

»1. Era participacion dera societat civila en sistèma sanitari public de Catalonha s’articule mejançant eth Conselh de Salut de Catalonha e es conselhs de participacion territoriau de salut, que se creen coma organs collegiadi de participacion adscriti ath Departament de Salut.

»2. Corresponen ath Conselh de Salut de Catalonha es foncions següentes:

»a) Assessorar ath Departament de Salut e as entitats que’n depenen en toti es ahèrs relacionadi damb era atencion sanitària, era atencion sociosanitària e era proteccion dera salut, e formular-les proposicions relatives ad aguesti encastres.

»b) Velhar tà qu’es actuacions de toti es servicis, centres e establiments sanitaris que satisfèsquen besonhs deth sistèma sanitari public catalan s’adapten ara normativa sanitària corresponenta e se desvolopen d’acòrd damb es besonhs sociaus e damb es possibilitats economiques deth sector public.

»c) Informar sus er avantprojècte deth Plan de salut de Catalonha, abans que s’apròve.

»d) Conéisher annalament er escenari pressupostari deth Departament de Salut, prealablament ara aprobacion der avantprojècte de pressupòst.

»e) Conéisher era memòria annau deth Servici Catalan dera Salut e informar sus aguesta, abans que s’apròve.

»f) Conéisher e orientar era actuacion des conselhs de participacion territoriau de salut e, s’escatz, d’autes formules de participacion dera societat civila en sistèma sanitari public.

»g) Realizar quinsevolhes auti trabalhs que li siguen atribusidi per lei o per reglament.

»3. Eth Conselh de Salut de Catalonha e es conselhs de participacion territoriau de salut pòden crear es comissions especifiques e es grops de trabalh que considèren de besonh, de caractèr temporau o permanent, damb enguarda ath desvolopament adequat des sues foncions.

»4. Es conselhs de participacion territoriau de salut, damb caractèr generau, an de coincidir damb er encastre territoriau des regions sanitàries. Maugrat açò, e tostemp motivadament, pòden auer un encastre territoriau inferior, qu’a de coincidir damb es sectors sanitaris o d’autes demarcacions foncionaus en encastre des regions sanitàries.

»5. Corresponen as conselhs de participacion territoriau de salut, enes encastres territoriaus respectius, es foncions següentes:

»a) Assessorar e formular proposicions relatives as ahèrs restacadi damb era proteccion dera salut e era atencion sanitària, enes encastres territoriaus respectius, as organs territoriaus deth Departament de Salut e des entitats que’n depenen.

»b) Verificar qu’es actuacions des organs territoriaus deth Departament de Salut e des entitats que’n depenen s’adapten ara normativa sanitària e se desvolopen d’acòrd damb es besonhs sociaus e es possibilitats economiques deth sector public.

»c) Promòir era participacion dera comunautat enes centres e enes establiments sanitaris.

»d) Conéisher er avantprojècte deth Plan de salut dera region e informar sus er avantprojècte, abans que s’apròve.

»e) Conéisher era memòria dera demarcacion territoriau deth Servici Catalan dera Salut corresponent ath sòn encastre territoriau, o, s’escatz, en encastre territoriau dera region sanitària, e informar sus era memòria, abans que s’apròve.

»f) Conéisher annalament er scenari pressupostari corresponent ath sòn territori, o, s’escatz, ath dera region sanitària, abans que s’apròve er avantprojècte de pressupòst.

»6. S’a de regular per reglament eth regim de foncionament e era composicion deth Conselh de Salut de Catalonha e des conselhs de participacion territoriau de salut.

»Era regulacion dera composicion deth Conselh de Salut de Catalonha e des conselhs de participacion territoriau de salut corresponenti as regions sanitàries a de garantir que i agen representacion, coma minim, es entitats locaus, es usatgèrs des servicis sanitaris, es provedidors de servicis sanitaris, es sindicats, es organizacions empresariaus e es corporacions professionaus.

»Es conselhs de participacion territoriau de salut corresponenti as sectors sanitaris o d’autes demarcacions foncionaus son integradi exclusivament per representants dera Generalitat e des entitats locaus, d’acòrd damb era proporcion que s’establisque reglamentàriament.»

3. Se deròguen era seccion tresau deth capítol I deth títol IV (articles 18 a 20), er article 24.1.2, era seccion tresau deth capítol II deth títol IV (articles 30 a 32), er article 38, er article 40 e era disposicion transitòria nauau dera Lei 15/1990.

4. Eth Conselh Catalan dera Salut e es conselhs de salut des regions sanitàries, reguladi pera Lei 15/1990, continuen exercint es sues foncions mentretant non se hèsque efectiva era constitucion deth Conselh de Salut de Catalonha e des conselhs de participacion territoriau de salut, reguladi pera lei presenta.

Article 161. Modificacion dera Lei 15/1990 damb relacion ara regulacion deth Sistèma sanitari integrau d’utilizacion publica de Catalonha

1. Se modifique eth capítol 4 deth títol 4 dera Lei 15/1990, deth 9 de junhsèga, d’ordenacion sanitària de Catalonha, que rèste redigit dera manèra següenta: 

«Capítol 4. Ordenacion foncionau des servicis sanitaris de cobertura publica: eth Sistèma sanitari integrau d’utilizacion publica de Catalonha

»Article 43. Composicion

»1. Damb er objectiu d’arténher ua ordenacion optima des servicis sanitaris de cobertura publica a cargue deth Servici Catalan dera Salut que permete era omogeneïzacion adequada des prestacions e era utilizacion corrècta des recorsi umans e materiaus, es centres, servicis e establiments sanitaris integradi en Servici Catalan dera Salut, e tanben era rèsta de centres, servicis e establiments sanitaris que solucionen regularament besonhs deth sistèma sanitari public de Catalonha, constituïssen eth sistèma sanitari integrau d’utilizacion publica de Catalonha (Siscat), coma estrument adreçat ara prestacion dera assisténcia sanitària publica.

»2. Eth sistèma sanitari integrau d’utilizacion publica de Catalonha ei constituït per:

»a) Eth hilat de centres d’internament d’utilizacion publica de Catalonha.

»b) Eth hilat de centres e servicis sanitaris d’encastre comunitari d’utilizacion publica de Catalonha.

»c) Eth hilat de servicis de transpòrt sanitari d’utilizacion publica de Catalonha.

»3. Eth Servici Catalan dera Salut, sonque damb caractèr excepcionau e per ua durada limitada, pòt establir contractes o convènis damb es titulars de centres e establiments sanitaris que non pertanhen ath Sistèma sanitari integrau d’utilizacion publica de Catalonha, enes suposicions en quines es centres e establiments sanitaris deth Sistèma non siguen sufisents.

»Article 44. Requisits, procediment tar includiment e er excludiment, nivèus e airau d’influéncia

»1. S’an de fixar per reglament es requisits, es condicions e eth procediment tar includiment e er excludiment des centres, servicis e establiments sanitaris enes corresponenti hilats deth Sistèma sanitari integrau d’utilizacion publica de Catalonha. Tanben, en foncion des diferenti hilats, s’escatz, s’an d’establir per reglament es critèris d’acreditacion o es estandards de qualitat.

»2. Eth Servici Catalan dera Salut, d’acòrd damb es previsions deth Plan de salut de Catalonha, a d’establir er airau d’influéncia territoriau o foncionau que correspon a cadun des centres, servicis e establiments sanitaris includidi enes corresponenti hilats deth Sistèma sanitari integrau d’utilizacion publica de Catalonha, que, levat d’excepcions motivades, s’a d’ajustar ara ordenacion territoriau establida per aguesta lei.

»3. S’an de fixar per reglament es critèris entà garantir eth nivèu de qualitat assistenciau des centres, servicis e establiments sanitaris e era eficàcia e era eficiéncia dera gestion economica d’aguesti.

»Article 45. Efèctes der includiment

»Era pertinença des centres, servicis e establiments sanitaris ath Sistèma sanitari integrau d’utilizacion publica de Catalonha compòrte:

»a) Exercir es foncions assistenciaus que les correspongue en foncion dera sua integracion en hilat corresponent e es foncions de promocion dera salut e educacion sanitària dera poblacion, medicina preventiva, recèrca clinica e epidemiologica e docéncia, d’acòrd damb es programes deth servici Catalan dera Salut e dera region sanitària especifica, e tanben era participacion enes déuers d’informacion sanitària e estadistica.

»b) Restar subjèctes as previsions que’n matèria de gestion e comptabilitat establissen es articles 54 e 55.

»c) Restar subjèctes as contraròtles e es inspeccions periodics e esporadics que calguen entà verificar eth compliment des nòrmes sanitàries, administratives, economiques e estructuraus que siguen aplicables.

»d) Adequar era gestion des servicis as directritzes generaus e as critèris d’actuacion qu’establisque eth Servici Catalan dera Salut, d’acòrd damb er apartat 1 der article 46.

»e) Restar subjèctes as nòrmes d’acreditacion o, s’escatz, as estandards de qualitat que s’establisquen reglamentàriament.

»f) Balhar ath departament competent en matèria de salut e ath Servici Catalan dera Salut tota era informacion assistenciau e economica de besonh entà garantir era viabilitat, era continuïtat, era qualitat e era seguretat des servicis assistenciaus de cobertura publica.

»Article 46. Assignacion foncionau

»1. Es centres, es servicis e es establiments deth Sistèma sanitari integrau d’utilizacion publica de Catalonha non integradi en Servici Catalan dera Salut se i assignen foncionaument tara coordinacion adequada de tot eth dispositiu sanitari de cobertura publica. Ad aguest efècte, eth Servici Catalan dera Salut pòt fixar directritzes e critèris d’actuacion, que son vinculants per çò que hè as nomentadi centres e establiments.

»2. Era assignacion foncionau ath Servici Catalan dera Salut des centres, servicis e establiments includidi laguens deth Sistèma sanitari integrau d’utilizacion publica de Catalonha implique qu’es entitats e es organismes que n’an era titularitat e era gestion les contunhen mantenguent a toti es efèctes.

»Article 47. Contunhitat e estabilitat deth Sistèma sanitari integrau d’utilizacion publica de Catalonha

»Entà garantir era contunhitat ena prestacion des servicis sanitaris de corbertura publica coma servici public, es disposicions reglamentàries que regulen es requisits, es condicions e eth procediment entar includiment e er excludiment des centres, servicis e establiments sanitaris enes hilats corresponenti deth Sistèma sanitari integrau d’utilizacion publica de Catalonha an de tier en compde es critèris de planificacion sanitària, territorializacion e estabilitat deth ligam, en marc d’un modèl de prestacion de servicis en hilat qu’a d’afavorir es sinergies entre es diferenti centres, servicis e establiments sanitaris, sense perjudici de çò qu’establís era normativa basica sus contractacion deth sector public.

»Article 48. Integracion d’especialitats

»Entà per’mor d’optimizar es recorsi deth sistèma sanitari public, s’an d’establir per reglament es mecanismes oportuns que permeten era assignacion des especialitats mediques que se desvolopen en encastre extraespitalari enes centres deth hilat de centres d’internament, levat des que pera sua entitat e es sues caracteristiques servisquen de supòrt e referéncia ara atencion primària de salut.»

7. Se modifique er apartat 1 dera disposicion addicionau dètz-e-ueitau dera Lei 15/1990, que rèste redigit dera manèra següenta: 

«1. Enes procediments administratius tara autorizacion prealabla entara creacion, era modificacion, er agraniment, eth traslat e eth tancament de centres, servicis e establiments sanitaris e sociosanitaris e entara acreditacion de centres, servicis e establiments sanitaris e sociosanitaris, sense perjudici dera obligacion dera Administracion de dictar era resolucion exprèssa pertinenta, eth venciment deth termini de tres mesi sense que s’age notificat era resolucion exprèssa legitime ara persona interessada entà enténer desestimada per silenci administratiu era sua solicitud.»

Article 162. Modificacion dera Lei 8/2007 (Institut Catalan dera Salut)

1. Se modifique er apartat 2 der article 2 dera Lei 8/2007, deth 30 de junhsèga, der Institut Catalan dera Salut, que rèste redigit dera manèra següenta: 

«Er Institut Catalan dera Salut gaudís d’autonomia foncionau e de gestion e rèste adscrit ath Servici Catalan dera Salut.»

2. S’ahigen quate apartats, eth 4, eth 5, eth 6 e eth 7, ar article 2 dera Lei 8/2007, damb eth tèxte següent:

«4. Er Institut Catalan dera Salut a era condicion de mejan pròpri estrumentau e de servici tecnic dera Administracion dera Generalitat e des entitats que’n depenen, ar efècte de çò qu’establissen es articles 4.1.n e 24.6 deth tèxte rehonut dera Lei de contractes deth sector public, aprovat peth Reiau decrèt legislatiu 3/2011, deth 14 de noveme.

»5. Es relacions entre er Institut Catalan dera Salut e es departaments en quini s’estructuren era Administracion dera Generalitat e es entitats que’n depenen des qu’ei mejan pròpri estrumentau e de servici tecnic non an natura contractuau e s’articulen mejançant es encargues corresponenti. En conseqüéncia, er Institut Catalan dera Salut ei obligat a amiar a tèrme es encargues que li formulen aguesti departaments, qu’an d’especificar, coma minim, er encastre der encargue, era prevision des còsti e eth sistèma de finançament.

»6. Er Institut Catalan dera Salut non pòt participar enes licitacions publiques convocades pes departaments dera Administracion dera Generalitat respècte des quines a era consideracion de mejan pròpri estrumentau e de servici tecnic. Mugrat açò, quan non i concorre cap licitador, se pòt encargar ar Institut Catalan dera Salut era execucion dera activitat objècte dera licitacion publica.

»7. Er impòrt des prestacions realizades per Institut Catalan dera Salut se determine mejançant era aplicacion des tarifes corresponentes as unitats executades. Ena determinacion d’aguestes tarifes s’an de tier en compde es còsti reaus dera realizacion o execucion dera prestacion corresponenta.»

3. Se derògue er apartat 6 der article 20 dera Lei 8/2007.

4. S’ahig ua disposicion addicionau, era cincau, ara Lei 8/2007, damb eth tèxte següent:

«Disposicion addicionau cincau. Exercici de foncions peth Servici Catalan dera Salut

»D’acòrd damb eth regim d’assignacion establit per article 2.2, es foncions qu’atribuïssen ath departament competent en matèria de salut er article 3.1.b, er article 5.5 e es letres f, h e o der article 8.2 son exercides mejançant eth Servici Catalan dera Salut.»

5. S’ahig ua disposicion addicionau, era siesau, ara Lei 8/2007, damb eth tèxte següent:

«Disposicion addicionau siesau. Sistèma d’assignacion des foncions de cap de servici des servicis jerarquizats der Institut Catalan dera Salut

»1. Era assignacion des foncions de cap de servici des servicis jerarquizats der Institut Catalan dera Salut, quan s’assignen exclusivament per convocatòria intèrna entre personau estatutari fixe, se harà peth sistèma de liura designacion. Quan i age ua vacanta en servici e s’assignen ara ora es foncions de cap de servici mejançant ua soleta convocatòria dubèrta, se harà peth sistèma de concors public, de conformitat damb era normativa reglamentària aplicabla.

»2. Correspon ath Conselh d’Administracion der Institut Catalan dera Salut, en usatge des facultats que li autrege aguesta lei, d’adequar es procediments a qué hè referéncia er apartat 1 as besonhs e peculiaritats dera estructura organizativa der Institut, qu’a de garantir en tot cas era publicitat, era idoneïtat e era transparéncia deth procediment.»

6. S’ahig ua disposicion addicionau, era setau, ara Lei 8/2007, damb eth tèxte següent:

«Disposicion addicionau setau. Certificacion d’avaloracion positiva des foncions de cap de servici e de cap de seccion der Institut Catalan dera Salut

»1. Entara contunhitat en desvolopament des foncions de cap de servici e de cap de seccion der Institut Catalan dera Salut, era persona titulara a d’èster en possession deth certificat d’avaloracion positiva des foncions assignades.

»Eth procediment entara obtencion deth certificat d’avaloracion positiva se comence a instància dera persona qu’age encargades es foncions quan manque entre un an e tres mesi tà qu’expire era assignacion, mejançant ua sollicitud adreçada ara direccion de centre espitalari o ara direccion d’atencion primària a quina ei adscrita, e s’a d’acompanhar era sollicitud damb era memòria dera activitat amiada a tèrme e eth projècte a desvolopar enes quate ans següents. Eth director o directora der espitau o deth centre d’atencion primària a de verificar e avalorar era documentacion aportada e, eventuaument, recaptar naua documentacion; tanben pòt demanar informes a persones expèrtes enes matèries respècte as quaus a d’efectuar era avaloracion. Contra era resolucion qu’acabe eth procediment, eth professionau pòt interposar recors d’auçada dauant deth director o directora gerent der ICS.

»Es certificats d’avaloracion positiva an ua validesa de quate ans. Un còp transcorruts es quate ans des dera assignacion des foncions de cap de servici e de cap de seccion, era manca deth certificat d’avaloracion positiva a qué hè referéncia aguest apartat compòrte eth cessament automatic ena assignacion des foncions assignades.

»2. Se faculte eth Conselh d’Administracion der Institut Catalan dera Salut tà que regule eth procediment entara remocion des lòcs de trabalh artenhudi per concors e era revocacion des assignacions de foncions ath personau der Institut Catalan dera Salut. Es causes qu’abiliten entà iniciar aguest procediment son unicament es qu’establís er article 84 deth Decrèt 123/1997.»
7. Se derògue era Orde deth 29 d’octobre de 1990 per quina s’establís eth procediment d’avaloracion especific des places de cap de servici e de cap de seccion des servicis jerarquizats des institucions sanitàries der Institut Catalan dera Salut.

Article 163. finalizacion dera personalitat juridica dera Agéncia de Salut Publica de Catalonha

1. Se declare finalizada, damb efèctes der 1 de hereuèr de 2014, era personalitat juridica dera Agéncia de Salut Publica de Catalonha, atribusida per article 15.1 dera Lei 18/2009, deth 22 d’octobre, de salut publica. Eth Govèrn a d’establir era estructura mejançant era qu’eth departament competent en matèria de salut a d’amiar a tèrme es objectius e es foncions assignades ara Agéncia de Salut Publica de Catalonha pera Lei 18/2009 e era normativa que la desplegue. Aguesta estructura poderà contunhar emplegant era denominacion dera Agéncia de Salut Publica de Catalonha.

2. Damb efèctes der 1 de hereuèr de 2014, eth personau dera Agéncia de Salut Publica de Catalonha s’adscriu ath departament competent en matèria de salut, deth quau passe a depéner e laguens deth quin s’intègre tanben eth pressupòst corresponent.
3. Eth patrimòni dera Agéncia de Salut Publica de Catalonha s’incorpòre ath patrimòni dera Administracion dera Generalitat e rèste adscrit ath departament competent en matèria de salut, a quin correspon era adopcion des mesures de besonh entà conservar-lo e utilizar-lo entara finalitat prevista. Eth departament competent en matèria de salut se subrògue en totes es relacions juridiques en quines era Agéncia de Salut Publica de Catalonha sigue subjècte actiu o passiu.

4. Totes es referéncies ara Agéncia de Salut Publica de Catalonha e as sòns organs hètes pera Lei 18/2009 e pera normativa posteriora s’a d’enténer que se hèn ar organ o organs deth departament competent en matèria de salut que determine era nòrma qu’apròve eth Govèrn d’acòrd damb er apartat 1.

5. Se deròguen es articles següents dera Lei 18/2009:

a) Es articles 12 e 13.2, levat des letres j, k, l e m.

b) Eth capítol II deth títol III. Totun açò, er article 25, relatiu ath Conselh Assessor de Salut Publica, e er article 26, relatiu ath Conselh de Participacion dera Agéncia de Salut Publica de Catalonha, mantien era sua vigéncia damb reng reglamentari.

c) Es articles 40, 41, 42, 44, 46 e 47, relatius ara Agéncia Catalana de Seguretat Alimentària. Totun açò, es articles 40, 41, 42, 46 e 47 mantien era sua vigéncia damb eth reng reglamentari.

d) Er article 45, relatiu ara Comission Directora de Seguretat Alimentària, que manten era sua vigéncia damb reng reglamentari.

e) Er article 49, relatiu ath Conselh de Salut Laborau, que manten era sua vigéncia damb reng reglamentari.

f) Er article 77, relatiu as organs dera Generalitat competents entà imposar sancions, que mantien era sua vigéncia damb reng reglamentari.

6. Eth Govèrn a d’aprovar en termini de sies mesi a compdar dera entrada en vigor d’aguesta lei era estructura mejançant era qu’eth departament competent en matèria de salut a d’amiar a tèrme es objectius e es foncions adscriti ara Agéncia de Salut Publica de Catalonha. Mentretant eth Govèrn non apròve aguesta estructura, es objectius e es foncions qu’era Lei 18/2009 assigne ara Agéncia de Salut Publica de Catalonha s’atribusissen ara Secretaria de Salut Publica deth Departament de Salut, ara que s’adscriu era estructura regulada pes capítols VI e VII deth Decrèt 366/2011, deth 12 de junhsèga, peth quin s’apròven es estatuts dera Agéncia de Salut Publica de Catalonha. En exercici d’aguestes foncions, era Secretaria de Salut Publica pòt emplegar era denominacion d’Agéncia de Salut Publica de Catalonha.

Article 164. finalizacion dera personalitat juridica der Institut Catalan d’Avaloracions Medicaus e Sanitàries

1. Se declare acabada, damb efèctes der 1 de hereuèr de 2014, era personalitat juridica der Institut Catalan d’Avaloracions Medicaus e Sanitàries, regulada pes articles 41 e 42 dera Lei 31/2002, deth 30 de deseme, de mesures fiscaus e administratives. Eth Govèrn a d’establir era estructura mejançant era qu’eth departament competent en matèria de salut a d’amiar a tèrme es foncions assignades ad aguest Institut pera Lei 31/2002 e era normativa que la desplegue. Aguesta estructura pòt continuar emplegant era denominacion d’Institut Catalan d’Avaloracions Medicaus e Sanitàries.

2. Damb efèctes der 1 de hereuèr de 2014, eth personau der Institut Catalan d’Avaloracions Medicaus e Sanitàries s’adscriu ath departament competent en matèria de salut, deth quau passe a depéner e laguens deth quin s’intègre tanben eth pressupòst corresponent.

3. Eth patrimòni der Institut Catalan d’Avaloracions Medicaus e Sanitàries s’incorpòre ath patrimòni dera Administracion dera Generalitat e rèste adscrit ath departament competent en matèria de salut, ath que correspon era adopcion des mesures de besonh entà conservar-lo e utilizar-lo tara finalitat prevista. Eth departament competent en matèria de salut se subrògue en totes es relacions juridiques en quines er Institut Catalan d’Avaloracions Medicaus e Sanitàries sigui subjècte actiu o passiu.

4. Totes es referències ar Institut Catalan d’Avaloracions Medicaus e Sanitàries e as sòns organs, hètes pera Lei 31/2002 e pera normativa posteriora s’a d’enténer que se hèn ar organ o organs deth departament competent en matèria de salut que se determinen ena nòrma qu’apròve eth Govèrn d’acòrd damb er apartat 1.

5. Se derògue era seccion quatau deth capítol II deth títol II dera Lei 31/2002. Totun açò, mantien era sua vigéncia damb reng reglamentari era letra c der apartat 1 e er apartat 4 der article 44 dera nomentada lei, relatius ath Conselh Assessor der Institut Catalan d’Avaloracions Medicaus e Sanitàries.

6. Se deròguen era disposicion addicionau dusau e era disposicion finau dusau dera Lei 11/2011, deth 29 de deseme, de reestructuracion deth sector public, entà accelerar era activitat administrativa.

7. Eth Govèrn a d’aprovar en termini de sies mesi a compdar dera entrada en vigor d’aguesta lei era estructura mejançant era qu'eth departament competent en matèria de salut a d’amiar a tèrme es objectius e es foncions adscrites ar Institut Catalan d’Avaloracions Medicaus e Sanitàries. Mentretant qu’eth Govèrn non apròve aguesta estructura, es objectius e es foncions qu’era Lei 31/2002 assigne ar Institut Catalan d’Avaloracions Medicaus e Sanitàries s’atribuïssen ara Secretaria de Salut Publica deth Departament de Salut, a excepcion des foncions relatives ath contraròtle, avaloracion e inspeccion de besonh tà velhar peth compliment des garanties de seguretat e de qualitat des centres e servicis assistenciaus, sanitaris e sociosanitaris, e des prestacions deth sistèma sanitari de responsabilitat publica, e es d’investigar possibles anomalies deth sistèma sanitari, que s’atribusissen ara direccion generau competenta en matèria d’ordenacion e regulacion sanitàries. Era estructura prevista en capítol IV deth Decrèt 256/2003, deth 21 d’octobre, peth quin s’apròven es estatuts der Institut Catalan d’Avaloracions Medicaus, s’adscriu ara Secretaria de Salut Publica deth Departament de Salut.

8. En exercici des foncions en matèria d’avaloracions medicaus, era Secretaria de Salut Publica pòt emplegar era denominacion der Institut Catalan d’Avaloracions Medicaus.

Títol V. organs reguladors o consultius
Article 165. Modificacion dera Lei 2/2000 (Conselh der Audiovisuau de Catalonha)

S’ahig un apartat, el 4, ar article 6 dera Lei 2/2000, deth 4 de mai, deth Conselh der Audiovisuau de Catalonha, damb eth tèxte següent:

«4. Es membres deth Conselh an de presentar, en termini de tres mesi a compdar dera data de presa de possession e dera data de cessament, ua declaracion conforme non exercissen activitats professionaus, mercantiles o industriaus que poguen èster causa d’incompatibilitat, e tanben, ua declaracion de bens patrimoniaus, en quina s’an de detalhar toti es bens, es drets e es obligacions des qué son titulars. Ad aguesta declaracion s’a d’adjúnher còpia dera darrèra declaracion tributària der impòrt sus era renda des persones fisiques qu’era persona declaranta a presentat ena Administracion tributària. Es declaracions, amassa damb era documentacion que s’i adjunh, s’an d’inscríuer e an de constar en registre pròpri deth Conselh der Audiovisuau de Catalonha.»

Títol VI. Mesures administratives en matèria d’abitatge e urbanisme, d’ordenacion ambientau, d’ordenacion d’aigües e d’ordenacion territoriau
Capítol I. Modificacions legislatives en matèria d’abitatge e urbanisme

Article 166. Modificacion dera Lei 18/2007 (Dret ar abitatge)

1. Se modifique er apartat 2 der article 65 dera Lei 18/2007, deth 28 de deseme, deth dret ar abitatge, que rèste redigit dera manèra següenta: 

«2. Enes actes e es contractes de transmission d’abitatges de dusau transmission o des successives transmissions, cau liurar as aqueridors es documents mercadi pes letres d, e, h e i der apartat 1.

»En cas d’un abitatge en regim de proprietat orizontau, eth representant o administrador dera comunautat a de facilitar ath transmissor es documents següents: eth certificat relatiu ar estat de deutes des transmissors damb era comunautat, en quin i a de constar, ath delà, es despenes ordinàries aprovades pendentes de repartir, e ua còpia deth rapòrt dera inspeccion tecnica entath cas qu’er edifici sigue obligat a passar aguesta inspeccion, damb era finalitat que pogue èster liurat ath crompador, amassa damb era rèsta de documentacion que se mèrque en aguest apartat.»

2. Se modifique era letra d der apartat 1 der article 123 dera Lei 18/2007, que rèste redigida dera manèra següenta: 

«d) Era inexactitud o irregularitat enes documents, es certificacions o es informes tecnics de besonh entà sollicitar eth reconeishement de drets economics, de proteccion, d’abitabilitat o d’acreditacion der estat de conservacion des edificis, emetudi pes facultatius tecnics, promotors, constructors o quinsevolhe auta persona fisica o juridica, tà obtier un acte favorable as infractors o a tresaus, contrari ara normativa tecnica o a quinsevolhe auta que sigue aplicabla.»

3. S’ahig ua letra, era a bis, en apartat 3 der article 123 dera Lei 18/2007, damb eth tèxte següent:

«a bis) Non adoptar, ua persona juridica, en transcors d’un an naturau a compdar der aqueriment der abitatge, cap des mesures tendentes ath compliment efectiu e legau dera obligacion de destinar-lo a residéncia abituau e permanenta de persones fisiques.»

4. S’ahig ua letra, era f bis, en apartat 3 der article 123 dera Lei 18/2007, damb eth tèxte següent:

«f bis) Era percepcion de quinsevolhe recarga de prètz en loguèr o venda der abitatge protegit.»

5. Se modifique era letra g der apartat 1 der article 124 dera Lei 18/2007, que rèste redigida dera manèra següenta: 

«g) Non dispausar deth rapòrt dera inspeccion tecnica der edifici enes suposicions en quines sigue exigible.»

6. S’ahig ua disposicion addicionau, era vint-e-tresau, ara Lei 18/2007, damb eth tèxte següent:

«Disposicion addicionau vint-e-tresau. Suspension temporau d’obligacions derivades dera qualificacion d’abitatges damb proteccion oficiau.

»1. En zònes d’escassa demana o de besonhs d’atencion a collectius determinadi, damb era acreditacion prealabla d’aguesta situacion peth departament competent en matèria d’abitatge, era Administracion dera Generalitat pòt suspéner, de manèra transitòria e puntuau, era obligacion de destinar er abitatge a residéncia abituau e permanenta e eth compliment des requisits d’accès as abitatges damb proteccion oficiau que se tròben vacants per manca de sollicitants, enes suposicions següents:

»Prumèr. Se se procedís a logar-lo, damb era condicion qu’eth prètz maxim deth loguèr non sigue superior ath qu’establís era normativa dera proteccion oficiau ena zòna concrèta e qu’eth contracte de loguèr sigue validat peth departament competent en matèria d’abitatge.

»Dusau. Se se procedís a transmeter-lo, damb es condicions següentes:

»a) Qu’eth prètz de venda maxim der abitatge sigue eth qu’establisque era normativa dera proteccion oficiau ena zòna concrèta, e qu’eth contracte de compravenda sigue validat peth departament competent en matèria d’abitatge.

»b) Que, s’er abitatge, un còp aquerit, se destine a loguèr, eth prètz maxim deth loguèr non sigue superior ath qu’establís era normativa dera proteccion oficiau ena zòna concrèta, e qu’eth contracte de loguèr sigue validat peth departament competent en matèria d’abitatge.

»c) Qu’era dusau transmission der abitatge, o es transmissions ulteriores, se sosmeten ath contraròtle dera Administracion dera Generalitat, d’acòrd damb era normativa vigenta entara proteccion oficiau en moment dera transmission.

»2. Era suspension des condicions ei aplicabla as contractes autorizadi e formalizadi en un termini de quate ans, sense perjudici dera prorròga dera nomentada suspension se s’acredite que se mantien es condicions descrites en apartat 1. Un còp lheuada era suspension, ei exigible as naui contractes eth compliment des condicions subjectives des aqueridors per çò que hè a requisits d’accès e destinacion d’abitatge permanent e abituau, d’acòrd damb era normativa vigenta entara proteccion oficiau en moment der autrejament.

»3. Eth Plan territoriau sectoriau d’abitatge de Catalonha a de tier en compde eth supausat des solars reservadi e des abitatges existenti sosmetudi a diferenti regims de proteccion en zònes d’escassa demana as efèctes de cò qu’establissen es articles 2.b e 11 dera Lei 18/2007.»

7. Se modifique era disposicion finau dera Lei 18/2007, que rèste redigida dera manèra següenta:

«Aguesta lei entre en vigor passadi tres mesi d'auer estat publicada en Diari Oficial de la Generalitat de Catalunya. Era obligacion de liurar eth certificat d’aptitud der edifici enes actes de transmission d’abitatges, d’acòrd damb çò qu’establissen er article 65.1.e e er article 65.2, non ei exigibla enquiar 1 de gèr de 2016.»
Article 167. Modificacion dera Lei d’urbanisme

1. S’ahig un apartat, eth 10, ar article 47 deth tèxte rehonut dera Lei d’urbanisme, aprovat peth Decrèt legislatiu 1/2010, deth 3 d’agost, damb eth tèxte següent:

«10. Ena explotacion de recorsi naturaus en solèr non urbanizable, en cas de profitament d’idrocarburs, non ei permetut d’utilizar era tecnologia dera fracturacion idraulica quan pogue auer efèctes negatius sus es caracteristiques geologiques, ambientaus, paisatgistiques o socioeconomiques dera zòna, o damb relacion a d’auti encastres competenciaus dera Generalitat.»

2. Se modifique era letra d der apartat 2 der article 97 deth tèxte rehonut dera Lei d’urbanisme, modificada pera Lei 3/2012, deth 22 de hereuèr, que rèste redigida dera manèra següenta: 

«d) Quan ena proposicion non i a ua projeccion adequada des interèssi publics.»

3. S’ahig un apartat, eth 2 bis, ar article 97 deth tèxte rehonut dera Lei d’urbanisme, damb eth tèxte següent:

«2 bis. En cas de modificacions relatives a sistèmes urbanistics, e entà que se pogue apreciar que i a ua projeccion adequada des interèssi públics, cau complir, coma minim, es requisits següents:

»a) S’a de dar un compliment adequat as exigéncies qu’establís er article 98.1 damb relacion ath manteniment dera superfícia e dera foncionalitat des espacis liures, es zònes verdes o es equipaments esportius consideradi peth planejament urbanistic coma sistèmes urbanistics generaus o locaus.

»b)Non se pòt redusir, en un encastre d’actuacion urbanistica, era superfícia des terrens qualificadi de sistèma d’espacis liures publics o de sistèma d’equipaments publics en compliment des estandards minims legaus, exceptat qu’era qualificacion de sistèma d’equipament se remplace pera d’abitatge dotacionau public, damb es limits e es justificacions qu’establís aguesta lei.

»c) S’era modificacion consistís en un canvi de localizacion d’un equipament de titularitat publica, non se pòden empitjorar es condicions de qualitat o de foncionalitat entara implantacion des usatges pròpris d’aguesta qualificacion, e s’es solèrs ja èren de titularitat publica s’a de garantir aguesta titularitat entàs naui terrens que se propòse de qualificar d’equipaments abans qu’era modificacion sigue executiva.

»d) S’era modificacion consistís ena diminucion, en encastre deth plan, dera superfície des solèrs qualificadi d’equipaments de titularitat publica, era diminucion a de quedar convenientament justificada en vertut de quinsevolhe des circonstàncies següentes:

»Prumèr. Pera suficiéncia des equipaments previsti o existenti entà hèr front as besonhs.

»Dusau. Peth non-besonh des terrens tara prestacion deth servici que ne motivaue era qualificacion, peth hèt qu’eth servici en qüestion a passat a prestar-se en d’auti terrens de titularitat publica.

»Tercer. Per interès public prevalent de destinar es solèrs a un aute sistèma urbanistic public.

»e) Se se preten compensar era supression dera qualificacion d’equipament de solèrs que ja son de titularitat publica mejançant era qualificacion coma equipaments de d’auti solèrs de titularitat privada, era modificacion a de garantir era titularitat publica des solèrs abans qu’era modificacion sigue executiva.»

4. Se modifique era disposicion finau tresau dera Lei 3/2012, deth 22 de hereuèr, de modificacion deth tèxte rehonut dera Lei d’urbanisme, que rèste redigida dera manèra següenta: 

«Tresau. Suspension d’eficàcia temporau der article 114

»Eth comput des terminis entà avertir ara administracion competenta, entà presentar era huelha d’apreciacion corresponenta e entà adreçar-se ath Jurat d’Expropiacion de Catalonha tà que fixe eth prètz just, establidi per article 114.1 e 2 deth tèxte rehonut dera Lei d’urbanisme, rèste suspenut enquiath 31 de deseme de 2014.»

Capítol II. Modificacions legislatives en matèria d’ordenacion ambientau
Article 168. Modificacion dera Lei 12/1985 (Espacis naturaus)

Se modifique er apartat 2 der article 16 dera Lei 12/1985, deth 13 de junh, d’espacis naturaus, que rèste redigit dera manèra següenta: 

«2. Era delimitacion definitiva de cada espaci s’a de hèr mejançant era declaracion de bèra ua des figures de proteccion qu’establís er article 21.1, mejançant eth planejament especiau a qué hè referéncia er article 5 o ben mejançant ua resolucion dera persona titulara deth departament competent en dessenh deth sistèma d’espacis naturaus protegidi de Catalonha.»

Article 169. Modificacion dera Lei 6/2001 (Ordenacion ambientau der enlumenat entara proteccion deth miei nocturne)

1. Se modifique er apartat 5 der article 7 dera Lei 6/2001, deth 31 de mai, d’ordenacion ambientau der enlumentat entara proteccion deth miei nocturne, que rèste redigit dera manèra següenta: 

«5. D’acòrd damb es critèris d’estauvi energetic, enes procèssi de renovament der enlumenat public s’an de remplaçar es lampes de vapor de mercuri de nauta pression (VM) per d’autes de menor emission de radiacion de longada d’onda cuerta e major eficàcia luminosa. Aguesti procediments an de tendir ara diminucion dera poténcia installada.»

2. Se modifique er article 16 dera Lei 6/2001,que rèste redigit dera manèra següenta: 

«Tipificacion des infraccions

»1. Son infraccions leugères es accions o es omissions següentes:

»a) Vulnerar laguens un marge d’enquia dues ores eth regim orari d’usatge der enlumenat.

»b) Depassar en ua valor d’enquiath 20% eth flux d’emisfèri superior installat autorizat.

»c) Depassar en ua valor de mès deth 20% eth flux d’emisfèri superior installat autorizat en cas que se tracte d’ua lum damb flux luminós inferior a 3.300 lumens.

»d) Installar ua tipologia de lampa diferenta ara que s’establís per via reglamentària en cas que se tracte d’ua lampa de flux luminós inferiora a 3.300 lumens.

»e) Infringir per accion o per omission quinsevolhe auta determinacion d’aguesta lei o dera reglamentacion que la desplegue, levat que s’incorre en ua infraccion grèu o fòrça grèu.

»2. Son infraccions grèus es accions o es omissions següentes:

»a) Vulnerar per mès de dues ores eth regim orari d’usatge der enlumenat.

»b) Depassar en un valor de mès deth 20% eth flux d’emisfèri superior installat autorizat en cas de tractar-se d’ua lum damb flux luminós egau o superior a 3.300 lumens.

»c) Installar ua tipologia de lampa diferenta ara que s’establís per via reglamentària en cas de tractar-se d’ua lampa de flux luminós egau o superior a 3.300 lumens.

»d) Installar aparelhs d’enlumenat qu’incomplisquen en mès deth 20% es valors de d’auti paramètres luminotecnics establidi per aguesta lei o pera reglamentacion que la desplegue.

»e) Amiar a tèrme ua modificacion d’enlumenat exterior que n’altère era intensitat, er espèctre o eth flux d’emisfèri superior installat de manèra que dèishen de complir es prescripcions d’aguesta lei o dera normativa que la desplegue.

»f) Cométer laguens d’ua zòna E1 o en un punt de referéncia ua infraccion tipificada coma leugèra.

»g) Obstruïr era activitat de contraròtle o d’inspeccion dera Administracion.

»h) Cométer ua infraccion tipificada coma leugèra, se cause un impacte important en miei.

»3. Son infraccions fòrça grèus es accions o es omissions següentes:

»a) Cométer ua infraccion tipificada coma grèu, se cause un impacte important en miei.

»b) Cométer laguens d’ua zòna E1 o en un punt de referéncia ua infraccion tipificada coma grèu, exceptat en cas 16.2.f.»

3. Se modifique er article 19 dera Lei 6/2001, que rèste redigit dera manèra següenta: 

«Quantitat des sancions

»Es sancions que corresponen a cada tipe d’infraccion son es següentes:

»a) Es infraccions leugères se sancionen damb multes de 200 èuros a 800 èuros.

»b) Es infraccions grèus se sancionen damb multes de 801 èuros a 4.000 èuros.

»c) Es infraccions fòrça grèus se sancionen damb multes de 4.001 èuros a 40.000 èuros.»

4. S’ahig ua letra, era d, ar article 20 dera Lei 6/2001, damb eth tèxte següent:

«d) Eth grad d’afectacion ath miei en foncion dera quantitat de flux luminós emetut pera installacion.»

5. Se modifique er apartat 1 dera disposicion transitòria prumèra dera Lei 6/2001, que rèste redigit dera manèra següenta: 

«1. Er enlumenat exterior existent a de complir es prescripcions d’aguesta lei enes condicions que establisque eth reglament que la desplegue.»

Article 170. Modificacion dera Lei 20/2009 (Prevencion e contraròtle ambientau des activitats)

1. Se modifiquen es letres f e g der article 4 dera Lei 20/2009, deth 4 de deseme, de prevencion e contraròtle ambientau des activitats, que rèsten redigides dera manèra següenta: 

«f) Intervencion sectoriau: era intervencion administrativa d’autorizacion, licéncia, comunicacion, contraròtle o registre a qu’ei sosmetuda ua activitat des que regule aguesta lei, de conformitat damb un ordenament juridic aute qu’er ambientau. En particular, son intervencions sectoriaus, era intervencion urbanistica, era industriau, era toristica, era sanitària, era energetica, era minèra, era laborau, era comerciau e era relativa a establiments de concurréncia publica.

»g) Modificacion substanciau: quinsevolhe modificacion amiada a tèrme en ua activitat damb autorizacion ambientau o licéncia ambientau que, en aplicacion des critèris qu’establís er article 59 e des paramètres que se determinen per reglament, compòrte repercussions perjudiciaus o importantes entàs persones o entath miei ambient.»

2. Se modifique er apartat 3 der article 8 dera Lei 20/2009, que rèste redigit dera manèra següenta: 

«3. En cas qu’eth foncionament d’ua activitat des annèxes II e III age afeccions ambientaus significatives sus mès d’un municipi, en matèries de competéncia municipau, es ajuntaments an d’adoptar es mesures de collaboracion e coordinacion que considèren pertinentes e tanben pòden sollicitar, s’escatz, era collaboracion deth departament competent en matèria de miei ambient.»

3. Se modifique era letra a der apartat 1 der article 31 dera Lei 20/2009, que rèste redigida dera manèra següenta: 

«a) Era persona o era empresa sollicitantes, abans de presentar era sollicitud dera autorizacion dauant der organ deth departament competent tà autrejar era autorizacion substantiva, pòt requerir ara Ponéncia Ambientau que se pronóncie sus eth contengut minim der estudi d’impacte ambientau, e sus era amplada e eth nivèu de detalh qu’a d’auer, e dera informacion basica de besonh entà amiar-ne a tèrme era avaloracion ambientau. Era Ponéncia a de consultar prealablament as administracions afectades, tot e qu’era consulta se pòt ampliar a d’autes persones fisiques e juridiques, publiques o privades, restacades ara proteccion deth miei ambient. Era Ponéncia s’i a de prononciar en un termini de tres mesi.»

4. Se modifique er apartat 2 der article 31 dera Lei 20/2009, que rèste redigit dera manèra següenta: 

«2. S’era declaracion d’impacte ambientau fixe limitacions per çò que hè as emissions e es prescripcions tecniques, er organ deth departament competent per arrason dera matèria les a d’incorporar en autrejament dera autorizacion substantiva.»

5. Se modifique er apartat 2 der article 32 dera Lei 20/2009, que rèste redigit dera manèra següenta: 

«2. Es activitats extractives s’an de sosméter a declaracion d’impacte ambientau, e an de presentar un estudi d’impacte ambientau damb eth contengut establit per article 18.1. Ar efècte dera declaracion d’impacte ambientau des activitats extractives, s’an de tier en compde tanben eth programa de restauracion presentat d’acòrd damb era legislacion aplicabla e er informe que sus aguest age emetut er organ competent deth departament competent en matèria de miei ambient.»

6. Se modifique er apartat 1 der article 33 dera Lei 20/2009, que rèste redigit dera manèra següenta: 

«1. Era persona o era empresa titulares des activitats o des installacions non includides en annèx I, e que son classificades enes annèxes II e III, an de formular ua consulta prealabla ara Administracion respècte ath hèt de sosmeter-les a ua avaloracion d’impacte ambientau, en aplicacion des critèris fixadi en annèx V, quan aguestes activitats afècten dirèctament es espacis naturaus damb ua sensibilitat ambientau elevada, includidi en Plan d’espacis d’interès naturau (PEIN), aprovat peth Decrèt 328/1992; enes espacis naturaus de proteccion especiau, declaradi d’acòrd damb era Lei 12/1985; enes zònes umides e es airaus designadi en aplicacion des directives 2009/147/CE e 92/43/CE (Hilat Natura); en zònes umides includides ena listra deth Convèni de Ramsar, e en d’auti espacis protegidi que se determine legaument. Tanben, s’a de formular aguesta consulta prealabla ara Administracion respècte ath hèt de sosméter es activitats der annèx II a ua avaloracion d’impacte ambientau, quan se determine especificament en epigraf der annèx nomentat.»

7. Se modifique er article 56 dera Lei 20/2009, que rèste redigit dera manèra següenta: 

«Article 56. Regim d’intervencion ambientau en espectacles publics e activitats recreatives e d’autes activitats de competéncia municipau sectoriau

»1. Era intervencion ambientau enes espectacles publics e es activitats recreatives s’intègren en procediment d’autrejament dera licéncia municipau o era autorizacion sectoriau mejançant un rapòrt ambientau der organ tecnic municipau o comarcau o, s’escatz, enes condicions establides entath regim de comunicacion. Er informe ambientau a de contier es determinacions establides pera normativa en aguesta matèria.

»2. Es activitats includides ena legislacion d’espectacles publics e activitats recreatives que se placen en un espaci naturau protegit son sosmetudes ath procès de consulta prealabla respècte deth besonh d’avaloracion d’impacte ambientau.

»3. Es activitats regulades pera legislacion d’espectacles publics e activitats recreatives que son includides en d’autes activitats o establiments que figuren en d’auti annèxes d’aguesta Lei, o que’n formen part, rèsten sosmetudes ath regim d’intervencion ambientau determinat per aguest article.

»4. Es activitats der annèx II se pòden incorporar, per reglament, ath regim establit per aguest article, tostemp que siguen subjèctes ara concession d’ua licéncia sectoriau que permete d’incorporar era intervencion ambientau.»

8. Se modifique er article 59 dera Lei 20/2009, que rèste redigit dera manèra següenta: 

«Article 59. Intervencion administrativa enes modificacions des activitats

»1. Es modificacions des activitats ja autorizades establides per aguesta lei se sosmeten as regims d’intervencion administrativa següents:

»a) Es modificacions substanciaus d’activitats des annèxes I.1 e I.2 son subjèctes a autorizacion ambientau e a decision prealabla sus eth besonh de sosmeter-les a ua avaloracion d’impacte ambientau o a declaracion d’impacte ambientau, d’acòrd damb er article 7.1.a. En cas des activitats includides en article 7.1.a.2, aguesta autorizacion se considère concedida per silenci administratiu un viatge transcorrut eth termini que fixe er article 28.2, se’n procès de decision prealable se determine que non ei de besonh era declaracion d’impacte ambientau.

»b) Es modificacions substanciaus d’activitats der annèx II son subjèctes a licéncia ambientau, d’acòrd damb er article 7.1.c. Aguesta licéncia se considère concedida per silenci administratiu un còp transcorrut eth termini que fixe er article 48.1, se se tracte:

»– D’activitats a qué hè referéncia er article 7.1.c.3.

»– D’activitats a qué hè referéncia er article 7.1.c.2, s’en procès de decision prealabla se determine que non ei de besonh era declaracion d’impacte ambientau.

»c) Es modificacions d’activitats des annèxes I.1, I.2 e II d’autes qu’es indicades pes letres a e b qu’agen efèctes sus es persones o eth miei ambient an d’èster sosmetudes pera persona o empresa titulara dera activitat ar organ ambientau entà qu’avalore s’era modificacion se considère substanciau o non substanciau. Se la considère substanciau ei aplicable çò qu’establissen es letres a e b. Se la considère non substanciau, o non manifèste çò de contrari en termini d’un mes, era modificacion se pòt amiar a tèrme.

»Era avaloracion pòt èster parciau o totau, segontes s’era modificacion afècte ua des installacions qu’intègren era activitat, n’afècte a diuèrses o les afècte a totes. Era modificacion substanciau sonque pòt èster parciau se permet ua avaloracion ambientau diferenciada deth conjunt dera activitat.

»d) Es modificacions non substanciaus des activitats des annèxes I.1, I.2 e II que non agen conseqüéncies tàs persones ne tath miei ambient an de figurar enes actes de contraròtles periodics.

»e) Es modificacions des activitats der annèx III s’an de comunicar ar ajuntament competent. S’era modificacion compòrte un canvi d’annèx dera activitat, s’a d’aplicar cò que correspongue, d’acòrd damb aquerò qu’establís aguest article.

»f) Es modificacions des activitats der annèx I.3 an d’èster comunicades per organ damb competéncia substantiva ar organ ambientau entà que siguen sosmetudes a declaracion d’impacte ambientau o a decision prealabla sus era aplicacion deth procediment d’avaloracion d’impacte ambientau.

»2. S’an de definir per reglament es paramètres tà qualificar es modificacions coma substanciaus o non substanciaus, en tot tier en compde era major incidéncia dera modificacion projectada e segontes es critèris següents:

»a) Era dimension dera activitat o es activitats afectades.

»b) Era produccion.

»c) Es recorsi naturaus emplegadi e, concrètament, eth consum d’aigua e energia.

»d) Eth volum, eth pes e eth tipe des residus generadi.

»e) Era qualitat e era capacitat regenerativa des recorsi naturaus des airaus geografics que pòden èster afectadi o es limitacions derivades dera declaracion de zònes de proteccion especiau pera capacitat e era vulnerabilitat deth miei.

»f) Eth grad de contaminacion produsida.

»g) Eth risc d’accident.

»h) Era incorporacion de substàncies perilhoses o eth hèt d’aumentar-ne er usatge.

»i) Era acumulacion de modificacions non substanciaus.»

9. Se modifique er article 67 dera Lei 20/2009, que rèste redigit dera manèra següenta: 

«Article 67. Especificitats des explotacions ramadères e d’auti tipes d’installacions

»1. Es explotacions ramadères includides enes annèxes I e II rèsten subjèctes as especificitats següentes:

»a) Es sollicituds de licéncies e autorizacions ambientaus an d’aportar eth plan de gestion des dejeccions ramadères dera explotacion, que s’a de traméter ath departament competent en matèria d’agricultura e ramaderia entà qu’emete un rapòrt preceptiu e vinculant sus era gestion des dejeccions ramadères prealablament ara concession dera autorizacion o era licéncia ambientaus. Entà elaborar aguest informe, quan eth plan de gestion des dejeccions afècte zònes vulnerables pera contaminacion de nitrats procedenti de hònts agràries, se ten en compde eth programa d’actuacion corresponent que se desvolope per reglament.

»b) Es prescripcions sus era gestion e eth contraròtle des dejeccions ramadères e des residus que s’establissen ena autorizacion o era licéncia ambientaus s’an d’adequar as particularitats que resulten des modalitats practiques dera gestion, dera capacitat dera explotacion, dera espècia animau lotjada e der emplaçament, en tot ponderar es còsti e es avantatges des mesures prescrites.

»c) Corresponen ar organ deth departament competent en matèria d’agricultura e ramaderia, en encastre des potestats dera ordenacion dera produccion agricòla e ramadèra, es foncions inspectora, de contraròtle ordinari e sancionadora der incompliment des determinacions des plans de gestion des dejeccions ramadères, sense perjudici des foncions que corresponen ar organ competent en matèria d’aigües.

»d) S’a de determinar per reglament un procediment simplificat, ath delà deth contengut deth projècte e, s’escatz, der estudi d’impacte ambientau adaptat as particularitats a qué se referissen es letres a, b e c der article 67.1.

»2. En cas de centres de gestion de dejeccions ramadères, e tanben en cas des installacions que tracten dejeccions ramadères, soletes o barrejades damb d’auti materiaus organics, es sollicituds de licéncies que requerissen sosmetiment ara avaloracion d’impacte ambientau e es sollicituds d’autorizacions ambientaus an d’aportar eth plan de gestion des dejeccions ramadères o eth plan de gestion agrària des productes obtengudi, segontes correspongue. Eth plan de gestion s’a de traméter ath departament competent en matèria d’agricultura e ramaderia tà qu’emete un rapòrt preceptiu e vinculant sus era gestion des dejeccions ramadères prealablament ara concession dera autorizacion o era licéncia.

»3. Es activitats ramadères der annèx III subjèctes ath regim de comunicacion non includides en apartat anterior an de presentar, ath delà dera documentacion establida per article 52.3, eth plan de dejeccions ramadères dera explotacion, qu’a d’èster elaborat e signat per ua persona tecnica abilitada peth departament competent en matèria d’agricultura e ramaderia. Açò s’aplique as plans de gestion de dejeccions ramadères en cas de centres de gestion de dejeccions ramadères que s’englòben laguens der annèx III, e tanben as plans de gestion agrària des productes obtengudi en cas d’installacions que tracten dejeccions ramadères soletes o barrejades damb d’auti materiaus organics, que s’englòben laguens der annèx III e non includides en apartat anterior. En quinsevolhe cas, eth plan de gestion a d’èster elaborat d’acòrd damb era normativa vigenta e damb es critèris tecnics aprovats per resolucion dera direccion generau competenta en matèria d’agricultura e ramaderia.

»4. Es activitats ramadères der annèx III subjèctes ath regim de comunicacion e es centres de gestion de dejeccions ramadères que s’englòben laguens der annèx III, atau com es plans de gestion agrària des productes obtengudi en cas d’installacions que tracten dejeccions ramadères, soletes o barrejades damb d’auti materiaus organics, s’incrementen en mès de 7.000 kg eth nitrogèn generat annalament damb es dejeccions an de presentar, ath delà dera documentacion establida per article 52.3, eth corresponent plan de gestion, qu’a d’èster informat favorablament peth departament competent en matèria d’agricultura e ramaderia.

»5. En cas d’activitats nomentades enes apartats 2, 3 o 4 que requerissen sosmetiment a avaloracion d’impacte ambientau, cau qu’eth departament competent en matèria d’agricultura e ramaderia emete un rapòrt preceptiu e vinculant sus era gestion des dejeccions ramadères prealablament ara declaracion d’impacte ambientau.

»6. Eth plan de contraròtles dera gestion des dejeccions ramadères qu’execute eth departament competent en matèria d’agricultura e ramaderia a d’includir ua verificacion posteriora des plans de gestion der apartat 4 en un termini de sies mesi a compdar dera formalizacion dera comunicacion.»

10. Se modifique er apartat 2 der article 68 dera Lei 20/2009, que rèste redigit dera manèra següenta: 

«2. Era autorizacion e era licéncia ambientaus establissen eth regim deth contraròtle iniciau e era modalitat, es terminis e es contenguts des contraròtles periòdics a qué se sosmet er exercici dera activitat.»

11. Se modifique era letra b der apartat 1 der article 69 dera Lei 20/2009, que rèste redigida dera manèra següenta: 

«b. Era conformitat deth compliment des condicions dera autorizacion o dera licéncia ambientaus, mejançant era acta de contraròtle d’ua entitat collaboradora dera Administracion ambientau, levat que, entàs activitats der annèx II er ajuntament encomane es contraròtles iniciaus as servicis tecnics municipaus.»

12. Se modifique er apartat 2 der article 71 dera Lei 20/2009, que rèste redigit dera manèra següenta: 

«2. Es activitats s’an de sosméter as contraròtles periodics que fixen era autorizacion o era licéncia ambientaus. Es terminis des contraròtles periodics s’an d’establir en tot tier en compde es terminis determinats en d’autes declaracions o contraròtles sectoriaus preceptius. Se non i a un termini fixat pera autorizacion o era licéncia, s’establissen, damb caractèr indicatiu, es següents:

»a) Es activitats der annèx I.1, cada dus ans.

»b) Es activitats des annèxes I.2, cada quate ans.

»c) Es activitats der annèx II, cada sies ans.

»Era conformitat deth compliment des condicions de licéncia ambientau o sectoriau s’amie tèrme, entàs activitats der annèx II, mejançant ua entitat collaboradora dera Administracion ambientau, levat qu’ena licéncia ambientau o sectoriau er ajuntament encomane es contraròtles periodics as servicis tecnics municipaus, d’acòrd damb es ordenances municipaus. Tanben, es ordenances municipaus pòden establir que sigue necessari efectuar contraròtles periodics de determinades tipologies d’activitats.»

13. Se modifique era letra e der apartat 4 der article 71 dera Lei 20/2009, que rèste redigida dera manèra següenta: 

«e) Eth foncionament des sistèmes d’autocontraròtle d’emissions e d’immissions, s’escatz. Es contaminants mesurats en contunh degudament calibradi rèsten exemptats de contraròtle des sues emissions.»

14. Se modifique eth títol der article 82 dera Lei 20/2009, que rèste redigit dera manèra següenta: 

«Article 82. Tipificacion des infraccions damb relacion as activitats des annèxes I.2, II e III»

15. Se modifique er article 88 dera Lei 20/2009, que rèste redigit dera manèra següenta: 

«Article 88. Multes coercitives

»Es administracions publiques, tà que se complisquen es actes dictadi en aplicacion d’aguesta lei, ath delà des auti mejans d’execucion forçosa establidi legaument, pòden imposar multes coercitives damb ua quantitat maxima de 15.000 èuros.»

16. Se modifique era disposicion addicionau ueitau dera Lei 20/2009, que rèste redigida dera manèra següenta: 

«Es collègis professionaus o d’autes entitats competentes per arrrason dera matèria pòden exercir foncions de comprobacion e verificacion documentau, prealables as qu’excercís era Administracion, entà dar era conformitat qu’es dades tecniques que se presenten ara Administracion s’ajusten as requerides entara activitat objècte dera autorizacion o dera licéncia e as estandards de qualitat dera documentacion tecnica aportada. En aguest sens, se pòden establir convènis entre era Administracion e es collègis professionaus o d’autes entitats corresponentes.»

17. Se modifique er apartat 3 dera disposicion transitòria quatau dera Lei 20/2009, que rèste redigit dera manèra següenta: 

«3. Es activitats classificades en annèx III qu’ara entrada en vigor d’aguesta lei dispausen de licéncia d’activitats rèsten exemptats d’auer de hèr era comunicacion ambientau. Eth regim de contraròtles d’aguestes activitats ei eth que correspon as activitats der annèx III, que s’a d’establir per reglament.»

18. Se modifique er apartat 3 dera disposicion finau prumèra dera Lei 20/2009, que rèste redigit dera manèra següenta: 

«3. S’abilite era persona titulara deth departament competent en matèria de miei ambient entà incorporar naues tipologies d’activitats enes annèxes I.2, I.3, II e III o entà adaptar es existenti. Aguestes incorporacions, modificacions o supressions s’an d’amiar a tèrme a proposicion dera Comission d’Avaloracion e Seguiment entara aplicacion d’aguesta lei, regulada pera disposicion addicionau quatau.»

19. Se derògue eth còdi 12.59 der annèx III e er annèx IV dera Lei 20/2009.

Article 171.Modificacion dera Lei 9/2011 (Prevencion e contraròtle ambientau d’activitats ramadères)

Se modifique er apartat 1 dera disposicion transitòria dusau dera Lei 9/2011, deth 29 de deseme, de promocion dera activitat economica, que rèste redigit dera manèra següenta: 

«1. Es activitats ramadères que dispausen d’autorizacion ambientau ena data d’entrada en vigor d’aguesta lei de modificacion e que damb era naua regulacion rèsten includides en annèx II dera Lei 20/2009, deth 4 de deseme, de prevencion e contraròtle ambientau des activitats, passen a regir-se peth regim de contraròtle qu’er article 71 dera Lei 20/2009 establís entàs activitats der annèx II.»

Article 172. regim transitòri des sollicituds de licéncies e autorizacions ambientaus

Mentretant non s’amie a tèrme, per orde deth departament competent en matèria d’agricultura e ramaderia, eth sistèma d’abilitacion des tecnicians a qué hè referéncia er article 67 dera Lei 20/2009, deth 4 de deseme, de prevencion e contraròtle ambientau des activitats, es sollicituds de licéncies e autorizacions ambientaus an d’aportar eth plan de gestion corresponent, que s’a de traméter ath departament competent en matèria d’agricultura e ramaderia tà qu’emete un rapòrt preceptiu e vinculant sus era gestion des dejeccions ramadères prealablament ara concession dera autorizacion o dera licéncia ambientaus. En cas deth regim de comunicacion ambientau, cau presentar, ath delà dera documentacion establida per article 52.3 dera nomentada Lei, eth corresponent plan de gestion, qu’a d’auer er informe favorable deth departament competent en matèria d’agricultura e ramaderia.

Article 173. Modificacion dera Lei reguladora des residus

1. Se modifique er article 8 deth tèxte rehonut dera Lei reguladora des residus, aprovat peth Decrèt legislatiu 1/2009, deth 21 de junhsèga, que rèste redigit dera manèra següenta: 

«Article 8. Plan territoriau sectoriau d’infrastructures de gestion de residus municipaus

»1. Eth Plan territoriau sectoriau d’infrastructures de gestion de residus municipaus ha de determinar es tipes d’installacions de gestion de residus municipaus, coma plantes de transferéncia, plantes de trigatge, plantes de quinsevolhe tipe de tractament e installacions de disposicion der arrefús des residus municipaus, qu’an de dar servici as diferenti encastres territoriaus, e, s’escatz, establir-ne era localizacion, damb er objectiu de garantir eth compliment des mesures de prevencion e reciclatge deth programa de gestion de residus municipaus de Catalonha. Eth Plan territoriau sectoriau d’infrastructures de gestion de residus municipaus tanben a de determinar es dades tecniques e de capacitat de cada ua des installacions previstes, damb er objectiu d’ajustar-se as besonhs dera poblacion e des activitats der encastre territoriau en qüestion.

»2. Era Generalitat assumís eth finançament des inversions que figuren en Plan territoriau sectoriau d’infrastructures de gestion de residus municipaus de Catalonha, ena quantitat e forma que se determine en madeish plan territoriau, e qu’a d’èster aprovat peth Govèrn.

»3.Eth planejament territoriau sectoriau d’infrastructures de gestion de residus e des autes figures de planejament o projèctes d’implantacion d’installacions entara gestion, eth tractament e eth depaus de residus urbans, industriaus e dera construccion an d’èster coerents damb eth planejament territoriau parciau e damb eth planejament de proteccion deth patrimòni naturau e dera biodiversitat.

»4. Eth planejament urbanistic a d’èster coerent damb es determinacions establides peth Plan territoriau sectoriau d’infrastructures de gestion de residus municipaus. Entara implantacion en territòri d’installacions de gestion de residus municipaus, se pòt tramitar, d’acòrd damb çò qu’establís era legislacion urbanistica, un plan especiau urbanistic autonòm, tostemp que sigue prealablament previst peth Plan territoriau sectoriau e non contradigue ne figures de proteccion especiau en solèr non urbanizable deth planejament generau o territoriau que siguen aplicables, ne figures de proteccion e gestion deth patrimòni naturau, especiaument es espacis que siguen includidi en plans d’espacis d’interès naturau (PEIN), parcs naturaus, correders ecologics, zònes de proteccion especiau entàs audèths (ZEPA) o lòcs d’importància comunitària (LIC), ne d’autes figures de proteccion dera biodiversitat o de forests d’utilitat publica o d’autes figures de proteccion dera Union Europèa.

»5. Era aprobacion deth plan especiau urbanistic a qué hè referéncia er apartat 2 abilite era Administracion competenta entà executar es òbres e es installacions corresponentes, sense perjudici dera exigibilitat des licéncies e es autorizacions administratives preceptives e de çò qu’establís era legislacion sectoriau.»

2. Se modifique er article 19 deth tèxte rehonut dera Lei reguladora des residus, que rèste redigit dera manèra següenta: 

«Article 19. Espacis degradadi e solèrs contaminadi

»Entà regenerar es espacis degradadi per descargues incontrarotlable e abocaments de residus e recuperar es solèrs contaminadi, s’a de tier en compde:

»a) Que son obligades a assumir eth còst des operacions de neteja e recuperacion des solèrs contaminadi e des espacis degradadi e, s’escatz, a elaborar a cargue sòn es estudis d’investigacion e analisi de risc de besonh entà determinar aguestes operacions, es persones següentes:

»Prumèr. Es causantes dera contaminacion, qu’an de respóner de manèra solidària en cas que se tracte de mès d’ua persona.

»Dusau. Subsidiàriament as anteriores, e per aguest orde, es persones propietàries des terrens e es persones possessores, qu’an de respóner de manèra solidària en cas que se tracte de mès d’ua persona.

»b) Qu’es mesures de neteja e recuperacion d’un solèr contaminat s’an d’amiar a tèrme dera manèra e enes terminis qu’establís era declaracion de solèr contaminat e eth projècte aprovat pera autoritat competenta.

»c) Qu’es actuacions de regeneracion d’espacis degradadi an d’èster ordenades per ajuntament, o, s’escatz, peth conselh comarcau, on ei emplaçat er espaci degradat.

»d) Qu’era accion de Govèrn dera Generalitat encaminada ara regeneracion des espacis degradadi de Catalonha s’a d’amiar a tèrme assistint as ens locaus e en tot coopera-i, e, s’açò non ei sufisent, aplicant era subrogacion o era execucion subsidiària qu’establís er article 151 deth tèxte rehonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu.

»e) Qu’es competéncies que damb relacion as solèrs contaminadi corresponen ara Generalitat son exercides pera Agéncia de Residus de Catalonha. Correspon ath director o directora dera Agéncia iniciar e resòlver es procediments de declaracion de solèrs contaminadi, aprovar es projèctes de recuperacion e desclassificar eth solèr qu’a deishat d’èster contaminat.

»f) Qu’es persones causantes dera contaminacion d’un emplaçament rèsten obligades a sanejar-lo en foncion der usatge urbanistic qu’auie quan lo transmeteren. Non se pòden requerir mesures de sanejament complementàries vinculades as naui usatges urbanistics deth solèr, levat qu’agen estat promoigudi per eres madeishes.»

3. S’ahig un article, eth 21 ter, ath tèxte rehonut dera Lei reguladora des residus, damb eth tèxte següent:

«Article 21 ter. Recuperacion volontària de solèrs

»1. Era descontaminacion deth solèr se pòt portar a tèrme, sense era prealabla declaracion deth solèr coma contaminat, mejançant era presentacion dauant dera Agéncia de Residus de Catalonha d’un projècte de recuperacion volontària. Aguest projecte, qu’a d’èster aprovat per organ competent, a de considerar tota era artenhuda dera afeccion e s’a d’acompanyar dera avaloracion de risqui qu’acredite era existéncia d’un risc inacceptable.

»2. Un còp acabades es operacions d’execucion deth projècte, era persona interessada a de presentar dauant dera Agéncia de Residus de Catalonha un rapòrt acreditatiu qu’era recuperacion s’a hèt enes tèrmes deth projècte aprovat e qu’includisque era analisi de risc residuau.

»3. Eth termini entà dictar e notificar era resolucion d’aprobacion deth projècte volontari ei de sies mesi. Un còp transcorrut aguest termini, e se non s’a dictat era resolucion pertinenta, s’enten qu’a estat desestimada era sollicitud dera persona interessada per silenci administratiu.»

4. Se modifique er apartat 4 der article 24 deth tèxte rehonut dera Lei reguladora des residus, que rèste redigit dera manèra següenta: 

«4. Es persones fisiques o juridiques damb demorança sociau en Catalonha qu’amien a tèrme operacions de arrecuelhuda e transpòrt de residus an de comunicar ara Agéncia de Residus de Catalonha, prealablament, er inici dera activitat.

»Era comunicacion s’a de presentar en format e eth supòrt informatic que fixe eth departament competent en matèria de residus.

»Era comunicacion compòrte era inscripcion d’ofici en registre generau de transportistes de residus de Catalonha.»

5. S’ahig un apartat, eth 5, ar article 26 deth tèxte rehonut dera Lei reguladora des residus, damb eth tèxte següent:

«5. Es òlis industriaus usadi, generadi en Catalonha, s’an de tractar, exclusivament, pera via dera sua regeneracion, hènt usatge des melhors tecniques disponibles.»

6. Se modifique er article 74 deth tèxte rehonut dera Lei reguladora des residus, que rèste redigit dera manèra següenta: 

«Article 74. Infraccions fòrça grèus

»Son infraccions fòrça grèus es següentes:

»a) Er exercici de quinsevolhe des activitats regulades per aguesta lei sense obtencion, quan sigue preceptiva, de licéncia, autorizacion, permís, comunicacion prealabla ar inici dera activitat, registre, concession o declaracion d’impacte ambientau, o incomplint es condicions imposades per aguesta o per quinsevolhe auta normativa de residus, s’ei determinanta de maus o perjudicis reaus ath miei ambient.

»b) Eth liurament, venda o cession de residus perilhosi a persones fisiques o juridiques autes qu’es senhalades per aguesta lei, e era acceptacion d’aguesti residus en condicions diferentes des determinades pes diuèrses autorizacions e comunicacions, o enes nòrmes establides per aguesta Lei e pes disposicions que la despleguen.

»c) Er incompliment de programes de prevencion o de restauracion des conseqüéncies qu’era activitat compòrte entath miei ambient.

»d) Er abandonament, abocament o eliminacion incontrarotlada de residus de quinsevolhe natura e era constitucion de depòsits de residus non legalizadi, se produsissen risqui o maus ath miei ambient o meten en perilh grèu era salut des persones.

»e) Era arrecuelhuda e eth transpòrt de residus industriaus especiaus, damb incompliment des prescripcions legaus o reglamentàries.

»g) Er incompliment de mesures cautelares.

»h) Era ocultacion o era alteracion maliciosa de dades aportades as expedients administratius entara obtencion de licéncies, autorizacions, permisi o concessions.

»i) Era reincidéncia en infraccions grèus.

»j) Er incompliment dera obligacion d’amiar a tèrme es operacions de neteja e de restauracion d’un solèr quan a estat declarat contaminat o er incompliment des obligacions derivades des condicions adoptades en via convencionau entara recuperacion de solèrs contaminadi.

»k) Era barreja des diferentes categories de residus perilhosi entre eri o d’aguesti damb es que non an aguesta consideracion, tostemp que s’age metut en perilh grèu era salut des persones o s’age produsit un mau o deteriorament grèu entath miei ambient.»

7. Se modifique er article 75 deth tèxte rehonut dera Lei reguladora des residus, que rèste redigit dera manèra següenta: 

«Article 75. Infraccions grèus

»Son infraccions grèus es següentes:

»a) Er exercici de quinsevolhe des activitats regulades per aguesta lei sense obtencion, quan sigue preceptiu, de licéncies, autorizacions, permisi, comunicacions prealables ar inici dera activitat, registres o concessions, o incomplint es condicions imposades per aguesta lei o per quinsevolhe auta normativa de residus, se non compòrte cap mau o perjudici entath miei ambient e non ei qualificada coma infraccion fòrça grèu.

»b) Era omission de constituir fiances o garanties de quinsevolhe classe prealablament ar exercici d’activitats qu’afècten ath miei ambient, ena quantitat e forma legaus o reglamentàries exigides en cada cas, o eth sòn renovament.

»c) Er incompliment d’obligacions documentaus, coma libres de registre, declaracions, certificacions o parièrs, de caractèr preceptiu; es irregularitats ena complementacion d’aguesti documents o era ocultacion o eth faussejament des dades exigides pera normativa aplicabla, e tanben er incompliment de custòdia e manteniment d’aguesta documentacion.

»d) Era obstruccion dera activitat de contraròtle o inspectora dera Administracion.

»e) Er abandonament, er abocament o era eliminacion incontrarotlada de residus de quinsevolhe natura e era constitucion de depòsits de residus non legalizadi, se non produsissen cap mau ath miei ambient o non meten en perilh grèu era salut des persones.

»f) Era gestion des residus sanitaris, autant enes operacions intracentre com extracentre, incomplint es condicions establides enes licéncies e es autorizacions sense era aplicacion des mesures de besonh d’asepsia, innocuïtat e seguretat.

»g) Era negativa o eth retard ena installacion de mesures correctores de contraròtle o de seguretat establides en cada cas.

»h) Era metuda en foncionament d’aparelhs, estruments mecanics o veïculs precintadi per arrason d’incompliment des determinacions sus gestion des residus.

»i) Er incompliment des condicions imposades pes autorizacions, es licéncies o es permisi entar exercici d’activitats enes explotacions ramadères respècte dera gestion des animaus mòrti e des excrements solids e liquids.

»j) Era reincidéncia en faltes leugères.

»k) Er incompliment deth requeriment de restauracion efectuat pera Administracion as persones responsables dera regeneracion des airaus degradadi.

»l) Er incompliment deth requeriment efectuat pera Administracion as persones responsables d’amiar a tèrme es estudis d’investigacion e analisi de risc de besonh entà determinar era existéncia d’un solèr contaminat.

»m) Era manca d’etiquetatge, o er etiquetatge incorrècte o parciau, enes envasi que contenguen residus perilhosi.

»n) Eth liurament, venda o cession de residus non perilhosi a persones fisiques o juridiques diferentes des senhalades per aguesta lei, e tanben era acceptacion d’aguesti residus en condicions diferentes des qu’apareishen enes diuèrses autorizacions e comunicacions, o enes nòrmes establides per aguesta lei.»

8. Se modifique er article 76 deth tèxte rehonut dera Lei reguladora des residus, que rèste redigit dera manèra següenta: 

«Article 76. Infraccions leugères

»Son infraccions leugères es següentes:

»a) Quinsevolhe accion o omission qu’infringisque es disposicions contengudes enes nòrmes sectoriaus de reng legau e non resulten tipificades d’infraccions fòrça grèus o grèus per aguesta lei o pes de caractèr sectoriau.

»b) Er abocament, er abandonament o era eliminacion incontrarotlada hèta per particulars de residus sense autorizacion.

»c) Era demora non justificada ena aportacion d’informes o documents, en generau, sollicitadi pera Administracion en déuer de contraròtle d’activitats.»

9. Se modifique er article 86 deth tèxte rehonut dera Lei reguladora des residus, que rèste redigit dera manèra següenta: 

«Article 86. Critèris objectius

»Son critèris objectius es següents:

»a) Era afectacion dera salut e era seguretat des persones.

»b) Era alteracion sociau a causa deth hèt infractor.

»c) Era gravetat deth mau causat en miei ambient.

»d) Eth volum, era quantitat e era natura des residus, e tanben era superfícia afectada e eth sòn deteriorament.

»e) Era reparacion dera realitat factica e eth restabliment dera legalitat infringida.

»f) Eth benefici derivat dera activitat infractora.»

10. Se modifique er article 87 deth tèxte rehonut dera Lei reguladora des residus, que rèste redigit dera manèra següenta: 

«Article 87. Critèris subjectius

»Son critèris subjectius es següents:

»a) El grad de malícia deth subjècte infractor, intencionalitat e reiteracion.

»b) El grad de participacion en hèt infractor.

»c) Era capacitat economica dera persona infractora.

»d) Era reincidéncia.»

11. Se modifique er article 120 deth tèxte rehonut dera Lei reguladora des residus, que rèste redigit dera manèra següenta: 

«Article 120. Prescripcions d’infraccions

»Es infraccions fòrça grèus prescriuen ath cap de cinc ans, es grèus ath cap de tres ans e es leugères ath cap d’un an, a compdar, en toti es casi, des der acabament reau dera conducta infractora.»

Capítol III. Modificacions legislatives en matèria d’ordenacion d’aigües
Article 174. Modificacion dera legislacion en matèria d’aigües

1. S’ahig un apartat, eth 3, ar article 3 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, damb eth tèxte següent:

«3.3 En concrèt, damb relacion ar encastre economic financèr e ara exigéncia des tributs que se correspongue d’acòrd damb era normativa vigenta, es administracions titulares des servicis de provediment e sanejament an de tier present eth principi de recuperacion des còsti des servicis relacionadi damb era aigua.

»Ad aguesti efèctes, era Agéncia Catalana dera Aigua a de dictar es recomanacions relatives as formules entath compliment des exigéncies derivades d’aguesti principis, mejançant er establiment de critèris que, en tot intensificar era progressivitat, promoiguen er usatge eficient deth recors, e a de fixar, d’acòrd damb es sues competéncies, es concèptes repercutibles, fixi e variables, e tanben quinsevolhe aute element que permete ua facturacion adequada en tot eth territòri, sense perjudici dera autonomia des institucions locaus entara fixacion des tarifes.

»Entath compliment de çò qu’establissen es apartats precedents e era rèsta d’articles concordants, era Agéncia a d’instar, enes tèrmes establidi pera normativa estatau e autonomica de regim locau, ar exercici des actuacions de caractèr administratiu o judiciau que siguen de besonh contra actes o acòrds des ens locaus que les incomplisquen.»

2. S’ahig ua letra, era o, ar article 4 deth tèxte rehonut dera legislacion en matèria d’aigües de Catalonha, damb eth tèxte següent:

«o) Era determinacion des critèris basics de tarifacion deth cicle integrau dera aigua damb relacion as concèptes repercutibles, fixi e variables, e es auti elements que permeten ua facturacion adequada en territòri, e tanben eth sòn contraròtle sense perjudici dera facultat des ens locaus de fixar es tarifes des servicis de provediment e sanejament.»

3. Se modifique era letra l der apartat 2 der article 8 deth tèxte rehonut dera legislacion en matèria d’aigües de Catalonha, que rèste redigida dera manèra següenta: 

«l) Era ordenacion des servicis de provediment en nauta, qu’includís era aprobacion des corresponentes tarifes, e de sanejament.»

4. S’ahig ua letra, era p, en apartat 2 der article 8 deth tèxte rehonut dera legislacion en matèria d’aigües de Catalonha, damb eth tèxte següent:

«p) Es foncions de contraròtle dera seguretat des preses e restanques plaçades en domèni public idraulic en encastre deth districte de conca fluviau de Catalonha e des basses deth territòri de Catalonha que se situen dehòra deth domèni public idraulic.»

5. S’ahig un apartat, eth 6, ar article 8 deth tèxte rehonut dera legislacion en matèria d’aigües de Catalonha, damb eth tèxte següent:

«8.6 En exercici des sues competències de planificacion e administracion des recorsi, de contraròtle des profitaments d’aigua e d’aplicacion des tributs que formen part deth sòn regim economic financèr, era Agéncia a de determinar, damb caractèr generau, es sistèmes de contraròtle efectiu des cabaus d’aigua utilizadi e des abocaments en domèni public idraulic, tèrra a mar e a sistèmes de sanejament, que s’agen d’establir entà garantir eth respècte as drets existenti, mesurar eth volum d’aigua reaument consumit o utilizat, perméter era gestion corrècta des recorsi e assegurar era qualitat des aigües.

»Ad aguest efècte, es persones o entitats titulares des concessions, autorizacions o permisi, e totes es que hèsquen un usatge privatiu des recorsi, an d’installar e mantier ath sòn cargue es sistèmes de mesura corresponenti que garantisquen ua informacion precisa sus es cabaus d’aigua consumidi o utilizadi e, se s’escatz, retornadi; e tanben hèr front as taxes o prètzi que per aguest concèpte exigisque era Agéncia entath servici d’installacion, manteniment e verificacion periodica des aparelhs de mesura, o es còsti derivadi dera actuacion subsidiària dera Agéncia Catalana dera Aigua en cas d’incompliment dera obligacion d’installar o mantier es aparelhs de mesura enes condicions mercades.»

6. Se modifique er apartat 6 der article 9 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«9.6 Era responsabilitat patrimoniau des organs dera Agéncia ei exigibla enes madeishi casi e peth madeish procediment qu’ara Administracion dera Generalitat. Correspon ara Direccion dera Agéncia designar es organs competenti entà iniciar e entà instruir es procediments de responsabilitat, e dictar era resolucion que i met finiment o, s’escatz, aprovar er acòrd convencionau.»

7. S’ahig ua letra, era h, ar article 19 deth tèxte rehonut dera legislacion en matèria d’aigües de Catalonha, damb eth tèxte següent:

«h) Garantir eth principi de recuperacion de còsti des servicis relacionadi damb era aigua, mejançant er establiment d’un sistèma de tarifacion qu’aufrisque incentius entà arténher un usatge eficient dera aigua e era obtencion des objectius fixadi peth Govèrn. Ad aguest efècte, era Administracion competenta en matèria de forniment d’aigua e de tractament d’aigües residuaus a d’establir es estructures tarifàries necessàries entara recuperacion de còsti, entà garantir eth respècte as besonhs basics e desincentivar consums excessius. Aguestes tarifes an de respóner as critèris de repercussion des còsti enes prètzi, que fixe era Generalitat, sense perjudici des compensacions que, enes casi de prestacion des servicis en regim de concession administrativa, pogue establir era Administracion titulara deth servici de forniment d’aigua entà per’mor d’establir er equilibri economic deth servici.»

8. Se modifique er apartat 2 der article 21 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«21.2 Eth Plan de gestion pòt preveir, ath delà des determinacions obligatòries que resulten dera legislacion en matèria d’aigües, es requeriments qualitatius, quantitatius e economics, includit en encastre dera tarifacion, dera utilizacion deth recors; es estruments entà protegir es sistèmes idrics; e es critèris entà qualificar un projècte o ua òbra idraulica d’interès prioritari tara Generalitat.»

9. S’ahig un apartat, eth 3, ar article 31 deth tèxte rehonut dera legislacion en matèria d’aigües de Catalonha, damb eth tèxte següent:

«31.3 Era Agéncia Catalana dera Aigua, en exercici des sues competéncies en matèria d’ordenacion des servicis de provediment en nauta, propòse ath Govèrn regular es condicions de prestacion d’aguesti servicis e fixar-ne es tarifes corresponentes. Correspon ath Conselh d’Administracion dera Agéncia Catalana dera Aigua aprovar es tarifes deth servici de provediment en nauta.»

10. S’ahig ua letra, era c, en apartat 3 der article 34 deth tèxte rehonut dera legislacion en matèria d’aigües de Catalonha, damb eth tèxte següent:

«c) Ordenar es condicions de prestacion e de recepcion deth servici de provediment d’aigua potabla as poblacions des deth hilat de provediment Ter-Llobregat, mejançant eth reglament regulador deth servici qu’a d’aprovar eth Govèrn, a proposicion dera Agéncia Catalana dera Aigua, entà establir es drets e obligacions des entitats prestadores e receptores deth servici, e mejançant eth reglament intèrn deth servici qu’a d’aprovar eth Conselh deth Hilat de provediment Ter-Llobregat dera Agéncia Catalana dera Aigua entà regular es condicions tecniques de prestacion deth nomentat servici e d’utilizacion des installacions qu’intègren eth hilat de provediment Ter-Llobregat.»

11. Se modifique er article 39 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«Article 39. Tarifa pera prestacion deth servici de provediment d'aigua en nauta a trauès des installacions deth hilat de provediment Ter-Llobregat gestionades pera Generalitat

»39.1. Es ingrèssi que son producte des tarifes deth servici public de provediment d’aigua en nauta mejançant es installacions qu’intègren eth hilat Ter-Llobregat, que gestione era Generalitat, son ingrèssi de dret public e eth sòn impòrt correspon ara entitat prestadora deth servici. Es tarifes responen ath critèri der equilibri economic deth servici.

»39.2. Era gestion, era liquidacion e eth crubament des tarifes entath provediment d’aigua en nauta a qué se referís er apartat 1 corresponen ara entitat prestadora deth servici de provediment d’aigua en nauta, que’n percep dirèctament er impòrt des persones fisiques o juridiques usatgères o des entitats publiques o privades fornidores d’aigua en baisha. En conseqüéncia, era entitat prestadora a d’eméter as entitats fornidores d’aigua en baisha e a d’autes persones fisiques o juridiques usatgères es liquidacions que correspongue en foncion des consums realizadi, e s’a d’aplicar era tarifa vigenta en cada moment. En cas de desacòrd damb es liquidacions, era persona o entitat receptora deth servici pòt plantejar era reclamacion dauant dera entitat prestadora, qu’a de dar responsa en termini d’un mes.

»S’era persona o entitat receptora deth servici non considère satisfètes es sues pretensions damb era actuacion o responsa dera entitat prestadora, pòt interposar, en termini d’un mes, un recors d’auçada dauant dera persona titulara deth departament competent en matèria d’aigua, que s’a de prononciar en termini de tres mesi, transcorrut eth quin s’enten qu’a estat desestimat. Contra era desestimacion exprèssa o presomptiua d’aguest recors, se pòt interposar recors contenciós administratiu, enes terminis e tèrmes establidi pera normativa reguladora dera jurisdiccion contenciosa administrativa.

»39.3. En cas que bèra ua des entitats fornidores d’aigua en baisha o des autes persones fisiques o juridiques usatgères non pague es impòrts corresponenti ara liquidacion emetuda en termini volontari de pagament a compdar dera data d’emission dera liquidacion, era entitat prestadora deth servici de provediment d’aigua en nauta a de comunicar er impagament ara Generalitat, entà qu’aguesta hèsque era reclamacion per via de constrenhiment dera totalitat des concèptes qu’intègren eth deute, de conformitat damb çò qu’establís era normativa de recaptacion aplicabla e, en particular, es articles 1 e 2 deth Reglament generau de recaptacion, aprovat peth Reiau decrèt 939/2005, deth 29 de junhsèga.

»39.4. Era Generalitat a de liurar ara entitat prestadora deth servici de provediment d’aigua en nauta es impòrts recaptadi per via de constrenhiment, incrementadi, s’escatz, damb es interèssi de demora corresponenti, sense includir en aguest liurament es recargues corresponenti.»

12. Se modifique er article 55 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«Article 55. Atribucion de recorsi

»55.1. Era Agéncia Catalana dera Aigua a de contribuir ath finançament des sistèmes publics de sanejament, de conformitat damb çò qu’establisque era planificacion idrologica, mejançant es corresponentes atribucions de recorsi. Era atribucion s’efectue damb afectacion de destinacion e compren es despenes dirèctes de prestacion d’aguesti servicis. Er impòrt d’aguestes atribucions de recorsi entàs exercicis pressupostaris deth 2013 e següents se calcule d’acòrd damb aguesti critèris:

»a) Era valor maxima en concèpte de còst dirècte d’explotacion enes atribucions de recorsi corresponenti a sistèmes publics de sanejament correspon ara soma der impòrt certificat e validat pera Agéncia Catalana dera Aigua entar exercici immediatament anterior mès es actualizacions reconeishudes enes sòns contractes. En cas qu’eth còst dirècte d’explotacion non resulte, de manèra dirècta e especifica, d’un procès selectiu de publica concurréncia qu’afècte era totalitat dera despena deth sistèma, era nomentada valor maxima ei er impòrt certificat e validat pera Agéncia Catalana dera Aigua coma despena dirècta d’explotacion entar exercici immediatament anterior. En tot cas, se descompden en calcul des atribucions de recorsi es contraprestacions economiques (canons, aportacions dirèctes o indirèctes, etc.) que perceben entitats gestores e que non siguen d’aplicacion dirècta en benefici des sistèmes de sanejament dera sua responsabilitat. Era incorporacion de naui sistèmes, o ampliacions des ja existentes, que siguen objècte de cession o traspàs as entitats gestores, compòrte er increment dera atribucion de recorsi corresponenti.

»b) Es valors maximes en concèpte de còst dirècte d’explotacion s’an de revisar, ara nauta o ara baisha, quan se genèren variacions ena destinacion des hangues motivades per modificacions imposades pera Agéncia Catalana dera Aigua, ena gestion des installacions de pòsttractament de hangues deth Plan de sanejament de Catalonha.

»c) Es atribucions de recorsi en concèpte de reposicions e melhores s’an d’ajustar as disponibilitats pressupostàries.

»55.2 Es atribucions de recorsi entar exercici pressupostari deth 2014 e següents includissen es còsti indirèctes d’explotacion des servicis publics de sanejament, com ara es despenes de gestion d’installacions e es despenes de gestion de sistèma. Er impòrt dera atribucion de recorsi en concèpte de còsti indirèctes d’explotacion se determine aplicant ar impòrt certificat e validat pera Agéncia Catalana dera Aigua en concèpte de còst dirècte d’explotacion tar exercici pressupostari immediatament anterior eth coeficient que correspongue dera relacion següenta:

1.   DDE < 1 M€ 0,055

2.   1 M€ < DDE < 5 M€ 0,035

3.   5 M€ < DDE < 15 M€ 0,025

4.   DDE >15 M€ 0,015

DDE: Despena dirècta d’explotacion

M€: milions èuros

»Es impòrts que resulten inferiors ath maxim deth grop immediatament anterior se regularizen enquia aguest maxim. Era atribucion de recorsi a caractèr finalista entara gestion des sistèmes de sanejament, per açò era entitat gestora a de justificar qu’era despena indirècta incorruda a aguest caractèr mejançant certificat dera sua intervencion.

»55.3 Eth Conselh d’Administracion dera Agéncia Catalana dera Aigua, mejançant acòrd, establís critèris complementaris entara gestion des atribucions de recorsi entàs entitats gestores des infrastructures de sanejament.»

13. Se derògue era letra b der apartat 1 der article 56 deth tèxte rehonut dera legislacion en matèria d’aigües de Catalonha.

14. S’ahigen dues letres, era g e era h, en apartat 2 der article 57 deth tèxte rehonut dera legislacion en matèria d’aigües de Catalonha, damb eth tèxte següent:

«g) Er abocament ath sistèma enes supausats en quini sigue establida era sua somission a regim de declaracion responsabla, efectuat sense compdar damb era declaracion responsabla corresponenta, tostemp que non cause damatges o perjudicis ath sistèma public de sanejament o quan aguesti damatges non depassen es 3.005,56 èuros.

»h) Era inexactitud o era omission essenciaus enes dades, manifestacions o documents que s’incorpòren ara declaracion responsabla o l’acompanhen.»

15. S’ahigen dues letres, era i e era j, en apartat 3 der article 57 deth tèxte rehonut dera legislacion en matèria d’aigües de Catalonha, damb eth tèxte següent:

«i) Er abocament ath sistèma enes supausats en quini sigue establida era sua somission a regim de declaracion responsabla, efectuat sense compdar damb era declaracion responsabla corresponenta, tostemp que cause damatges o perjudicis ath sistèma public de sanejament superiors a 3.005,56 èuros e enquia 15.025,30 èuros.

»j) Era faussetat enes dades, es manifestacions o es documents que s’incorpòren ara declaracion responsabla o l’acompanyen.»

16 Se modifique er article 81 deth tèxte rehonut dera legislacion en matèria d’aigües de Catalonha, que rèste redigit dera manèra següenta: 

«Article 81. Actualizacion

»81.1 Es valors basa per unitat de volum e era valor dera unitat de contaminacion s’actualizen coma maxim e annalament d’acòrd damb era formula següenta, indexada as darrères dades oficiaus publicades damb relacion a cadun des paramètres que considère: 

	Kt = 0,2Et/E0 + 0,12St/S0 + 0,12Ct/C0 + 0,18At/A0 + 0,13Eut/Eu0 + 0,25 
	


»On

K:  Indèx actualizacion

E:  Energia electrica. Segontes er indèx de revision de prètzi aplicables as contractes des administracions publiques.

S:  Materiaus siderurgics. Segontes er indèx de revision de prètzi aplicables as contractes des administracions publiques.

C:  Ciment. Segontes er indèx de revision de prètzi aplicables as contractes des administracions publiques.

A:  Amortizacions der immobilizat. Impòrt corresponent d’acòrd damb es darrèrs compdes auditats dera Agéncia.

Eu:  Euríbor a 1 an. Valor considerada eth darrèr dia deth mes de junh.

»81.2 Quinsevolhe modificacion des valors basa per unitat de volum e dera valor dera unitat de contaminacion auta qu’era establida per apartat 1, e tanben era modificacion des coeficients, es formules entà determinar-les e era chifra o era quantitat de quinsevolhe aute element de quantificacion deth tribut, s’an de hèr mejançant es leis de pressupòsti dera Generalitat o, s’escatz, mejançant era modificacion dera lei presenta.»

17. Se modifique era disposicion addicionau quinzau deth tèxte rehonut dera legislacion en matèria d’aigües de Catalonha, que rèste redigida dera manèra següenta: 

«Disposicion addicionau quinzau

»Damb era finalitat d’arténher ua progressiva recuperacion de còsti deth cicle dera aigua e d’incorporar era depreciacion des actius dera administracion idraulica de Catalonha en còst des servicis deth cicle dera aigua que balhe, s’establissen es vides utiles e es coeficients d’amortizacion annaus que cau aplicar d’acòrd damb es tipologies següentes: 

	
	Vida utila maxima (ans)
	Coeficient d'amortizacion annau

	Tipologia
	
	Mejana % annau

	Sanejament d’aigües residuaus urbanes (psaru)
	25
	4,00%

	Pòsttractament de hangues (Programa de hangues)
	25
	4,00%

	Provediment d’aigua potabla (psaac)
	40
	2,50%

	Restanques 
	40
	2,50%

	Proteccion deth domèni public idraulic (dph)
	25
	4,00%

	Adaiguatges
	25
	4,00% 


Aguesti percentatges d’amortizacion son aplicables des der 1 de gèr de 2014 e se mantien vigenti enquia que s’apròve era naua planificacion idraulica, qu’a d’incorporar es corresponenti estudis de còsti.»

18. S’ahig ua disposicion transitòria, era nauau, ath tèxte rehonut dera legislacion en matèria d’aigües de Catalonha, damb eth tèxte següent:

«Disposicion transitòria nauau
»En calcul des atribucions de recorsi entath finançament des sistèmes publics de sanejament corresponenti ar exercici pressupostari deth 2013, se pòt includir enquiath 80% der impòrt certificat e validat pera Agéncia Catalana dera Aigua entar exercici pressupostari deth 2012 en concèpte des despenes indirèctes d’explotacion a qué hè referéncia er article 55.2 deth tèxte rehonut dera legislacion en matèria d’aigües de Catalonha. Era atribucion de recorsi a caractèr finalista tara gestion des sistèmes de sanejament, per açò era entitat gestora a de justificar qu’era despena indirècta afectada a aguest caractèr mejançant certificat dera sua intervencion.»

19. Se deròguen er article 40 e es apartats V.1 e V.2 e es darrèrs cinc paragrafs der apartat V.3 der annèx V deth Reglament des servicis publics de sanejament, aprovat peth Decrèt 130/2003, deth 13 de mai.

Capítol IV. D’autes mesures administratives en competéncies relatives a territòri
Article 175. Modificacion dera Lei 31/2010 (Airau Metropolitan de Barcelona)

1. Se modifique era letra p der apartat 1 der article 8 dera Lei 31/2010, deth 3 d’agost, der Airau Metropolitan de Barcelona, que rèste redigida dera manèra següenta: 

«p) Contractar òbres, servicis publics e forniments, e aprovar-ne es projèctes corresponenti, includidi es contractes pluriannaus, non atribusidi ath president o presidenta.»

2. Se modifique er apartat 2 der article 8 dera Lei 31/2010, que rèste redigit dera manèra següenta: 

«2. Es competéncies establides per apartat 1 pòden èster atribusides peth Conselh Metropolitan ara Junta de Govèrn, levat des nomentades pes letres a, c, e, f, g, h, i, j, k, l, m, n, o, t, u, v, w, x e y.»

3. S’ahig un apartat, eth 3, ara disposicion transitòria dusau dera Lei 31/2010, damb eth tèxte següent:

«3. Non son includides ena proïbicion der apartat 2 es revisions deth planejament urbanistic generau vigent, eth prumèr acte preparatòri formau des quines s’age iniciat abans dera entrada en vigor d’aguesta lei. Ad aguest efècte, s’enten per prumèr acte preparatòri formau era adopcion per ajuntament competent de quinsevolhe resolucion que tendisque ar encargue o ara contractacion des trabalhs d’elaboracion deth plan o ara obtencion de finançament adreçat ad aguesta finalitat. En aguest cas, er ajuntament a de sollicitar rapòrt ar Airau Metropolitan de Barcelona sus era coeréncia deth document en fasa d’auança d’aguesta revision deth planejament urbanistic generau, damb relacion as objectius e proposits generaus des trabalhs preparatòris deth Plan director urbanistic metropolitan.»

Article 176. Modificacion dera Lei de carretères

1. Se modifiquen es apartats 1, 2 e 3 der article 19 deth tèxte rehonut dera Lei de carretères, aprovat peth Decrèt legislatiu 2/2009, deth 25 d’agost, que rèsten redigidi dera manèra següenta: 

«19.1 Es estudis e projèctes de carretères des hilats basic e comarcau de titularitat dera Generalitat an d’èster aprovadi peth departament competent en matèria de carretères. Es estudis e projèctes de carretères deth hilat locau an d’èster aprovadi per organ competent des diputacions o des entitats supramunicipaus que les remplacen.

»19.2 Era aprobacion des projèctes de carretères compòrte era declaracion d’utilitat publica o interès sociau, eth besonh d’aucupacion e era declaracion d’urgenta aucupacion des bens e aqueriment des drets corresponenti, as efèctes d’expropiacion forçosa, era aucupacion temporau e era imposicion o modificacion de servituds. Tanben, implique era aplicacion des limitacions ara proprietat qu’establís eth capítol I deth títol IV.

»19.3 Era declaracion d’utilitat publica o interès sociau, eth besonh d’aucupacion e era declaracion d’urgenta aucupacion se referissen tanben as bens e drets comprenudi en replantejament deth projècte e enes modificacions d’òbres que se poguen aprovar posteriorament.»

2. S’ahig ua letra, era e, ar article 29 deth tèxte rehonut dera Lei de carrèteres, damb eth tèxte següent:

«e) Mejançant es ingrèssi generadi pera taxa per usatge des carretères per part des veïculs, legaument establida, enes tèrmes e suposicions establidi normativament.»

3. S’ahig un article, eth 30 bis, ath tèxte rehonut dera Lei de carretères, damb eth tèxte següent:

«30 bis. Taxa per usatge de carretères per part des veïculs

»30 bis.1 Er usatge des carretères per part des veïculs pòt comportar eth pagament d’ua taxa enes suposicions establides legaument.

»30 bis.2 Entà poder hèr usatge des carretères sosmetudes ath pagament d’aguesta taxa, es persones obligades a pagar-la an d’inscríuer es sòns veïculs en registre de veïculs usatgèrs de carretères que se cree ad aguest efècte e facilitar es dades que se determinen reglamentàriament.»

4. Se derògue er apartat 3 der article 43 deth tèxte rehonut dera Lei de carretères.

5. S’ahig ua letra, era f, en apartat 3 der article 56 deth tèxte rehonut dera Lei de carretères, damb eth tèxte següent:

«f) En cas de veïculs subjèctes ath pagament dera taxa per usatge dera carretèra, servir-se’n sense èster registrat en registre de veïculs usatgèrs de carretères, o auent aguest registre suspenut, e non auer regularizat aguesta situacion enes terminis establidi reglamentàriament.»

6. S’ahig un apartat, eth 4, ar article 58 deth tèxte rehonut dera Lei de carretères, damb eth tèxte següent:

«58.4 Son responsables dera infraccion tipificada per apartat 3.f der article 56 es qui ne son deth pagament dera taxa corresponenta.»

7. S’ahig un capítol, eth V, ath títol V deth tèxte rehonut dera Lei de carretères, damb eth tèxte següent:

«Capítol V. Mesures especifiques

»Article 63 bis. Mesures especifiques

»Es agents dera autoritat encargadi dera susvelhança deth transit o dera mobilitat pòden arturar e immobilizar es veïculs qu’agen cometut era infraccion establida per apartat 3.f der article 56, d’acòrd damb çò que se determine reglamentàriament.»

Títol VII. Mesures administratives en matèria d’agricultura, pesca, alimentacion e miei naturau
Capítol I. Miei naturau

Article 177. Modificacion dera Lei 6/1988 (Lei forestau)

1. Se modifique era letra f der apartat 2 der article 7 dera Lei 6/1988, deth 30 de març, forestau de Catalonha, e s’ahig ath nomentat apartat ua letra, era g, damb eth tèxte següent:

«f) Es condicions entà revisar era unitat minima de produccion forestau.

»g) Es airaus forestaus de naut risc de huecs, damb era delimitacion d’uns perimètres de proteccion prioritària.»

2. Se modifique er article 16 dera Lei 6/1988, que rèste redigit dera manèra següenta: 

«1. Era gestion des terrens forestaus de proprietat privada correspon as titulars d'aguesti terrens, enes condicions qu’establís aguesta lei.

»2. Es ens locaus pòden promòir projèctes d’ordenacion forestau d’encastre municipau o supramunicipau, que s’apròven per resolucion deth director generau competent en matèria forestau. Es titulars des terrens forestaus includidi en projècte d’ordenacion forestau d’encastre municipau o supramunicipau pòden aderir-se as nomentadi projèctes. Era comunicacion d’adesion adreçada ath departament competent en matèria forestau compòrte, a toti es efèctes, qu’era finca aderida compde damb un estrument de gestion forestau.»

3. Se modifiquen es apartats 1 e 2 der article 23 dera Lei 6/1988, que rèsten redigidi dera manèra següenta: 

«1. Enes terrens forestaus se pòt perméter era rompuda de terrens entar establiment d’activitats agropastoraus se se tracte de terrens aptes tecnicament e economicament entà un profitament d’aguesta natura. Excepcionaument, se pòden autorizar rompudes de terrens forestaus cremadi entar usatge agrari, en tot auer en compde era foncionalitat d’aguestes rompudes entara prevencion de huecs forestaus o d’auti d’interès forestau.

»2. Tara rompuda des terrens forestaus expressadi en apartat 1, cau era autorizacion dera Administracion forestau, qu’a de tramitar er expedient, damb eth rapòrt prealable des ens locaus damb competéncies urbanistiques sus airaus d’actuacion. Era manca de notificacion dera resolucion exprèssa en termini de tres mesi des dera presentacion dera sollicitud a efèctes estimatòris quan se hèn en superfícies forestaus isolades inferiores a 1.000 m2 e entàs rompudes d’enquia 1.000 m2 en zònes non includides ena Hilat Natura 2000, en quines era Administracion amie a tèrme actuacions de concentracion parcellària, de naues tèrres irrigades o de melhorament des tèrres irrigades existentes. Entara rèsta de casi, era manca de resolucion exprèssa en termini de tres mesi des dera presentacion dera sollicitud a efèctes desestimatòris.»

4. Se modifique er apartat 1 der article 26 dera Lei 6/1988, que rèste redigit dera manèra següenta: 

«1. Era Administracion forestau a de desvolopar e fomentar era reforestacion e era regeneracion des terrens forestaus e des versants damb lindes o terrasses bastides de hè temps qu’an deishat d’èster utilizades coma espacis agricòles quan non i age possibilitat de recuperar-les agricòlament.»

5. Se modifiquen es apartats 1 e 2 der article 47 dera Lei 6/1988, que rèsten redigidi dera manèra següenta: 

«1. Eth profitament de hustes e lenhes s’a de hèr segontes es disposicions especifiques d’aguesta lei, autant enes terrens de proprietat publica com enes terrens de proprietat privada.

»2. Era Administracion forestau a de possar era estructuracion e eth planejament des terrens forestaus d’acòrd damb es plans d’ordenacion de recorsi forestaus, es projèctes d’ordenacion e es plans tecnics de gestion e melhora forestaus.»

6. Se modifique er apartat 1 der article 49 dera Lei 6/1988, que rèste redigit dera manèra següenta: 

«1. Eth departament competent en matèria forestau pòt regular eth profitament d’escòrces, fruts, resines, plantes aromatiques, plantes medicinaus, misharnons (includides es truhes neres), productes apicòles e, en generau, d’auti productes pròpris des terrens forestaus.»

7. Se modifiquen es apartats 1 e 2 der article 50 dera Lei 6/1988, que rèsten redigidi dera manèra següenta: 

«1. Eth profitament de hustes e lenhes en terrens forestaus de proprietat privada que dispausen de projèctes d’ordenacion, de plans tecnics aprovadi, o que s’agen acuelhut a plans d’ordenacion de recorsi forestaus e açò ac preveiguen d’acòrd damb çò qu’especifique aguesta lei, non a de besonh autorizacion. N’i a pro damb era comunicacion prealabla, per escrit, ara Administracion forestau.

»2. Se requerís era autorizacion dera Administracion forestau entà toti es profitaments de hustes e lenhes non contengudi enes projèctes d’ordenacion o enes plans tecnics aprovadi o plans d’ordenacion de recorsi forestaus.»

8. Se modifique er article 51 dera Lei 6/1988, que rèste redigit dera manèra següenta: 

«Article 51

»1. Enes terrens forestaus que non an projècte d’ordenacion ne plans tecnics aprovadi, ne son acuelhudi a plans d’ordenacion de recorsi forestaus, cau era autorizacion prealabla deth departament competent en matèria forestau entà portar a tèrme eth profitament de hustes e lenhes.

»2. Era manca de resolucion exprèssa sus es autorizacions en termini de tres mesi a efèctes estimatòris.»

9. Se modifique er article 58 dera Lei 6/1988, que rèste redigit dera manèra següenta: 

«Article 58

»1. Entà hèr es talhades pertot cau, en toti es casi, era autorizacion dera Administracion forestau o era comunicacion prealabla per escrit ad aguesta Administracion. Son sosmetudi a comunicacion prealabla es suposicions següentes:

»a) Quan es talhades se hèn sus espècies de creishement rapid.

»b) Quan es talhades son previstes pes projèctes d’ordenacion o pes plans tecnics de gestion e melhora forestau o s’agen acuelhut a plans d’ordenacion de recorsi forestaus, e aguesti darrèrs ac preveiguen d’aguesta manèra.

»c) Quan, coma conseqüéncia d’un huec forestau o d’auti motius de destruccion, es arbes son mòrti.

»d) Quan es talhades son de besonh entara construccion o era conservacion d’installacions, òbres o infrastructures legaument autorizades.

»e) Quan es talhades son de besonh entara execucion de rompudes legaument autorizades.

»f) Quan s’an de hèr enes terrens forestaus activitats extractives legaument autorizades.

»g) Quan, d’acòrd damb es tractaments silvicòles dera espècie, es talhades son es adequades entath melhorament, era regeneracion e eth profitament e inferiores o egaus a dues ectares de superfícia.

»2. Era autorizacion se pòt concedir enes suposicions següentes:

»a) Quan er acòrd damb es tractaments silvicòles dera espècia, es talhades son es adequades entara melhora, era regeneracion e eth profitament e superiores a dues ectares de superfícia.

»b) Quan s’an d’adoptar mesures extraordinàries per arrasons de proteccion fitosanitària.

»c) Quan s’an d’establir talhahuecs o bandes de proteccion dejós de linhes de conduccion electrica o sonora.

»Era manca de notificacion dera resolucion exprèssa sus es autorizacions en termini de tres mesi a efèctes estimatòris.

»3. Era concession o era autorizacion d’activitats extractives a cèu dubèrt ei condicionada ara reconstruccion simultanèa des terrens forestaus.»

10. Se modifiquen es letres a e b der apartat 2 der article 74 dera Lei 6/1988, que rèsten redigides dera manèra següenta: 

«a) Es talhades pertot non regulades per aguesta lei e es hètes sense era deguda autorizacion o comunicacion prealabla.

»b) Eth profitament de hustes e lenhes en terrens forestaus sense era autorizacion deguda o, en cas de dispausar de projècte d’ordenacion o plan tecnic aprovadi o èster acuelhudi a plans d’ordenacion de recorsi forestaus qu’atau ac preveiguen, sense auer hèt era comunicacion prealabla per escrit ara Administracion forestau.»

11. Se modifique eth tèxte dera Lei 6/1988, enes tèrmes següents:

a) Se remplace pertot «plans de produccion forestau» per «plans d’ordenacion de recorsi forestaus».

b) Se remplace pertot «Departament d’Agricultura, Ramaderia e Pesca» per «departament competent en matèria forestau».

Article 178. Modificacion dera Lei 7/1999 (Centre dera Proprietat Forestau)

1. Se modifique era letra a der article 4 dera Lei 7/1999, deth 30 de junhsèga, deth Centre dera Proprietat Forestau, que rèste redigida dera manèra següenta: 

«a) Participar ena elaboracion des plans d’ordenacion de recorsi forestaus.»

2. Se modifique er apartat 3 der article 15 dera Lei 7/1999, que rèste redigit dera manèra següenta: 

«3. Era contribucion ara creacion e ath manteniment deth Hons forestau de Catalonha se fixe damb cargue as consignacions pressupostàries que s’establissen annalament e s’a d’incrementar damb es aportacions provinentes des taxes corresponentes as profitaments forestaus, des sancions en matèria forestau imposades pera Administracion forestau e des donacions o aportacions economiques d’entitats privades o de particulars.»

Article 179. Modificacion dera Lei 5/2003 (Prevencion de huecs forestaus en urbanizacions, nuclèus de poblacion, edificacions e installacions en terrens forestaus)

1. Se modifique eth títol dera Lei 5/2003, deth 22 d’abriu, de mesures de prevencion des huecs forestaus enes urbanizacions sense contunhitat immediata damb era trama urbana, que rèste redigit dera manèra següenta: 

«Lei de mesures de prevencion des huecs forestaus enes urbanizacions, es nuclèus de poblacion, es edificacions e es installacions plaçadi en terrens forestaus»

2. Se modifique er article 1 dera Lei 5/2003, deth 22 d’abriu, que rèste redigit dera manèra següenta: 

«Article 1. Objècte dera lei

»Er objècte d’aguesta lei ei establir mesures de prevencion de huecs forestaus enes urbanizacions, es nuclèus de poblacion, es edificacions e es instalacions plaçadi en terrens forestaus o ena franja de cinc cents mètres que s’entore.»

3. Se modifique er apartat 1 der article 2 dera Lei 5/2003, deth 22 d’abril, que rèste redigit dera manèra següenta: 

«1. Es ajuntaments an de determinar, mejançant un plan de delimitacion, es urbanizacions, es nuclèus de poblacion, es edificacions e es installacions afectades per aguesta lei. Correspon ath plen de cada ajuntament d’aprovar aguest plan de delimitacion, qu’un viatge aprovat s’a de traméter ath Departament d’Agricultura, Ramaderia, Pesca, Alimentacion e Miei Naturau.»

4. Se modifique er apartat 1 der article 3 dera Lei 5/2003, deth 22 d’abril, que rèste redigit dera manèra següenta: 

«1. Es urbanizacions, es nuclèus de poblacion, es edificacions e es installacions a qué hè referéncia er article 1 an de complir es mesures de prevencion de huecs forestaus següents:

»a) Assegurar era existéncia d’ua franja exteriora de proteccion d’aumens vint-e-cinc mètres d’amplada ath torn, liura de vegetacion seca e damb era massa d’arbes aclarida que complisque es caracteristiques que s’establisquen per reglament.

»b) Mantier eth terren de totes es parcèlles e zònes verdes interiores ara franja de proteccion enes madeishes condicions que s’establissen entàs franges de proteccion.

»c) Elaborar un plan d’autoproteccion contra huecs forestaus que s’a d’incorporar ath plan d’actuacion municipau, d’acòrd damb eth Plan de proteccion civila d’emergéncies entà huecs forestaus en Catalonha (Infocat), segontes çò qu’establís era Lei 4/1997, deth 20 de mai, de proteccion civila de Catalonha.

»d) Dispausar d’un hilat d’idrants omologadi entar escandiment de huecs que complisque es caracteristiques establides per decrèt.

»e) Mantier nets de vegetacion seca es viaus de titularitat privada, autant es intèrns com es d’accés, e es varats.»

5. Se modifique er apartat 1 der article 4 dera Lei 5/2003, deth 22 d’abriu, que rèste redigit dera manèra següenta: 

«1. Es obligacions establides per article 3 an d’èster complides pera comunitat de proprietaris dera urbanizacion o pera entitat urbanistica collaboradora corresponenta.»

6. Se modifique er apartat 1 der article 5 dera Lei 5/2003, deth 22 d’abriu, que rèste redigit dera manèra següenta: 

«1. Era amplada e es caracteristiques dera franja de proteccion de cada urbanizacion, nuclèu de poblacion, edificacion o installacion a d’èster d’aumens vint-e-cinc mètres e es sues caracteristiques an d’èster es establides per reglament. A instàncies des administracions competentes se pòt incrementar era amplada dera franja de proteccion o modificar-ne es caracteristiques tostemp que se dispause d’un rapòrt tecnic forestau qu’ac justifique.»

Capítol II. Alimentacion
Seccion prumèra. Produccion agroalimentària ecologica

Subseccion prumèra. Regulacion dera produccion agroalimentària ecologica

Article 180. Definicion dera produccion agroalimentària ecologica

Era produccion agroalimentària ecologica ei un sistèma generau de gestion agricòla e produccion d’aliments que combine es melhores practiques ambientaus, un plan naut nivèu de biodiversitat, era preservacion de recorsi naturaus, era aplicacion de nòrmes exigentes sus benèster animau e ua produccion conforme damb es preferéncies de determinadi consumidors per productes obtengudi a compdar de substàncies e procediments naturaus.

Article 181. regim de contraròtle dera produccion agroalimentària ecologica
Eth regim de contraròtle establit en aguesta seccion s’establís entà garantir qu’es productes ecologics se produsissen seguint es requisits establidi peth marc juridic comunitari sus produccion ecologica. Ad aguest efècte, es activitats amiades a tèrme pes operadors en totes es fases de produccion, preparacion e distribucion de productes ecologics s’an de sosméter a un sistèma de contraròtle creat e gestionat de conformitat damb es nòrmes establides peth Reglament (CE) 882/2004 deth Parlament Europèu e deth Conselh, deth 29 d’abriu de 2004, sus es contraròtles oficiaus hèti entà garantir era verificacion deth compliment dera legislacion en matèria de piensos e aliments e era normativa sus salut animau e benèster des bèsties.

Article 182. Autoritat competenta en matèria de produccion agroalimentària ecologica

1. Se designe ath departament competent en matèria de produccion agroalimentària coma autoritat competenta responsabla entà qu’es contraròtles se hèsquen d’acòrd damb es obligacions establides peth Reglament (CE) 834/2007 deth Conselh, deth 28 de junh de 2007, sus produccion e etiquetatge des productes ecologics e peth quin se derògue eth Reglament (CEE) 2092/91.

2. Correspon ath departament competent en matèria de produccion agroalimentària er exercici de totes es foncions atribuïdes ara autoritat competenta peth Reglament (CE) 834/2007 deth Conselh, deth 28 de junh de 2007.

3. Eth departament competent en matèria de produccion agroalimentària a de collaborar damb eth Conselh Catalan dera Produccion Agrària Ecologica e assistir-lo en exercici des sues competéncies.

Subseccion dusau. Regulacion deth Conselh Catalan dera Produccion Agrària Ecologica
Article 183. Natura e regim de foncionament deth Conselh Catalan dera Produccion Agrària Ecologica
1. Eth Conselh Catalan dera Produccion Agrària Ecologica ei era autoritat de contraròtle entara aplicacion deth regim de contraròtle establit peth Reglament (CE) 834/2007 deth Conselh, deth 28 de junh de 2007, sus produccion e etiquetatge des productes ecologics e peth quin se derògue eth Reglament (CEE) 2090/91, en Catalonha.

2. Eth Conselh Catalan dera Produccion Agrària Ecologica pòt exercir d’autes foncions tostemp que siguen restacades damb er encastre dera produccion agroalimentària e que non se contradiguen damb era sua natura d’entitat de contraròtle e certificacion de produccion agrària ecologica.

Er exercici d’aguestes foncions s’a de comunicar ath departament competent en matèria de produccion agroalimentària.

3. Eth Conselh Catalan dera Produccion Agrària Ecologica ei ua corporacion de dret public damb personalitat juridica pròpria, autonomia economica e plea capacitat d’obrar en exercici des sues competéncies. Ei subjècte, damb caractèr generau, ath dret privat, levat des actuacions qu’impliquen er exercici de foncions o potestats publiques, en quines rèste subjècte ath dret administratiu.

4. Es competéncies deth Conselh Catalan dera Produccion Agrària Ecologica rèsten limitades as productes que s’establisquen reglamentàriament en quinsevolhe etapa de produccion, preparacion e distribucion, e as persones inscrites enes registres deth Conselh.

5. Eth departament competent en matèria d’agricultura e ramaderia exercís era tutèla administrativa deth Conselh Catalan dera Produccion Agrària Ecologica.

6. Eth departament competent en matèria de produccion agroalimentària pòt delegar en Conselh Catalan dera Produccion Agrària Ecologica er exercici de d’autes competéncies restacades damb era produccion agroalimentària.

7. Era constitucion, era estructura e eth foncionament deth Conselh Catalan dera Produccion Agrària Ecologica s’an de basar enes principis següents:

a) Representacion democratica.

b) Representativitat des interèssi economics des diuèrsi sectors que l’intègren.

c) Autonomia ena gestion e era organizacion des procediments electoraus d’eleccion des sòns organs rectors.

8. Intègren eth Conselh Catalan dera Produccion Agrària Ecologica es operadors inscriti en registre corresponent.

Article 184. Finalitats e competéncies deth Conselh Catalan dera Produccion Agrària Ecologica
1. Es finalitats deth Conselh Catalan dera Produccion Agrària Ecologica son era representacion, era defensa e era garantia dera produccion agrària ecologica.

2. Eth Conselh Catalan dera Produccion Agrària Ecologica exercís es competéncies següentes:

a) Gestionar es registres.

b) Eth contraròtle e era certificacion dera produccion agroalimentària ecologica d’acòrd damb era normativa sus produccion e etiquetatge des productes agroalimentaris ecologics.

c) Prepausar era redaccion e es modificacions deth reglament de regim intèrn.

d) Confeccionar es estadistiques de produccion, elaboracion, comercializacion des productes certificats e tota era rèsta d’informacions que li siguen requerides, e presentar-les ath departament competent en matèria agroalimentària tà que’n prengue coneishement.

e) Autorizar e contrarotlar er usatge des etiquetes utilizables enes productes certificadi exclusivament enes aspèctes qu’afècten ara produccion agrària ecologica.

f) Establir e gestionar es quòtes entath finançament deth Conselh Catalan dera Produccion Agrària Ecologica, d’acòrd damb eth reglament de regim intèrn.

g) Elaborar e aprovar es pressupòsti dera manèra que determine eth reglament de regim intèrn.

h) Velhar peth prestigi dera produccion agrària ecologica e denonciar-ne, s’escatz, quinsevolhe actuacion incorrècta dauant des organs administratius e jurisdiccionaus competenti ena matèria.

Article 185. Proteccion des tèrmes referidi ara produccion agroalimentària ecologica
1. Es tèrmes referidi ara produccion agroalimentària ecologica que figuren en Reglament (CE) 834/2007 deth Conselh, deth 28 de junh de 2007, e tanben es sòns logotips, son bens de titularitat publica, non poden èster objècte d’alienacion ne de gravamen e rèsten protegidi des usatges que non son es que regule aguesta lei, es nòrmes que la despleguen e era rèsta de nòrmes que les son aplicables.

2. Era proteccion dera produccion agroalimentària ecologica s’esten a totes es fases de comercializacion des productes, en tot includir era presentacion, er etiquetatge, era publicitat e era documentacion comerciau, e implique era proïbicion d’emplegar quinsevolhe indicacion faussa o enganhosa per çò que hè ara procedéncia, er origèn, era natura o es caracteristiques essenciaus des productes en etiquetatge, er envàs o embalatge, ena publicitat e enes documents que i agen relacion.

3. Es marques, es nòms comerciaus o es arrasons sociaus que hèn referéncia ara produccion agroalimentària ecologica sonque les pòden emplegar en productes que i agen eth dret.

Article 186. Mecanismes de contraròtle dera actuacion deth Conselh Catalan dera Produccion Agrària Ecologica
1. Eth departament competent en matèria de produccion agroalimentària a d’establir un regim de comprobacion dera actuacion deth Conselh Catalan dera Produccion Agrària Ecologica qu’a d’includir eth sistèma de comunicacions e coordinacion entre eth departament e eth Conselh, e tanben eth regim d’auditories qu’a d’amiar a tèrme eth departament.

2. Es decisions qu’adòpte eth Conselh Catalan dera Produccion Agrària Ecologica en exercici des sues potestats administratives pòden èster objècte de recors d’auçada dauant deth director o directora generau competent en matèria de produccion ecologica, de conformitat damb era legislacion sus eth procediment administratiu comun.

Article 187. Finançament deth Conselh Catalan dera Produccion Agrària Ecologica
1. Eth Conselh Catalan dera Produccion Agrària Ecologica se finance damb es recorsi següents:

a) Es quòtes qu’establisque eth madeish Conselh.

b) Es subvencions, es eréncies, es legats, es donacions e es autes transmissions a títol lucratiu recebudes peth Conselh. Era acceptacion d’eréncia ei tostemp a benefici d’inventari.

c) Es quantitats que pogue recéber en concèpte d’indemnizacion per damatges ocasionadi ath Conselh o es interèssi que represente.

d) Es bens que constituïsquen eth sòn patrimòni e es sòns productes o es sues rendes.

e) Es autes que li corresponguen per quinsevolhe títol.

2. Eth conselhèr o conselhèra deth departament competent en matèria d’agricultura e ramaderia pòt encomanar ath Conselh Catalan dera Produccion Agrària Ecologica era gestion des bens e des servicis era titularitat des quini sigue dera Generalitat, damb er objectiu que poguen complir er sues finalitats e exercir e sues foncions damb era eficàcia e era agilitat maximes.

Subseccion tresau. regim sancionador

Article 188. Regim sancionador en matèria de produccion agroalimentària ecologica
1. Eth regim sancionador en matèria de produccion agroalimentària ecologica ei eth qu’establís eth títol IV dera Lei 14/2003, deth 13 de junh, de qualitat agroalimentària, levat des qüestions regulades en aguesta seccion.

2. Es organs competenti an d’informar ath Conselh Catalan dera Produccion Agrària Ecologica des incoacions e dera imposicion des sancions, s’escatz, qu’afècten as operadors inscriti en registre corresponent.

Article 189. Infraccions administratives en matèria de produccion agroalimentària ecologica
Ei ua infraccion administrativa en matèria de produccion agroalimentària ecologica er incompliment des normes vigentes relatives ara produccion, ara elaboracion, ara transformacion, ara importacion, ar etiquetatge e ara comercializacion de productes agroalimentaris ecologics.

Article 190. Sancions en matèria de produccion agroalimentària ecologica
1. Es infraccions administratives en matèria de produccion agrària ecologica e es infraccions tipificades peth títol IV dera Lei 14/2003, deth 13 de junh, de qualitat agroalimentària, an es sancions següentes:

a) Es infraccions leugères, ua sancion pecuniària de 100 enquia 300 èuros.

b) Es infraccions grèus, ua sancion pecuniària de 301 a 6.000 èuros e era retirada des tèrmes referidi ara produccion ecologica enes lòts des productes afectadi. Se pòt ultrapassar aguest impòrt enquia cinc viatges dera valor des mercaderies non conformes.

c) Es infraccions molt grèus, ua sancion pecuniària de 6.001 a 30.000 èuros e era retirada des tèrmes referidi ara produccion ecologica enes lòts des productes afectadi. Se pòt ultrapassar aguest impòrt enquia dètz viatges dera valor des mercaderies non conformes

2. En cas d’infraccions grèus, er organ ath quin correspon de resòlver er expedient sancionador pòt acordar, coma sancion accessòria, era suspension temporau dera inscripcion en registre d’operadors deth Conselh per un periòde maxim d’un an. En cas d’infraccions fòrça grèus, per un periòde minim d’un an e maxim de cinc ans.

3. Era imposicion des sancions pecuniàries s’a de hèr de manèra qu’era comission des infraccions non sigue mès beneficiosa entàs infractors que non pas eth compliment des nòrmes infringides, tostemp d’acòrd damb eth principi de proporcionalitat e damb era adequacion deguda entre era gravetat deth hèt constitutiu dera infraccion e era sancion a imposar.

Article 191. Competéncies entara imposicion de sancions e entara resolucion de recorsi damb relacion as infraccions en matèria de produccion agroalimentària ecologica
1. Correspon ath director o directora des servicis territoriaus corresponenti deth departament competent en matèria d’agricultura e ramaderia d’acordar er inici des procediments sancionadors en matèria de produccion agroalimentària ecologica e designar-ne er instructor o instructora.

2. Son competenti entà imposar es sancions qu’establís aguesta seccion es organs següents:

a) Eth director o directora des servicis territoriaus corresponenti deth departament competent en matèria d’agricultura e ramaderia, en cas d’infraccions leugères e grèus.

b) Eth director o directora generau competent en matèria de produccion agroalimentària ecologica, en cas d’infraccions fòrça grèus.

3. Es organs competenti entà resòlver es recorsi d’auçada damb relacion a sancions imposades en matèria de produccion agroalimentària ecologica son:

a) Eth director o directora generau competent en matèria de produccion agroalimentària ecologica s’eth recors s’interpòse contra actes dictadi peth director o directora des servicis territoriaus corresponenti.

b) Eth conselhèr o conselhèra deth departament competent en matèria d’agricultura e ramaderia s’eth recors s’interpòse contra actes dictadi peth director o directora generau competent en matèria de produccion agroalimentària ecologica.

Seccion dusau. Produccion integrada
Subseccion prumèra. Regulacion dera produccion integrada

Article 192. Definicion dera produccion integrada
As efèctes de çò qu’establís aguesta seccion, s’enten per produccion integrada eth sistèma agrari de produccion e obtencion d’aliments de qualitat, fresqui o transformadi, e d’auti productes, que priorize era utilizacion des recorsi e mecanismes de regulacion naturaus, damb er objectiu d’optimizar es metòdes de produccion, evitar es aportacions perjudiciaus ath miei ambient e assegurar a long termini ua agricultura e ua ramaderia sostenibles.

Subseccion dusau. Regulacion deth Conselh Catalan dera Produccion Integrada

Article 193.Natura e regim de foncionament deth Conselh Catalan dera Produccion Integrada
1. Eth Conselh Catalan dera Produccion Integrada ei ua corporacion de dret public ath quin s’atribusís era gestion dera produccion integrada, damb es foncions que determine er article 194.

2. Es competéncies deth Conselh Catalan dera Produccion Integrada rèsten limitades as productes que s’establisquen reglamentàriament en quinsevolhe fase de produccion, condicionament, emmagazinatge, transpòrt e comercializacion, e as persones inscrites enes registres deth Conselh Catalan dera Produccion Integrada.

3. Eth Conselh Catalan dera Produccion Integrada a personalitat juridica pròpria, autonomia economica e plea capacitat d’obrar entath compliment des sues foncions. Ei subjècte, damb caractèr generau, ath dret privat, levat des actuacions qu’impliquen er exercici de foncions o potestats publiques, en quines rèste subjècte ath dret administratiu, com era actuacion derivada dera inscripcion enes registres establidi pera normativa vigenta.

4. Eth departament competent en matèria d’agricultura e ramaderia exercís era tutèla administrativa deth Conselh Catalan dera Produccion Integrada.

5. Eth departament competent en matèria d’agricultura e ramaderia pòt delegar en Conselh Catalan dera Produccion Integrada er exercici de competéncies restacades damb es sues foncions.

6. Era constitucion, era estructura e eth foncionament deth Conselh Catalan dera Produccion Integrada s’an de basar enes principis següents:

a) Representacion democratica.

b) Representativitat des interèssi economics des diuèrsi sectors que la intègren.

c) Autonomia ena gestion e era organizacion des procèssi electoraus d’eleccion des sòns organs rectors.

7. Intègren eth Conselh Catalan dera Produccion Integrada es operadors inscriti enes registres dera produccion integrada.

8. Eth departament competent en matèria d’agricultura e ramaderia pòt encomanar ath Conselh Catalan dera Produccion Integrada era gestion des bens e es servicis era titularitat des quini sigue dera Generalitat, damb er objectiu que poguen complir es sues finalitats e exercir es sues foncions damb era eficàcia e era agilitat maximes.

Article 194. Finalitats e foncions deth Conselh Catalan dera Produccion Integrada
1. Es finalitats deth Conselh Catalan dera Produccion Integrada son era representacion, era defensa, era garantia e era promocion dera produccion integrada.

2. Es foncions deth Conselh Catalan dera Produccion Integrada son:

a) Possar activitats de foment, melhora, promocion e divulgacion dera produccion integrada, sense perjudici des activitats qu’en aguest encastre pòt amiar a tèrme era autoritat competenta.

b) Gestionar es registres.

c) Prepausar es nòrmes de caractèr reglamentari pes quines s’a de regir e es modificacions d’aguestes nòrmes, que son aprovades peth conselhèr o conselhèra deth departament competent en matèria d’agricultura e ramaderia.

d) Possar es projèctes des nòrmes tecniques especifiques de produccion integrada, sense perjudici des projèctes qu’en aguest encastre pòt amiar a tèrme era autoritat competenta, e prepausar-les ath departament competent en matèria d’agricultura e ramaderia tà que les apròve.

e) Expedir es certificats, es precintes de garantia e eth contraròtle de lòts, includida era autorizacion des etiquetes e es contraetiquetes des productes emparadi.

f) Confeccionar es estadistiques de produccion, elaboracion e comercializacion des productes emparadi e tota era rèsta d’informacions que li siguen requerides, e presentar-les ath departament competent en matèria agroalimentària tà que n’age coneishement. 

g) Autorizar e contrarotlar er usatge des etiquetes utilizables enes productes protegidi, exclusivament enes aspèctes qu’afècten era produccion integrada.

h) Establir e gestionar es quòtes obligatòries entà finançar-se, d’acòrd damb era reglamentacion vigenta.

i) Elaborar e aprovar es pressupòsti dera manèra que se determine per reglament.

j) Adoptar es mecanismes de besonh entà garantir era origina des productes e es sòns procèssi de produccion, elaboracion e comercializacion.

k) Encargar era certificacion d’acòrd damb çò qu’establís er article 197.

l) Establir es requisits minims de contraròtle a qué s’an de sosméter es operadors inscrits en totes es fases de produccion, elaboracion e comercializacion des productes emparadi pera produccion integrada e, s’escatz, es minims de contraròtle entara concession iniciau e entath manteniment dera certificacion.

m) Velhar peth prestigi dera produccion integrada e denonciar-ne, s’escatz, quinsevolhe usatge incorrècte dauant des organs administratius e jurisdiccionaus competenti ena matèria.

n) Promocionar es caracteristiques especifiques des productes e informar-ne as consumidors.

Article 195. Proteccion des tèrmes referidi ara produccion integrada
1. Era mencion «Produccion Integrada», e eth logotip que la identifique, son bens de titularitat publica, non pòden èster objècte d’alienacion ne de gravamen e rèsten protegidi des usatges que non son es que regule aguesta lei, es nòrmes que la despleguen e era rèsta de nòrmes que les son aplicables.

2. Era proteccion dera produccion integrada s’esten a totes es fases de comercializacion des productes, includint era presentacion, er etiquetatge, era publicitat e era documentacion comerciau, e implique era proibicion d’emplegar quinsevolhe indicacion faussa o enganhosa per çò que hè ara procedéncia, er origèn, era natura o es caracteristiques essenciaus des productes en etiquetatge, er envàs o er embalatge, ena publicitat e enes documents que i an relacion.

3. Era proteccion dera produccion integrada implique eth dret exclusiu des operadors d’emplegar era denominacion registrada. Sonque es operadors pòden ahíger ara etiqueta e ara publicitat des sòns productes, ath delà dera denominacion registrada, era mencion «Produccion Integrada» e an eth dret d’emplegar en exclusiva eth logotip dessenhat especificament entara produccion integrada.

4. Es marques, es nòms comerciaus o es arrasons sociaus que hèn referéncia ara produccion integrada sonque se pòden emplegar en productes que i agen dret.

5. Non se pòt emplegar era mencion «Produccion Integrada» ena designacion, era presentacion o era publicitat de productes agroalimentaris sense eth dret a proteccion, encara qu’aguesti nòms siguen revirats a d’autes lengües o precedidi d’expressions coma tipe, estil, gust, imitacion, o d’auti de parièrs, tot e qu’indiquen era vertadèra origina deth producte. Tanben, ei proïibit d’emplegar expressions deth tipe manipulat, produsit, envasat en, elaborat en, o d’autes d’analògues, o quinsevolhe auta practica que pogue indusir es consumidors a error.

Article 196. Mecanismes de contraròtle dera actuacion deth Conselh Catalan dera Produccion Integrada
1. Eth Conselh Catalan dera Produccion Integrada a d’establir es mecanismes que garantisquen era origina e es procediments de produccion, era elaboracion, era transformacion, era importacion, er etiquetatge, era comercializacion, eth transpòrt, er emmagazinatge e era comercializacion des productes.

2. Eth departament competent en matèria d’agricultura e ramaderia a de velhar tà qué se complisquen es nòrmes establides per aguest capítol per çò que hè ath foncionament deth Conselh Catalan dera Produccion Integrada.

3. Eth Conselh Catalan dera Produccion Integrada a de comunicar ath departament competent en matèria d’agricultura e ramaderia era composicion des sòns organs de govèrn, es modificacions posteriores que s’i poguen produsir, eth nomentament deth secretari o secretària e, s’escatz, eth sòn cessament.

4. Es decisions que prenen es organs de Govèrn deth Conselh Catalan dera Produccion Integrada en exercici des sues potestats administratives pòden èster objècte de recors d’auçada dauant deth director o directora generau competent en matèria d’agricultura, de conformitat damb era legislacion sus eth procediment administratiu comun.

Article 197. contraròtle e certificacion des productes de produccion integrada
1. Pòden efectuar eth contraròtle e era certificacion des productes:

a) Eth Conselh Catalan dera Produccion Integrada, tostemp qu’en organigrama rèsten clarament desseparades es foncions de gestion e es de certificacion.

b) Un organisme independent de contraròtle que sigue inscrit en registre corresponent deth departament competent en matèria agroalimentària.

c) En casi excepcionaus, un organisme public.

2. Correspon ath Conselh Catalan dera Produccion Integrada decidir s’eth contraròtle e era certificacion des productes se hè mejançant era opcion a o era opcion b der apartat 1.

Article 198. Finançament deth Conselh Catalan dera Produccion Integrada
Eth finançament deth Conselh Catalan dera Produccion Integrada se hè damb es recorsi següents:

a) Es quòtes qu’establís eth Conselh.

b) Es subvencions, es eréncies, es legats, es donacions e es autes transmissions a títol lucratiu recebudes peth Conselh. Era acceptacion d’eréncia se hè tostemp a benefici d’inventari.

c) Es quantitats que recebe en concèpte d’indemnizacion per damatges ocasionadi ath Conselh o as interèssi que represente.

d) Es bens que constituïssen eth sòn patrimòni e es sòns productes o es sues rendes.

e) Es auti que li corresponguen per quinsevolhe títol.

Subseccion tresau. regim sancionador
Article 199. Regim sancionador en matèria de produccion integrada
1. Eth regim sancionador en matèria de produccion integrada ei eth qu’establís eth títol IV dera Lei 14/2003, deth 13 de junh, de qualitat agroalimentària, levat des qüestions regulades per aguesta seccion.

2. Es organs competenti an d’informar ath Conselh Catalan dera Produccion Integrada des incoacions e dera imposicion des sancions, s’escatz, qu’afècten es sòns inscrits.

Article 200. Infraccions administratives en matèria de produccion integrada
Constituís ua infraccion administrativa en matèria de produccion integrada er incompliment des nòrmes vigentes relatives ara produccion, era elaboracion, era transformacion, era importacion, er etiquetatge, era comercializacion, eth transpòrt, er emmagazinatge e era comercializacion de productes agroalimentaris.

Article 201. Sancions en matèria de produccion integrada
1. Es infraccions administratives en matèria de produccion integrada, tipificades en títol IV dera Lei 14/2003, deth 13 de junh, de qualitat agroalimentària, an es sancions següentes:

a) Es infraccions leugères, ua sancion pecuniària de 100 enquia 300 èuros.

b) Es infraccions grèus, ua sancion pecuniària de 301 a 6.000 èuros e era retirada des mencions e deth distintiu de garantia dera produccion integrada enes lòts des productes afectadi. Se pòt ultrapassar aguest impòrt enquia cinc viatges dera valor des mercaderies non conformes.

c) Es infraccions fòrça grèus, ua sancion pecuniària de 6.001 a 30.000 èuros e era retirada des mencions e deth distintiu de garantia dera produccion integrada enes lòts des productes afectadi. Se pòt ultrapassar aguest impòrt enquia dètz viatges dera valor des mercaderies non conformes.

2. En cas d’infraccions grèus, er organ ath quin correspon de resòlver er expedient sancionador pòt acordar, coma sancion accessòria, era suspension temporau dera inscripcion en registre d’operadors deth Conselh per un periòde maxim d’un an. En cas d’infraccions fòrça grèus eth periòde maxim ei de cinc ans.

3. Era imposicion des sancions pecuniàries s’a de hèr de manèra qu’era comission des infraccions non resulte mès beneficiosa entàs infractors que non pas eth compliment des nòrmes infringides, tostemp d’acòrd damb eth principi de proporcionalitat e damb era adequacion deguda entre era gravetat deth hèt constitutiu dera infraccion e era sancion a imposar.

4. En cas que s’agen intervengut cautelarament productes agroalimentaris e matèries o elements entara produccion e era comercializacion agroalimentàries relacionadi damb era infraccion sancionada, er organ competent entà resòlver eth procediment sancionador n’a d’acordar era destinacion e pòt comissar es mercaderies que, pes sues circonstàncies, non pòden èster objècte d’utilizacion o comercializacion, e a de determinar era destinacion finau que s’a de dar ara mercaderia comissada.

5. Es despenes ocasionades pes actuacions restacades en aguest article son a compde des infractors.

Article 202. Competéncies tara imposicion de sancions e tara resolucion de recorsi damb relacion as infraccions en matèria de produccion integrada
1. Correspon ath director o directora des servicis territoriaus corresponenti deth departament competent en matèria d’agricultura acordar er inici des procediments sancionadors e designar-ne er instructor o era instructora.

2. Son competents entà imposar es sancions qu’establís aguesta seccion es organs següents:

a) Eth director o directora des servicis territoriaus corresponenti deth departament competent en matèria d’agricultura, en cas d’infraccions leugères e grèus.

b) Eth director o directora generau competent en matèria d’agricultura, en cas d’infraccions fòrça grèus.

c) Eth conselhèr o conselhèra competent en matèria d’agricultura, en cas d’infraccions que compòrten eth tancament dera empresa.

3. Es organs competenti entà resòlver es recorsi d’auçada son: 
a) Eth director o directora generau competenta en matèria d’agricultura, s’eth recors s’interpòse contra actes dictadi peth director o directora des servicis territoriaus corresponenti.

b) Eth conselhèr o conselhèra deth departament competent en matèria d’agricultura, s’eth recors s’interpòse contra actes dictadi peth director o directora generau competent en matèria d’agricultura.

Seccion tresau. Qualitat agroalimentària
Article 203. Modificacion dera Lei 14/2003 (Qualitat agroalimentària)

1. Se derògue era letra a der apartat 4 der article 53 dera Lei 14/2003, deth 13 de junh, de qualitat agroalimentària.

2. Se modifique era letra b der apartat 4 der article 53 dera Lei 14/2003, que rèste redigida dera manèra següenta: 

«b) Era falsificacion de productes o era venda de productes falsificadi.»

Capítol III. Pesca
Article 204. Modificacion dera Lei 2/2010 (Pesca e accion maritimes)

1. Se modifique era rubrica que titole era seccion tresau deth capítol II deth títol I dera Lei 2/2010, deth 18 de hereuèr, de pesca e accion maritimes, que rèste redigida dera manèra següenta: 

«Seccion tresau. Regulacions especifiques tara licéncia de pesca e de marisqueg sense embarcacion o damb embarcacion auxiliara e tara licéncia de pesca professionau en aigües continentaus»

2. Se modifique er apartat 2 der article 20 dera Lei 2/2010, que rèste redigit dera manèra següenta: 

«2. S’an d’establir per reglament eth contengut des licéncies regulades per aguesta seccion e eth procediment qu’a de seguir era direccion generau competenta en matèria de pesca e accion maritimes entà autrejar-les. En tot cas, transcorrut eth termini establit entà resòlver eth procediment de concession dera licéncia sense que s’age notificat ara persona interessada, se considère qu’era sollicitud a estat desestimada.»

3. Se modifique er apartat 2 der article 111 dera Lei 2/2010, que rèste redigit dera manèra següenta: 

«2. As efèctes de çò qu’establís aguesta lei, s’enten per centres d’activitats maritimes es centres nautics, es acadèmies nautiques, es centres d’immersion, es centres d’ensenhament de sosmarinisme professionau e es que s’establissen per reglament.»

4. Se modifique eh títol der article 113 dera Lei 2/2010, que rèste redigit dera manèra següenta: 

«Article 113. Acadèmies nautiques e centres d’ensenhament de sosmarinisme professionau»

5. Se modifique er apartat 2 der article 113 dera Lei 2/2010, que rèste redigit dera manèra següenta: 

«2. As efèctes de çò qu’establís aguesta lei, s’entén per centres d’ensenhament de sosmarinisme professionau es centres d’activitats maritimes qu’impartissen era formacion teorica e practica de besonh entà obtier es titulacions oficiaus de sosmarinisme professionau.»

6. Se modifiquen es letres d, e e f der article 144 dera Lei 2/2010, que rèsten redigides dera manèra següenta: 

«d) Incomplir es obligacions d’informacion ara Administracion e ampliment de dades, exceptat es establides coma infraccions leugères per article 143, enes casi des centres nautics, es acadèmies nautiques, es centres d’immersion e es centres d’ensenhament de sosmarinisme professionau.

»e) Non exigir as usatgèrs es requisits e era documentacion acreditativa deth compliment des obligacions establides per aguesta lei e pera normativa aplicabla, enes casi des centres nautics, es acadèmies nautiques, es centres d’immersion e es centres d’ensenhament de sosmarinisme professionau.

»f) Incomplir es requeriments de supervision des activitats que s’i practiquen o de preséncia deth personau qualificat e d’equips establidi pera normativa aplicabla, enes casi des centres nautics, es acadèmies nautiques, es centres d’immersion e es centres d’ensenhament de sosmarinisme professionau.»

7. S’ahigen dues letres, era l e era m, en apartat 1 der article 146 dera Lei 2/2010, damb eth tèxte següent:

«l) Entre 3 e 7 punts en cas d’infraccions grèus e fòrça grèus.

»m) Retirada permanenta dera licéncia de pesca o marisqueg.»

8. S’ahigen dus apartats, eth 4 e eth 5, ar article 146 dera Lei 2/2010, damb eth tèxte següent:

«4. Es conductes recuelhudes en annèx XXX deth Reglament (UE) 404/2011, deth 8 d’abriu de 2011, qu’establís es nòrmes de desvolopament deth Reglament (CE) 1124/2009, deth 20 de noveme, peth quin s’establís un regim comunitari de contraròtle entà garantir eth compliment des nòrmes dera politica pesquera comuna, que siguen tipificades enes articles 132, 133, 133 bis, 133 ter, 135, 136, 141 e 142 d’aguesta lei, pòrten associades es assignacions de punts coma sancion accessòria.

»5. Per çò que hè ath rèste dera regulacion relativa ath sistèma d’assignacion de punts, ei aplicable çò que dispòse eth títol VII deth Reglament (UE) 404/2011, deth 8 d’abriu de 2011, qu’establís es nòrmes de desvolopament deth Reglament (CE) 1124/2009, deth 20 de noveme, peth quin s’establís un regim comunitari de contraròtle entà garantir eth compliment des nòrmes dera politica pesquera comuna.»

9. S’ahigen tres apartats, eth 4, eth 5 e eth 6, ar article 147 dera Lei 2/2010, damb eth tèxte següent:

«4. Era assignacion per punts s’efectue en foncion dera gravetat dera infraccion, qu’ei apreciada d’acòrd damb çò que dispausen er article 90 deth Reglament (CE) 1224/2009 e es articles 3 e 42 deth Reglament (CE) 1005/2008, deth 29 de seteme, peth quin s’establís un sistèma comunitari entà preveir, descoratjar e eliminar era pesca illegau, non declarada e non reglamentada, e se modifiquen e deròguen determinadi reglaments, o era normativa que se remplace.

»5. Era assignacion de punts ena resolucion sancionadora compòrte entath titular dera licéncia de pesca o marisqueg dera embarcacion pesquera assignada era aplicacion dera suspension dera licéncia per periòdes que se determinen quan s’artenhen es punts següents:

»a) 2 mesi: 18 punts.

»b) 4 mesi: 36 punts.

»c) 8 mesi: 54 punts.

»d) 1 an: 72 punts.

»Era retirada permanenta dera licéncia s’acumule 90 punts.

»6. Era assignacion de punts ena resolucion sancionadora compòrte, tara persona que patronege era embarcacion de pesca o de marisqueg assignada, era aplicacion dera inabilitacion entar exercici dera activitat pesquera o marisquera quan s’artenhen es punts que se determinen seguidament e pes periòdes següents:

»a) 2 mesi: 30 punts.

»b) 4 mesi: 70 punts.

»c) 8 mesi: 100 punts.

»d) 1 an: 130 punts.»

10. Se modifique er article 149 dera Lei 2/2010, que rèste redigit dera manèra següenta: 

«Article 149. Organs competenti en matèria deth procediment sancionador

»1. Es organs competenti entà incoar e instruir es procediments sancionadors includidi en encastre d’aplicacion d’aguesta lei son es servicis territoriaus deth departament competent en matèria de pesca e accion maritimes.

»2. Es organs competenti entà imposar es sancions, autant principaus com accessòries, includidi es punts, enes procediments sancionadors en encastre d’aplicacion d’aguesta lei son es directors des servicis territoriaus deth departament competent en matèria de pesca e accion maritimes enes casi d’infraccions leugères, grèus e fòrça grèus.

»3. En cas de procediments sancionadors per infraccions que compòrten era assignacion de punts coma sancion accessòria, s’a d’informar exprèssament ara persona interessada, en acòrd d’inici e ena prepausa de resolucion deth procediment, qu’es infraccions pòrten associades era assignacion de punts.

»4. Eth director o directora generau competent en matèria de pesca e accion maritimes ei er organ competent dera Generalitat a efèctes dera transmission de dades ara Administracion generau der Estat en matèria d’infraccions grèus ena politica pesquera comuna.»

11. Se modifiquen es letres c e f der apartat 2 der article 150 dera Lei 2/2010, que rèsten redigides dera manèra següenta: 

«c) Era suspension, era retirada o eth non-renovament dera licéncia, eth permís o era autorizacion pendent un periòde d’entre dus mesi e un an.»

«f) Era inabilitacion entar exercici des activitats de pesca o marisqueg pendent un periòde d’entre dus mesi e un an.»

12. S’ahigen dues letres, era h e era i, en apartat 2 der article 150 dera Lei 2/2010, damb eth tèxte següent:

«h) Entre 3 e 7 punts.

»i) Retirada permanenta dera licéncia de pesca o marisqueg.»

13. Se modifique era letra c der apartat 2 der article 151 dera Lei 2/2010, que rèste redigida dera manèra següenta: 

«c) Era suspension, era retirada o eth non-renovament dera licéncia, eth permís o era autorizacion pendent un periòde d’entre dus mesi e un an.»

14. S’ahigen dues letres, era d e era e, en apartat 2 der article 151 dera Lei 2/2010, damb eth tèxte següent:

«d) Entre 3 e 7 punts.

»e) Retirada permanenta dera licéncia de pesca o marisqueg.»

15. Se modifiquen es letres c e e der apartat 3 der article 153 dera Lei 2/2010, que rèsten redigides dera manèra següenta: 

«c) Era suspension, era retirada o eth non-renovament dera licéncia, eth permís o era autorizacion pendent un periòde entre dus mesi e un an.»

«e) Era inabilitacion entar exercici des activitats de pesca o de marisqueg pendent un periòde d’entre dus mesi e un an.»

16. S’ahigen dues letres, era g e era h, en apartat 3 der article 153 dera Lei 2/2010, damb eth tèxte següent:

«g) Entre 3 e 7 punts.

»h) Retirada permanenta dera licéncia de pesca o marisqueg.»

17. Se modifiquen es letres b, c e d der apartat 2 der article 154 dera Lei 2/2010, que rèsten redigides dera manèra següenta: 

«b) Era suspension, era retirada o eth non-renovament des autorizacions establides per aguesta lei entàs centres nautics, es acadèmies nautiques, es centres d’immersion o es centres d’ensenhament de sosmarinisme professionau per un periòde d’enquia tres ans en cas des infraccions grèus e d’enquia cinc en des infraccions fòrça grèus, e tanben des autorizacions de sosmarinisme professionau, pendent es madeishi periòdes mercadi.

»c) Era clausura temporau pendent un periòde d’enquia tres ans des centres nautics, es acadèmies nautiques, es centres d’immersion o es centres d’ensenhament de sosmarinisme professionau en cas des infraccions grèus, o era clausura temporau pendent eth madeish periòde, o era clausura definitiva en cas d’infraccions fòrça grèus.

»d) Era inabilitacion per un periode maxim de cinc ans entar exercici des activitats de sosmarinisme professionau o de formacion en centres nautics, acadèmies nautiques, centres d’immersion o centres d’ensenhament de sosmarinisme professionau.»

18. S’ahig un paragraf ara disposicion finau prumèra dera Lei 2/2010, damb eth tèxte següent:

«Eth Govèrn pòt adequar per decrèt eth sistèma de punts per infraccions ad aquerò qu’establisque era normativa comunitària aplicabla.»

Article 205. Modificacion dera Lei 22/2009 (Pesca en aigües continentaus)

1. Se modifiquen es letres b, k, n e v der article 51 dera Lei 22/2009, deth 23 de deseme, d’ordenacion sostenibla dera pesca en aigües continentaus, e s’ahig ath nomentat article ua letra, era w, damb eth tèxte següent:

«b) Utilizar, tara pesca recreativa e era pesca esportiva de competicion, mès de dues lates ara ora o damb mès d’ua en aigües de salmònids (excepte en restanques), o disposar-les a ua distància superiora a dètz mètres, o pescar damb arts non permetudes tostemp qu’er usatge d’aguestes arts non sigue constitutiu d’ua infraccion grèu o fòrça grèu.»

«k) Hèr a servir escas non autorizadi.»

«n) Non retornar as aigües de procedéncia, immediatament e dera manèra mens damatjosa possibla, es exemplars d’espècies protegides, es exemplars d’espècies que se pòden pescar d’ua mesura inferiora ara minima de captura o d’ua mida superiora ara maxima, o toti es exemplars pescadi en ua zòna de pesca sense mòrt, levat des d’espècies introdusides.»

«v) Retornar as aigües de procedéncia quinsevolhe exemplar d’espècia introdusida o non sacrificar-la en moment de capturar-la, levat des casi autorizadi legaument.»

«w) Utilizar coma esca quinsevolhe peish, crustaci o mollusc mòrt, levat des casi legaument autorizadi.»

2. S’ahigen tres letres, era s, era t e era u, ar article 52 dera Lei 22/2009, damb eth tèxte següent:

«s) Non dispausar des pannèus informatius relatius ara concession o profitament establit pera administracion idraulica competenta o non hèr-ne eth manteniment.

»t) Incomplir es condicionants establidi en plan de sauvament aprovat per organ competent, levat qu’es incompliments siguen justificadi pera sauvagarda dera fauna piscicòla.

»u) Non hèr eth manteniment des passi de fauna piscicòla.»

3. S’ahigen sies letres, era h, era i, era j, era k, era l e era m, ar article 53 dera Lei 22/2009, damb eth tèxte següent:

«h) Incomplir eth cabau minim entàs aigües de resèrva genetica.

»i) Incomplir çò que dispause eth títol de concession emetut pera administracion idraulica competenta, tostemp qu’aguest incompliment genère un impacte negatiu as poblacions de peishi situades aigües enjós dera captacion.

»j) Incomplir eth regim de cabaus de manteniment establit pera administracion idraulica corresponenta, tostemp qu’aguest incompliment genère un impacte negatiu as poblacions de peishi situades aigües enjós dera captacion.

»k) Empedir era mobilitat dera fauna piscicòla ath long deth cors fluviau, tostemp que sigue conseqüéncia dera non-realizacion des dispositius de pas entara fauna piscicòla establidi per organisme idraulic corresponent o peth departament competent en matèria de pesca continentau.

»l) Alterar o destruïr zònes de fresa en trams de corsi o masses d’aigua, non classificades coma aigües de reserva genetica, de manèra reincidenta.

»m) Alterar o mauméter eth lhet der arriu o era vegetacion de ribèra sense autorizacion, tostemp que aguestes actuacions siguen susceptibles d’exercir un impacte negatiu sus es poblacions piscicòles.»

Títol VIII. Mesures administratives en matèria de politica sociau
Article 206. Modificacion dera Lei 13/2006 (Prestacions sociaus de caractèr economic)

1. Se modifiquen es apartats 4 e 5 der article 16 dera Lei 13/2006, deth 27 de junhsèga, de prestacions sociaus de caractèr economic, que rèsten redigidi dera manèra següenta: 

«4. Es sollicituds des prestacions sociaus de caractèr economic de dret subjectiu se pòden demanar en quinsevolhe moment. Levat qu’era nòrma de creacion establisque ua auta causa, era concession dera prestacion economica, s’escatz, a efèctes economics des deth prumèr dia deth mes següent ath dera data dera sollicitud, exceptat es prestacions des articles 19, 20, 21 e 23, qu’an efèctes economics des deth prumèr dia deth mes següent ath dera data dera resolucion de reconeishement deth dret ara prestacion.

»5. En cas des prestacions des articles 19, 20, 21 e 23, se un còp transcorrut eth termini maxim de tres mesi des dera data dera sollicitud non s’a notificat resolucion exprèssa de reconeishement dera prestacion, eth dret d’accés ara prestacion economica, en cas que siguesse reconeishuda, se genère des deth prumèr dia deth mes següent ath deth compliment deth termini maxim mercat.»

2. Se modifiquen es apartats 1 e 2 der article 19 dera Lei 13/2006, que rèsten redigidi dera manèra següenta: 

«1. Se cree ua prestacion de dret subjectiu, de caractèr temporau, entà atier situacions de besonh des joeni qu’an estat tuteladi per organisme public competent en matèria de proteccion de menors dera Generalitat. Aguesta prestacion ei aplicabla as joeni extutelats des des 18 ans e enquia que’n complisquen 21.
»2. An dret a èster beneficiaris dera prestacion regulada per aguest article es joeni que son tuteladi per organ competent en matèria de proteccion ara infància e ara adolescéncia en moment de complir es 18 ans, an estat tuteladi pendent un periòde de tres ans coma minim, e seguissen eth programa d’insercion vinculat a uns objectius especifics establidi per organ competent dera Administracion dera Generalitat. Tanben, cau que visquen d’ua manèra autonòma e dehòra deth nuclèu familiar e non dispausen d’uns ingrèssi egaus o superiors a ua còp e miei er indicador de renda de suficiéncia.»

3. S’ahig un apartat, eth 2 bis, ar article 19 dera Lei 13/2006, damb eth tèxte següent:

«2 bis. Es joeni que complisquen toti es requisits establidi per apartat 1 e 2, exceptat eth d’auer estat tuteladi pendent un periòde de tres ans coma minim, an eth dret ara prestacion temporau limitada a ua durada de tres mesi.»

4. Se modifique er apartat 5.a der article 19 dera Lei 13/2006, que rèste redigit dera manèra següenta: 

«a) Amiar a tèrme ua activitat laborau remunerada damb ua retribucion egau o superiora a un viatge e miei er indicador de renda de suficiéncia.»

Títol IX. D’autes mesures administratives 
Capítol I. Nòrmes de caractèr sectoriau

Article 207. Modificacion deth Decrèt lei 1/2009 (Ordenacion des equipaments comerciaus)

1. Se modifique era letra h der article 5 deth Decrèt lei 1/2009, deth 22 deseme, d’ordenacion des equipaments comerciaus, que rèste redigida dera manèra següenta: 

«h) Remodelacion: quinsevolhe modificacion fisica, dera activitat o des categories des establiments comerciaus d’un centre comerciau o d’ua galeria comerciau que non implique ua ampliacion dera superfícia de venda totau autorizada.»

2. Se modifique er apartat 1 der article 8 deth Decrèt lei 1/2009, que rèste redigit dera manèra següenta: 

«1. Ar efècte de çò qu’establís aguest decrèt lei, s’a de delimitar graficament eth perimètre corresponent as trames urbanes consolidades des municipis damb ua poblacion de mès de 5.000 abitants e des capitaus de comarca, d’acòrd damb es determinacions der article 7.

»Es municipis termièrs que siguen conurbadi damb un de mès de 50.000 abitants mejançant airaus residenciaus e/o sistèmes de comunicacion que les vertèbren pòden delimitar graficament eth perimètre corresponent ar encastre dera trama urbana consolidada supramunicipau amassa damb aguest, de mutuau acòrd e de conformitat damb er article 7. En aguest supausat, damb relacion ara localizacion a qué hè referéncia er article 9, cau tier en compde entara totalitat dera trama urbana consolidada conjunta resultanta es abitants deth municipi damb mès poblacion. En quinsevolhe cas, eth termini entà sollicitar era delimitacion dera trama urbana consolidada conjunta finís eth 31 de deseme de 2014.»

3. Se modifique era letra a der apartat 3 der article 8 deth Decrèt lei 1/2009, que rèste redigida dera manèra següenta: 

«a) En cas de qu’ua naua figura de planejament urbanistic establisque era ordenacion detalhada des encastres nomentadi e especifique ua naua delimitacion dera trama urbana consolidada, era direccion generau competenta en matèria d’urbanisme, d’ofici, a d’amiar a tèrme era modificacion dera trama urbana consolidada, tostemp que pendent era tramitacion deth planejament era direccion generau competenta en matèria de comèrç age emetut er informe que prevé er article 10.5 e non s’agen produsit modificacions ena regulacion der usatge comerciau damb relacion ara prepausa que siguec objècte der informe nomentat. S’a de hèr publicitat dera modificacion, d’acòrd damb çò qu’establís era letra e der apartat 2.»

4. Se modifique era disposicion addicionau dètzau deth Decrèt lei 1/2009, que rèste redigida dera manèra següenta: 

«Disposicion addicionau dètzau

»En encastre deth planejament dera modificacion deth Plan parciau urbanistic deth parc d’activitats economiques Can Sant Joan, encastre sud-èst, de Sant Cugat del Vallès (Vallès Occidentau), es projèctes de naui establiments comerciaus pòden somar, en conjunt, ua superfícia maxima de venda de 10.000 m2 entà quinsevolhe activitat comerciau, d’acòrd damb era localizacion determinada per acòrd deth Plen der ajuntament, adoptat en data deth 19 de seteme de 2011.»

5. S’ahig ua disposicion addicionau, era tretzau, ath Decrèt lei 1/2009, damb eth tèxte següent:

«Disposicion addicionau tretzau

» S’apliquen as critèris de localizacion e ordenacion der usatge comerciau es excepcions següentes:

»1. Es indústries pòden dispausar d’un espaci adjacent entara exposicion e venda des productes pròpris dera activitat industriau que s’i desvolope. Aguest espaci non pòt ultrapassar es tres cents mètres carrats de superfícia de venda, ne configurar, amassa damb d’auti, un establiment comerciau collectiu. Aguesta activitat comerciau sonque se pòt amiar a tèrme mentretant se mantengue era activitat industriau.

»2. Es petits, mejans e grani establiments comerciaus se pòden implantar enes encastres de planejament a on s’installen parcs de léser e recreatius, damb ua inversion minima de vint-e-cinc milions d’èuros entath conjunt deth projècte deth parc, tostemp que se complisquen es condicions següentes:

»a) Dispausar d’un rapòrt favorable der ajuntament, aprovat per majoria absoluda deth nombre legau de membres dera corporacion, e damb informacion publica prealabla d’un mes.

»b) Laguens dera zòna d’accés restringit as visitants deth parc, damb eth pagament prealable d’ua entrada, sonque se pòden implantar petiti e mejans establiments comerciaus, destinadi ara venda deth marchandatge deth parc e des sues atraccions. Era superfícia de venda totau d’aguesti establiments non pòt depassar eth 10% dera superfícia de profitament privat deth parc de léser e recreatiu.

»c) Dehòra dera zòna d’accés restringit as visitants deth parc sonque se pòt implantar un gran establiment comerciau, individuau o collectiu, destinat ara venda deth marchandatge deth parc e des sues atraccions o tar equipament dera persona e articles esportius, subjècte as condicions e es requisits següents:

»– Eth regim d’intervencion administrativa aplicable entad aguesti establiments ei, en quinsevolhe cas, eth de licéncia comerciau dera Generalitat.

»– Era sollicitud de licéncia comerciau corresponenta se pòt formalizar enquiath 31 de deseme de 2016, coma molt tard.

»–Er inici dera activitat comerciau rèste condicionada ara dubertura ath public deth parc e ara materializacion en aguest de, coma minim, mès deth 50% dera inversion e des activitats de léser e recreatives projectades.

»–Er orari de dubertura d’aguesti establiments s’a d’ajustar ath regim generau que preveigue era legislacion en matèria d’oraris comerciaus.

»3. Es establiments comerciaus collectius en foncionament en data deth 31 de deseme de 2013 que se tròben plaçadi ena trama urbana consolidada o en concentracions equiparades a trames urbanes consolidades de municipis damb ua poblacion vinculada ETCA (equivalenta a temps complèt annau) superiora a 50.000 abitants pòden incrementar, per un solet viatge, en un 25% era superfícia de venda qu’agen autorizada ena data nomentada.

»4. Es remodelacions des centres comerciaus e des galeries comerciaus definides en article 5.h non singulares.»

6. S’ahig ua disposicion addicionau, era catorzau, ath Decrèt lei 1/2009, damb eth tèxte següent:

«Disposicion addicionau catorzau

»As efèctes de çò qu’establís er article 9:

»a) Se considèren municipis assimiladi a un municipi de mès de 5.000 abitants es municipis que dispausen d’ua poblacion ETCA (equivalenta a temps complèt annau) superiora ad aguesta quantitat, segontes es darrères dades oficiaus der Institut d’Estadistica de Catalonha.

»b) Se considèren municipis assimiladi a un municipi de mès de 50.000 abitants es municipis que dispausen d’ua poblacion ETCA superiora ad aguesta quantitat segontes es darrères dades oficiaus der Institut d’Estadistica de Catalonha.

»c) Es municipis damb ua poblacion superiora a 30.000 abitants rèsten assimiladi a capitalitat comarcau se balhen toti es servicis següents, ath delà des que es sòn pròpris: espitau comarcau, estacion d’autobusi interurbans, jutjat de prumèra instància e bibliotèca centrau comarcau.»

Article 208. Modificacion dera Lei 13/2002 (Torisme)

1. Se modifique era letra a der article 36 dera Lei 13/2002, deth 21 de junh, de torisme de Catalonha, que rèste redigida dera manèra següenta: 

«a) Formalizar damb dades cèrtes e fidedignes es comunicacions e es declaracions responsables requerides, dispausar des autorizacions e es inscripcions qu’en foncion des sues caracteristiques siguen exigibles en aplicacion dera legislacion vigenta entà iniciar e desvolopar era sua activitat, e comunicar ara Administracion es cambis que se produsissen enes dades facilitades.»

2. Se modifique er apartat 2 der article 38 dera Lei 13/2002, que rèste redigit dera manèra següenta: 

«2. Es persones titulares des establiments de sojorn toristic an de presentar, abans der inici dera sua activitat, ua declaracion responsabla d’acòrd damb quina complisquen es requisits exigidi pera normativa toristica. Era tramitacion dera declaracion responsabla se determine per reglament, e s’a de respectar çò qu’establís er article 68.c.bis.»

3. Se derògue er apartat 2 der article 59 dera Lei 13/2002.

4. S’ahig un apartat, el 5, ar article 73 dera Lei 13/2002, damb eth tèxte següent:

«5. Eth numèro d’inscripcion en Registre de torisme de Catalonha des empreses e es establiments toristics a de constar en tota sòrta de publicitat que se anóncie.»

5. Se derògue era letra i bis der article 87 dera Lei 13/2002.

6. Se modifiquen es letres c, d, h e m der article 88 dera Lei 13/2002, que rèsten redigides dera manèra següenta: 

«c) Amiar a tèrme reformes non autorizades prealablament pera Administracion, se se modifiquen es requisits basics essenciaus entar exercici dera activitat, se diminuís era qualitat reconeishuda ar establiment o ne resulte afectada era classificacion, era categoria o era capacitat de sojorn.

»d) Incomplir obligacions contractuaus o legaus relatives as drets des usatgèrs toristics.»

«h) Hèr publicitat que sigue enganhosa o que pogue afavorir era confusion sus es elements essenciaus des servicis aufridi.»

«m) Resistir-se a facilitar era actuacion des servicis d’inspeccion toristica o non atier, laguens deth termini, es sòns requeriments d’informacion.»

7. Se modifique er article 91 dera Lei 13/2002, que rèste redigit dera manèra següenta: 

«Article 91. Responsabilitat

»1. Son responsables des infraccions en matèria de torisme es persones fisiques e juridiques, publiques o privades, que hèsquen es accions o es omissions atau tipificades per aguesta lei, damb es particularitats següentes:

»a) Enes infraccions cometudes ena prestacion de servicis, se’n considère responsabla era empresa o era arrason sociau legaument o contractuaument obligada ara nomentada prestacion.

»b) Enes infraccions cometudes per persones que balhen es sòns servicis en establiments toristics, se’n considèren responsables es persones fisiques o juridiques titulares d’aguesti establiments.

»c) Se ua infraccion ei imputada a ua persona juridica, tanben se’n pòden considerar responsables es persones que n’intègren es organismes rectors o de direccion.

»2. Eth propietari e eth gestor der abitatge d’usatge toristic son responsables solidaris des infraccions e incompliments des obligacions establides pera normativa toristica.

»3. Es titulars des empreses, es servicis o es activitats de caractèr toristic son responsables subsidiaris des damatges causadi as recorsi toristics pes usatgèrs respectius, s’es nomentadi titulars incomplissen eth déuer de preveir era comission dera infraccion, sense perjudici des accions de compensacion que siguen procedentes.»

8. Se modifique era letra c der apartat 1 der article 102 dera Lei 13/2002, que rèste redigida dera manèra següenta: 

«c) En vertut des planhs, es denóncies o es reclamacions presentades pes usatgèrs toristics o pes associacions que les representen.»

9. S’ahig un article, eth 105 bis, ara Lei 13/2002, damb eth tèxte següent:

«Article 105 bis. Reconeishement de responsabilitat e pagament volontari

»1. Eth presomptiu infractor pòt hèr eth pagament volontari deth 50% der impòrt dera sancion de multa determinada ena proposicion de resolucion. Eth pagament volontari s’a de hèr en termini que s’establisque ena notificacion dera proposicion de resolucion, e compòrte es conseqüéncies següentes:

»a) Eth reconeishement de responsabilitat per part deth presomptiu infractor e era sua renóncia a formular allegacions. En cas que se formulen, s’an de considerar non presentades.

»b) Er acabament deth procediment, sense besonh de resolucion exprèssa, eth dia en quin se hè eth pagament.

»c) Eth tariment dera via administrativa. Eth termini entà interposar recors contenciós administratiu s’inície londeman deth dia en quin a lòc eth pagament volontari.

»2. Eth pagament volontari a qué se referís er apartat 1 non impedís que se pogue contunhar era tramitacion deth procediment sancionador se i a indicis rasonables dera frauda o encobriment de d’autes persones o entitats.»

10. S’ahig ua disposicion addicionau, era siesau, ara Lei 13/2002, damb eth tèxte següent:

«Disposicion addicionau siesau. Afectacion d’ingrèssi procedenti de sancions e des prètzi publics abonats damb relacion a procèssi de categorizacion, especialitat e excelléncia toristica possadi peth departament competent en matèria de torisme

»Es quantitats recaptades procedentes des sancions imposades peth departament competent en matèria de torisme, e tanben es prètzi publics abonadi damb relacion a procèssi de categorizacion, especialitat e excelléncia toristica possadi peth departament competent en matèria de torisme, s’afècten a finançar actuacions e ajudes entà melhorar era qualitat en sector toristic e genèren crèdits enes partides corresponentes dera direccion generau competent en matèria de torisme.»

Article 209. Modificacion dera Lei 15/1984 (Jòc)

1. S’ahigen dus apartats, eth 4 e eth 5, ar article 6 dera Lei 15/1984, deth 20 de març, deth jòc, damb eth tèxte següent:

«4. Es autorizacions concedides pes òrgans competenti en matèria de jòcs e escomeses dera Generalitat entà explotar quinsevolhe jòc entara concession deth quin calgue er acòrd prealable e bilaterau des parts son valedères enquiara data deth sòn venciment.

»5. Es terminaus, es aparelhs dispensadors de bilhets, paperetes o justificants de loteries o d’escomeses e es terminaus de quinsevolhe modalitat de jòcs que se volguen installar en establiments publics, plaçadi laguens der encastre territoriau de Catalonha, requerissen tostemp era autorizacion prealabla der organ dera Generalitat competent en matèria de jòcs e escomeses.»

Article 210. Modificacion dera Lei 16/2009 (Centres de culte)

Se modifique era disposicion transitòria tresau dera Lei 16/2009, deth 22 de junhsèga, des centres de culte, que rèste redigida dera manèra següenta: 

«Tresau. Centres non includidi en Inventari deth Patrimòni Culturau Catalan

»Es centres de culte de concurréncia publica existenti en moment dera aprobacion d’aguesta lei, non includidi en inventari a qué hè referéncia era disposicion transitòria dusau, an de complir es condicions basiques de seguretat qu’establisque eth reglament a qué se referís er article 8. Era adaptacion s’a de hèr en termini de dètz ans a compdar dera aprobacion deth reglament. Ad aguesti efèctes, es titulars des centres an de comunicar as ajuntaments que complisquen es requisits nomentadi.»

Article 211. Acreditacion des coneishements d’ua tresau lengua

1. Es estudiants que comencen es estudis universitaris de grad en ua universitat catalana eth cors 2014-2015 e posteriors an d’acreditar, en acabar es estudis, eth coneishement d’ua lengua estrangèra d’entre es establides enes pròves entar accès ara universitat (PAU), damb un nivèu equivalent ath B2 deth Marc europeu comun de referéncia entàs lengües (MECR) deth Conselh d’Euròpa.

2. Era acreditacion a qué hè referéncia er apartat 1 se pòt obtier superant ua pròva comuna a tot eth sistèma universitari de Catalonha. Aguesta pròva se pòt convalidar damb d’auti certificats acreditatius de coneishements d’idiòmes qu’agen reconeishuda era equivaléncia damb eth Marc europèu comun de referéncia. Eth departament competent en matèria d’universitats, per miei deth Conselh Interuniversitari de Catalonha, a de velhar peth desvolopament deth procediment.

3. Es departaments competents en matèria d’universitats e d’ensenhament an d’estrumentar de manèra coordinada es mesures de besonh e eth calendari d’aplicacion entà facilitar qu’es estudiants accedisquen ara universitat damb es competéncies en tresaus lengües, especiaument, en lengua anglesa, que les permeten d’arténher eth nivèu exigit en apartat 1, coma progression des deth nivèu B1 segontes eth Marc europèu comun de referéncia.

Article 212. Modificacion dera Lei 31/1991 (Ordenacion farmaceutica)

1. Se modifique er apartat 4 der article 7 dera Lei 31/1991, deth 13 de deseme, d’ordenacion farmaceutica de Catalonha, que rèste redigit dera manèra següenta: 

«4. En cap de cas non pòden participar en procediment d’installacion d’un nau burèu de farmacia es farmaceutics qu’agen installada un burèu de farmacia en madeish municipi o en madeish airau basic de salut en quin se sollicite era naua installacion.»

2. Se modifique er apartat 2 der article 8 dera Lei 31/1991, que rèste redigit dera manèra següenta: 

«2. Eth titular o era titulara d’un burèu de farmacia installada en un airau basic de salut rurau e semiurban o en un airau basic de montanha sonque pòt sollicitar eth traslat d’aguest burèu de farmacia laguens deth madeish airau basic, ben laguens deth madeish municipi en quin se tròbe o ben en un aute municipi der airau basic, tostemp que non i age un burèu de farmacia ja installada e aguest traslat non dèishe sense burèu de farmacia un municipi.»

Article 213. Modificacion dera Lei 6/1998 (Seccions de crèdit des cooperatives)

1. Se modifique er apartat 1 der article 1 dera Lei 6/1998, deth 13 de mai, de regulacion deth foncionament des seccions de crèdit des cooperatives, que rèste redigit dera manèra següenta: 

«1. Se considèren seccions de crèdit es unitats economiques e comptables intèrnes des cooperatives de classa agrària de prumèr grad que se subjècten as requisits establidi per aguesta lei e pera Lei de cooperatives de Catalonha.»

2. Se modifique er article 3 dera Lei 6/1998, que rèste redigit dera manèra següenta: 

«Article 3. Registre

»1. Es cooperatives que creen o mantien ua seccion de crèdit, d’acòrd damb era regulacion d’aguesta lei, an d’èster inscrites en Registre de Cooperatives. Er incompliment d’aguest requisit excludís era cooperativa afectada der encastre d’aplicacion d’aguesta lei e der usatge d’aguesta denominacion. Ei proïbida era existéncia d’unitats diferenciades intèrnament en sen dera cooperativa damb finalitats assimilables as establides per aguesta lei entàs seccions de crèdit.

»2. As efèctes de çò qu’establís er apartat 1, eth departament competent en matèria de cooperatives a d’inscríuer, damb eth preceptiu rapòrt vinculant e favorable deth departament competent en matèria d’economia e finances, en ua seccion especiau deth Registre de cooperatives, es cooperatives damb seccion de crèdit que complissen es requisits establidi per aguesta lei e comunicar-ne ath departament competent en matèria d’economia e finances es altes e es baishes e d’autes modificacions que s’i produsissen. Es cooperatives que solliciten era alta d’ua seccion de crèdit an d’acompanhar era sollicitud damb er informe des compdes annaus auditats dera cooperativa deth darrèr exercici comptable barrat e, addicionaument, un balanç auditat ena data dera assemblada generau qu’a d’acordar era creacion dera seccion de crèdit tostemp qu’agen transcorrut mès de sies mesi entre era data de tancament deth darrèr exercici e era nomentada data dera assemblada generau.»

3. Se modifique er apartat 2 der article 5 dera Lei 6/1998, que rèste redigit dera manèra següenta: 

«2. Era activitat des seccions de crèdit non pòt auer ua dimension tau que constituïsque de hèt era activitat principau dera cooperativa. S’an de determinar per reglament es indicadors damb quini s’establís aguest supausat e eth sòn regim d’aplicacion. En quinsevolhe cas, un d’aguesti indicadors a d’èster qu’era relacion percentuau entre es actius totaus dera seccion de crèdit e es actius totaus dera cooperativa, damb es immòbles avaloradi a prètz de mercat damb ua taxacion independenta o, se de cas i manque, era valor comptabla neta, non pòt depassar eth 85%.»

4. S’ahigen dues letres, era g e era h, en apartat 2 der article 14 dera Lei 6/1998, damb eth tèxte següent:

«g) Incomplir es limits e es proïbicions establidi pes articles 5.2, 6.1 e 6.2.

»h) Non portar era comptabilitat exigida pera normativa vigenta o portar-la damb irregularitats qu’empedissen de conéisher era situacion patrimoniau, financèra o de risc dera cooperativa o dera seccion de crèdit.»

5. Se modifique era letra c der apartat 3 der article 14 dera Lei 6/1998, que rèste redigida dera manèra següenta: 

«c) Incomplir es limits e es proïbicions establidi pes articles 6.3 e 7.»

6. Se derògue era letra e der apartat 3 der article 14 dera Lei 6/1998.

7. Se modifique er article 15 dera Lei 6/1998, que rèste redigit dera manèra següenta: 

«Article 15. Sancions aplicables ara cooperativa

»1. As efèctes dera aplicacion dera sancion corresponenta, es infraccions poden èster de grad minim, miei e maxim, en foncion dera existéncia d’intencionalitat o de reiteracion, dera natura des perjudicis causadi, des conseqüéncies economiques e sociaus que produsissen, deth nombre de sòcis dera cooperativa, dera dimension economica des hèts, deth volum d’operacions dera cooperativa e dera seccion de crèdit e dera reincidéncia per comission en termini d’un an de mès d’ua infraccion dera madeisha natura, quan age estat declarat atau per resolucion fèrma.

»2. Es infraccions fòrça grèus se sancionen damb ua multa de 3.001 a 6.000 èuros, es de grad minim; de 6.001 a 12.000 èuros, es de grad mejan; e de 12.001 a 40.000 èuros, es de grad maxim, o se pòden sancionar damb era baisha dera seccion de crèdit deth Registre de cooperatives.

»3. Es infraccions grèus se sancionen damb ua multa de 601 a 900 èuros, es de grad minim; de 901 a 1.800 èuros, es de grad miei; e de 1.801 a 3.000 èuros, es de grad maxim.

»4. Es infraccions leugères se sancionen damb ua multa de 60 a 120 èuros, es de grad minim; de 121 a 300 èuros, es de grad miei; e de 301 a 600 èuros, es de grad maxim.

»5. Era presentacion d’un plan de liquidacion des saldes creditors depausadi ena seccion de crèdit damb baisha registrau pòt comportar era suspension des mesures sancionadores de responsabilitat des infraccions detectades de resultes deth sòn compliment.

»6. En cas qu’era sancion imposada sigue era baisha dera seccion de credit, es facultats des organs de Govèrn e direccion dera cooperativa rèsten suspesi damb relacion ara gestion e disposicion dera seccion de credit. Es mesures de suspension s’an de comunicar ath departament competent en matèria de cooperatives.

»Eth procès de liquidacion dera seccion de crèdit l’a de gestionar ua persona de prestigi reconeishut en encastre financèr, nomentada peth conselhèr o conselhèra deth departament competent en matèria d’economia e finances, qu’a d’actuar jos era dependéncia dirècta deth titular dera direccion generau competenta en matèria des seccions de crèdit des cooperatives e a de possedir totes es facultats per çò que hè ara disposicion des actius e passius dera seccion de crèdit. Eth sòn nomentament e cessament s’an de comunicar ath departament competent en matèria de cooperatives.

»Es principis qu’an de regir era actuacion d’aguesta persona son es següents:

»– Era sauvagarda ena quantitat maxima des saldes creditors depausadi ena seccion de crèdit.

»– Era contunhitat dera activitat agrària dera cooperativa.

»– Era depuracion des possibles responsabilitats en quines agen podut incórrer eth director o directora dera seccion de crèdit, eth gerent o era gerenta, e cadun des interventors de compdes e des membres deth conselh rector per ua conducta dolosa o negligenta.

»Es despenes ocasionades ena liquidacion dera seccion de crèdit seràn a cargue dera cooperativa, includida era remuneracion dera nomentada persona.»

8. Se modifique er article 17 dera Lei 6/1998, que rèste redigit dera manèra següenta: 

«Article 17. Competéncies

»Correspon ath titular o ara titulara dera direccion generau competent en matèria des seccions de crèdit des cooperatives, deth departament competent en matèria d’economia e finances, d’imposar es sancions d’enquia 12.000 èuros, e ath conselhèr o conselhèra deth departament competent en matèria d’economia e finances era imposicion des sancions superiores a 12.000 èuros e era baisha dera seccion de crèdit.»

9. S’ahig ua disposicion addicionau, unica, ara Lei 6/1998, damb eth tèxte següent:

«Disposicion addicionau

»1. Es cooperatives mixtes de prumèr grad damb seccion de crèdit inscrites er 1 d’octobre de 2013 en Registre generau de cooperatives de Catalonha rèsten subjèctes as prescripcions d’aguesta lei mentretant que non càmbie era sua situacion registrau, e es sòcis que non complisquen es requisits legaus entà auer-ne era condicion en ua cooperativa agrària son assimiladi a sòcis collaboradors as efèctes des prescripcions d’aguesta lei e dera normativa de desvolopament.

»2. Per çò que hè ara rèsta de cooperatives non agràries damb seccion de crèdit inscrites en Registre generau de cooperatives de Catalonha, aguest registre a d’inscríuer era baisha dera seccion de crèdit, dictada per resolucion deth conselhèr o conselhèra deth departament competent en matèria d’economia e finances, qu’un viatge esdevengue fèrma a efèctes registraus d’ofici.»

Article 214. Tramitacion e execucion des expedients sancionadors derivadi dera Lei organica de proteccion dera seguretat ciutadana

1. Es expedients sancionadors derivadi dera Lei organica 1/1992, deth 21 de hereuèr, de proteccion dera seguretat ciutadana, se pòden tramitar peth procediment abreujat establit peth Decrèt 278/1993, deth 9 de noveme, sus eth procediment sancionador d’aplicacion enes encastres de competéncia dera Generalitat, entara imposicion de sancions enquia un impòrt maxim de 1.500 èuros.

2. Es ingrèssi derivadi deth crubament des impòrts corresponenti as sancions imposades enes expedients sancionadors tramitadi ara empara dera Lei organica 1/1992 rèsten afectadi ath finançament des servicis balhadi pera Policia dera Generalitat - Mossos d’Esquadra.

Capítol II. Nòrmes de caractèr generau

Article 215. Modificacion dera Lei 26/2010 damb relacion ath regim sancionador aplicable as entitats collaboradores des administracions publiques
Se modifique er article 100 dera Lei 26/2010, deth 3 d’agost, de regim juridic e de procediment des administracions publiques de Catalonha, que rèste redigit dera manèra següenta: 

«Article 100. Infraccions e sancions

»1. Son infraccions fòrça grèus:

»a) Exercir foncions entàs quines era entitat collaboradora non dispause d’abilitacion.

»b) Eméter informes, certificacions o actes que contenguen faussetats o inexactituds grèus de manèra qu’eth prononciament resultant dera actuacion hèta coma entitat collaboradora sus eth compliment dera normativa per part dera activitat non s’ajuste ara realitat.

»c) Obstaculizar es actuacions de supervision administrativa der organ administratiu competent.

»2. Son infraccions grèus:

»a) Incomplir es condicions que, s’escatz, establisque era resolucion administrativa d’abilitacion.

»b) Incomplir es obligacions as quines rèste subjècta era entitat coma entitat collaboradora abilitada.

»c) Exercir coma entitat collaboradora, en tot auer modificat es requisits preceptius entara abilitacion.

»d) Modificar es requisits preceptius entara abilitacion sense comunicà’c ar organ competent en matèria d’abilitacion.

»e) Hèr actuacions coma entitat collaboradora mejançant personau tecnic non abilitat o emplegant aparelhs, mejans, equipes o metodologies inadequades.

»f) Eméter informes, certificacions o actes que contenguen faussetats o inexactituds grèus que donguen pè a ua interpretacion confusa o erronèa.

»g) Hèr actuacions que vulnèren es requisits de confidencialitat, imparcialitat e independéncia.

»h) Incomplir es requisits d’incompatibilitat establidi per reglament.

»i) Non facilitar era informacion requerida per part der organ competent en matèria d’abilitacion.

»3. Son infraccions leugères:

»a) Utilizar de manèra incorrècta era condicion d’entitat collaboradora dera Administracion publica.

»b) Eméter rapòrts, certificacions o actes damb inexactituds non substanciaus.

»c) Non conservar es registres e dades de camp de manèra traçabla e intellegibla, dificultant era supervision administrativa establida per article 96.

»d) Non eméter es actes, es informes e es certificats exigibles laguens des terminis legaument establidi e damb eth contengut e eth format e supòrt que s’age determinat.

»4. Es infraccions qu’establís aguesta lei se sancionen d’acòrd damb era classificacion següenta:

»a) Es infraccions fòrça grèus son sancionades damb multes de 100.001 èuros enquia 1.000.000 d'èuros e pòden compòrtar era retirada dera abilitacion dera entitat collaboradora o deth sòn personau tecnic infractor damb era impossibilitat de tornar-la a sollicitar en un periòde de dus ans.

»b) Es infraccions grèus son sancionades damb multes de 30.001 èuros enquia 100.000 èuros e pòden comportar era suspension dera abilitacion dera entitat collaboradora o deth sòn personau tecnic infractor establida per article 97.

»c) Es infraccions leugères son sancionades damb multes de 10.000 èuros enquia a 30.000 èuros.»

Article 216. Modificacion dera Lei 7/2011

1. Se modifiquen es letres d e g der apartat 1 der article 69 dera Lei 7/2011, deth 27 de junhsèga, de mesures fiscaus e financères, e s’ahig ath nomentat apartat ua letra, era h, damb eth tèxte següent:

«d) Era capacitat entà establir es politiques pròpies de recorsi umans, sense que siguen aplicables ath personau contractat pes entitats es nòrmes sus despenes de personau recuelhudes enes leis dera Generalitat, ne era normativa de desplegament, levat qu’especifique exprèssament que les son aplicables. Tanpòc non son aplicables es instruccions, es restriccions ara contractacion, ne d’autes mesures limitadores, adreçades especificament ath conjunt deth sector public dera Generalitat, sense perjudici der acompliment dera legislacion basica der Estat.»

«g) Era aplicacion deth Plan generau de comptabilitat establit peth Reiau decrèt 1514/2007, deth 16 de noveme, o eth que lo remplace, sense perjudici de seguir es plans parciaus que se dicten per arrason deth desplegament deth nomentat reiau decrèt. Ath delà, an d’incorporar mecanismes de seguiment e contraròtle dera execucion deth sòn pressupòst annau, deth plan d’inversions annau e des estats financèrs, mejançant era aprobacion de bases d’execucion deth pressupòst e d’auti instruments de gestion pressupostària.

»h) Quinsevolhe auta foncion que sigue necessària tà garantir eth compliment des sues finalitats e era consecucion des sòns objectius.»

2. Se modifique era letra c der apartat 2 der article 73 bis dera Lei 7/2011, que rèste redigida dera manèra següenta: 

«c) Onze vocaus.»

3. Se modifique er apartat 5 der article 73 bis dera Lei 7/2011, que rèste redigit dera manèra següenta: 

«5. Eth conselhèr o conselhèra deth departament competent en matèria de cultura nomente es vocaus deth Conselh d’Administracion dera Agéncia Catalana deth Patrimòni Cultural, damb era distribucion següenta: sies en representacion de diuèrsi departaments dera Generalitat, dus en representacion des organizacions associatives d’ens locaus e tres en representacion des sectors professionaus, academics e universitaris relacionadi damb eth patrimòni culturau.»

4. Se modifique er apartat 2 dera disposicion addicionau quatau dera Lei 7/2011, que rèste redigit dera manèra següenta: 

«2. Er Organ Administratiu de Recorsi Contractuaus de Catalonha exercís es sues foncions en encastre dera Administracion dera Generalitat, des entitats e es organismes que formen part deth sòn sector public qu’an era consideracion de poders adjudicadors, des administracions locaus integrades en sòn territòri, e tanben des entitats e es organismes dera Administracion locau qu’an era consideracion de poders adjudicadors.»

5. Se modifique era letra a der apartat 4 dera disposicion addicionau quatau dera Lei 7/2011, que rèste redigida dera manèra següenta: 

«a) Resòlver es recorsi especiaus en matèria de contractacion interposadi contra es actes relacionadi en article 40 deth tèxte rehonut dera Lei de contractes deth sector public, aprovat peth Reiau decrèt legislatiu 3/2011, deth 14 de noveme, quan se referissen as tipes de contractes e actes especificadi peth madeish article e non se tracte de procediments d’adjudicacion que se seguisen peth tramit d’emergéncia.»

6. S’ahig un paragraf ath finau dera letra d der apartat 17 dera disposicion addicionau quatau dera Lei 7/2011, segontes era version establida pera Lei 5/2012, deth 20 de març, de mesures fiscaus, financères e administratives, damb eth tèxte següent:

«Totun açò, es retribucions corresponentes ath president o presidenta e as vocaus deth Tribunau les a de fixar eth Govèrn dera Generalitat en marc deth sistèma retributiu dera Administracion dera Generalitat.»

7. S’ahig un apartat, eth 3, ara disposicion addicionau quinzau dera Lei 7/2011, damb eth tèxte següent:

«3. Non son aplicables as entitats a qué hè referéncia er apartat 1 es precèptes que recuelhen es leis dera Generalitat que s’opausen ath regim d’autonomia de gestion establit peth capítol V deth títol II d’aguesta lei, levat des casi en quini s’i recuelhe especificament.»

8. Se modifique er apartat 2 dera disposicion transitòria quatau dera Lei 7/2011, que rèste redigit dera manèra següenta: 

«2. Era Oficina de Supòrt ara Iniciativa Culturau s’a de constituir en moment en quin se dicte eth decrèt que n’apròve es estatuts. Er Institut Catalan des Empreses Culturaus manten es foncions d’aprovar es bases e es convocatòries des ajudes as empreses culturaus e de gestionar aguestes ajudes pendent es prumèrs quate ans des dera constitucion dera Oficina.»

9. S’ahigen tres apartats, eth 2 bis, eth 2 ter e eth 2 quater, ara disposicion addicionau siesau dera Lei 7/2011, damb eth tèxte següent:

«2 bis. Ara naua societat se li aplique era normativa especifica des entitats de crèdit e, per tant, se sosmet sonque ara normativa de caractèr basic e ara dictada pes organismes reguladors dera Union Europèa que li sigue aplicabla, en tot atier era sua especiau activitat e natura.

»2 ter. Es actes e es operacions que se deriven e formalizen en ocasion der exercici dera aplicacion dera lei se declaren exemptats de quinsevolhe tribut pròpri dera Generalitat e gaudissen, s’escatz, d’ua bonificacion deth 100% en impòst sus transmissions patrimoniaus e actes juridics documentadi.

»2 quater. Çò que dispause er apartat 2 bis ei aplicable ar Institut Catalan de Finances e era rèsta d’entitats filiaus en exercici dera sua activitat.»

Article 217. Modificacion dera Lei 16/2008 damb relacion ara autorizacion de contractacion publica

S’ahig un apartat, eth 3 bis, ar article 45 dera Lei 16/2008, deth 23 de deseme, de mesures fiscaus e financères, damb eth tèxte següent:

«3 bis. Rèsten excludides dera obligacion qu’establissen es letres a e b der apartat 3 es entitats que non se financen damb aportacions provinentes dera Administracion dera Generalitat, deth Servici Catalan dera Salut, der Institut Catalan dera Salut e des organismes autonòms de caractèr administratiu. Totun açò, quan eth contracte ei egau o superior a dotze milions d’èuros, damb er IVA excludit, ac cau comunicar ath departament competent en matèria de finances.»

Disposicions addicionaus
Prumèra. Moratòria deth canon sus eth depaus contrarotlat des residus dera construccion e restitucion de quòtes meritades

1. Des dera data d’entrada en vigor d’aguesta lei e enquiath 31 de deseme de 2015 se suspen era aplicacion deth canon sus eth depaus contrarotlat des residus dera construccion regulat pera seccion II deth capítol III dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus.

2. Es contribuables e es subjèctes passius remplaçants qu’agen satisfèt eth canon meritat des der 1 d’octobre de 2013 enquiara data d’entrada en vigor d’aguesta Lei an eth dret ara restitucion des quantitats satisfètes enes tèrmes següents:

a) Era restitucion s’efectue a instància de part e tostemp que s’acrediti fefaentament que s’a satisfèt eth canon.

b) Era sollicitud se pòt presentar en termini d’un mes a compdar dera entrada en vigor d’aguesta lei.

c) Eth termini entà retornar es impòrts pagadi per aguest concèpte ei de dus mesi a compdar dera presentacion dera sollicitud.

d) Eth dret ara restitucion sonque meritarà interèssi un còp transcorrut eth termini establit pera letra c.

Dusau. Mesures d’eficiéncia economica mejançant era contractacion publica

1. Creacion dera Centrau de Crompa Publica dera Generalitat de Catalonha
1.1. Se cree era Centrau de Crompa Publica dera Generalitat de Catalonha e s’adscriu ath departament competent en matèria d’economia.

1.2. Er encastre d’actuacion dera Centrau de Crompa Publica ei referit, enes tèrmes que reglamentàriament se determinen, ara Administracion dera Generalitat e as institucions, es organismes e es entitats que conformen eth sòn sector public. Tanben, er encastre d’actuacion dera Centrau de Crompa Publica se pòt referir tanben, enes tèrmes que reglamentàriament se determinen, as entitats que conformen era Administracion locau, es universitats publiques, e tanben ara rèsta d’institucions publiques de Catalonha.

1.3. Era Centrau de Crompa Publica dera Generalitat de Catalonha a coma finalitat contribuir a arténher es objectius d’estabilitat pressupostària, d’estauvi economic e d’usatge eficient des recorsi publics, mejançant era aplicacion des sistèmes de racionalizacion dera contractacion publica.

1.4. Era actuacion dera Centrau de Crompa Publica dera Generalitat de Catalonha s’a d’ajustar as principis d’igualtat, transparéncia e non-discriminacion. Tanben, es sues decisions an d’èster orientades ara crompa sociaument responsabla, e an d’atier era artenhuda d’objectius sociaus, era proteccion deth miei ambient e eth foment dera innovacion, quan siguen restacades damb er objècte des contractes e compòrten dirèctament o indirèctament un avantatge economic.

1.5. Eth desplegament reglamentari de çò qu’establís aguest precèpte s’a d’amiar a tèrme en termini d’un an a compdar dera data d’entrada en vigor d’aguesta lei.

2. Regim de contractacions conjuntes
2.1. Es institucions, es organismes e es entitats deth sector public de Catalonha pòden adjudicar contractes, concludir acòrds marc e articular sistèmes dinamics de contractacion de manèra conjunta en marc dera normativa de contractacion publica, damb er acòrd prealable corresponent, tostemp qu’eth recors ad aguesti estruments non se hèsque de manèra qu’era competéncia se veigue obstaculizada, restringida o faussejada.

2.2. Er acòrd de contractacion conjunta a de contier, en tot cas, era determinacion des institucions, es organismes o es entitats deth sector public que i intervien; era designacion der organ de contractacion; er encastre d’aplicacion objectiu e eth regim juridic aplicable ara licitacion conjunta; eth percentatge de finançament qu’assumís cada institucion, organisme o entitat que i intervien, se s’escatz; e es condicions a quines se subjectaràn es contractes que’n resulten.

2.3. Eth regim juridic aplicable as contractacions conjuntes ei eth que correspon as institucions, as organismes o as entitats qu’an caractèr d’administracion publica ar efècte dera normativa de contractes deth sector public, se bèra ua des entitats que participe ena contractacion a aguest caractèr. En cas contrari, eth regim juridic aplicable as contractacions nomentades ei eth corresponent as entitats qu’an caractèr de poder adjudicador d’acòrd damb era madeisha normativa o, se cap des entitats participantes ena contractacion conjunta a eth caractèr de poder adjudicador, eth corresponent as autes institucions, organismes o entitats deth sector public.

Er informe justificatiu dera contractacion conjunta, en quin s’an de recuélher es besonhs que se preten de corbir, e tanben era idoneïtat deth sòn objècte e contengut entà satisfèr-les, a de contier en quinsevolhe cas ua justificacion exprèssa des elements de dessenh dera contractacion, includida era eventuau division en lòts deth sòn objècte.

2.4. Pòden actuar coma organs de contractacion des contractacions conjuntes autant es organs de contractacion des institucions, es organismes o es entitats deth sector public que i participen, com ua entitat creada especificament damb aguesta finalitat.

2.5. En encastre deth Servici Catalan dera Salut, es titulars de centres, servicis e establiments integradi en Sistèma sanitari integrau d’utilizacion publica de Catalonha (Siscat) pòden efectuar contractacions conjuntes dempús de comunicà’c ath Servici e ei aplicable eth regim establit en aguest apartat 2 as contractacions conjuntes qu’aqueri acordèssen. Eth departament competent en matèria de salut a d’adoptar es mesures apropriades entà fomentar er establiment d’acòrds de contractacion conjunta entre es centres, servicis e establiments integradi en Siscat.

3. Reconeishement d’efèctes des inscripcions en Registre electronic d’empreses licitadores dera Generalitat de Catalonha
D’acòrd damb çò que dispause era legislacion de contractes deth sector public, era Administracion dera Generalitat e es institucions, es organismes e es entitats que conformen eth sòn sector public, e tanben es entitats que conformen era Administracion locau, es universitats publiques e era rèsta d’institucions publiques de Catalonha, an de reconéisher plens efèctes juridics as inscripcions des empreses en Registre electronic d’empreses licitadores dera Generalitat de Catalonha.

4. Modificacion e resolucion de contractes publics

4.1. Ar efècte de çò que dispause era legislacion de contractes deth sector public, es modificacions de contractes administratius que s’amien a tèrme pendent er exercici pressupostari deth 2014 derivades dera aplicacion des mesures d’estabilitat pressupostària, s’enten que son hètes per arrasons d’interès public.

4.2. Es plecs de clausules administratives des naues contractacions an d’incorporar es previsions requerides pera legislacion de contractes deth sector public respècte dera eventuau modificacion o resolucion contractuau damb motiu dera aplicacion des mesures d’estabilitat pressupostària que corresponguen.

Tresau. Disposicions en matèria de salut

1. Extincion dera personalitat juridica des govèrns territoriaus de salut e assompcion des sues foncions pes organs corresponenti deth Servici Catalan dera Salut e deth departament competent en matèria de salut e pera Agéncia de Salut Publica de Catalonha.
1.1. Se derògue eth Decrèt 38/2006, deth 14 de març, peth quin se regule era creacion de govèrns territoriaus de salut.

1.2. Rèste extingida era personalitat juridica des govèrns territoriaus de salut constituïts en aplicacion deth Decrèt 38/2006.

1.3. Es foncions atribusides peth Decrèt 38/2006 as organs de govèrn, de participacion, d’assessorament e executius des govèrns territoriaus de salut son assumides pes organs de direccion, participacion e executius deth Servici Catalan dera Salut e deth departament competent en matèria de salut, en encastre des competéncies respectives, e tanben pes dera Agéncia de Salut Publica de Catalonha mentretant mantenguen era sua vigéncia enes tèrmes establidi per aguesta lei.

2. Modificacion des foncions dera Agéncia de Qualitat e Avaloracion Sanitàries de Catalonha
2.1. Corresponen ath departament competent en matèria de salut es foncions següentes, qu’es letres e, f, g e h der article 3 deth Decrèt lei 4/2010, deth 3 d’agost, de mesures de racionalizacion e simplificacion dera estructura deth sector public dera Generalitat de Catalonha, derogades per article 158.1 dera lei presenta, atribuïssen ara Agéncia de Qualitat e Avaloracion Sanitàries de Catalonha:

a) Implementar sistèmes d'avaloracion e acreditacion deth nivèu de competéncia des professionaus sanitaris coma element entà melhorar era qualitat deth sistèma.

b) Amiar a tèrme era planificacion operativa, desvolopar e executar es politiques en matèria de formacion especializada en sciéncies dera salut e de formacion contunhada e coordinar actuacions en matèria de formacion de grad e professionau.

c) Planificar, coordinar e prepausar actuacions en matèria d'ordenacion des professions sanitàries e intervier en procès d'avaloracion deth reconeishement deth desvolopament professionau.

d) Analizar e identificar besonhs de formacion en sciéncies dera salut en diuèrsi encastres professionaus, dessenhar es activitats, possar-les e organizar-les, s’escatz.

2.2. Eth Govèrn a d’establir ua estructura mejançant era qu’eth departament competent en matèria de salut a d’assumir aguestes foncions e a d’adaptar es estatuts dera Agéncia de Qualitat e Avaloracion Sanitàries de Catalonha ad açò qu’establís aguesta disposicion. Mentretant qu’eth Govèrn non apròve era estructura corresponenta, a d’assumir es foncions era Direccion Generau de Planificacion e Recèrca en Salut deth Departament de Salut.

2.3. Eth departament competent en matèria de salut se subrògue en totes es relacions juridiques en quines era Agéncia de Qualitat e Avaloracion Sanitàries de Catalonha sigue subjècte actiu o passiu e que siguen restacades damb es foncions assumides d’acòrd damb aguesta disposicion.

2.4. Totes es referéncies normatives hètes ar Institut d’Estudis dera Salut e as sòns organs s’a d’enténer que se hèn ar organ o organs corresponenti deth departament competent en matèria de salut.

Quatau. Espitau Clinic e Provinciau de Barcelona

1. S’autorize ath Govèrn a iniciar eth procès entà dotar er Espitau Clinic e Provinciau de Barcelona de personalitat juridica coma consòrci integrat pera Administracion dera Generalitat de Catalonha e era Universitat de Barcelona. Enes organs de Govèrn e de direccion deth consòrci s’a de garantir era preséncia, damb caractèr minoritari, deth coneishement clinic der espitau. Eth consòrci se denomine «Espitau Clinic de Barcelona» e a per objectiu era realizacion des activitats assistenciau, docenta e de recèrca en salut pròpries der Espitau, e tanben era gestion patrimoniau des bens immòbles afectadi ad aguestes activitats.

Eth consòrci se subrògue en toti es bens, drets e déuers der antic Espitau Clinic e Provinciau de Barcelona originadi enquiath moment en quin se hèsque efectiva era transformacion dera sua natura juridica d’acòrd damb eth termini establit per apartat 1.2 dera disposicion transitòria quatau, e en convèni de servicis assistenciaus soscrit entre er Espitau Clinic e Provinciau de Barcelona e Servici Catalan dera Salut, damb subjeccion ath regim vigent en cada moment.

2. Enes tèrmes der article 44 der Estatut des treballadors, er Espitau Clinic de Barcelona se subrògue as relacions laboraus des trabalhadors der antic Espitau Clinic e Provinciau de Barcelona e ei intègrament responsable des obligacions de quinsevolhe sòrta, includides es laboraus, tributàries e de seguretat sociau, anteriores ara subrogacion.

Cincau. Impuls des mesures de racionalizacion e simplificacion deth sector public

1. En marc dera organizacion e era reestructuracion deth sector public dera Generalitat, e d’acòrd damb es principis generaus d’eficàcia, eficiéncia e sostenibilitat en quini s’a de basar era gestion des recorsi deth sector public, eth Govèrn a d’arténher naui objectius de simplificacion e racionalizacion.

2. Ar efècte de definir-ne es actuacions, eth Govèrn a d’aprovar en termini de sies mesi un nau plan de racionalizacion e simplificacion deth sector public orientat ara reduccion dera despena e era optimizacion des recorsi publics. En particular, e tà per’mor de concretar en plan es prepauses d’extincion, dissolucion, fusion o integracion, eth Govèrn a d’analizar, prealablament, es entitats que presenten ua o mès des caracteristiques següentes: a) baish nivèu d’activitat productiva o de prestacion de servicis; b) baish pressupòst; c) nombre redusit de personau; d) grad elevat de dependéncia economicofinancèra dera Generalitat, e e) escassa alineacion dera mission, objectius e activitat as objectius fixadi enes plans estrategics departamentaus.

3. Tanben, eth Govèrn a d’analizar es entitats qu’actuen en ua madeisha politica sectoriau departamentau e fixar quini son es servicis e recorsi comuns que s’an de mancomunar entà per’mor d’obtier economies d’escala.

4. Eth plan d’actuacion a de fixar entà cada accion eth calendari objectiu maxim e es critèris que s’an d’aplicar pendent eth procediment entà amiar-la a tèrme: er objècte sociau, eth regim patrimoniau, eth foncionament des organs de govèrn, e er encastre contractuau e de recorsi umans, economicofinancèr e de comptabilitat e contraròtle. Se se requerís atau, eth plan pòt contier era autorizacion deth Govèrn ar organ impulsor dera accion tà qué pòrte a tèrme dirèctament actuacions qu’amien ara bona conclusion dera accion. En cas des entitats de dret public, se faculte ath Govèrn tà qué, per miei d’un decrèt, pogue suprimir o fusionar es entitats afectades per aguest plan.

5. En marc des actuacions detalhades en apartat 2, as entitats de dret public regulades en apartat b.1 der article 1 deth tèxte rehonut dera Lei der estatut dera empresa publica catalana les son aplicables, supletòriament, es disposicions que regulen es societats de capitau.

6. Eth Govèrn a de balhar compde ath Parlament deth finiment deth plan a qué hè referéncia aguesta disposicion addicionau.

7. Enes procèssi d’integracion deth personau laborau que s’amien a tèrme ena execucion d’operacions de fusion, absorcion o supression d’entitats de diferenta natura juridica s’an de respectar, en tot cas, es principis d’egalitat, merit e capacitat en accès exigidi pera Lei der Estat 7/2007, deth 12 d’abriu, der estatut basic der emplegat public.

Siesau. Composicion e representacion d’organs collegiadi de govèrn d’entitats publiques

Se faculte ath Govèrn tà qué pogue redusir per decrèt eth nombre de membres des diuèrsi organs collegiadi de Govèrn des entitats publiques adscrites ara Administracion dera Generalitat qu’an determinada era sua composicion en ua disposicion damb reng de lei e pogue modificar era designacion de membres corresponenta. Enes modificacions s’a de respectar era representativitat que cada lei establís.

Setau. Abilitacion de diuèrsi departaments e entitats dera Administracion dera Generalitat

1. Abilitacion deth departament competent en matèria de servicis sociaus
1.1. S’abilite ath departament competent en matèria de servicis sociaus entà que pogue comprovar, d’ofici e sense consentiment prealable des persones interessades, es dades personaus declarades pes sollicitants des prestacions regulades pera Lei 12/2007, der 11 d’octobre, de servicis sociaus, e peth decrèt qu’apròve era Cartèra de Servicis Socias, e, s’escatz, es dades identificadores, era residéncia, eth parentiu, era situacion de discapacitat o dependéncia, eth patrimòni e es ingrèssi des membres dera unitat economica de convivéncia, damb era finalitat de comprovar se se complissen en tot moment es condicions de besonh entara percepcion des prestacions e ena quantitat legaument reconeishuda.

1.2. Ar efècte de çò qu’establís er apartat 1.1, s’enten per unitat economica de convivéncia era formada pera persona beneficiària damb eth sòn consòrt o parelha de hèt e es familiars enquiath dusau grad de consanguinitat que i conviuen en madeish domicili.

2. Abilitacion deth Servici Catalan dera Salut

S’abilite eth Servici Catalan dera Salut tà que pogue comprovar, d’ofici e sense eth consentiment prealable des persones interessades, es dades personaus de besonh entà accedir, a cargue deth Servici Catalan dera Salut, as servicis e as prestacions dera cartèra comuna deth Sistèma Nacionau de Salut e ara determinacion deth percentatge de participacion en pagament des prestacions dera cartèra comuna suplementària de servicis e prestacions subjèctes a aportacion.

3. Abilitacion deth departament competent en matèria d’agricultura
S’abilite eth departament competent en matèria d’agricultura tà que pogue comprovar, d’ofici e sense eth consentiment prealable des persones interessades, es dades personaus que cònsten ena Declaracion unica agrària damb era finalitat de comprovar se se complissen es requisits necessaris entara percepcion des ajudes sollicitades.

Ueitau. Aplicacion des modificacions dera Lei 13/2006

1. Era modificacion des apartats 4 e 5 der article 16 dera Lei 13/2006, deth 27 de junhsèga, de prestacions sociaus de caractèr economic, s’aplique a totes es sollicituds hètes a compdar dera entrada en vigor d’aguesta lei.

2. Era prestacion temporau de tres mesi regulada per apartat 2 der article 19 de Lei 13/2006 s’aplique as joeni qu’an estat tuteladi per organ competent en matèria de proteccion ara infància e ara adolescéncia e an hèt es 18 ans dempús der 1 de gèr de 2014.

Nauau. Presentacion unificada des compdes annaus des fondacions

1. Presentacion unificada des compdes annaus des fondacions
1.1. Es fondacions subjèctes a verificacion de compdes annaus dauant deth Protectorat e es qué ath delà son subjèctes ath contraròtle financèr dera Intervencion Generau dera Generalitat e dera Sindicatura de Compdes pòden optar per presentar, per un solet viatge, es compdes annaus establidi pes normatives sectoriaus corresponentes, laguens deth termini qu’establissen eth Còdi civiu de Catalonha o, se s’escatz, era rèsta de legislacions sectoriaus.

1.2. Aguesta prevision tanben ei aplicabla as fondacions de caractèr especiau des quines eth protectorat ei exercit per diuèrsi departaments dera Generalitat.

2. Canaus abilitadi
2.1. Eth canau abilitat entara presentacion unificada des compdes annaus a qué hè referéncia er apartat 1 ei era hiestreta unica corporativa dera Generalitat adreçada as empreses, mejançant eth sòn portau de tramitacion en linha.

2.2. Addicionaument, entàs fondacions subjèctes ath contraròtle financèr dera Intervencion Generau s’abilite, ath delà, eth canau electronic corporatiu dera Intervencion Generau dera Generalitat.

3. Actuacions de comprobacion
3.1. Quan era presentacion de compdes derive des actuacions de comprobacion inerentes ar autrejament de subvencions des diferentes administracions de Catalonha, er organ concedent pòt verificar eth contengut des compdes, o coneisher-ne eth depaus, se s’escatz, accedint as sistèmes electronics deth Protectorat. En aguest cas, es bases des convocatòries corresponentes an de preveir qu’es beneficiaris poguen restar exemptats dera presentacion.

3.2. Era facultat a quina hè referéncia er apartat 3.1 tanben ei aplicabla as actuacions de comprobacion derivades des contractes o convènis, soscrits entre es entitats e es diferenti departaments dera Generalitat, e tanben quan era obligacion nèish dera percepcion de prèsts, avals e ajudes dera Generalitat. Era exempcion d’aguesta justificacion, s’escatz, a de constar enes plecs de clausules administratives e era rèsta de títols aptes entà imposar era obligacion o era exoneracion.

4. Contengut des compdes annaus tara presentacion unificada
Es compdes annaus que s’an de presentar unificadament an de contier tostemp era documentacion que se conforme ara empara d’aquerò que dispause eth libre tresau deth Còdi civiu de Catalonha, e d’acòrd damb çò qu’establís eth Plan de comptabilitat des fondacions e es associacions subjèctes ara legislacion dera Generalitat de Catalonha.

5. Supòrt de presentacion des compdes annaus
5.1. Eth supòrt de presentacion des compdes annaus e dera rèsta dera documentacion qu’en cada cas s’acompanhen ei çò qu’establís er article 333-9 deth Còdi civiu de Catalonha.

5.2. Correspon ath departament competent en matèria de fondacions d’aprovar eth formulari de presentacion des compdes annaus que se presenten mejançant es portaus corporatius de tramitacion en linha des empreses.

6. Departament competent
Entara presentacion unificada de compdes annaus, correspon ath departament competent en matèria de fondacions de determinar eth nivèu de prestacion deth servici que, entath tramit de compdes unificats, s’a de hèr des des canaus electronics corporatius dera Generalitat.

7. Conservacion des documents comptables
Es compdes annaus e era documentacion complementària liurats ath Protectorat s’an de conservar e an de formar part deth Protectorat pendent cinc ans a compdar dera data en quina an estat presentadi.

8. Interoperabilitat
Es departaments dera Generalitat competenti en matèria de mejans electronics e d’atencion ciutadana, e tanben es diuèrsi departaments e institucions dera Generalitat, an d’amiar a tèrme es actuacions organizatives e tecnologiques de besonh entà garantir era interoperabilitat des sistèmes e aplicacions que permeten hèr efectius es manaments d’aguesta lei qu’ac requerisquen, especiaument es qu’afècten ara interoperabilitat entre era Generalitat e es administracions locaus e entre era Generalitat e eth collectiu notariau.

Dètzau. Mesures de contencion e d’equilibri pressupostari des universitats publiques

Eth Conselh Interuniversitari de Catalonha, coma organ de coordinacion deth sistèma universitari de Catalonha, a d’acordar, per miei dera sua junta permanenta, mesures de contencion dera despena, de reduccion deth deficit, d’equilibri pressupostari e de simplificacion administrativa, aplicables as universitats publiques e as entitats e es organismes que’n depenen. Es mesures an d’auer coma finalitat facilitar eth govèrn, era eficiéncia, era realizacion dera mission universitària e era qualitat ena docéncia, ena recèrca e ena prestacion de toti es servicis, e an de priorizar es objectius e es despenes restacadi dirèctament ara qualitat des foncions docents e de recèrca.

Onzau. Publicitat e difusion des convocatòries deth Plan Serra Húnter

Entà per’mor de garantir era internacionalizacion e era excelléncia que requerís eth Plan Serra Húnter, es convocatòries des contractes laboraus de personau docent e investigador qu’es universitats aufrissen mejançant aguest plan s’auràn de difóner en dues publicacions internacionaus de gran artenhuda, acordades entre era universitat e era direccion deth Plan Serra Húnter. Tanben se n’a de hèr difusion ena web especifica deth Plan e presentar-les en d’auti espacis virtuaus adequadi tara crida e era captacion de talent internacionau. Eth Plan Serra Húnter a d’atier sonque aguest critèri de publicitat e difusion, sense perjudici dera normativa basica corresponenta.

Dotzau. Mesures relatives as centres CERCA, ara Institucion Catalana de Recèrca e Estudis Auançadi e a d’auti centres de recèrca

1. Es mesures relatives ath regim juridic des centres CERCA e dera Institucion Catalana de Recèrca e Estudis Auançadi (ICREA) establides pera Lei 7/2011, deth 27 de junhsèga, de mesures fiscaus e financères, e per aguesta disposicion, an era consideracion de regim juridic especiau e continuen vigenti, levat que se deròguen exprèssament per lei.

2. Eth personau docent e investigador, foncionari e contractat, que balhe servicis ena universitat publica, e qu’en virtut der article 17.2 dera Lei der Estat 14/2011, der 1 de junh, dera sciéncia, era tecnologia e era innovacion, hèsque trabalhs de director o directora d’un centre CERCA, dera ICREA, de d’auti centres de recèrca, d’installacions scientifiques o de programes o projèctes scientifics que s’i desvolopen, pòt percéber, mentretant qu’efectue aguesta activitat, ua compensacion d’acòrd damb er article 72 dera Lei 1/2003, deth 19 de hereuèr, d’universitats de Catalonha, que li a d’èster pagada pera universitat, e acordada en marc deth convèni d’adscripcion que soscrigue damb eth centre o era installacion, qu’an de compensar ara universitat. Era activitat de director o directora se considère ua activitat de recèrca desvolopada en marc deth regim de dedicacion qu’age atribuït ara universitat, sense perjudici deth regim d’imputacion des resultats dera recèrca que s’acòrde en convèni d’adscripcion.

Per’mor deth nivèu d’experiéncia requerit entath desvolopament des trabalhs de director o directora, aguesti se considèren equivalenti a ua activitat scientifica de naut nivèu e s’entenen avaloradi positivament, as efèctes de çò qu’establís er article 72 dera Lei 1/2003.

3. Se determine qu’existissen arrasons d’especiau interès entath servici, tà qu’es persones que aucupen eth cargue de director o directora des centres CERCA e de director o directora dera fondacion ICREA poguen depassar es limits establidi pera normativa d’incompatibilitats, en desvolopament d’ua dusau activitat docenta, investigadora o de direccion scientifica ena universitat.

4. Entara modificacion des sòns estatuts, es centres CERCA e era fondacion ICREA sonque requerissen era autorizacion deth Govèrn dera Generalitat quan era modificacion implique un cambi de percentatge dera participacion d’aguesta en centre. Es estatuts modificadi s’an de méter en coneishement deth departament competent en matèria de recèrca e, en sòn cas, des auti departaments ligadi ath centre. Çò que s’a exposat s’enten sense perjudici dera normativa civila que sigue d’aplicacion.

Tretzau. Cambi de denominacion dera Universitat de Vic

1. Era Universitat de Vic, reconeishuda pera Lei 5/1997, deth 30 de mai, modifique era sua denominacion pera Universitat de Vic - Universitat Centrau de Catalonha, per acòrd dera Fondacion Universitària Balmes, que n’ei era entitat titulara.

2. Era entitat titulara a d’amiar a tèrme es actuacions necessàries tà qu’era denominacion Universitat de Vic - Universitat Central de Catalonha sigue pleament efectiva en toti es encastres, entà garantir eth bon foncionament d’aguesta universitat e facilitar era informacion oportuna ara comunautat universitària, especiaument as estudiants.

Catorzau. desvolopament deth Plan de pòrts de Catalonha

Eth Govèrn, mejançant eth departament competent en matèria portuària, pòt instar as empreses concessionàries de pòrts esportius a hèr es inversions que calguen entà amiar a tèrme es actuacions previstes en Plan de pòrts de Catalonha 2007-2015, includides es ampliacions corresponentes, mejançant era modificacion o era adaptacion deth títol de concession qu’en cada cas correspongue, especiaument per çò que hè ath termini de durada. En aguesti casi se considère que concorren arrasons d’interès public.

Quinzau. encastre territoriau dera Autoritat deth Transpòrt Metropolitan

Eth Govèrn, en termini d’un an a compdar dera entrada en vigor d’aguesta lei e tostemp que dispause des recorsi pressupostaris adequadi entà afrontar eth còst dera ampliacion, a de modificar er encastre territoriau definit per article 1 des Estatuts dera Autoritat deth Transpòrt Metropolitan, consòrci autonomic entara coordinacion deth sistèma metropolitan de transpòrt public der airau de Barcelona, aprovat peth Decrèt 151/2002, deth 28 de mai, entà ampliar-lo damb es comarques dera Anoia, eth Bages, eth Berguedà e Osona.

Setzau. Registre d’organs de representacion deth personau ath servici dera Administracion dera Generalitat, deth sòn sector public e des universitats publiques catalanes e entitats depenentes

Eth Govèrn a d’establir per decrèt, en termini de sies mesi a compdar dera entrada en vigor d’aguesta lei, es mesures de besonh entara creacion e era entrada en foncionament deth Registre d’organs de representacion deth personau dera Administracion dera Generalitat de Catalonha, deth sòn sector public e des universitats publiques catalanes e entitats depenentes.

Dètz-e-setau. Compromisi de despena de centres docents

1. Correspon as directors des centres docents publics que depenen deth Departament d’Ensenhament era autorizacion e era modificacion de compromisi de despena d’exercicis futurs, damb cargue as hons qu’an assignades, de posita d’un cors escolar e qu’agen coma objècte era contractacion de servicis de caractèr recurrent ena dinamica deth centre docent, tostemp qu’er impòrt des annalitats futures non depasse es 150.000 èuros.

2. Era autorizacion ara quina hè referéncia er apartat 1 se limite ath supausat qu’es despenes comprometudes totaus tara prumèra annalitat futura non depassen eth 50% der impòrt deth pressupòst de despenes deth centre docent vigent en moment dera autorizacion.

3. Es compromisi de despena a cargue d’exercicis futurs que s’autorizen o modifiquen d’acòrd damb es apartats 1 e 2 non son efectius enquia que non se comuniquen ath Departament d’Ensenhament, d’acòrd damb eth procediment qu’aguest departament determine, e s’intègren ena basa de dades de compromisi damb cargue a exercicis futurs que gestione eth Departament.

Dètz-e-ueitau. Constitucion deth Collègi d’Engenhaires de Telecomunicacion de Catalonha

1. Es professionaus engenhaires de telecomunicacion damb domicili professionau unic o principau en Catalonha integradi en Collegi Oficial d’Engenhaires de Telecomunicacion e es professionaus que, sense èster integradi en aguest collègi, son integradi en Collègi d’Engenhaires de Telecomunicacion de Catalonha, eth decrèt de constitucion deth quin (Decrèt 140/2010, der 11 d’octobre) a estat anullat pera Senténcia num. 83/2013, deth 6 de hereuèr, dera Seccion Cincau dera Sala Contenciosa Administrativa deth Tribunau Superior de Justícia de Catalonha, pòden formar un unic collègi professionau d’encastre catalan, d’acòrd damb çò qu’establís era Lei 7/2006, deth 31 de mai, der exercici de professions titolades e des collègis professionaus, e non son aplicables es determinacions dera disposicion transitòria cincau dera nomentada lei.

2. Er acòrd de constitucion deth collègi professionau d’encastre catalan s’a d’aprovar pera majoria de vòts des assistents en ua assemblada generau, a quina an d’èster convocadi toti es professionaus damb domicili professionau unic o principau en Catalonha e se pòt convocar a iniciativa deth degan o degana deth Collègi d’Engenhaires de Telecomunicacion de Catalonha, mentretant que non sigue fèrm eth prononciament judiciau anullatiu, o l’ac demane un percentatge des collegiats nomentadi egau o superior ath 10%.

dètz-e-nauau. organs damb autonomia de gestion sense personalitat juridica

1. Concèpte e encastre d’aplicacion
1.1. En encastre dera Administracion dera Generalitat de Catalonha, sense perjudici dera regulacion d’organs collegiadi, se pòden crear organs damb autonomia de gestion sense personalitat juridica, que se regissen pes madeishes nòrmes e disposicions aplicables ara Administracion dera Generalitat, levat des quines determinen es apartats següents.

1.2. Es organs damb autonomia de gestion s’an de crear per decrèt deth Govèrn dera Generalitat a prepausa deth titular o titulars de departaments dera Administracion dera Generalitat.

2. Caracteristiques des organs damb autonomia de gestion sense personalitat juridica
2.1. Se pòden crear organs damb autonomia de gestion sense personalitat juridica se, justificadament e entara eficàcia e era eficiéncia ena prestacion de servicis, non i a figures organizatives alternatives que permeten satisfèr es besonhs e peth volum o peth tipe d’activitat o bens e servicis qu’an se requerís un grad elevat d’autonomia ena administracion des recorsi economics e materiaus pròpris.

2.2. Entà crear un organ damb autonomia de gestion cau qu’era prestacion de servicis o eth tipe d’activitat qu’a de hèr genère ingrèssi pròpris o compde damb aportacions de d’autes administracions publiques o entitats deth sector public o privat adreçades especificament tà atier es sues finalitats.

2.3. Eth personau que s'adscrigue ar organ a d’auer ligam funcionariau o laborau. Eth nomentament o era contractacion deth titular der organ an d’èster ligadi as actuacions tà hèr e es objectius tà arténher.

2.4. Es organs de gestion s’an de nomentar «organs de cooperacion» se, ath delà des caracteristiques mercades enes apartats anteriors, permeten era participacion de d’autes administracions publiques o des entitats publiques que’n depenen, e es actuacions respectives pòden afectar as sues competéncies o interèssi.

3. Creacion der organ damb autonomia de gestion
Eth decrèt de creacion der organ damb autonomia de gestion a d’establir:

a) Es foncions e es finalitats.

b) Er organ o es organs de direccion e administracion, e es competéncies, era composicion e eth foncionament corresponenti, e tanben es condicions de nomentament e cessament.

c) Er organ qu’a d’actuar coma maxim responsable dera gestion des recorsi economics, dera elaboracion deth projècte deth pressupòst e dera formulacion des estats comptables, e ath quin correspon autorizar es despenes d’acòrd damb eth pressupòst e ordenar es pagaments.

d) Es conselhs assessors, s’escatz, damb era determinacion des foncions e era composicion corresponentes e, s’escatz, era participacion e es foncions de d’autes entitats publiques o privades o de persones fisiques.

e) Eth regim deth personau adscrit.

f) Es competéncies desconcentrades.

g) Era adscripcion a un departament.

h) Era vigéncia.

i) Eth modèl e er estrument de relacion damb eth departament o departaments dera Generalitat, que a d’includir es actuacions tà hèr e es objectius tà arténher, ja sigue damb posita annau o pluriannau, e eth mecanisme de supervision dera activitat e dera gestion der organ.

j) Eth regim economic e pressupostari der organ e era modalitat de contraròtle qu’a d’exercir era Intervencion Generau.

k) Eth regim juridic e de recorsi administratius des actes e resolucions der organ.

l) Eth regim e es efèctes dera extincion der organ.

4. Regim de foncionament der organ damb autonomia de gestion
4.1. Eth decrèt de creacion der organ damb autonomia de gestion a de desvolopar eth regim especific de foncionament der organ.

4.2. Er organ damb autonomia de gestion pòt gestionar toti es ingrèssi que pogue obtier provinenti des assignacions damb cargue as pressupòsti dera Generalitat de Catalonha, de d’autes administracions publiques o de d’autes entitats entà atier es despenes dera sua activitat, des subvencions que pogue recéber, des ingrèssi obtengudi dera prestacion de servicis generadi ena sua activitat o d’auti ingrèssi.

4.3. Es ingrèssi obtengudi dera gestion economica der organ s’an de destinar a finançar es despenes correntes deth sòn foncionament e es activitats ordinàries e extraordinàries.

4.4. Eth titular deth departament d’adscripcion a d’aprovar eth pressupòst annau der organ e a d’establir es programes de contraròtle dera gestion economica entà avalorar eth compliment des objectius programadi.

4.5. Eth pressupòst aprovat ei ligat ar organ damb autonomia de gestion e a d’èster equilibrat. Es crèdits de despena correnta de besonh tà que foncione s’an de destinar ara finalitat especifica entara qu’an estat autorizadi, e non se pòden aquerir compromisi de despena per ua quantitat superiora.

4.6. Er organ damb autonomia de gestion non pòt auer competéncies en matèria de contractacion de personau ne de reconeishement des obligacions economiques derivades, totun se li pòden delegar foncions en ahèrs de gestion de recorsi umans. Tanpòc non pòt auer competéncies en matèria de subvencions e ajudes exceptat per delegacion exprèssa der organ competent. Tanpòc non pòt actuar coma organ de contractacion, exceptat per procediments de contractacion menora, s’era nòrma de creacion ac determine.

4.7. Es estats comptables dera gestion der organ e era liquidacion deth pressupòst, qu’a d’includir era justificacion des ingrèssi e des despenes, an d’èster a disposicion de quinsevolhe organ competent en matèria de despena publica. Era gestion des organs ei sosmetuda damb posterioritat a mecanismes de contraròtle financèr per part dera Intervencion Generau d’acòrd damb eth sòn plan annau de contraròtle aprovat segontes çò qu’establís era Lei de finances publiques de Catalonha.

4.8. Er organ a d’utilizar eth programa informatic de comptabilitat qu’eth departament competent en matèria d’economia facilite as centres d’autonomia economica. Tanben, a de presentar es estats comptables e era liquidacion deth pressupòst ara Intervencion Generau en termini, damb es periodicitats e damb eth format qu’aguesta determine.

Vintau. Supression der Institut Catalan d’Assisténcia e Servicis Sociaus
Se suprimís er Institut Catalan d’Assisténcia e Servicis Sociaus. Eth departament competent en matèria de servicis sociaus n’assumís es finalitats, es objectius e es competéncies.

Vint-e-unau. Personau director deth sector public dera Generalitat de Catalonha

1. Encastre d’aplicacion
1.1. Aguesta disposicion ei aplicabla ath personau director que balhe servicis en entitats, organismes e societats mercantiles en quines era Generalitat participe, dirèctament o indirèctament, de manèra majoritària. Era participacion ei majoritària quan quinsevolhe entitat, organisme o societat mercantila integranta que depen dera Generalitat dispause d’ua participacion superiora ath 50% deth sòn capitau, o dispause dera majoria des drets de vòt, o a dret a nomentar o destituïr era majoria des membres des organs de Govèrn o patronat dera entitat, sense que n’aguest comput se considèren es membres designadi dirèctament per organ de Govèrn o eth patronat dera entitat. S’excludissen der encastre d’aplicacion d’aguesta disposicion es cargues e eth personau damb foncions executives que balhen servicis enes entitats autonòmes administratives, es quines se regissen pes nòrmes deth dret administratiu.

1.2. As efèctes de çò qu’establís aguesta disposicion, son personau director deth sector public es persones qu’aucupen lòcs o cargues qualificadi exprèssament coma directors enes nòrmes de creacion o regulacion des entitats d’acòrd damb er exercici de foncions d’especiau responsabilitat gerenciau, entenudes coma foncions que compòrten dedicacion unica o principau dera jornada, participacion dirècta ena definicion e execucion de politiques publiques, tostemp que comprometen extèrnament era organizacion, dirigissen equips de persones, gestionen e executen pressupòsti e agen responsabilitat peth compliment d’objectius. Son personau director:

a) Es persones que formen part deth conselh d’administracion o, se non n’i a, son administradores e assumissen es foncions de maxima responsabilitat des societats mercantiles participades.

b) Es persones qu’assumissen era maxima responsabilitat enes societats mercantiles mès que non s’includissen ena letra a e es persones qu’actuen jos era dependéncia exclusiva des maxims organs de govèrn o conselhs d’administracion o exercissen foncions damb autonomia e responsabilitat sonque limitades pes instruccions o es critèris emetudi pes maxims organs de govèrn, conselhs d’administracion o cargues as quini se referís era letra a.

1.3. Es cargues as qué hè referéncia era letra a der apartat 1.2 se liguen ara institucion o entitat per ua relacion de caractèr mercantil e es cargues a qué hè referéncia era letra b der apartat 1.2 s’i liguen mejançant un contracte de nauta direccion.

2. Regim retributiu deth personau director deth sector public
2.1. Eth Govèrn a de determinar eth regim retributiu deth personau director des institucions, entitats e organismes deth sector public dera Generalitat mejançant decrets. Eth personau director s’ordène, ad aguest efècte, en grops, d’acòrd damb era classificacion dera entitat, era institucion e er organisme en quin balhen eth servici. Era classificacion des entitats, es institucions e es organismes a de tier en compde es critèris següents: consideracion, o non, de sector public dera Administracion dera Generalitat de Catalonha, d’acòrd damb era normativa europèa sus contractacion publica; pressupòst o volum d’activitat; nombre de trabalhadors, competitivitat extèrna e besonh o non de finançament public.

2.2. Era estructura retributiva des directors d’aguestes entitats a d’èster formada per ua assignacion basica, un complement de cargues e, s’escatz, ua retribucion variabla en foncion des objectius artenhudi o des resultats fixadi. Es retribucions intègres annaus de caractèr fixe deth personau director en cap de cas non pòden èster superiores as fixades entath cargue de conselhèr dera Administracion dera Generalitat o es que se determinen annalament enes leis de pressupòsti, e s’an d’assimilar, damb caractèr generau, as retribucions fixades entàs cargues o cargues de comandament ath servici dera Generalitat.

3. Indemnizacions entara extincion de contractes laboraus de nauta direccion deth sector public
3.1. En cap de cas non se pòden pactar clausules d’indemnizacion d’extincion contractuau per desistiment der empresari o incompliment deth preavís deth personau laborau damb contracte de nauata direccion ath servici des entitats e institucions as quines hè referéncia aguesta disposicion. Es extincions contractuaus de nauta direccion, damb independéncia dera data de formalizacion des contractes, sonque dan dret a percéber, s’escatz, es indemnizacions que determine era legislacion vigenta en aguesta matèria. Totun açò, non s’a eth dret a percéber indemnizacions d’extincion contractuau per desistiment der empresari s’era persona afectada a era condicion de foncionari de carrèra o personau laborau de quinsevolhe administracion publica e deth sòn sector public damb resèrva deth lòc de trabalh. Son nulles de plen dret es clausules sus indemnizacions per extincion contractuau que se pacten vulnerant çò que dispause aguest apartat.

3.2. Es organs competents entara formalizacion des contractes de nauta direccion non pòden reconéisher enes contractes de nauta direccion antiquitats superiores as que corresponen as servicis balhadi per arrason deth contracte signat e an de hèr a constar exprèssament era impossibilitat de percéber indemnizacions per incompliment deth periòde de preavís eventuau s’es contractes se formalizen damb personau qu’age era condicion prealabla de foncionari de carrèra o laborau damb resèrva deth lòc de trabalh. Tanben, es organs competents entara formalizacion des contractes de nauta direccion en cap de cas non pòden includir clausules enes contractes de nauta direccion que, damb motiu dera extincion contractuau, genèren drets d’integracion ena estructura des administracions o d’incorporacion o permanéncia enes institucions e entitats deth sector public, sense perjudici des sistèmes ordinaris d’accès. Era soscripcion de clausules contractuaus damb vulneracion d’aquerò que s’establís en aguest apartat pòt comportar responsabilitats civiles, administratives, comptables o de quinsevolhe auta orde.

3.3. Es contractes laboraus de nauta direccion qu’agen de soscríuer es entitats o organismes as quini hè referéncia er apartat 1 d’aguesta disposicion s’an de comunicar ath departament competent en matèria de foncion publica.

4. Informacion
Es retribucions que percebe eth personau includit laguens der encastre d’aplicacion d’aguesta disposicion s’an de consignar annalament ena memòria d’activitats der organisme, institucion o entitat e s’an de traméter as departaments competents en matèria de foncion publica e d’economia e finances, sense perjudici dera publicitat legau ara qué s’an de subjectar.

5. Organismes estatutaris e universitats publiques catalanes
Es critèris establidi per aguesta disposicion an d’inspirar era regulacion qu’ad aguest efècte s’apròve damb relacion ath personal qu’aucupe cargues directors enes universitats publiques catalanes e eth sòn sector public e enes organismes estatutaris.

6. Personau investigador des centres CERCA e dera Institucion Catalana de Recèrca e Estudis Auançadi
Per’mor des especiaus caracteristiques d’aguest personau e d’acòrd damb es tèrmes dera Lei de pressupòsti entath 2014, eth personau damb foncions d’investigacion e de direccion des centres CERCA e dera Institucion Catalana de Recèrca e Estudis Auançadi (ICREA) rèsten exemptats de çò qu’establís aguesta disposicion.

7. Personau deth sector public de salut damb foncions d’investigacion

Eth personau deth sector public de salut damb foncions d’investigacion, per’mor des especiaus caracteristiques der encastre sanitari, rèste excludit der encastre d’aplicacion des determinacions contengudes en aguesta disposicion, e se n’an de regular per decrèt es critèris retributius, d’acòrd damb es sues especificitats. Tanben, s’an de tier en compde es especificitats des foncions directives der encastre dera salut en decrèt de desplegament.

8. Adaptacions contractuaus e estatutàries entath personau director deth sector public
Es contractes e es vinculacions que s’opòsen ath regim deth personau director deth sector public dera Generalitat de Catalonha, regulat per aguesta lei, an d’èster objècte d’adaptacion en termini de tres mesi a compdar dera publicacion deth reglament de desvolopament. Tanben, an d’èster objècte de revision e, s’escatz, d’adequacion es contractacions en regim laborau ordinari qu’agen fixades retribucions egaus o superiores entath cargue de director generau e non siguen subjèctes en tot o en part a convèni collectiu. En cap de cas aguestes adaptacions non pòden implicar un increment des retribucions damb relacion ara nomentada situacion. Es nòrmes estatutàries de creacion o regulacion des institucions e entitats deth sector public s’an d’adaptar ad aguestes prescripcions en madeish termini.

Vint-e-dusau. Accès ath Còs d’Interventors dera Administracion dera Generalitat

Excepcionaument e pendent er an 2014, entà accedir ath Còs d’Interventors dera Generalitat de Catalonha se pòt hèr ua convocatòria de torn de promocion intèrna, en quina pòt préner part eth personau foncionari dera Generalitat que pertanhe a còssi o escales deth subgrop A1 e complisque es requisits e es condicions dera normativa generau dera foncion publica.

Vint-e-tresau. Declaracion d’emergéncia cinegetica
1. S’en ua determinada comarca o encastre territoriau se produsís ua abondància d’individus d’ua espècia cinegetica o non protegida de manèra que resulte perilhosa o nociva entàs persones o perjudiciau entara agricultura, era ramaderia, es terrens forestaus, es espècies protegides o era caça, tostemp que se depassen es lindaus establidi pera resolucion annau de vedes, es directors des servicis territoriaus deth departament competent en matèria de caça an de declarar era emergéncia cinegètica tara comarca o encastre territoriau afectadi. Aguesta declaracion abilite ara Administracion entà acordar era execucion subsidiària de mesures excepcionaus de gestion cinegetica en cas de manca d’actuacion des persones que, segontes era legislacion en matèria de caça, son responsables des maus causadi pes espècies cinegetiques.

2. Enes zònes de seguretat son responsables des damatges causadi pes espècies cinegetiques es persones o es entitats promotores dera declaracion a qué hè referéncia er apartat 1.

3. Enes resèrves nacionaus de caça e enes zònes de caça contrarotlada, eth prètz obtengut dera adjudicacion deth 15% des permisi de trofèu e de modalitat de caça majora selectiva s’a de destinar ara prevencion e ara compensacion des damatges causadi pes espècies cinegetiques.

Vint-e-quatau. Hons entara racionalizacion e era optimizacion d’espacis dera Generalitat
S’ahig ua disposicion addicionau, unica, ath tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme, damb eth tèxte següent:

«Disposicion addicionau

»1. Per miei dera Lei de pressupòsti e en marc des plans de racionalizacion e optimizacion d’espacis que apròve eth Govèrn, se pòt crear un hons administrat peth departament competent en matèria de patrimòni e dotat, en percentatge que se determine, damb cargue as hons obtengudi en concèpte d’alienacion d’edificis e d’autes construccions, damb era deduccion prealabla des impòsti. Eth hons a d’auer per finalitat redusir es còsti derivadi dera aucupacion des espacis d’usatge administratiu dera Generalitat destinadi a oficines o, s’escatz, d’auti d’assimilables. Es recorsi deth hons rèsten afectadi as despenes dirèctament restacades damb era recollocacion des persones qu’aucupen es edificis objècte d’alienacion, e damb aguesta finalitat se pòt generar crèdit ara seccion pressupostària que correspongue.

»2. Un viatge constituït eth hons a qué hè referéncia er apartat 1, se manten vigent enquia que pera lei de pressupòsti non se n’acòrde era liquidacion, damb indicacion dera finalitat que s’a de dar as sòns recorsi.»

Vint-e-cincau. Entitats locaus beneficiàries deth Plan unic d’òbres e servicis de Catalonha
En tot tier en compde era situacion de deficit public des administracions locaus e entà atier era sostenibilitat financèra, excepcionaument tar an 2014, es entitats locaus beneficiàries deth PUOSC qu’agen pendent d’adjudicar òbres e inversions corresponentes ath PUOSC 2011 e 2012 (Decrèt 245/2007, deth 6 de noveme, de convocatòria entara formulacion deth Plan unic d’òbres e servicis de Catalonha 2008-2012, DOGC num. 5005, deth 9 de noveme de 2007) pòden renonciar ara execucion d’aguestes òbres e inversions enquiath 30 de seteme, damb era sollicitud prealabla adreçada ath Departament de Governacion e Relacions Institucionaus. Es ens locaus qu’i renóncien an eth dret ara tramitacion deth pagament deth 50% dera subvencion iniciaument autrejada, que se pòt destinar ath pagament de despena correnta o ara reduccion de deficit public. Era justificacion dera despena hèta s’a d’acreditar per miei d’ua certificacion deth secretari dera entitat locau corresponenta.

Vint-e-siesau. Abilitacion deth personau tecnic qu’a de redigir plans de gestion de dejeccions ramadères
S’abilite eth departament competent en matèria d’agricultura e ramaderia entà establir eth procediment d’abilitacion deth personau tecnic que, d’acòrd damb era normativa reguladora dera gestion des dejeccions ramadères e d’auti fertilizants, a de redigir es plans de gestion de dejeccions ramadères e es plans de gestion agrària des productes obtengudi en plantes que tracten dejeccions ramadères, soletes o barrejades damb d’auti materiaus organics. Aguest procediment a d’includir era tramitacion dera inabilitacion deth personau tecnic, e s’a de dar audiéncia ara persona interessada.

Vint-e-setau. Ordenacion des equipaments comerciaus
Se declaren vigenti es apartats 3 e 4 der article 9 deth Decrèt lei 1/2009, deth 22 de deseme, d’ordenacion des equipaments comerciaus, ena redaccion qu’auien en moment d’entrar en vigor eth 29 de deseme de 2009, d’acòrd damb es critèris e es objectius d’aguest decrèt lei, que se fondamenten en arrasons imperioses d’interès generau que lo sostien, detalhades ena sua exposicion de motius.

Vint-e-ueitau. Compensacion des servicis deth Sistèma sanitari integrau d’utilizacion pública
Eth Govèrn, damb er objectiu de melhorar era sostenibilitat deth sistèma public de salut, a de velhar tà qu’es centres deth Sistèma sanitari integrau d’utilizacion publica (Siscat) prenguen es mesures oportunes entà per’mor qu’era facturacion des servicis balhadi a cargue de tresaus obligadi a pagar-les permete era corrècta compensacion d’aguesti servicis, e aumenten atau es recorsi economics deth sistèma sanitari public.

Vint-e nauau. Transpòrt public de viatgèrs per carretèra
Damb era finalitat d’adaptar eth regim juridic des concessions administratives de servici public regular de transpòrt de viatgèrs per carretèra vigentes ena data d’entrada en vigor d’aguesta lei as prescripcions deth Reglament CE num. 1370/2007 deth Parlament Europèu e deth Conselh, deth 23 d’octobre, sus es servicis publics de transpòrt per camin de hèr e carretèra e peth quin se deròguen es reglaments CEE num. 1191/69 e CEE num. 1107/70 deth Conselh, e en concrèt ad aquerò qu’establís er article 8.2 deth nomentat reglament, es concessions convalidades en vertut dera disposicion transitòria 1.3 dera Lei 12/1987, deth 28 de mai, damb relacion as quines s’aurie aprovat un plan d’innovacion e melhora dera qualitat ara empara deth Decrèt 128/2003, deth 28 de mai, sus mesures d’innovacion e foment dera qualitat en hilat de servicis regulars de transpòrt de viatgèrs per carretèra en Catalonha, an de mantier era vigéncia enquiath termini establit pera resolucion corresponenta d’aprobacion deth respectiu Plan d’innovacion e melhora dera qualitat, sense depassar en cap de cas eth 31 de deseme de 2028.

Ad aguesti efèctes, es concessions que complisquen es condicions establides per article 5.4 deth Reglament CE num. 1370/2007 se mantien vigentes en aplicacion deth procediment qu’establís eth nomentat article.

Trentau. Hons de cooperacion locau

Eth repartiment deth Hons de cooperacion locau de Catalonha corresponent as ajuntaments entar an 2013, per un impòrt maxim de 37.570.998,94 èuros, s’a d’efectuar damb cargue ath pressupòst deth 2014.

Respècte ath madeish concèpte e damb relacion ar Aran e ara rèsta de comarques de Catalonha, eth repartiment a d’èster de trenta milions d’èuros, e respècte as entitats municipaus descentralizades, de 340.572,33 èuros.

Trenta-unau. Concèrts damb es centres educatius de titularitat privada
Eth Govèrn, d’acòrd damb era programacion educativa, era disponibilitat pressupostària e era normativa aplicabla, a de renovar o establir concèrts damb es centres educatius de titularitat privada qu’impartisquen es etapes d’educacion obligatòria o es auti ensenhaments declaradi universaus e gratuïts, e satisfan besonhs d’escolarizacion. Aguesti renovaments o concertacions an de tier en compde es condicions establides pes articles 43.d e 205.3 dera Lei 12/2009, deth 10 de junhsèga, d’educacion.

Disposicions transitòries
Prumèra. Non-exigibilitat deth canon dera aigua a usatges industriaus efectuadi per entitats fornidores que facturen mens de 20.000 mètres cubics annaus

Pendent es anualitats 2014-2015 non s’exigirà as entitats fornidores que facturen mens de 20.000 mètres cubics annaus eth canon dera aigua corresponenta as usatges de provediment hèt a trauès des hilats basics, e, en generau, eth provediment en nauta de d’auti servicis publics de distribucion d’aigua potabla.

Dusau. Compliment des objectius d’estabilitat pressupostària e sostenibilitat financèra en matèria de subvencions

1. Damb era finalitat de dar compliment as objectius d’estabilitat pressupostària e sostenibilitat financèra, se pòden modificar es bases reguladores vigentes ja aprovades des subvencions qu’encara non agen estat concedides entà establir, coma causa de modificacion des resolucions de concession, es decisions qu’an per finalitat eth compliment des objectius d’estabilitat pressupostària e sostenibilitat financèra.

2. Entà atier es madeishi objectius as quini hè referéncia er apartat 1, se pòden modificar es subvencions concedides en moment dera entrada en vigor d’aguesta lei, encara que non i age previsions enes bases o es convocatòries que i siguen aplicables –o, en cas des subvencions nominatives o de concession dirècta, tot e que non i age tanpòc ua disposicion exprèssa–, tostemp qu’es persones beneficiàries li donguen era conformitat.

3. En quinsevolhe des supausats a qué hèn referéncia es apartats 1 e 2, era modificacion dera subvencion concedida pòt comportar, segontes es casi, era reduccion parciau o totau dera subvencion.

Tresau. Ordenacion farmaceutica

Era modificacion der apartat 2 der article 8 dera Lei 31/1991, deth 13 de deseme, d’ordenacion farmaceutica de Catalonha, ei aplicabla as procediments qu’en moment dera entrada en vigor d’aguesta lei siguen pendents de resolucion administrativa fèrma.

Quatau. Regim transitòri en matèria de salut

1. Metuda en foncionament deth consòrci Espitau Clinic de Barcelona
1.1. Era transformacion der Espitat Clinic e Provinciau de Barcelona en Espitau Clinic de Barcelona, qu’establís era disposicion addicionau quatau, a d’auer lòc un còp se publiquen es estatuts deth nau consòrci, moment en quin s’an de produsir, automaticament, es subrogacions a qué hè referéncia era nomentada disposicion addicionau. Mentretant non age lòc aguesta circonstància, er Espitau Clinic e Provinciau de Barcelona manten eth sòn regim juridic actuau.

1.2. Era constitucion deth consòrci Espitau Clinic de Barcelona s’a de portar a tèrme en termini de sies mesi a compdar dera entrada en vigor d’aguesta lei.

2. Periòde transitòri entà obtier era certificacion d’avaloracion positiva des foncions de cap de servici e de cap de seccion der Institut Catalan dera Salut
Es persones qu’agen assignades foncions de cap de servici e de cap de seccion que non agen estat subjèctes a avaloracion pendent es darrèrs quate ans dispausen d’un termini de dus ans des dera entrada en vigor d’aguesta lei entà obtier eth certificat d’avaloracion positiva a qué hè referéncia er article 162.

Cincau. Regim transitòri der Institut Catalan d’Assisténcia e Servicis Sociaus

1. Enquia que non s’apròve era relacion de lòcs de trabalh adaptada ara estructura organica que se determine, e se hèsquen es corresponentes adaptacions pressupostàries, era direccion, es organs e es lòcs de trabalh der Institut Catalan d’Assisténcia e servicis Sociaus (ICASS) an de contunhar remplaçant e an d’èster retribuïts damb cargue as madeishi crèdits pressupostaris as quini s’imposauen e restar adscriti ath departament competent en matèria de servicis sociaus.

2. Es bens integrants deth patrimòni dera entitat gestora dera Seguretat Sociau que se suprimís s’incorpòren ath patrimòni dera Generalitat e s’adscriuen ath departament competent en matèria de servicis sociaus. Eth departament competent en matèria de servicis sociaus se subrògue en toti es drets e obligacions des bens de titularitat dera Tresoreria Generau dera Seguretat Sociau er usatge e era gestion des qu’agen estat atribusits ar ICASS.

3. Dotacions pressupostàries e de tresoreria
Era actuau seccion pressupostària 5000 s’a de mantier enquia que finisque aguest exercici pressupostari, sense perjudici dera adscripcion des sòns crèdits e ingrèssi as organs competents deth departament competent en matèria de servicis sociaus.

Es ingrèssi en concèpte de prestacion de servicis d’assisténcia sociau rèsten afectadi ath finançament d’aguesti servicis.

Se manten era Tresoreria der ICASS enquia que se liquide, damb relacion as pagaments des nomentadi crèdits e damb es ingrèssi corresponents ara nomentada seccion.

Siesau. Agéncia de Migracions de Catalonha

Eth termini establit pera disposicion transitòria dera Lei 10/2010, deth 7 de mai, d’acuelhuda des persones immigrades e des retornades tà Catalonha, entà aprovar es estatuts dera Agéncia de Migracions de Catalonha s’amplie per un periòde de tres ans, a compdar dera entrada en vigor dera lei presenta.

Setau. Desplegament des categories deth Còs d’Agents Ruraus

1. Es foncionaris deth Còs d’Agents Ruraus qu’en data deth 8 de deseme de 2007 aucupauen definitivament un lòc de trabalh de cap d’airau regionau o de cap d’airau basic l’an de continuar aucupant damb era madeisha forma d’aucupacion e es madeishi drets e déuers, independentament dera categoria e era titolacion qu’agen.

2. Es foncionaris deth Còs d’Agents Ruraus que dempús deth 8 de deseme de 2007 an aucupat un lòc de cap d’airau regionau o de cap d’airau basic mejançant quinsevolhe des formes de provision establides pera normativa vigenta sus provision de lòcs de trabalh dera Administracion dera Generalitat, e lo seguissen aucupant en moment d’entrada en vigor d’aguesta lei, s’an de continuar aucupant, independentament dera categoria e era titolacion qu’agen, mentretant que non age finalizat eth desplegament dera categoria corresponenta.

3. Entà assegurar era contunhitat ena cadena de comandament e era prestacion deth servici public, mentretant que non siguen desplegades totes es categories deth Còs d’Agents Ruraus, e en cas que non i age cap agent dera categoria corresponenta, es lòcs de comandament se pòden provedir provisionaument damb membres deth Còs d’Agents Ruraus dera categoria d’agent o d’ua categoria superiora tostemp que complisquen eth requisit de titolacion.

Ueitau. Regim transitòri enquiara presentacion d’un projècte de lei de comèrç, servicis e hèires

En termini d’un an a compdar dera entrada en vigor d’aguesta lei, eth Govèrn a de presentar ath Parlament un projècte de lei de comèrç, servicis e hèires en quin s’avalore adequadament es interèssi publics damb relacion ara normativa d’implantacion d’equipaments comerciaus e era proporcionalitat e non-discriminacion des mesures que s’an d’adoptar. Mentretant que non s’apròve aguest projècte de lei rèste suspesa era excepcion d’implantacion d’establiments dehòra dera trama urbana consolidada a qué hèn referéncia er apartat 3.b e eth dusau paragraf der apartat 4 der article 9 deth Decrèt lei 1/2009, deth 22 de deseme, d’ordenacion des equipaments comerciaus.

Disposicion derogatòria
1. Se deròguen es precèptes següents:

– Es articles 36, 37 e 38 dera Lei 21/2001, deth 28 de deseme, de mesures fiscaus e administratives, de quina se suprimís era seccion quatau («Eth Conselh Catalan dera Produccion Integrada») deth capítol II deth títol II.

– Era disposicion addicionau vint-e-dusau (relativa ath Centre Recreatiu Toristic de Vila-seca e Salou) dera Lei 5/2012, deth 20 de març, de mesures fiscaus, financères e administratives e de creacion der impòst sus es estades en establiments toristics.

– Er apartat 1 (relatiu ara exposicion ath public des plecs de clausules administratives) der article 277 deth tèxte rehonut dera Lei municipau e de regim locau dera Generalitat de Catalonha, aprovat peth Decrèt legislatiu 2/2003, deth 28 d’abriu.

– Es articles 19, 20 e 21 dera Lei 15/2000, deth 29 de deseme de 2000, de mesures fiscaus e administratives, de quina se suprimís era seccion dusau («Eth Conselh Catalan dera Produccion Agrària Ecologica») deth capítol IV deth títol II.

– Es capítols VII («Taxa per productes emparadi»), VIII («Taxes deth Conselh Catalan dera Produccion integrada») e IX («Taxa pera inscripcion, era certificacion des dades e era ampliacion en Conselh Catalan dera Produccion Agrària Ecologica») deth títol IV deth tèxte rehonut dera Lei de taxes e prètzi publics de Catalonha, aprovat peth Decrèt legislatiu 3/2008.

– Era Lei 12/1983, deth 14 de junhsèga, d’administracion institucionau dera sanitat e dera assisténcia e es servicis sociaus de Catalonha.

– Era disposicion transitòria tresau (relativa as mesures d'adaptacion der Institut Catalan d'Assisténcia e Servicis Sociaus ara desconcentracion e descentralizacion des servicis pròpris dera Generalitat) dera Lei 12/2007, der 11 d’octobre, de servicis sociaus.

– Era disposicion addicionau trenta-unau (relativa ath regim d’autonomia economica des centres penitenciaris) dera Lei 30/2002, deth 30 de deseme, de pressupòsti dera Generalitat de Catalonha entath 2003, e eth Decrèt 235/2003, deth 23 de seteme.

– Era disposicion addicionau dusau dera Lei 11/2007, der 11 d’octobre, dera Corporacion Catalana de Mieis Audiovisuaus.

– Era disposicion addicionau (relativa as delimitacions deth Decrèt 379/2006, deth 10 d'octobre, peth quin s'apròve eth Plan territoriau sectoriau d'equipaments comerciaus) dera Lei 9/2011, deth 29 de deseme, de promocion dera activitat economica.

– Era Lei 11/2010, deth 19 de mai, dera Agéncia Catalana d’Inspeccion de Trabalh, levat der article 16, apartats 1 a 5, es disposicions addicionaus dusau e tresau e es disposicions transitòries prumèra e tresau. Totes es referéncies qu’era normativa hè ara Agéncia Catalana d’Inspeccion de Trabalh s’a d’enténer que se hèn ath departament competent en matèria d’inspeccion de trabalh.

– Er article 114 dera Lei 9/2011, deth 29 de deseme, de promocion dera activitat economica.

2. Se deròguen es disposicions de reng egau o inferior que contradiguen çò qu’establís aguesta lei, s’i opausen o i resulten incompatibles.

Disposicions finaus
Prumèra. Aplicacion d’aquerò qu’establissen es apartats 3, 4 e 5 der article 75 deth tèxte rehonut dera legislacion en matèria d’aigües de Catalonha

1. Eth procediment qu’establís er apartat 3 der article 75 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, modificat per aguesta lei, ei aplicable as declaracions e autoliquidacions deth canon dera aigua corresponent ara facturacion emetuda a compdar deth prumèr dia deth trimèstre següent ara entrada en vigor d’aguesta lei.

2. Eth procediment qu’establissen es apartats 4 e 5 der article 75 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, modificat per aguesta lei, ei aplicable as declaracions e autoliquidacions deth canon dera aigua corresponent ara facturacion emetuda a compdar der 1 de gèr de 2014.

Dusau. Aplicacion d’aquerò qu’establissen es apartats 1 e 2 der article 76 bis deth tèxte rehonut dera legislacion en matèria d’aigües de Catalonha

Eth procediment qu’establissen es apartats 1 e 2 der article 76 bis deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, modificat per aguesta lei, ei aplicable as tramits corresponents as volums d’aigua utilizadi a compdar der 1 de gèr de 2014.

Tresau. Impòst sus successions e donacions

Çò qu’establissen es apartats 1, 2, 3, 4, 5, 6 e 10 der article 122 ei aplicable as hèts imposables meritats a compdar der 1 de hereuèr de 2014.

Quatau. Modificacion deth Reglament des servicis publics de sanejament

Eth Govèrn, en termini d’un an a compdar dera entrada en vigor d’aguesta lei, a de modificar eth Reglament des servicis publics de sanejament, aprovat peth Decrèt 130/2003, deth 13 de mai, entà establir eth remplaçament deth déuer d’obtier un permís prealable entà practicar abocaments enes sistèmes publics de sanejament per un regim de declaracion responsabla enes supausats en quini sigue possible aguest remplaçament sense generar risc entath bon foncionament des installacions deth sistèma public de sanejament, entara salut des persones o entath miei, e entà per’mor d’adaptar-ne es precèptes as modificacions que hè aguesta lei respècte ath tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme.

Cincau. Elaboracion d’un tèxte rehonut dera Lei 11/1981, de patrimòni dera Generalitat

S’autorize ath Govèrn tà qu’en termini d’un an a compdar dera entrada en vigor d’aguesta lei, elabòre un tèxte rehonut dera Lei 11/1981, deth 7 de deseme, de patrimòni dera Generalitat, en tot incorporar-i es modificacions que s’i introdusissen mejançant era lei presenta e leis anteriores. Era autorizacion entara rehonuda includís tanben era facultat de regularizar, aclarir e armonizar aguestes disposicions.

Siesau. Presentacion d’un projècte de lèi de modificacion dera Lei 20/2000, de creacion der Institut Catalan des Indústries Culturaus

1. Eth Govèrn, en termini d’un an a compdar dera entrada en vigor d’aguesta lei, a de presentar ath Parlament un projècte de lei de modificacion dera Lei 20/2000, deth 29 de deseme, de creacion der Institut Catalan des Indústries Culturaus, entà evitar era coincidéncia de foncions entre er Institut Catalan des Empreses Culturaus e era Oficina de Supòrt ara Iniciativa Culturau.

2. Se deròguen era disposicion finau siesau dera Lei 11/2011, deth 29 de deseme, de reestructuracion deth sector public entà accelerar era activitat administrativa, e era disposicion finau tresau dera Lei 5/2012, deth 20 de març, de mesures fiscaus, financères e administratives e de creacion der impòst sus es estades en establiments toristics.

Setau. Referéncies ar Institut Catalan d’Assisténcia e Servicis Socials

1. Totes es referéncies qu’era normativa vigenta hèsque ar Institut Catalan d’Assisténcia e Servicis Sociaus s’a d’enténer que se hèn ath departament competent en matèria de servicis sociaus, que n’assumís es finalitats, es objectius e es competéncies.

2. As efèctes de çò qu’establís era disposicion addicionau quatau dera Lei 7/1996, deth 5 de junhsèga, d’organizacion des servicis juridics dera Administracion dera Generalitat de Catalonha, damb relacion a çò qu’establís era disposicion addicionau prumèra deth Decrèt 57/2002, deth 19 de hereuèr, es referéncies ar Institut Catalan d’Assisténcia e servicis Sociaus s’entenen hètes, a compdar dera entrada en vigor dera lei presenta, ath departament competent en matèria de servicis sociaus.

Ueitau. Elaboracion d’un nau tèxte rehonut dera Lei der Institut Catalan de Finances

S’autorize ath Govèrn tà qu’en termini d’un an a compdar dera entrada en vigor d’aguesta lei, elabòre un nau tèxte rehonut dera Lei der Institut Catalan de Finances, en remplaçament deth tèxte rehonut aprovat peth Decrèt legislatiu 4/2002, deth 24 de deseme. Era autorizacion entara rehonuda includís tanben era facultat de regularizar-ne, aclarir-ne e armonizar-ne eth contengut.

Nauau. Règla tara suspension temporau dera aplicacion des exigéncies en matèria de resèrves de solèr entà abitatges de proteccion publica

1. Rèste suspenuda, pendent es dus ans següents ara entrada en vigor d’aguesta lei, era aplicacion des resèrves entar abitatge protegit qu’er article 57.3 e era disposicion transitòria tresau deth tèxte rehonut dera Lei d’urbanisme exigissen as plans d’ordenacion urbanistica municipau e as plans urbanistics derivadi, enes sectors de planejament urbanistic e poligons d’actuacion urbanistica qu’en moment dera entrada en vigor dera Lei der Estat 8/2013, deth 26 de junh, de reabilitacion, regeneracion e renovament urbans, non dispausen de projècte de reparcellacion definitivament aprovat, se se complissen toti es requisits següents:

a) Eth municipi dispause d’un percentatge d’abitatge protegit ja construït e sense véner superior ath 15% des abitatges protegidi previsti o resultants deth planejament vigent e ua evidenta desproporcion entre era resèrva legaument exigibla e era demana reau damb possibilitat d’accedir ad aguesti abitatges.

b) Eth municipi non ei includit laguens des airaus de demana hòrta e acreditada que reconeish eth Plan entath dret ar abitatge, aprovat peth Govèrn, mentretant que s’apròve eth Plan territoriau sectoriau d’abitatge.

c) Eth planejament urbanistic o es sues modificacions determinen era suspension nomentada, e es efèctes temporaus dera suspension, peth hèt d’auer quedat justificades es circonstàncies a qué hèn referéncia es letres a e b.

2. D’acòrd damb çò qu’establís era Lei der Estat 8/2013, eth termini de dus ans establdi per apartat 1 pòt èster prorrogat enquia un termini totau de quate ans a compdar dera entrada en vigor dera nomentada lei, en marc des encastres de demana residenciau hòrta e acreditada establidi peth Plan territoriau sectoriau d’abitatge. Ad aguest efècte, cau qu’ac determinen eth planejament urbanistic o es sues modificacions, enes tèrmes dera letra c der apartat 1. Era existéncia deth Plan territoriau sectoriau d’abitatge ei ua condicion necessària entara nomentada prorròga.

3. En cas de sectors de planejament urbanistic, era suspension a qué hè referéncia er apartat 1.c se pòt determinar a nivèu de plan urbanistic derivat.

Dètzau. Presentacion d’un projècte de Lei deth regim sancionador en matèria d’agricultura e ramaderia

Eth Govèrn, en termini de sies mesi a compdar dera entrada en vigor d’aguesta lei, a de traméter ath Parlament un projècte de lei deth regim sancionador en matèria d’agricultura e ramaderia.

Onzau. Taxa pera utilizacion o eth profitament deth domèni public viari

Era taxa pera utilizacion o eth profitament deth domèni public viari, introdusida per article 108 d’aguesta lei en tèxte rehonut dera Lei de taxes e prètzi publics dera Generalitat de Catalonha, coma Capítol XXIV deth títol XXV, ei aplicabla as autorizacions de domèni public autrejades damb posterioritat ara entrada en vigor dera lei presenta.

Dotzau. Liquidacions deth canon dera aigua

Çò qu’establís er apartat 12 der article 71 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, s’aplique as liquidacions deth canon dera aigua emetudes a compdar der 1 de gèr de 2013 e que non an esdevengut fèrmes en moment dera entrada en vigor dera lei presenta.

Tretzau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya, levat de:

a) Es alteracions que tot seguit s’especifiquen dera legislacion en matèria d’aigües de Catalonha, qu’entren en vigor dera manèra següenta: 

– Era modificacion (per via der article 174.12 dera lei presenta) der article 55 deth tèxte rehonut dera legislacion en matèria d’aigües de Catalonha, era derogacion (per via der article 174.13 dera lei presenta) der article 56.1.b deth tèxte rehonut nomentat, e era derogacion (per via der article 174.19 dera lei presenta) der article 40 e des apartats V.1 e V.2 e es darrèrs cinc paragrafs der apartat V.3 der annèx V deth Reglament des servicis publics de sanejament, aprovat peth Decrèt 130/2003, deth 13 de mai, entren en vigor en exercici corresponent ara data de publicacion dera lei presenta, e en tot cas a compdar der 1 de gèr de 2014.

b) Er article 73, ena part que modifique eth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, deth 25 de junh, en sens d’includir un nau capítol XII ath títol XIV, peth quin se cree era taxa pera revision, eth contraròtle e era inspeccion de certificats d’eficiéncia energetica d’edificis de Catalonha, entre en vigor eth 3 de hereuèr de 2014.

c) Er article 89, peth quin se modifique eth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, deth 25 de junh, en sentit d’includir un nau capítol XXV ath títol XXI, peth quin se cree era taxa peth renovament e reposicion dera targeta sanitària individuau, entre en vigor er 1 de març de 2014.

d) Er article 110, peth quin se modifique eth tèxte rehonut dera Lei de taxes e prètzi publics dera Generalitat, aprovat peth Decrèt legislatiu 3/2008, deth 25 de junh, en sens d’includir un nau capítol XXVI ath títol XXV, peth quin se cree era taxa per usatge des carretères de titularitat dera Generalitat, entre en vigor eth 2 de seteme de 2014.«
Palau del Parlament, 23 de juny de 2015
El secretari segon
La presidenta del Parlament

Pere Calbó i Roca
Núria de Gispert i Català

